
KIRISH

Don yetishtirish — qishloq xo'jaligida muhim o'rin tutadi. Donli ekinlarning yuksak qiymati, ulardan olinadigan mahsulotlar insonning oziqlanishiga asos bo'lib xizmat qilishidadir. Hayot kechirish uchun zarur bo'lgan organik moddalar (oqsillar, yog'lar, uglevodlar va boshqalar) yashil o'simliklardan, xususan, donli ekinlardan olinadi. Shu bois donning xalq xo'jaligidagi ahamiyati beqiyos bo'lib, o'ziga xos sifatlari bilan alohida qadrlanadi. Turli o'sirnliklarning meva va urug'lari xalq xo'jaligida xilma-xil maqsadlarda ishlatiladi. Makkajo'xori, arpa, soya, oq jo'xori va boshqa ekin donlari texnik ishlab chiqarishning qimmatli xomashyosi hisoblanadi. Don va uning qayta ishlangan mahsulotlari pivo, kraxmal patokasi spirt ishlab chiqarish sanoatida o'z o'rnini topgan.
«Donshunoslik asoslari» o'quv qo'llanmasi kasb-hunar kollejlarining oziq-ovqat va qishloq xo'jaligi yo'nalishlari bo'yicha ta'lim oluvchilar uchun mo'ljallangan bo'lib, uning umumiy tovarshunoslik bo'limida dala ekinlari va yashil o'simliklarning inson hayotidagi ahamiyati, meva va urug'larning anatomiyasi hamda morfologiyasi, don uyumi haqida umumiy ma'lumotlar, don namunalarini tahlilga tayyorlash, donning tozalik ko'rsatkichlari, donning namligi, don uyumining ifloslanganligi, donning geometrik o'lchamlari va uning ishlab chiqarishga ko'rsatadigan ta'siri, don​ning zararkunandalar bilan zararlanishi kabi mavzular yoritilgan. 2-bo'limda don kimyosi, fermentlar, don tarkibidagi uglevodlar, dondagi lipid vamoylar, pigmentlar, vitaminlar va ularning inson hayotidagi ahamiyati xususida fikr yuritiladi. Kitobda keltirilgan ma'lumotlar bilan yaqindan tanishgan har bir talaba o'ziga kerakli bo'lgan bilim va ko'nikmalarni to'liq olishlari mumkin.
Aziz o'quvchi! Mazkur o'quv qo'llanmada yoritilgan mavzular Sizga kelajakda respublikamizning g'alla mustaqilligini yanada mustahkamlashda yordam beradi, deb umid qilamiz.
Birinchi bo'lim. UMUMIY TOVARSHUNOSLIK
1- bob. DALA EKINLARIVA YASHIL O'SIMLIKLARNING AHAMIYATI
l-§. O'simliklarning tabiat va inson hayotidagi o'rni
Tirik mavjudotlar nafas olganda havodan kislorod yutib, karbonat angidrid chiqaradi. Yashil o'simliklar karbonat angidrid hamda suv, hayvon va o'simliklarda moddalar almashinuvining asosiy mahsuli hisoblanadi. Energetik qiymatga ega bo'lmagan moddalarni katta energetik zaxirali organik moddalarga aylantirib beradi. Yorug'lik energiyasi yordamida yashil o'simliklar alohida qismlardagi hujayralar xloroplastlar yoki xlorofill donachalarida amalga oshadigan bu jarayon — fotosintez deb nomlanadi. Fotosintez jarayoni quyidagi ko'rinishda bo'ladi:

Bu murakkab reaksiyaning butun mexanizmi yetarlicha o'rganilmagan bo'lsa-da, dastlabki va fotosintezdan keyingi mahsulot esa allaqachon aniqlangan. Fotosintez uzoq vaqt davom etadigan jarayondir. Unda suv molekulalarining parchalanishi yuz berib, parchalangan vodorod va karbonat angidriddan uglerod (geksoza) hosil bo'ladi, suvning kislorodi esa molekular kislorod shaklida ajralib chiqadi. Istalgan o'simlik hosilining 90—95 % fotosintez mahsulotlaridan tashkil topgan. Shuning uchun fotosintez jarayoni tirik mavjudotlarning yashashi uchun hal qiluvchi ahamiyatga ega. Yer yuzidagi o'simliklar dunyosi sintez qilgan organik moddalarning umumiy miqdori bir yilda 450 mlrd tonnani tashkil etadi. Bundan tashqari, fotosintez jarayonida bir yilda 500 mlrd tonna molekular kislorod ajralib chiqadi. Demak, fotosintez atmosferada karbonat angidridning ko'payib ketish ehtimolini bartaraf etadi.
Yashil o'simliklarning kosmik ahamiyati va zamin kurasida quyosh energiyasiga bog'liq hayot jarayonini o'rganishga ulug' rus olimi K. A. Timiryazev o'z umrining ko'p qismini bag'ishlagan. Zero, olim shunday degan edi: «Oziq moddalar boshqa narsa emas, balki aynan quyosh nurlari bizning organizmimizda kuch-quwat manbai sifatida xizmat qiladi».
Inson va hayvonlar oziqlanishi uchun zarur bo'lgan zaxira organik moddalar to'planadigan organlar, ya'ni urug', meva ildizlar (ayniqsa, tuganak ildiz yoki ildizmevalarda), tuganak tana, barglar (bargli sabzavotlar—karam, piyoz va boshqalarda) muhim o'rinni egallaydi. O'simliklarning organlarida oson hazm bo'luvchi, xushta'm oziq moddalar ko'p miqdorda to'planganligi sababli, insonlar juda xilma-xil va ko'p miqdordagi o'simliklarni parvarish qilishadi.
O'simliklar orasida quruq mevalarga, ya'ni don (boshoqli ekinlarda), dukkak (dukkakli ekinlarda), urug'ga (ayrim moyli o'simliklarda) ega bo'lganlari muhim ahamiyatga ega. Quruq meva . va urug'lar pishib yetilish davrida tarkibida bor-yo'g'i 10—15 % suv saqlashi bilan tavsiflanadi. Ularning tarkibida 85—90 % ni tashkil etadigan quruq moddalar katta qiymatga ega. Bu moddalar uglevodlar, oqsillar va moylar bo'lib, ozuqaning energetik va tuzilish funksiyasini aniqlab beradi. O'simlik va hayvonlardan olinadigan oziq-ovqat mahsulotlari uzoq saqlanmaydi, tezda buziladi. Boshoqli donlar, dukkakli va moyli ekinlar esa muhim ozuqaviy qiymatidan tashqari, uzoq saqlanish xususiyatiga ham egadir.
Tabiiyki, inson juda qadim zamonlardan boshlab boshoqli, dukkakli va moyli donlardan ozuqa sifatida foydalanib xonakilash-tirilgan hayvonlarni ham boqishgan. Eng ko'p yetishtiriladigan donli ekinlar va boshqa oziq-ovqat mahsulotlarining kimyoviy tarkibi 1- jadvalda berilgan.
Don va boshqa oziq-ovqat mahsulotlarining kimyoviy tarkibi o'simlik navi, hayvon zoti, tuproq va iqlim sharoitlarfga, qo'llanilgan agrotexnika va boshqa sabablarga qaramasdan, keltirilgan ma'lumotlardan ko'rinib turibdiki, insonning oziqlanishida turli don hamda urug'lar muhim o'rin tutadi. O'simlik mahsulotlari orasida faqat don va urug' — oqsillar, uglevodlar, ayrim hollarda moylarning katta zaxirasiga egadir.
Hayvonlardan olinadigan oziq-ovqat mahsulotlari (tuxum, sut, baliq, go'sht) tarkibida inson oziqlanishi uchun zarur bo'lgan oqsil moddalari ko'p miqdorda bo'lsa-da, lekin ularning tarkibida uglevod miqdori yetarli emas. Shuni ta'kidlash joizki, hayvonlardan olinadigan oziq -ovqatlar tarkibidagi oqsillar miqdori aynan ularni o'simlik oqsillari bilan boqish natijasida hosil bo'ladi.
	                                                                                                  1-jadval
Dori va boshqa oziq-ovqat mahsulotlarining o'rtacha kimyoviy tarkibi (% da)

	T/r
	Mahsulot
	Suv
	Oqsil
	Moy
	Ugle​vod
	Klet-chatka
	Kul

	1.
	Yumshoq bug'doy
	14,0
	12,0
	1,7
	68,7
	2,0
	1,6

	2.
	Qattiq bug'doy
	14,0
	13,8
	1,8
	66,6
	2,1
	1,7

	3.
	Javdar
	14,0
	11,0
	1,7
	69,6
	1,9
	1,8

	4.
	Arpa
	14,0
	10,5
	2,1
	66,4
	4,5
	2,5

	5.
	Makkajo'xori
	14,0
	10,0
	4,6
	67,9
	2,2
	1,3

	6.
	Suli
	12,8
	10,2
	5,3
	59,7
	10,0
	3,0

	7.
	Sholi
	12,0
	6,7
	1,9
	63,8
	10,4
	5,2

	8.
	Tariq
	12,5
	10,6
	3,9
	61,1
	8,1
	3,8

	9.
	Grechixa
	13,3
	11,4
	2,7
	58,8
	11,4
	2,4

	10.
	No'xat
	14,0
	22,4
	2,4
	54,1
	4,7
	2,4

	11.
	Loviya
	14,0
	23,2
	2,1
	53,8
	3,6
	3,3

	12.
	Yasmiq
	14,0
	24,2
	1,7
	53,3
	4,0
	2,8

	13.
	Soya
	10,0
	36,5
	17,5
	26,0
	4,5
	5,5

	14.
	Oq bug'doy noni
	42,4
	9,2
	0,5
	47,0
	0,6
	1,3

	15.
	Qorajavdar noni
	43,6
	7,8
	0,7
	44,8
	1,6
	1,5

	16.
	Go'sht (qoramol go'shti)
	72,5
	20,6
	5,8
	—
	—
	1,1

	17.
	Baliq (sudakning iste'molga yaroqli qismlari)
	79,3
	19,2
	0,3
	—
	—
	1,2

	18.
	Tovuq tuxumi
	73,7
	12,6
	12,0
	0,7
	—
	1,0

	19.
	Qoramol suti
	87,0
	3,3
	3,9
	4,7
	—
	0,7

	20.
	Kartoshka
	75,6
	2,0
	0,2
	20,0
	1,0
	1,1

	21.
	Karam
	90,9
	1,9
	0,2
	4,1
	1,7
	1,2

	22.
	Bodring
	95,4
	0,2
	0,1
	2,2
	0,8
	1,1

	23.
	Olma
	85,0
	0,6
	0,1
	12,0
	1,9
	0,4





2-§. Urug' va mevalarning tavsifi
O'simliklarning meva va urug'lari xalq xo'jaligida xilma-xil maqsadlarda ishlatiladi. Meva va urug'larning 30 ga yaqini sanoatda xomashyo sifatida qo'llaniladi. Bundan tashqari ularning turli qismlari konsentrlangan ozuqa (yem-xashak) va sifat ko'rsatkich-larini hisobga olib, yangi hosil olish uchun urug'lik (ekishga mo'ljallangan) sifatida saqlanadi.
Amaliy faoliyatda o'simlik meva va urug'lari turli maqsadlarda ishlatilishiga qarab tavsiflanadi. Donli ekinlar — un tortish, yorma tayyorlash, yem-xashak olish, urug'lik va texnikaviy maqsadlarda qo'llaniladi. Un olish uchun, asosan, bug'doy va javdar doni, shuningdek, kam miqdorda makkajo'xori va arpa donlari ishlatiladi. Yorma olinadigan donlarga tariq, grechixa, sholi, arpa, suli, no'xat, yasmiq va bug'doy kiradi. Suli, arpa, makkajo'xori, oq jo'xori, yowoyi no'xat, xashakbop dukkaklilar esa yem-xashak olinadigan donlar sirasiga kiradi. Texnik donlarga esa makkajo’xori, arpa, moyli o'simliklar urug'i kiradi.
Fan va texnikaning taraqqiy etib borishi bilan meva va urug'-lardan to'laqonli foydalanish imkoniyatlari kengaymoqda. Bu guruhdagi oziq-ovqat mahsulotlarini ularning kimyoviy tarkibi, botanik belgilari va kimyoviy xususiyatlariga qarab alohida e'tibor berib tavsiflash lozim. Kimyoviy tarkibiga ko'ra meva va urug'larni uch guruhga ajratish mumkin:

· kraxmalga boy bo'lgan donlar;
· seroqsil donlar;
· moyli donlar.
Tarkibida 70—80 % ga yaqin uglevod va 10—15 % oqsili mavjud bo'lgan donlar birinchi guruhga kiradi. Bu guruh, asosan, boshoqli o'simliklar (boshoqlilar oilasi) va grechixa (ya'ni, marjumaklar oilasi)dan iborat. Dukkakli o'simliklar (dukkaklilar oilasi) ikkinchi guruhni tashkil etadi, ularning tarkibida 25—30 %ga yaqin oqsil va 50—55 % uglevod bor. Uchinchi guruh o'zida moyli ekinlarni biriktiradi. Ularning meva va urug'lari moyga boy bo'lib, tarkibida o'rtacha 25—30 % moy va 20—40 % oqsil mavjud. Shuningdek, meva va urug'lari moyga boy bo'lgan murakkab gullilar, krestgullilar, dukkaklilar singari bir necha xil o'simliklar oilasi ham mavjud.


3-§. Botanik belgilariga ko'ra tavsiflash

Donning tovarlik xususiyatlarini aniqlashda uning kimyoviy tarkibi, texnologik xususiyatlari, fizikaviy belgilari, o'simlikning o'ziga xos tabiiy xususiyatlarini to'g'ri aniqlashda kimyoviy, fizikaviy, texnologik belgilari bilan birgalikda o'simliklarning turli botanik xususiyatlarini bilish lozim. Shuni alohida ta'kidlash zarurki, donning navi va ekishga yaroqlilik xususiyatlarini aniqlashda ko'proq uning botanik xususiyatlari hisobga olinadi. Shuning uchun don tovarshunosligida morfologiya, anatomiya, sistematika singari ko'plab botanikaga oid atamalar uchraydi.

Morfologiya — o'simliklarning tashqi ko'rinishi, ulardagi organlarning tuzilishi va rivojlanish qonuniyatlarini o'rganadi.
Anatomiya — o'simliklarning ichki tasnifi bilan shug'ullanadi.
Donlarning sifat guruhlari va texnologik xususiyatlarini umumlashtiruvchi, tovarlar tasnifi deb nomlanuvchi atama ostida o'simliklarning botanik sistematikasi, u yoki bu turdagi urug' va mevaning morfologik belgilari o'z aksini topadi. Tovarlar tasnifi barcha madaniy o'simliklar doni uchun ishlab chiqilgan.
Boshqa tabiiy fanlar singari botanika ham o'simliklami malum belgilariga qarab guruhlarga ajratadi. O'simliklami bunday guruhlarga ajratish ulami o'rganish va ular ustida amaliy ish olib borishni osonlashtiradi. Botanik sistematika o'simliklarning tarqalishini ma'lum tizim asosida o'rganib, ularning kelib chiqishi jihatidan o'zaro turkumdoshlik xususiyatlari va ko'payish usullari, ichki va tashqi o'xshashliklari haqida ma'lumot beradi. O'simliklar sistematikasi borasida dastlabki xulosaga kelgan shved olimi Karl Liniyeyning o'simliklar dunyosidagi turlar haqida bergan ma'lumotlari muhim ahamiyatga ega.

Akademik V. L. Komarov turlami quyidagicha ta'riflaydi: tur boshqa tirik mavjudotlardan alohida belgilari bilan ajralib tumvchi, tashqi muhit ta'siri ostida hayot uchun kurashuvchi umumiy bir ajdoddan kelib chiqqan bo'lib, u butun bir avlod majmuasidir. Shu bilan bir qatorda tur — evolutsion jarayondagi muayyan bosqichdir. Turlar, o'zaro-qandaydir o'xshash belgilari bilan turkumlarga birlashadi. Bundagi har bir tur umumiy turkum nomi bilan yuritiladi (masalan, bug'doy — Triticum) va yana turkum nomi yoniga qandaydir sifat qo'shilib, bu turning o'ziga xos belgisini ko'rsatadi (masalan, yumshoq bug'doy — Triticum vulgare). Bir-biriga yaqin bo'lgan turkumlar, awalo, oilasiga, keyinchalik tartiblar, sinflar vanihoyat tiplarga birlashadi.

Bir turdagi o'simliklar xilma-xilligi madaniy o'simliklarning navlarini tavsiflashda asos bo'lib xizmat qiladi. Don tovarshunosligida o'simliklarning oilasidan boshlab, undan pastki (oila, turkum, tur, xil va nav) belgilari tizimi o'rganiladi.

Boshoqlilar oilasi (Graminede-graminee) — inson hayotida eng muhim ahamiyat kasb etuvchi o'simliklar oilasi. Bu oila 550 ga yaqin turkum va 6700 dan ortiq turdagi madaniy hamda yovvoyi o'simliklami o'z ichiga oladi. Ular orasida boshoqli g'alla ekinlari, yovvoyi boshoqli ekinlar, shakarqamish va bambuk alohida ahamiyatga ega. Aynm begona o’lar ham bu oilaga riradi.

Donli boshoqlilar tarkibiga sakkiz asosiy turkum kiradi.
Donli boshoqlilarni ikki guruhga bo’lib tavsiflash qabul qilingan: 1-haqiqiy nonbop donlar turkumiga bugdoy, javdar, arpa va suli kiradi; 2-guruh esa tariqsimon boshoqlilar deb nomlandi va unga makkajo’xori, shoi, tariq, jo'xori donlari kiradi. 1 va  2-gurunga kiruychi donlarning asosiy xususiyatlari
2-jadvalda keltirilgan. 

	                           2-jadval
Birinchi va ikkinchi giiruhdagi donlarning asosiy xossalari
                                    (N.A Maysuryaru  bo'yicha)

	T/r
	    Birirrchi gurjih
	T/r
	         Ikkinchi guruh

	  1.

	Donning qorin (bryushnoy) qismida  uzunasiga chuqur egatgacha bor 
	1.
	Donning qorin qismida uzunchoq egatcha yo'q.

	2.
	Doni murtak   ildizchalari- ning bir  nechtasidan unib chiqadi.      
	2.
	 Do|n murtak ildizchasidan
o'sadi.

	3.
	Boshoqmng pastki qismidagi gullar yaxshi rivojlangan.   
	3.
	Boshoqning yuqori qismidagi
gullar yaxshi rivojlangan.


	4.
	Issiqltkka talabchan emas.
	 4.
	Issiqlikka kuchli talabchan.

	5.
	Namlikka talab yuqork darajada                         
	 5.
	Namlikka talabchanligi past (sholidan tashqari).

	6.
	Bahorgi vax kuzgi/urlari mavjud.
	 6.
	Faqat bahorgi turi rnavjudr "

	7.
	«Uzun kun» o'simligi.
	 7..
	« Qisqa' kun» o’simligi.

	8.
	Dastlabki davrda o'sish (o'ta-tez.)               
	8.
	Dastlabki davrda o’sish 

(juda sekin.)


Boshoqlilar oilasi quyidagi umumiy belgilari bilan ajralib turadi. Ildizi popuk ildiz, barglari nashtarsimon uzun plastinka bo'lib, ko'pincha qayrilgan bo'ladi. Barg plastinkasining qayrilgan joyida alohida tilchasi mavjud. Boshoqlilarning poyasi yer ostidagi qismidan ko'pincha ildiz va novda hosil qilish qobiliyatiga ega. Ko'pchilik g'alla ekinlarning poyasi yupqa somon bo'lib, bo'g'imlari orasida g'ovaklar
bor.
G'alla ekinlarining guli ko'pincha boshoqda bo'lib, asosan, ko'p gulli, ayrim hollarda bir-ikki gulli bo'ladi. Har bir boshoqcha negizdaikki o'ramli qipiqcha bilan qoplangan. Boshoqning har bir guli ikkitadan gul qipig'iga ega bo'lib, pastdagisidaqiltiq deb nomlanuvchi o'simta joylashgan. Gul qipiqchalari tashqarisida ikkita qobiqcha joylashgan. Gulning o'zi paxmoq tumshuqchali uchta changchi va urug'chidan iborat. G'alla boshog'ining sxemasi 1- rasmda ko'rsatilgan.
G'alla ekinlari ruvaksimon to'pgullarida boshoqlarning har biri alohida uzun oyoqchalarda joylashgan bo'ladi (suli, sholi, tariqda shu h)pjni kuzatish mumkin), boshoqsimon to'pgullarda

I- rasm. Bug'doy boshog'ining 2- rasm. G'alladoshlar
tuzilish sxemasi: oilasining asosiy to‘pgullari:
a— boshoq gipig'i; bva d— gul 1— ro'vak; 2— boshoq;
qipiglari; e — changdon; 3 so'ta.

f—tumshuqcha; g— urug‘don;
h — parchalar; i — gulband. *

4- rasm. DukkaKlilar
oitasining asosiy to‘pgullari:
1 — shoda; 2— boshcha.




boshoqchalar asosiy tanadagi bo'rtiqchalarda joylashadi (javdar, ' bug'doy, arpa) va so'tasimon to'pgullarda esa faqat urug'chi gullar bo'ladi (makkajo'xori). Ekin, asosan, chetdan changlanadi. Changlanish shamol yordamida va qisman hasharotlar bilan, ayrim hollarda o'zidan changlanish ham sodir bo'ladi (bug'doy, arpa va boshqalarda). Barcha turlaridan olinadigan meva don deyiladi. Donchadagi urug'don qobig'ining ichki yuzasidan urug'kurtakning tashqi qismiga o'sib chiqadi.
Dukkaklilar oilasi (Leguminose—leguminoze) yer yuzida keng tarqalgan bo'lib, 500 ga yaqin turkum, 12000 ga yaqin o'simliklar turini o'z ichiga oladi. Dukkakli o'simliklar oilasi yana 42 kichik oilachaga bo'linadi. Ulardan bin kapalak gullilar bo'lib, mo'tadillilar oilasiga kiradi. Dukkakli g'alla ekinlar (no'xat, loviya, bo'rilukkak (lyupin), xashaki no'xat, xashakbop dukkaklar) inson hayotida o'zining oqsilga boy mevalari hamda tuproq tarkibidagi azot moddalarini tiklash xususiyatlari bilan muhim ahamiyat kasb etadi. Ma'lumki, bu o'simliklar ildizidagi tuganaklarda yashaydigan tuganak bakteriyalari yordamida havodan azotni o'zlashtiradi (3-rasm).

[image: image5.png]3- rasm. Dukkakli o‘simliklarning tuganakli ildizi.





Dukkaklilarning barglari patsi-mon, panjasimon, uch yaproqchali bo'ladi. Gullari esa shoda yoki boshchada to'plangan (4-rasm).
Kapalakgullilar oilasiga mansub o'simliklarning gultoji qiyshiq (5-rasm), gultojning ustki yaproqchasi yelkan yoki bayroqcha deb ataladi, kattaligi jihatidan bu yaproqcha boshqalaridan yirik. Yon tomondagi uzunchoq yap-roqlar esa qanot yoki eshkak deyiladi. Nihoyat, pastki ikki yaproqcha qayiq-chaga o'xshab qoladi, bu qayiqchada esa changchi va urug'chi joylashgan. Urug'chilar soni odatda 10 ta bo'ladi. Mevasi dukkak ochiq ikki qo'zoqda
yoki ikkiga ajralgan qismda turli miqdordagi urug'lar mavjud. Dukkaklilarning shakli, balandligi va urug'lari xilma-xil. Oziq moddalar esa mevaning urug' palla qismida joylashgan. Urug'lar turli xil rangda bo'ladi.
[image: image6.png]5- rasm. Dukkakli o‘simliklar gulining tuzilishi:
1 — umumiy ko‘rinishi; 2 — gul kosasi; 3 — gul yaprog'i;
4— qanotchalar; 5— qayiqcha; 6 — gulning generativ gismi; »:
7 — urug' naychasi; & — changchi (ochilgan holda). :




Hojguldoshlar oilasi (Cruciferae — krusifere) — 350 turkum va 3600 turni o'z ichiga oladi. Hojguldoshlar oilasi keng tarqalgan bo'lishiga qaramay, ko'pchilik qismi mo'tadil iqlim mintaqasida joylashgan. Hojguldoshlarning to'pguli shoda yoki ruvaksimon bo'lib, to'rtta gulkosacha barg va to'rtta gultojbarg bir urug'chi yuqori urug'don bilan ikki qisqa hamda to'rtta uzun changchi bir-biri bilan chalishtirib joylashtirilgan. Mevasi qo'zoq bo'lib, ochiluvchan, solishtiruvchi ikkita chanoqchasi bo'lib, chanoqchaning har bir qismida pardacha bilan chegaralangan uragiar bor. Hojgulli o'simliklar orasida sabzavotlar (karam, sholg'om, xashaki, turp, rediska, yerqalampir va boshqalar) moyli sholg'om o'simliklardir.
Surepka (yovoyi sariq o't urug'i) — rijnik xantal va boshqalar, dorivor o'simliklar (manzarali va begona, yarutka va boshqalar), o'tlar mayjud.
Murakkabguldoshlar oilasi (Compositae — kompozite) butun yer yuzida keng tarqalgan bo'lib, 25 mingga yaqin turni o'z ichiga oladi. To'pgullari savatcha, undagi gulo'rinda kichik gulchalar joylashgan. Gulo'rin tashqi tomondan yashil yoki pardachali yaproqchalar bilan o'ralgan. Mevasi — urug'. O'stiriladigan murakkab guldoshlar tarkibida moyli o'simliklar (kungaboqar, saflor va boshqalar), manzarali o'simliklar (qo'qongul, kartoshkagul, xrizantema, moychechak va boshqalar), dorivor o'simliklar darmana moychechak va boshqa insektitsidlar mayjud. Bundan tashqari hammamizga ma'lum bo'lgan (pushti achchiqmiya, bo'ztikan, ko'k bo'tako'z, chertopoloxiy, qushqo'nmas) begona o'tlar ham murakkabguldoshlar oilasiga mansub.
2-bob. MEVA-URUG'LARANATOMIYASI VA MORFOLOGIYASI
l-§. Meva va urugiarning umumiy tavsifi
O'simliklar morfologiyasi — tarixiy taraqqiyot bosqichlari, har bir o'simlik turining paydo bo'lishidan boshlab, uning hayoti davomidagi barcha jarayonlar to'g'risida, har bir turning o'sish hamda taraqqiy etish qonuniyatlari haqida ma'lumot beruvchi fan. Mevalar va urug'lar morfologiyasi — ularning tashqi tuzilishi, turlari, qismlarning o'zaro nisbati, joylashishi va topografik tarqalishini o'rgatuvchi fanning bir bo'limi.
Meva va urug' to'qimalarining ichki mikroskopik tuzilishini, ularning ichki qismlarini, alohida xususiyatlarini o'simlik hamda mevalar anatomiyasi o'rgatadi. Meva-urug'lar anatomiyasi va morfologiyasi donning texnologik tavsifida muhim o'rin tutadi. Morfologik aylanma balandlik, soqolcha, burshik egat, donning shakli va anatomik (shaffoilik, murtakning tuzilishi, undorlik) belgilar donni qayta ishlashda muhim ahamiyat kasb etadi.
Masalan, egatcha donni maydalanganda undan endosperma ajralishini qiyinlashtiradi. Shu sababdan ancha chuqur egatchaga ega bo'lgan javdar donini (bug'doy doniga nisbatan) qayta ishlash ancha murakkab.
Moyga boy bo'lgan urug' to'qimalari mexanik ta'sir ko'rsatil-ganda plastinkasimon bo'laklarga tez ajralsa-da, qiyin yanchiladi. Uzunchoq donga qaraganda, yumaloq shakldagi dondan tayyor mahsulot ko'proq olish mumkin.
Mevasi. Urug'langandan keyin urug' tugunchasi yoki guldondan о'sib chiqib hosil bo'ladi.
Urug'i. Urug'langan urug' kurtak, shuningdek, urug' tugun-chasidan hosif bo'ladi. Urug'lantirilgandan keyin urug' o'sib, urug'ning tashqi qobig'iga aylanadi. Urug' qobig'ining ichidagi murtakda tuxum hujayrasi, murtakning xaltachasi esa endospermada joylashgan.
Doni. Bir urug'dan tuzilgan boshoqli g'alla ekinlari mevasi. «Don» atamasi amaliyotda ikki xil ma'noda qo'llaniladi: a) tor ma'noda — bir urug' ya'ni g'alla ekinlarining bir donasi; b) keng ma'noda— g'alla mahsulotlari boshoqli don ekinlari dukkakli va boshqa turdagi donli ekinlar majmuasining chegaralanmagan miqdori tushuniladi. Shuningdek, qishloq xo'jaligi mahsulotlarining keng turi «don» atamasi bilan yuritiladi.
Urug'ligi. Qishloq xo'jaligida ekishga mo'ljallangan don va urug' xomashyosini ifodalashda «urug'lik» atamasi qo'llaniladi. Murakkab mevalarning qismlari, meva, boshoq, tup meva va urug’ unga kiradi. G'alla boshoqlari, shuningdek, pishib yetilishida quriydigan mevalar: haqiqiy, soxta, ochiladigan va ochilmaydigan turlarga bo'linadi.
Donning hosil bo'lishida faqat urug'don yoki tuguncha ishtirok etgan mevalar haqiqiy mevalar deb ataladi. Haqiqiy mevalarga bug'doy doni, javdar, makkajo'xori, kungaboqar urug'i kiradi. Donning hosil bo'lishida gulning urug'dondan boshqa qismlari ham ishtirok etgan mevalar soxta mevalar deyiladi. Mevalarga qobiq bilan o'ralgan gul qobig'iga ega bo'lgan arpa, suli donlari kiradi.
Ochilmaydigan mevalar pishib yetilganda, butunligicha ekishga yaroqli bo'ladi. Urug'lari urug'don qobig'i bilan o'sib shu qobiq urug' atrofidagi po'stloqqa aylanadi. Bunday quruq bir urug'li boshoqU donlar ochilmaydigan mevalarga kiradi. Kungaboqar urug'i yuqoridagi donlardan farq qilib, urug'i meva atrofidagi qobiqdan alohida qobiqqa ega bo'ladi. Ochiladigan mevalar pishib yetilish davrida meva atrofi yorilib, urug'i to'kiladi. Ularga bir uyali ko'p donli mevalar kiradi. Bunda qobiq bargsimon, uzun tasmasimon, ko'saksimon bo'ladi. Shuningdek, pishib yetilish davrida egatchalar ochiUb, urug'lar to'kiladi. Sedona urug'i bargsimon bir uyali, ko'p donli qobiqqa ega bo'lib, pishib yetilganda bir tomonidan ochiladi. Dukkakli o'simliklarning qobig'i, ya'ni qo'zog'i ham shunga o'xshash, ammo pishib yetilganda ikki tomonidan ochiladi. Dukkaklilar urug' qobig'i bir uyali, ko'p donli yoki ikki uyali ko'p donli bo'lishi mumkin.
Lola, kunjut va zig'irning urug' mevalari ko'sak ichida joylashgan bo'ladi. Ular bir uyali va ko'p uyali, ko'p urug'li bo'lib pishib yetilganda tishchalari, teshikchalari, choklari yoki ustki qismlari ochiladi, shuningdek, ochilmaydigan ko'saklar ham uchraydi.
2-§. Boshoqli don urug'lari anatomiyasi va morfologiyasi
Boshoqli ekinlar doni bir pallali bo'lib, murtak va endosper-mani alohida himoya qatlami ajratib turadi. Boshoqli don ekinlari, ya'ni barcha bir pallali o'simliklar morfologik va anatomik jihatdan bir xil tuzilishiga ega bo'lsa ham, ayrim farqlar mavjud. Ular orasida ichki va tashqi tuzilishi jihatidan umumiy xususiyatlarga ega bo'lgan bug'doy donini ko'rib chiqamiz. Bug'doy donining orqa qismi qabariq, old qismi esa yassi bo'lib, unda uzunasiga cho'zilgan burishiq, ya'ni egatcha mavjud. Ushbu egatcha kurtak devorlarining tutashgan joyi bo'lib, ularning namlanib shishishida muhim o'rin tutadi. Egatcha tugagan joyda soqolcha yoki popukcha mavjud.
Bug'doy donining egatchasidan hosil bo'lgan ilmoq donni qayta ishlab un olishni qiyinlashtiradi. Egatchaning chuqurligi va egatcha ilmog'ining kengligi bug'doy hosili olingan yilning ob-havosi va u o'stirilgan joyning shart-sharoitlariga qarab o'zgaradi. Ilmoqning oichami va shakli, shuningdek, egatchaning yotish chuqurligi uning doimiy sifat ko'rsatkichlariga kirmaydi. Bug'doy doni qalinligining ilmoq chuqurligiga nisbati 53,3 dan 73,1 % gacha, ilmoq kengligining don kengligiga nisbati esa 9,9 dan 23,6 % gacha o'zgarib turadi.
Bug'doy doni ilmog'i kovagining bo'shlig'i va egatcha ochiq qismining aylanasi umumiy don aylanasining 0,279—0,340 qismini tashkil qiladi. Qattiq bug'doy doni egatchasining o'lchamlari yumshoq bug'doy jo'yagiga nisbatan turg'un yoki juda oz o'zgaradi. Qattiq bug'doy doni egatchasi chuqurligining eng yuqori va eng past ko'rsatkichi orasidagi farq ma'lumotlariga ko'ra o'rtacha 172 mkm (yumshoq bug'doyda esa 355 mkm), egatcha ilmog'i esa 132 mkm (yumshoq bug'doyda 450 mkm). Egatcha chuqurligi don​ning unlanishida muhim ahamiyat kasb etadi: egatcha chuqurligining don qalinligiga nisbatan ortishi yormaning, ayniqsa, yirik yormaning ko'payishiga sabab bo'ladi, dondan un olinganda pasayadi.
Egatcha ilmog'i o'lchami o'zgarganda bunday ta'sir deyarli sezilmaydi. Egatcha bug'doy donini saqlash jarayonida ham muhim o'ringa ega. U bug'doyni ho'llashda va uning ho'llanish vaqtini qisqartirishda muhim ahamiyatga ega. Sobiq Butunittifoq donilmiy tadqiqot institutining tajribalariga tayanib shuni aytish mumkinki, egatchasi ochiq bug'doyning to'la ho'llanib shishishi uchun 7 soat vaqt sarflanadi. Egatchajaii izolatsiya qfongmbug'dayda.esa.jQiddi shunday namlanib, srMiish jarayoni 10 soat-davom etadi.
Bug'doy doni uch asosiy qismdan iborat: murtak, endosperma, po'stloq. Har bir qism o'zicha murakkab tuzilishga ega.
Murtak. Bu yangi o'simlikning boshlang'ich holati bo'lib, spermaning urg'ochi urug' hujayra yadrosi bilan qo'shilishi natijasida hosil bo'ladi. Murtak donning o'tkir uchli tomonida joylashgan bo'lib, mag'izga zich yopishgan. Zaruriy shart-sharoitlar mayjud bo'lganda, murtak o'sib o'simlik hosil bo'ladi. Murtakning kattalashtirilgan kesimida o'sish konusi bilan tugab, urug' yaproqchalar bilan qoplangan urug' poyacha yaqqol ko'rinadi. O'sish konusining tubidagi urug' poyacha murtakning asosiy o'zagi, ya'ni o'zakchaga o'tadi. Bu o'zakcha urug'ning shakllanish jarayonida paydo bo'lib, u bilan birgalikda taraqqiy etadi, urug' o'sib chiqqan zahotiyoq birinchi bo'lib ko'zga tashlanadi.
Murtak va mag'iz orasida qalqoncha mayjud bo'lib, u murtak va mag'izni bir-biriga mahkam bog'lab turadi. Qalqoncha o'z shaklini o'zgartirish xususiyatiga ega bo'lib; bir pallali o'simliklarda, jum-ladan, boshoqli ekinlarda urug' palla vazifasini bajaradi. Qalqoncha erigan organik moddalarning hujayradan hujayraga oson o'tishida muhim ahamiyatga ega bo'lgan fermentlarga juda boy. Urug'ning o'sish davrida oziq moddalar qalqoncha orqali mag'izdan murtakka o'tadi. Mag'izdan murtakka oziq moddalar yetkazib berishda mag'izga bevosita tegib turuvchi qalqonchaning so'rish xususiyatiga ega bo'lgan hujayralari muhim ahamiyat kasb etadi.
Urug'ning namlanishi va issiqlik ta'sirida shishishida ichki issiqlik manbai hosil bo'ladi hamda qalqonchaning faollashgan so'ruvchi hujayralari erigan organik moddalarni, ular bilan birgalikda erigan kul unsurlarini mag'izdan murtakka o'tkazib beradi. Bu esa donni qayta ishlab, un olish jarayonida muhim texnologik ahamiyatga ega. Shuningdek, murtak tarkibida rivojlan-may qolgan ikkinchi urug' palla murtak qipiqchasi ham bor, bu epiblasta deb nomlanadi.

Qobiq. Urug'ni tashqi muhit ta'siridan saqlovchi vosita. Qobiq ikki turga bo'linadi: meva qobig'i, urug' qobig'i.
Meva qobig'i yoki perikarpiy deb nomlanadi, urug' kurtak devorchasidan hosil bo'ladi va uch qatlam hujayradan tuzilgan. Qattiq bug'doy doni qobig'ining qalinligi yumshoq o'ta shaffof bug'doy doni qobig'ining qalinligi bilan deyarli teng. Qobiq don​ning turli qismlarida turlicha qalinlikda bo'ladi. Donning orqa qismida po'stloq qalinroq (qattiq> bug'doyda o'rtacha 84 mkm, yumshoq bug'doyda esa 78 mkm), yon tomonlarda esa nisbatan yupqaroq (qattiq bug'doy uchun o'rtacha 75 mkm va yumshoq bug'doyda 68 mkm) bo'ladi.

Ma'lumki, donning shakllanish jarayonida qobiq tarkibi yon tomonlarga nisbatan orqa qismda yaxshi saqlanadi. Shu sababli tegirmondan o'tkazishga tayyorlash uchun donning ko'proq ifloslangan, chidamliligi past ustki qatlamini uzunasiga tozalash tavsiya qilinadi. Qobiqning qolgan qismlari esa un zavodining maydalash bo'limida yaxshi ajratiladi.

Mag'iz. Donning ichki qismi bo'lib, murtak xaltachasining markaziy hujayrasiga urug'ning ikkilamchi yadrosi qo'shilishidan hosil bo'ladi. Mag'iz endosperma deb ham yuritiladi, (yunoncha endo — ichki, sperm — urug') yoki unli yadro deyish ham mumkin. Mag'iz, ya'ni endospermada murtak uchun zarur bo'lgan oziq moddalar saqlanadi. Endospermadagi urug' qobig'iga yopishgan qatlam mavjud, u katta va aniq chizilgandek deyarli to'g'ri burchakli, devorlari qalin hujayralardan tuzilgan.
Ushbu qatlam — aleyronli qatlam, deb yuritiladi. Aleyronli qatlamdagi hujayralar kichik oqsil tanachalar (bug'doyning ayrim nav va turlarida kristal ko'rinishida) orasida moy tomchilari o'rna-shib olgan. Aleyron qatlamda kraxmal bo'lmaydi. Aleyron qatlamda ayrim donlar (bug'doy, javdar, suli) bir qator hujayralardan ba'zilari (arpa) esa bir necha qator hujayralardan iborat. Mikroskop yordamida un tarkibida arpa aralashmasi borligini aynan shu xususiyat yordamida aniqlash mumkin. Aleyronli qatlam qattiq bug'doy donida yumshoq bug'doyga nisbatan ancha qalin (qattiq bug'doyda o'rtacha 39 mkm, yumshoq bug'doyda 34 mkm).
Ozuqaboplik jihatdan dondagi mag'iz eng qimmatli qism hisoblanib, faqat mag'izdan unning yaxshi navlarini olish mumkin. Qobiq va aleyron qatlam mag'izni kepakdan ajratib olishda muhim ahamiyat kasb etadi. Qobiq qanchalik qalin bo'lsa, uni mag'izdan ajratib olish shunchalik qiyin bo'ladi, qancha ko'p energiya sarflansa, shuncha kam un olinadi. Yupqa qobiq esa tez maydalanib unga o'tadi va bu bilan unning sifatini pasaytiradi. Qobiq va aleyron qatlam qalinligi navga bog'liq, lekin qobiq va aleyron qatlamga nisbatan hosil yili hamda o'sish sharoiti (yog'in miqdori, tuproq o'g'it va boshqalar) navga kuproq ta'sir ko'rsatadi.
Donning kattaligidan uni qoplab turgan qobiq to'qimasi to'g'risida ma'lumotga ega bo'lish mumkin: 1000 dona don vazni nisbatan kam bo'lgan hollarda ko'pincha aleyron qatlam va qobiq qalinligi katta bo'ladi. Qobiq qalinligi (mkm)ga donning namligi ko'proq ta'sir ko'rsatadi (3-jadval).

	3-jadval Donni o'rovchi to'qimalariga namlikning ta'siri

	Donni o'rovchi to'qimalar
	
	Don

	
	Quruq
	18 %gacha namlangan
	O'lchamlar ortishi (% hisobida)

	1. Aleyron qatlamsiz qobiq
	34
	58
	70

	2. Aleyron qatlam
	33
	46
	40

	3. Qobiqlar va aleyron qatlam
	67
	104
	55


Urug' va meva qobig'i murtakni noqulay sharoitlarda mudda-tidan oldin o'sishdan, mag'izni esa tuproq va havodagi mikro-organizmlar ta'sirida muddatidan oldin buzilish hamda aynishdan saqlaydi. Urug' va meva qobiqlari o'sish uchun qulay sharoitlarda esa tez o'zgaradi. U o'sayotgan murtak uchun kislorod va boshqa zaruriy moddalar yetkazib berish xususiyatiga ega. O'z navbatida mag'iz ham o'sa boshlagan yangi o'simlikni zarur bo'lgan oziq moddalar bilan ta'minlab turadi. Urug' va maysa o'z hayot faoliyati uchun zarur bo'lgan uglevod, oqsil va boshqa turdagi moddalar almashinuvida biologik katalizator vazifasini o'tuvchi moddalarni, vitaminlarni va fermentlarni murtak qalqonchasi hamda aleyron qatlamdan oladi. Yuqorida ko'rsatib o'tilgan oziq moddalar o'sa​yotgan murtak, ya'ni maysaga yer yuzasiga o'sib chiqib, fotosintez hisobidan autotrof oziqlangunga qadar zarur bo'ladi.
Mag'iz yuqori energetik quwatga ega bo'lgan moddalarga boy bo'lib, ular hosilni yig'ib olingandan keyin o'sishgacha bo'lgan butun davrda murtakning nafas olishini ta'minlab turadi. Nish urib chiqayotgan maysaning dastlabki embrional uyg'onishida, maysa yer yuzasiga chiqquncha bo'lgan davrda mag'iz maysani ozuqa bilan ta'minlaydi. Shuningdek, endosperma, ya'ni mag'izdagi oziq moddalar hisobidan maysaning dastlabki barglari o'sib chiqadi.
Donga ishlov berilayotganda uning yog'ochlangan hujayradan tuzilgan qobig'ini ajratib olishga harakat qilinadi. Shuningdek, murtak oziq moddalar va vitaminlarga boy bo'lsa ham, murtak un tarkibida bo'lishi unchalik shart emas, deb hisoblanadi. Chunki murtak tarkibidagi moy tezda buzilib, saqlashda unning aynib qolishini tezlashtiradi va murtak tegirmonda qiyin yanchiladi.
Dondagi tarkibiy qismlarning miqdoriy munosabati muhim texnologik ahamiyatga ega. Zero, bug'doy donining tarkibiy qismlari quyidagicha munosabatda bo'ladi: mag'iz qismi 80 %dan 84 %gacha; murtak 1,4 %dan 3,2 %gacha; aleyron qatlam 6,8 %dan 8,8 %gacha; meva va urug' qobig'i 5,6 %dan 8,9 %gacha. Javdar donida esaboshqacha holatni kuzatish mumkin: mag'iz 70,4 %dan 78,0 %gacha; murtak 2,4 %dan 3,7 %gacha; aleyron qatlam 10,8 %dan 11,8 %gacha meva va urug' qobiqlari 7,4 %dan 15,0 % gacha.

Sog'lom bug'doy donini suvga ivitganda, so'rilgan suvning yarmidan ko'prog'i bug'doyning pastki qismi va mag'izga to'g'ri keladi.
Mambish va Suxanovalar tajribasiga ko'ra bug'doy doni so'rib olgan suvning umumiy miqdori foiz hisobida quyidagicha taqsimlanadi:

donning popukchali yuqori qismi
—     4;
donning popukchagayaqino'rta qismi
—   19;
donning murtakkayaqino'rta qismi
—   20;
donning murtak joylashgan pastki qismi
—   57;
jami
__ 100.

Donning popukcha bilan tugaydigan yuqori qismida meva qobig'i bo'lmasa ham, u suvni shimib olishi ancha qiyin. Bu, albatta, popukchaning tuzilishiga bog'liq. Chunki, popukcha suvni shimib olishga emas, balki, sug'orilayotgan paytda suvni bug'lantirib chiqarishga moslashgan. Yuqori qismining suvni so'rish qobiliyati pastligini quyidagicha izohlash mumkin; popukcha naysimon va ko'ndalang hujayrali, suvni so'rish qobiliyatiga ega bo'lgan meva qobig'i to'qimasiga ega emas, donning pastki murtakli qismi esa meva qobig'i bilan o'ralgan.
3-§.  Dukkakli o'simliklar urug'i morfologiyasi va anatomiyasi
Dukkaklilar ikki pallali o'simliklar sinfiga kiradi. Dukkakli o'simliklar urug'i boshoqli donlarga xos bo'lgan, ozuqaga boy to'qima hisoblangan endospermaga, ya'ni mag'izga ega emas. Ikki pallali o'simliklar urug'ida o'sish uchun zarur bo'lgan ozuqa zaxirasi murtakurug' pallasidajoylashgan.
Dukkakli o'simliklarga xos bo'lgan loviya urug'ining tuzilishi keng tarqalgan. Loviya urug'i urug'kurtakning tashqi qobig'idan hosil bo'lgan, qalin himoya qobig'i ichida joylashgan. Urug'kurtak bilan urug'band tutashish chiziqlaridan hosil bo'lgan chandiq — urug' chandig'i deb aytiladi. Urug' chandiq yaqinida kichik teshik mavjud bo'lib, bu — urug' yo'li (micvapile) deb ataladi.
Urug' suvda ivitilganda urug' yo'li orqali kirgan suv urug'ni bo'rttiradi. Bo'rtgan urug'ni barmoq bilan ezganda urug' yo'li, ya'ni mikropileda suv tomchisi mavjudligini ko'rish mumkin. Urug' qobig'i ostida urug' murtagi joylashgan. U qisqargan murtak poyasiga yopishgan ikki etdor urug' palladan tuzilgan. Urug' palla dukkakli o'simliklarning ozuqa zaxirasidan tuzilgan bo'lib, murtakning shakli o'zgargan, maxsus dastlabki bargi hisoblanadi.
Unib chiqayotgan o'simlikning ildiz bo'yinchasi bilan urug' palla tutashgan joy urug' palla bo'g'imi deb aytiladi. Murtak poya-chasining yuqori qismi kurtakka, ya'ni murtak o'simtasiga o'tadi. Dukkakli o'simliklar urug'i tarkibiy qismlarining miqdoriy muno-sabati 4-jadvalda berilgan.

Dukkakli o‘simliklar urug‘i tarkibiy gismlarining miqdoriy

munosabati

Ekin turi Urug® tarkibiy gismlari nisbati, %
Urug qobig‘i | Urug palla | [Idiz, tana va| Jami
kurtak
No'xat 6,4—11,0 87,6—92,5 1,1-1,4 100
Loviya 6,7—10,0 | 87,9—92,0 1,3-2,1 100
Yasmiq 7,0—10,0 | 87,2-914 1,6—2,8 100
O‘rtacha 8,4 90,0 1.6 100





4-§. Moyli o'simliklar urug'i morfologiyasi va anatomiyasi
Moyli o'simliklar turli oilalarga mansub bo'lib, ularning tuzilishi boshoqli va dukkakli o'simliklardan tubdan farq qiladi. Moyli o'simliklar urug'ining har bir turida ham turli farqlar mavjud. Ayrim moyli o'simliklar meva qobig'i, ayrimlari esa urug' qobig'i bilan o'ralgan. Urug' qobig'i ostida endosperma, ya'ni mag'iz joylashgan bo'lib, u murtakni qoplab turadi. Murtak ikki urug' palladan tuzilgan. Urug' pallalar orasida bir chekkadan boshlang'ich markaziy organlar — ildiz va poyacha o'rin olgan.
Kungaboqar, soya urug'lari va paxta chigiti murtagi ancha taraqqiy etgan bo'lib, urug'ining deyarli hammasini qamrab oladi. Endosperma esa, faqat bir qator hujayralardan iborat.
Kanakunjutda esa urug'ning asosiy qismini endosperma tashkil etadi. Bunda urug' palla urug' ichida joylashgan yupqa yaproq-chalardan iborat. Zig'ir urug'ida murtak to'qimasi hajmi mag'izga nisbatan bir necha marta katta.
3-bob.   DON  UYUMI
l-§. Umumiy tushuncha
Don sifatini baholash don uyumi va undagi har bir donni alohida tekshirish asosida o'tkaziladi. Inson tomonidan u yoki bu maqsadda qo'llanuvchi tovarning ko'pgina sifat belgilari aynan don uyumida aniqlanadi. Bu belgilar har bir donda uyg'unlashgan holda bo'ladi.
Donning dastlabki ko'rinishi, ya'ni don uyumi ekinzordagi o'simlikning boshqa qismlaridan ajratib olingan dondir. Yig'im-terim usulidan qat'iy nazar (kombaynda yoki alohida yig'ib olingan), g'alla qabul qilish punktlariga asosiy ekin donlaridan tashkil topgan va turli xil aralashmalardan iborat bo'lgan don massasi kelib tushadi.
Don uyumining tarkibi, asosan, xo'jaliklarda hosilni yig'ib-terib olish ishlarini uyushtirish sifati, yig'ib olingan donga ishlov berish usullari, yilning qanday kelishi, ob-havo sharoiti, hosilni yetishtirish davomida olib borilgan agrotexnika ishlari darajasiga bog'liq.
Agar don uyumi to'g'ridan-to'g'ri kombayndan olingan bo'l-sa, undagi aralashmalar miqdori bir necha foizga yetadi. Zaruriy tozalashlardan keyin esa, bu miqdor eng past ko'rsatkichga keltirilishi mumkin. 5- jadvalda kombayn bunkeridan bo'shatilgan don uyumi miqdori berilgan. Jadvaldagi ma'lumotlardan "aniqlanishicha, aralashma tarkibida, asosan, begona o'tlar urug'i va o'simlik qismlari: gul parda, boshoq o'qi, somon bo'lakchalar va boshqalar bo'lishi mumkin bo'lib, ularning hammasi birgalikda organik aralashmalar deb ataladi. Don uyumiga hosilni yig'ib olish jarayonida mineral aralashmalar (tuproq, qum, kesak, toshchalar) ham tushib qoladi.
	5- jadval

	Kombayn bunkeridan bo'shatilgan don uyumidagi aralashmalar  miqdori

	Don turi
	Jami aralashma
	Shu jumladan
	

	
	
	Begona
o't urug'i
	Organik aralashma
	Mineral aralashma
	Donli aralash​malar

	Bug'doy
Javdar
	5,52  -
	1,86
	2,16
	—
	1,50

	
	6,22
	1,92
	3,39
	0,06
	0,92

	
	9,00
	3,68
	5,08
	—
	0,24

	
	7,88
	4,28
	1,20
	—
	2,40

	
	6,86
	2,12
	2,32
	—
	2,42

	
	6,28
	2,62
	3,00
	0,08
	0,58





Don tarkibidagi aralashmalar saqlash va qayta ishlashda uning sifatiga sezilarli ta'sir ko'rsatadi. Uyumidagi og'irligijihatidankatta qismni tashkil etuvchi asosiy don ekinini xususiyatlarini o'rganish juda muhimdir. Asosiy ekinlarning doni o'lcham, og'irlik va shakl singari belgilari bilan ma'lum darajada farqlanadi. Bu belgilar don​ning to'qligi, rna'lum darajada ozuqaviy va texnologik, ekishga yaroqlilik sifatlarini aniqlaydi. Qayta ishlash, tozalash va ekishda bu sifatlar alohida hisobga olinadi.
Har qanday don uyumi tarkibidagi asosiy don va aralashmalarda ko'p miqdorda mikroorganizmlar mavjud. Bu mikroorganizmlar miqdori bir gramm donda o'n minglab, yuz minglab, ayrim hollarda millionlab bo'lishi mumkin. Bu holni istalgan don ekinlarini o'stirish va hosilni yig'ib olish mikroorganizmlarga to'la sharoitlarda arhalga oshirilishi bilan izohlash mumkin. Havoda ayniqsa, tuproqda turli xil mikroorganizmlar mavjud. O'simliklarning hayot faoliyati davomida ko'plab mikroorganizmlar bo'ladi. Yangi yig'ib olingan donda ham o'simlikdan ajralib chiqayotgan so'nggi ozuqalar hisobiga yashayotgan o'ziga xos epifitlar, mikroblar bor. Epifit mikrofloralari vakillaridan eng ko'p uchraydigani o't tayoqchasi {Pseud. herbicola)dir.
Don uyumida uchraydigan mikroorganizmlarning hammasi ham don sifatiga uni saqlashda bir xil ta'sir ko'rsatmaydi. Don uyumida faqat saprofit (chirindixo'r) mikroorganizmlar, birinchi navbatda mog'or zamburug'lari rifojlanishi mumkin. Saprofit mikroorga​nizmlarning rivojlanishi donning sifat ko'rsatkichlari yomonlashuviga olib keladi: donning tusi o'zgaradi, donda o'zga hidlar paydo bo'ladi, mikroorganizmlar ta'sirida unuvchanligini yo'qotadi va mikroflora-larning jadal rivojlanishi uning o'z-o'zidan qizishiga olib keladi.
Yuqorida sanab o'tilgan holatlardan shunday xulosa kelib chiqadiki, don uyumi tirik organizmlar kompleksidir. Bu fikrga shuni qo'shimcha qilish mumkinki, zararlangan don uyumida hasharotlar va kanalar ham uchraydi. Ular don uyumida bemalol yashab, rivojlanishi mumkin. Don uyumidagi barcha komponentlarning yashashi uchun qattiq don tanachalari orasida qoluvchi bo'shliqlarni to'ldirib turgan havo imkon yaratadi. Bu havo donda yuz beradigan ko'plab jarayonlarda ishtirok etib, uning fizikaviy xususiyatlariga ta'sir ko'rsatadi. Shunday qilib, har qanday don uyumi quyidagi-lardan: asosiy ekinning doni, turli xil aralashmalar, mikroorga​nizmlar, hasharot va kanalardan iborat bo'ladi.

Tashqi ko'rinishi va sifat ko'rsatkichlarining ko'pgina turlari bir xil bo'lgan (namlik, aralashmalar, tusi va boshqalar) don uyumi — don partiyasi hisoblanib, xuddi shu holatda qabul qilinadi, topshiriladi va bir ombor yoki bir joyda saqlanadi.
2-§. Don uyumi xususiyatlari
Don uyumi qator xususiyatlarga ega. Donni tashish, ishlov berish, qayta ishlash va saqlash, sifat ko'rsatkichlarini aniqlashda bu xususiyatlar muhim ahamiyat kasb etadi. Don uyumi xususi​yatlari to'g'risidagi to'liq ma'lumotlarni donni saqlash kursida bilib olishingiz mumkin. Bu kursda esa asosiy xususiyatlar to'g'risida qisqacha fikr yuritamiz.

Sochiluvchanlik. Don uyumining mutlaq va solishtirma og'irligi hamda o'lchamlari jihatidan turli xil bo'lgan qattiq qismlar (donlar) uning erkin harakatlanishiga imkon yaratib beradi. Bu uning sochiluvchanligidir.

Don uyumining yaxshi sochiluvchanligi uni aralashtirish, noriya yoki transportyor yordamida o'lchamlari va shakli turli xil bo'lgan idishlarga (elevatorlar silosi, vagonlar va boshqalar) solishni, o'z oqimi bilan joylashtirishni, pnevmatik transport yordamida yuklashni osonlashtiradi. Donni saqlash, qayta ishlash, yuklash, tushirish, tashish ishlarida donning o'z oqimida oqish usuli keng qo'llaniladi. Tegirmon, yorma zavodlari elevatorlaridagi texnologik jarayon sxemalari shu usulga asoslanib, tik holatda qurilgan.
Don uyumining sochiluvchanligi turli xil bo'lishi mumkin. Sochiluvchanlik don shakli, hajmi, don yuzasining xususiyati va holati, uning namligi, aralashmalar miqdori, tarkibiy turlariga bog'liq. Sochiluvchanlik tabiiy qiyalik burchagi bilan, ya'ni gorizontal tekislikka donning erkin tushishi natijasida asos diametri va hosil bo'lgan konus orasidagi burchak bilan izohlanadi. Turli xil ekinlar donining tabiiy qiyalik burchagi balandligi to'g'risidagi maTumotlar 6-jadvalda berilgan.

	6-jadval

	Turli xil ekinlar don uyumining tabiiy qiyalik
burchagi namunaviy balandligi

	
	Tabiiy qiyalik burchagi (gradusda)
	Qiyalik o'zgarishlari
(gradusda)

	Don turi
	
	

	
	dan
	gacha
	

	Tariq
	20
	25
	5

	No'xat
	22
	28
	6

	Soya
	24
	32
	8

	Yasmiq
	25
	30
	5

	Zig'ir
	27
	34
	7

	Javdar
	23
	38
	15

	Bug'doy
	23
	38
	15

	Arpa
	28
	45
	17

	Suli
	31
	54
	23

	Makkajo'xori
	30
	40
	10

	Kungaboqar
	31
	45
	14

	Kanakunjut
	34
	46
	12

	Sholi
	37
	45
	8  


       Shuningdek, amaliyotda ko'pincha siljish burchagi aniqlanadi. Ya'ni biror tekislik yuzasida don uyumi siljishi boshlanadigan eng kichik burchak siljish burchagi hisoblanadi. Siljish burchagiga yuqorida ko'rsatib o'tilgan omillardan tashqari don uyumi o'z oqimi bilan sochilib, o'zaro aralashib ketadigan tekislikning holati, shakli va hatto material* ham ta'sir ko'rsatadi.
Don uyumidagi turli xil donlar va aralashmalarning sochiluv-chanligi natijasida har qanday, ya'ni don uyumi tarkibiga kiruvchi barcha komponentlar alohida qavatlar shaklida joylashadi. O'zicha navlarga ajralish oqibatida don uyumining ayrim qismlarida fiziologik faollik ortadi, bu esa donni saqlash va uni kuzatishni qiyinlashtiradi. O'zicha navlarga ajralish don uyumidan alohida qismlarni ajratib olishning o'ziga xos qoidalarini ishlab chiqish va o'rtacha namunaga qarab donni partiyalarga ajratishni taqozo etadi. Yuqorida aytib o'tilganlarga (don uyumining turli joylaridan uyib olish, turli qatlam-lardan namuna olish) rioya qilish, don partiyasining sifatini belgilov-chi o'rtacha namuna olish imkoniyatini beradi.
Don uyumidagi don va boshqa qattiq qismlar zich joylashmaydi, shu bois ular orasida bo'shliq mayjud bo'lib, u havo bilan to'lgan bo'ladi. Donlar orasidagi bo'shliq hajmining foizlarda ifodalangan miqdori g'ovakdorlik deyiladi. G'ovakdorlik don uyumida yuz beradigan fizik va fiziologik jarayonlarga katta ta'sir ko'rsatadi. Don uyumining bunday xususiyati ombor zararkunandalariga qarshi gaz yordamida kurashish, don uyumini shamollatish, quritish ishlarini muvaffaqiyatli o'tkazishni ta'minlaydi.
Don saqlaydigan omborlar hajmini tanlash donning g'ovaklik darajasiga bog'liq bo'ladi. G'ovakdorlik don sotishda hisobga olinadigan ko'rsatkich bo'lgani tufayli donning hajmiy og'irligi yoki natura qiymatiga ham ta'sir ko'rsatadi. G'ovakdorlik kattaligi don yuzasining holati, o'lchamlari (hajm) tarangligi, shakli, aralashmalar miqdori va xususiyati, don uyumi namligi, omborning hajmi va shakliga bog'liq bo'ladi. G'ovakdorlik bug'doy, javdar va tariqda don uyumi umumiy hajmining 35—45 %ni tashkil etadi. Sholi, suli va kun-gaboqarda bu ko'rsatkich 55—70 %ga yetadi.
Sorbsion sig'im. Turli xil ekinlar doni har xil moddalardan ajralib chiqqan bug' va gazlarni yutish xususiyatiga ega, bunday xususiyat sorbsion sig'im deb yuritiladi. Yutilgan gaz va bug' muayyan sharoitlarda don uyumidan qisman yoki butunlay chiqib tevarak atrofga tarqaladi, bunday hodisa desorbsiya deb ataladi. Don uyumining katta sorbsion sig'imga egaligini quyidagicha izohlash mumkin: har bir don kapillyar g'ovak kolloid strukturaga ega. Hujayralar orasidagi to'qimalarda ko'plab makro va mikrokapillyar g'ovaklar mayjud. Kapillyar devorlari bug' va gaz molekulalari sorbsiyasi jarayonida faol to'qima hisoblanadi. Don uyumining sorbsion sig'imini saqlash, qayta ishlash va tashish jarayonlarida, albatta, hisobga olish kerak.
Amaliyotda don uyumining tashqi hidlarni o'ziga o'zlashtirib olish hollari ko'p uchraydi. Bunday holat don partiyasi sifatini buzuvchi omillar qatoriga kiradi. Shuningdek, amaliyotda donni saqlash va don bilan bog'liq barcha jarayonlarda muhim ahamiyat kasb etuvchi (nam tortish, shimish xususiyati) tushunchasi mayjud bo'lib, u donning suv bug'ini yutish (sorbsiya) va ajratib chiqarish (desorbsiya) qobiliyatini belgilaydi.
Donning namligi havoning namga to'yingan nisbiy namligiga qarab ortishi yoki kamayishi mumkin. Muayyan sharoitlarda amalga oshadigan sorbsiya va desorbsiya jarayonlari gigroskopik muvozanat o'rnatilgandan keyin nihoyasiga yetadi. Gigroskopik muvozanat sharoitida yuzaga kelgan havoning parametrlaridagi (namligi va harorati) sharoitida o'rnatilgan donning namligi muvozanat namlik deb yuritiladi.
Donning muvozanat namlik miqdori atrofdagi havoning harorati va nisbiy namligiga bog'liq, shuningdek, donning anatomik tuzilishi va kimyoviy tarkibining o'ziga xos xususiyatlariga bog'liq. G'alla ekinlari donnining muvozanat namligi amaliy faoliyatida havoning nisbiy namligi 15—20 %dan 33—36 %gacha bo'lganda, havoning to'la namga to'yinganligi sharoitida (nisbiy namlik 100 %) 7 % atrofida bo'ladi.
Moyli ekinlarning muvozanat namligi deyarli ikki marta kam. Ekin tarkibidagi namni saqlay olmaslik xususiyatiga ega bolgan yog'lar miqdorining ko'pligi, ya'ni moyli ekinlar kimyoviy tarkibining yuqoridagi xususiyatlari muvozanat namligining pastligiga sabab bo'ladi. Donning gigroskopikligi don namligining o'zgarish ehtimolini keltirib chiqaradi. Bu holat don uyumi bilan havo, quyosh va issiqlik yordamida quritish jarayonlarida inobatga olinishi kerak.

Donning issiqlik о 'tkazuvchanligi. Don uyumi issiqlikni yomon o'tkazadi. Don uyumining issiqlik o'tkazuvchanlik koeffitsiyenti, odatda 0,1—0,2 kkal/m r°C atrofida bo'ladi. Bunday past issiqlik o'tkazuvchanlik don uyumi tarkibi bilan izohlanadi: donning, organik materiali issiqlikni yomon o'tkazgani bois havo ham past issiqlik o'tkazuvchanlik xususiyatiga ega. Don uyumiga issiqlik o'tishi bevosita dondan donga va donlar orasidagi bo'shliqlarni to'ldiruvchi havo (havo qismlari)ga o'tish natijasida yuz beradi.
Issiqlik o'tkazuvchanligining yomonligi natijasida, faol fiziologik jarayonlar tufayli ajralib chiqqan issiqlik don uyumining o'zida qoladi. Bu esa haroratning ko'tarilishi va don uyumining o'z-o'zidan qizib ketishiga sabab bo'ladi. Bunda don uyumining issiqlikni yomon o'tkazuvchanlik xususiyati salbiy holatlarga olib keladi. Lekin, don uyumining issiqlikni yomon o'tkazuvchanlik xususiyati donni saqlash jarayonlarida keng qo'llaniladi. Don partiyalarining zamonaviy vositalar yordamida sovitilishi, don partiyalarida haro​ratning uzoq vaqt past bo'lishini ta'-minlaydi. Bu esa o'z navbatida donni saqlash jarayonini uzaytiradi, ya'ni don chidamliligini oshiradi.

4-bob. NAMUNALARNI    TAHLILGA   TAYYORLASH
l-§. Sifatni baholash usullari va ko'rsatkichlari
Muayyan maqsadlarda ishlatilishiga ko'ra, don sifatining ko'pgina ko'rsatkichlari mayjud. Ular quyidagilarga bog'liq bo'ladi: birinchidan, bu ko'rsatkichning don qiymatini baholashdagi o'rniga; ikkinchidan, donning imkoniyatlari va belgilangan maq-sadiga; uchinchidan, yorma, omixta yem zavodlari, tegirmon laboratoriyalari va don qabul qiluvchi korxonalarda ko'rsatkichlarni aniqlashdagi amaliy imkoniyatlarga. Barcha sifat ko'rsatkichlarini uch guruhga ajratish mumkin.

1. Barcha maqsadlarda ishlatiladigan istalgan ekin doni partiyasining sifatini baholash uchun aniqlanadigan majburiy sifat ko'rsatkichlari. Bu guruhga quyidagilar kiradi: buzilmaganlik yoki aynimaganlikni ko'rsatuvchi ko'rsatkichlar, ya'ni rang, hid, ta'm, donning ombor zararkunandalari bilan zararlanganligi, namlik va ifloslanganlik. Demak, bu ko'rsatkichlar har qanday don partiya-sida yoppasiga aniqlanadi.
2. Qo'llanilishiga ko'ra, muayyan maqsadlar uchun belgilan​gan alohida ekinlar doni partiyasining sifatini baholashdagi majburiy sifat ko'rsatkichlar. Bu guruh ko'rsatkichlariga quyidagilar kiradi: unuvchanlik va o'sish energiyasi, pivo ishlab chiqarish sanoati xomashyosi bo'lgan arpa partiyasining o'sish energiyasi va unuv-chanligi; yorma ishlab chiqarishga mo'ljallangan qobiqdor ekinlarda qobiqdoriik va yadroning foizdagi miqdori, bug'doyda shaffoflik kleykovina sifati va miqdori; bug'doy, arpa, suli va boshqalarda hajmiy og'irligi,
3. U yoki bu maqsad uchun mo'ljallangan don partiyalarining qo'shimcha sifat ko'rsatkichlari. Bu guruh ko'rsatkichlariga donning kimyoviy tarkibi, undagi mikroorganizmlar miqdori va hokazolar kiradi.
Yuqorida ta'kidlab o'tilgan ko'rsatkichlarni aniqlash uchun murakkab moslamalar zarur bo'lib, biokimyoviy va mikrobiologik tekshirishlar o'tkazish uchun maxsus bilim va ko'nikmalar talab etiladi. Chunki qisman donni qayta ishlash korxonalarining sanitariya-bakteriologiya laboratoriyalari va ilmiy-tadqiqot muas-sasalarida amalga oshiriladigan donning sifat ko'rsatkichlarini aniqlash donning ozuqaviy qiymatini baholash jihatidan muhim ahamiyatga ega.

Donning kimyoviy tarkibi ko'rsatkichlari standartlarida o'z ifodasini topgan. Oqsil, kraxmal, kulli moddalar (kuldorlik) miqdori, moyli ekinlar, donning chayqab aralashtirish bo'yicha kislotaliligini aniqlash kabi ko'rsatkichlar standart bo'yicha aniqlanadi.
Наг bir partiyadagi mavjud jarayonlarning tahlili qabul qilish muassasalari laboratoriyalarida, elevatorlarda, shuningdek, donni qayta ishlash korxonalarida o'tkaziladi. Don va don mahsulotlarini yig'ib-terib olish bilan bog'liq jarayonlarni to'g'ri tashkil qilish maqsadida shirkat jamoa xo'jaliklarida ham don sifatini baholash ishlari olib boriladi.
Tahlil ko'rsatkichlari asosida g'alla qabul qilish muassasalarida mazkur don partiyasining asosiy va cheklovchi konditsiya talablariga javob bera olishi, bunday don partiyasi qabul qilishga yaroqliligi to'g'risida xulosa chiqarish imkoni tug'iladi. Tahlil natijasida aniqlangan ma'lumotlarga g'alla topshiruvchi va g'allani qabul qilib omborlarga joylashtiruvchilar o'rtasida oldi-sotdi ishlari amalga oshiriladi. Shuningdek, donni omborlarga joylashtirishda bir tekis kichik don partiyalari yiriklariga qo'shiladi. Bir vaqtning o'zida donning saqlashda chidamliligi, u yoki bu tarzda ishlov berish zarurati va hokazo masalalar ustida to'xtalib o'tiladi. Masalan, oliy sifatli don partiyasi qabul qilib (toza, quruq, zararlanmagan, rangi, hidi va ta'mi belgilangan me'yorda) olingan bo'lsa, unga hech qanday ishlov berishga ehtiyoj sezilmaydi. Agar don partiyasida sifat ko'rsatkichlari asosiy konditsiya talablariga mos kelmasa, ishlov berish zarur deb hisoblanadi. Donning sifat ko'rsatkichlariga qarab, tozalash, quritish, shamollatish kabi va hokazo ishlovlar beriladi.
Donni saqlashda asosiy sifat ko'rsatkichlari doimiy nazorat qilib turiladi. Shuningdek, ish olib borish natijasida don sifatiga zarar yetkazuvchi biror o'zgarish sezilgan don partiyasi tezda aniqlanib, o'z vaqtida chora-tadbirlar rejasi tuzib chiqiladi.
Donga ishlov berganda (tozalash, quritish, shamollatish), ya'ni ishlov berishgacha va ishlov berilgandan so'ng donning sifati tekshiriladi. Bu usul ishlov beruvchi mashina va moslamalar ishini samaradorligini yaxshilash, o'z vaqtida sozlash, har tomonlama qulay ish tartibini belgilash imkonini beradi. Masalan, quritgichda quritilgan donlar orasida kuyib qolganlari tekshirib topilgan taqdirda yoki namlik me'yoriy darajada bo'lmaganda laboratoriya bu haqda ma'lum qiladi va o'z navbatida quritgich ishidagi kamchiliklarni bartaraf etish yuzasidan chora-tadbirlar ko'riladi.
Sifat ko'rsatkichlari to'g'risidagi ma'lumotlarga tayanib, belgilangan maqsadga mo'ljallangan, standart talablariga mos keladigan don partiyalari ajratilib, qayta ishlash muassasalariga yuboriladi. Bunda bir turdagi ekin doniga qo'yiladigan talablar uning qanday maqsadlarga mo'ljallanganligiga qarab turlichabo'ladi. Masalan, yem-xashak olish, spirt ishlab chiqarish, pivo zavodlari, tegirmonlar va yorma zavodlariga mo'ljallangan arpa uchun qator ko'rsatkichlar bo'yicha turlicha talablar qo'yiladi.
Don sifatini aniqlashning organoleptik va laboratoriya usullari mavjud. Sezgi a'zolari yordamida don sifatini aniqlash organoleptik usul deb yuritiladi. Bu usuldagi tahlilni juda oson o'tkazish mumkin, ammo u subyektiv bo'lganligidan xulosalar har doim ham aniq bo'lavermaydi. Chunki organoleptik usuldagi tahlil natijalarini biror birlikda ifodalashning iloji yo'q, shu boisdan ko'rsatkichlarni bir-biri bilan taqqoslab bo'lmaydi. Donning ranggi, hidi, ta'mi organoleptik usulda aniqlanadi.
Don sifatini asboblar yordamida aniqlash laboratoriya usuli deb ataladi. Bunda don sifatiga obyektiv baho beriladi. Organoleptik usulga qaraganda ko'rsatkichlar aniq va ravshan bo'lib, natijalarni doimo taqqoslash imkoni mavjud.
Laboratoriya usulida donning fizikaviy, kimyoviy va boshqa xususiyatlari tahlil qilinadi. Ammo, don mahsulotlari sifatini baholash ishini organoleptik usulsiz tasawur qilib bo'lmaydi. Organoleptik usulda ish olib boruvchi mutaxassis yetarli malakaga ega bo'lgandagina, dondagi tabiiy kamchiliklar va uning sifati to'g'risida aniq ma'lumotlarga ega bo'lish mumkin.
Donni qabul qilish, uni saqlash, ishlov berish, qayta ishlash korxonasiga, savdo shoxobchalariga topshirish davridagi tahlillar quyidagi bosqichlarda olib boriladi: 1) olinmalarni tanlash va don namunalari tuzish; 2) o'rtacha namunani olish; 3) donning sifat ko'rsatkichlarini aniqlash; 4) don partiyasining sifati to'g'risida xulosa chiqarish. Quyida don namunalarini tahlilga tayyorlash va o'rtacha namuna olish tartiblari haqida fikr yuritiladi.
2-§. Olinmalarni tanlash va don namunalarini tuzish
Istalgan don partiyasi sifatini baholash — o'rtacha namuna deb atalib 2—4 kg vazndagi donning tahliliga asoslanib o'tkaziladi. O'rtacha namuna asosida butun don partiyasining sifati to'g'risida xulosa chiqariladi. Shu sababli o'rtacha namuna tuzish tartibi GO ST ning «Don. Namuna tanlash va o'lchanma olish usuli» andozalarida belgilangan. Ushbu tartibga qat'iy rioya qilish kerak, aks holda olingan o'rtacha namuna butun don partiyasining sifatini o'zida to'liq aks ettira olmaydi.

Har bir don partiyasi, awalo, tashqi ko'rikdan o'tkazilib, don partiyasining tashqi holati tahlil qilinadi. Bunda, asosan, don​ning hidiga, changligiga, oqishiga e'tiborberiladi. Donning (vagon poli yoki mashina kuzovida don oqib ketishi natijasida chuqurcha hosil bo'ladi) ustki qatlamidagi chuqurchalar uning oqimidan dalolat beradi. Agar don temiryo'l orqali keltirilgan bo'lsa, awalo, har bir vagonning plombasi tekshiriladi, keyin esa undagi don ko'zdan kechiriladi.

Don tashqi ko'rikdan o'tkazilgandan keyin, undan olinmani tanlab olishga kirishiladi. Olinma deganda bir martada qabul qilinadigan don partiyasida dastlabki namunani tuzish uchun olingan, o'rtacha miqdordagi don tushuniladi. Olinma don uyumining turli nuqtalari va qatlamlaridan bir tekisda olinadi. Masalan, avtomashinadagi don uyumining to'rt joyidan olinma tanlanadi. Olinma olinadigan nuqta mashina yon boitlaridan 0,5 m masofada bo'lishi kerak. Shuningdek, turli idishlardagi (masalan, qoplarda) donlardan olinma ajratib olish qoidasi ham joriy etilgan bo'lib, bunda olinma ichi kovak va uchli maxsus asbob — shchup yordamida olinadi.
Olinmalar ajratib olingandan keyin ularning organoleptik belgilari o'zaro taqqoslanib, don partiyasining bir xilligi aniqlanadi. Agar don partiyasi bir xilda bo'lsa, olinma yana qayta o'z o'rniga solinadi. Bir partiyadan ajratib olingan olinmalar majmuasi namuna deb ataladi. Agar olinmalarni ajratib olish jarayonidagi kuzatishlar natijasida don partiyasining bir xilda emasligi aniqlansa, unda don​ning bir xildagi har bir qismidan dastlabki namuna alohida olinadi.

Agar dastlabki namuna og'irligi jihatidan 2 kg. dan ortiq bo'lmasa, bu holda u ham o'rtacha, ham dastlabki namuna vazifasini o'taydi. Masalan, yuk ko'tarish qobiliyati 16—201 bo'lgan vagonda keltirilgan dondan ajratilgan olinmaning umumiy og'irligi 2 kg. dan ortmaydi. Agar partiya ancha kichik va undan olingan dastlabki namuna 2 kg.dan kam bo'lsa, ajratib olinadigan olinma miqdorini ko'paytirishga to'g'ri keladi. Agar partiya katta og'irlikka ega bo'lsa (suv transportida keltirilgan partiya va shu kabilar), unda dastlabki namuna ham yirik bo'ladi va bu tahlil uchun noqulaylik keltirib chiqaradi. Bu holatda undan o'rtacha namuna ajratib olinadi.
Dastlabki namunaning tahlil uchun ajratilgan qismi o'rtacha namuna brezent yoki fanera ustiga yoyiladi. Yassi, qiya qovurg'ali ikkita yog'och plankalar yordamida qatlam tekislab chiqiladi va kvadrat shakliga keltiriladi. Keyin kvadratning qarama-qarshi tomonlaridan plankalar qamrovidagi donlar olinib, aralashtiriladi. Hosil bo'lgan don uyumchasi esa yana kvadrat shaklida bir tekisda tekislab chiqiladi.

Dastlabki namuna uch marta qayta aralashtirilib kvadrat shakliga keltirilgach, planka yordamida diagonallar bo'ylab to'rtta uchburchakka bo'linadi. Ikki qarama-qarshi uchburchaklar olinib, qolgan har ikki uchburchak aralashtirilib, yana kvadrat shaklida yoyib chiqiladi. Kvadrat uchburchaklarga ajratilib, yana ikkita uchburchak olinadi. Ikki qarama-qarshi uchburchakda 2 kg. ga yaqin don qolguncha bu jarayon davom ettiriladi va bu don partiyasidan olingan o'rtacha namuna bo'ladi.

O'rtacha namuna chelak yoki qopga solinib, u bilan birgalikda: g'alla topshiruvchining hujjati (nakladnoy), nav guvohnomasi (navli don topshirilganda); ekin turi, g'alla topshiruvchi tashkilot yoki vagon, ombor, silos raqamlari, kema nomi ko'rsatilgan yorliq; don partiyasining umumiy og'irligi olinma ajratilgan sana olinmani ajratgan va namuna tuzgan shaxs imzosi qayd etilishi lozim.. Yuqoridagi hujjat va ma'lumotlar bilan birgalikda o'rtacha namuna laboratoriyaga topshiriladi.

Don partiyasidan olinmalarni ajratish, namunalar tuzish va ularni tahlil qilish uchun laboratoriyalarga yetkazib berish ishini tamg'alovchi xodimlar bajaradi.

Olinmalarni ajratishda ombor, vagon va qop uchun mo'l-jallangan shchuplar ishlatiladi (6- rasm).
Harakatdagi don uyumidan olinma ajratib olish zarurati tug'ilib qolsa, davriy oqizib o'tkazishda maxsus o'rnatilgan cho'mich yoki namuna olgich yordamida olinadi. G'alla qabul qiluvchi korxonalarda pnevmatik namuna olgich (ПДШ— 1) va ППД keng qo'llaniladi. Ular yordamida namunalarni shchuplarga nisbatan bir necha marta tezroq olish imkoni bor. Hozirgi kunda namuna olgichlarning takomillashgan turlarini yaratish ustida qizg'in ish olib borilmoqda.
Pnevmatik namuna olgich (ПДШ—1). Ushbu pnevmatik namuna olgich avtomashina yoki transportning boshqa turlari yordamida tashib keltirilgan don partiyalaridan olinma ajratish uchun ishlatiladi. Bu asbob yordamida don uyumining barcha qatlamlaridan olinma olish jnumkin (7-rasm).
Pnevmatik namuna olgichda havo so'ruvchi moslama mavjud bo'lib, u quyidagi qismlardan tuzilgan: asbob qopqog'ida joylashgan ventilator va o'zgaruvchan tokli elektrodvigatel; asbob koфusida joylashgan konussimon (voronka) qadoqli silindrik don tutgich-ning pastki qismida aylana teshik boiib, и rezina prokladkali klapan bilan yopiladi. Korpus ichiga o'rnatilgan cho'mich; ichki va tashqi ikki quvurli naycha (soplo); don tutgichni (egiluvchan shlang orqali) soplo bilan tutashtiruvchi-dyuraluminiydan yasalgan don o'tkazgich quvurcha.

6- rasm. Shchuplar: 7- rasm.

1— gop shchupi; 2— vagon Pnevmatik namuna olgich
shchupi. (MAI—1).




G'alla qabul qiluvchi korxonalarda pnevmatik namuna olgich, odatda, tamg'alash yo'lakchasiga chiquvchi derazaga o'rnatiladi. Moslamaning don o'tkazgichi deraza orqali tamg'alovchi ko'prik-chasiga chiqariladi, egiluvchan va uzaytirgich quvuralar yordamida soploga ulanadi.
Pnevmatik ajratgichning ish jarayoni quyidagicha bo'ladi: tamg'alash ko'prigida harakatlanayotgan mashina kuzovidagi don uyumiga soplo kiritiladi. Moslama elektr tokiga ulangach, elektro​dvigatel ventilatorni harakatga keltiriladi. Ventilator harakati natijasida don tutgichning ichidagi havo siyraklashib, donlar soplo orqali surilib, egiluvchan shlang, don o'tkazgich va don tutgichning konussimon qismiga keladi. Moslama elektr tokidan ajratilgach, donlar cho'michga kelib tushadi.
Pnevmatik namuna olgich qator afzalliklarga ega bo'lib, ulardan eng asosiylari olinmalarni ajratish tezligi va don uyumining har qanday balandligida barcha qatlamlardan namuna ajrata olish imkoni borligidir. Ho'l va yirik organik aralashmalar (somon va boshoq qismlari va boshqalar) bilan ifloslangan don partiyalaridan olinmalarni ajrata olmasligi moslamaning kamchiligidir.
3-§- O'rtacha namunani ajratish
Laboratoriyada o'rtacha namuna o'lchanadi va ro'yxatga olinib, unga tartib raqami beriladi. Bu raqam bilan keyingi tahlil va ishlovga yuboriluvchi asosiy hujjatda ushbu don partiyasi nazarda tutiladi.
Ro'yxatdan o'tkazilgandan keyin namuna aralashtiriladi va uni ajratishga kirishiladi, ya'ni donni tahlil qilish uchun o'lchanmalar ajratiladi. O'lchanma deganda donning sifat ko'rsatkichlaridan birini aniqlashga mo'ljallangan o'rtacha namunaning bir qismi tushuniladi. Tahlil qilish maqsadida o'lchanmalar o'rtacha namunadan qo'lda yoki ajratuvchi apparatlar yordamida (Gusev ajratgichi, ППД—1, ATA—3, Bash ajratgichi) ajratib olinadi.

O'lchanmani qo'lda ajratishda namuna qismlarga bo'lingan holda amalga oshiriladi. Bunda kvadrat shaklida yoyib qo'yilgan don diagonallar bo'ylab ajratilgan qarama-qarshi uchburchaklarni kerakli og'irlikka yetgimcha olish yo'li bilan o'lchanma ajratiladi, shuningdek, tekis qatlamlarda, yoyilgan namunadan shaxmat tartibida olish bilan o'lchanmani ajratish usuli ham mavjud. O'rtacha namuna bilan ishlash tartibi «Don, namuna tanlash va o'lchanmalarni ajratish usullari» Davlat standartida o'z aksini topgan (8-rasm).

Dastlab dondan bir necha marta aralashtirish natijasida o'zgarishi mumkin bo'lgan ko'rsatkichlarni aniqlash uchun o'lchanma olinadi. Awalo, o'rtacha namunadan donning namligini aniqlash uchun 100 g ajratib olinadi. Bu o'lchanma og'zi mahkam bekiladigan tiqinli bankaga solinadi, chunki donning sorbsion xususiyatlari natijasida uning namligi ochiq holatda o'zgarishi mumkin. Mahkam bekiladigan banka bo'lmaganda, uning o'rniga tiqinli butilkadan ham foydalanish mumkin, ammo u unchalik qulay hisoblanmaydi.
Bundan keyin donning hidi, ta'mi va rangini aniqlash uchun o'lchanmalar ajratiladi. Bu o'lchanmalar diametri 8—10 sm, balandligi 3—4,5 sm bo'lgan aluminiy idishga solinadi. Yirik aralashmalarni ajratish uchun (tosh, kesak, boshoq va boshqalar) namuna diametri 6 mm bo'lgan aylana teshikli g'alvirdan o'tkaziladi. Unda qolgan aralashmalar miqdori namuna og'irligiga nisbatan foizlarda ifodalanadi. Aralashmalar bilan ifloslanganlik miqdori aniqlangach, bu aralashmalar tegishli ifloslantiruvchi aralashmalar fraksiyasiga qo'shiladi.

Organoleptik tahlil qilinib, yirik aralashmalardan ajratilgan butun o'rtacha namuna zararkunandalar bilan zararlanganligini aniqlash maqsadida tekshiriladi. Bunda 1 kg dondagi zararkunandalar miqdori aniqlanadi. Donning zararkunandalar bilan zararlanganligini aniqlashda, kanalar qisman qirilishining oldini olgan holda (donlar orasida ularning ezg'ilanishi) o'lchanma ajratuvchi apparatlarda ajratib olinadi. Donda zararkunandalar tomonidan zararlanish miqdori aniqlangandan keyin 1 kg og'irlikdagi o'rtacha namunaning o'zidagi metall aralashmalar miqdori tekshiriladi. Keyin o'rtacha namunaning har-ikki qismi qo'shilib, aralashtiriladi. Hosil bo'lgan o'rtacha namu​naning navbatdagi sifat ko'rsatkichlarini aniqlash uchun o'lchanma olinadi. O'lchanma, odatda, ajratuvchi apparatlarda ajratib olinadi. Hozirgi paytda Gusev, Bash ajratgich moslamalari, ДБ—1, ATA— 3, П ПД — 1 juda keng tarqalgan.

Gusev ajratgichi — tashqi tomondan silindrik va qismlarga ajraluvchi qoplama bo'lib, yuqori qismida qabul qiluvchi voronka joylashgan. Voronkaning ochilib yopiladigan qulfi mavjud bo'lib, uning tutqichi qoplamaning tashqi qismida joylashgan. Voronka ostida konus joylashgan bo'lib, konusning uchi voronka teshigi markazida joylashgan. Konus-namunali ajratgich orqali o'tkazishda o'z-o'zidan navlarga ajralishning oldini oladi. Tashqi qoplama diametridan kichik bo'lgan konus asosida 20 ta teshik mavjud bo'lib, ulardan o'ntasi shartli ravishda toq, o'ntasi esa juft deb olinadi. Toq teshiklardan o'tgan don yuqori cho'michga, juft teshiklardan o'tgan don esa yig'uvchi voronka orqali pastki cho'michga tushadi.
Gusev ajratgichi namunani aralashtirish va o'lchanma olish imkonini beradi. Ajratgichdagi juft va toq teshiklar miqdori bir xil bo'lganligi sababli, undan o'tkazilgan donning miqdori hamda sifati bir xilda bo'ladi.

O'lchanmani ajratish uchun pastki cho'michdagi don olinib, u ajratgich orqali pastki va yuqorigi cho'michga yuboriladi. Shu tariqa pastki cho'michdagi don miqdori har bir o'tkazishda 2 martaga kamayadi, yuqori cho'michda esa aksincha, ortib boradi. Pastki cho'michdagi don taxminan kerakli miqdorda qolgunicha ajratgichdan o'tkazilib ajratgichning pastki cho'michida qolgan don o'lchanadi.

Gusev va boshqa ajratgichlarda o'lchamani ajratish jarayonida ortiqcha don miqdori o'lchanma umumiy og'irligining 10 %dan oshmasligi kerak. Agar ortiqcha don o'lchanma umumiy og'irligining 10 %dan oshmasa, uni tarozi pallasidan kurakcha bilan olish mumkin. Agar ortiqcha don shu me'yordan oshsa, tarozi pallasidan o'lchanmaning hammasi stol ustiga yoyilib tekislanadi va kerakli og'irlikdagi don miqdorini mo'ljallab, turli joylardan kurakcha yordamida olinadi.

Ajratgichda olingan o'lchanma 50 g. dan kam bo'lmasligi kerak. Undan kam bo'lgan o'lchanma olish talab qilinganda esa ajratgichda 50 g o'lchanma ajratib olinadi va uni stolga yoyib, diagonallar bo'ylab ajratib, kerakli o'lchanma hosil qilinadi. Gusev ajratgichida faqat bir bor o'lchanma olish mumkin. Bu esa moslamaning kamchiligidir.

БИС — 1 bo'lgichda (bosh ajratgichi) donni aralashtirish va undan bir vaqtning o'zida ham o'lchanma ajratish, ham sutkalik o'rtacha namuna tuzishga mo'ljallangan namuna qismini ajratish uchun qo'llaniladi. Bu moslama, asosan, don qabul qilish qizg'in tus olgan davrida sutkalik o'rtacha namuna bo'yicha tahlil o'tkazilganda keng qo'llaniladi. Bo'lgich quyidagi qismlardan tuzilgan: sharsimon yopqichli konus shaklidagi qabul qiluvchi voronka; ikkita bo'luvchi-aralashtiruvchi moslama, uchinchi bo'luvchi — aralashtiruvchi moslama konus va voronkadan iborat bo'lib, ikkita harakatatlanuvchi qopqog'i bor: strelka dastaklari yordamida voronkada mavjud bo'lgan teshiklar kesimi kattaligi o'zgartirib turiladi va o'lchanmalar ajratiladi; o'lchanma uchun cho'mich. Moslamaning barcha qismlari asbobni tozalash va kuzatish uchun kichik oynachali silindrik qoplamli korpus ichiga joylashtirilgan (9-rasm).

9- rasm. BUC — 1 bo'lgichi:

1—pichoq; 2 va 3 —tarmoglangan patrubkalar, 4— ikkinchi bo‘luvchi-
aralashtiruvehi qurilmasining tashgi voronkasi; 5— bo‘luvchi-
aralashtiruvchi qurilma; 6— kesilgan voronka; 7— birinchi bo‘luvchi-
aralashtiruvchi qurilma; § — kojux; 9— voronka; /0— zulfin; 77 — ushlab
qoluvchi yacheykalar; 72— voronka; 13-~ ushlab qoluvchi yacheyka;
14 — ichki voronka; 15— uchinchi bo‘luvchi-aralashtiruvchi qurilma;
16— tarnov; [7— shkala; 18— kichkina qopgoq; 79— Katta gopqoq; *
20 — tarnov; 21 — shkala.




Bo'lgichning ishi quyidagidan iborat: namuna tarozida o'lchanadi, qabul qiluvchi voronkaga solinib, uyumning usti tekislanadi. Raqamlar shkalasidan namuna og'irligi va kerakli o'lchanma ko'rsatkichlari aniqlanadi. Keyin o'lchanma shkalasidan qaydlovchi strelka topilgan ko'rsatkichga mahkamlanadi. So'ngra voronka qopqog'i ochiladi, namuna moslamada aralashtiriladi va undan o'lchanma cho'michga ajralib tushadi. Bundan tashqari, moslama kunlik o'rtacha namuna tuzishda kerak bo'ladigan namuna qismini ajratish uchun ishlatilishi ham mumkin.
ДБ — 1 bo'lgichi (10- rasm) donni aralashtirish va undan o'lchanma olish va bir vaqtning o'zida kunlik o'rtacha namuna olish uchun namunaning bir qismini ajratishga mo'ljallangan. Bu moslama don qabul qilish qizg'in tus olgan davrda kunlik o'rtacha namuna bo'yicha tahlil o'tkazishda keng qo'llaniladi. Ajratgich quyidagi qismlardan tuzilgan: sharsimon zulfmli konus shaklidagi qabul qiluvchi voronka, aralashtiruvchi qurilma, konus, voronka va harakatlanuvchi qopqoqdan; katta va kichik cho'michlardan hamda namlikni aniqlash

uchun olinadigan o'lchanma o'lchagidan iborat. Asbobning barcha qismlari silindrik korpus ichiga joylashtirilgan, shuningdek, asbobni tozalash, ta'mirlash va kuzatish uchun oyna ham qo'yilgan.
Ajratgichning ishlash tartibi quyidagicha. Namuna qabul qiluvchi voronkaga solinadi, uyumning usti tekislanadi. Donni teng qismlarga ajratish va kunlik o'rtacha namuna tuzish uchun qopqoq shkalaning tegishli qismiga o'rnatiladi. Don partiyasi hajmi va avtomashinaning yuk ko'tarish qobiliyatini hisobga olgan holda qopqoq kerakli qismga o'rnatiladi. Pnevmoajratgich donushlagichning konussimon bo'lishidan foydalanib, namuna hajmi aniqlanadi. Bo'lgich koфusida jadval yopishtirilgan bo'lib, yuqori gorizontal ustunda namuna hajmiga tegishli raqam topiladi, chap tomonidagi tik ustunda esa mashinaning yuk ko'tarish qobiliyatiga tegishli raqam aniqlanadi. So'ngra bu raqamlardan pastga tomon va qopqoq dastagi o'rnatiladigan bo'linma bilan kesishguncha o'ngga tomon chiziq o'tkaziladi. Shundan keyin sharsimon qopqoq ochiladi. Aralashtiruvchi va bo'luvchi — ara-

lashtiruvchi moslamadan o'tgan namuna uch marta aralashtiriladi. Bo'luvchi-aralashtiruvchi mosla​madan o'tayotgan donning bir qismi kichik cho'michga kunlik o'rtacha namuna uchun, donning qolgan katta qismi esa katta cho'​michga yo'naltirilgan bo'lib, bir vaqtning o'zida namlikni aniqlash uchun ajratiladigan o'lchanma bo'linmasi to'ldiriladi.
ATA — 3 apparati donni tex-nik tahlil qilish uchun ishlatiladi. Bu apparat sobiq Butunittifoq il-miy-tadqiqot institutida ishlab chiqilgan bo'lib, g'alla qabul qilish korxonalari laboratoriyalarida, tegirmon va yorma zavodlarida qo'llanilishi mumkin. Bu apparatda:
a) diametri 10 mm bo'lgan aylana teshikli g'alvirlarda yirik aralashmalar ajratiladi;
b) aralashtirgich yordamida namuna aralashtiriladi;
d) o'lchanmalar bo'lgich yordamida ajratiladi; bir vaqtning o'zida og'irligi 100 g. dan 25 g. gacha bo'lgan uch o'lchanma ajratish va donning hajmiy og'irligini aniqlash uchun bir litr don ajratishi mumkin;
e) hajmiy og'irlik aniqlanadi.
Yirik aralashmalarni ajratish va namunani aralashtirib o'lchan​ma ajratish namunani bir marta apparatdan o'tkazishdayoq bajariladi. Bu ishlarning har birini alohida bajarishga nisbatan ketadigan vaqtni uch   marta tejash imkonini beradi.
ППД—1 bo'lgichli pnevmatik namuna olgich (12-rasm)

12- rasm. TINA — 1

prevmatik namuna olgich:
a — tashqi ko‘rinishi; & — qu-
rilma sxemasi; 7 -- o*chirgich;
2—havoni chiqarish uchun
patrubka; 3 — ventilator;

4 —filir; 5— kirish quvurcha-
si; 6 — don yig‘gich; 7 — ko-
nussimon  zatvor; &- yuqo-
rigi voronka; 9~ aralashti-
ruvchi qurilma; /0 — aralash-
tiruvchi qurilma voronkasi;
11— bo‘laklovchi-aralashti-
ruvchi qurilma; 72 ~ qo‘zg‘a-
luvchan to'sig; 73— bo‘lak-
lovchi-aralashtiruvchi queiima
voronkasi; 74— namlikni
aniglash uchun namuna olish
o'ichagichi; /5— o‘rtacha na-
muna tayyorlash uchun cho‘~
mich; 76— o‘rtacha sutkalik
namuna tuzishda donning
proporsional gismi uchun
cho*mich.




avtomashina va boshqa transport vositalarida keltirilgan donlardan olinma ajratish, namunani aralashtirish va o'lchanma ajratishga mo'ljallangan. U kombinatsiyalangan moslama bo'lib, ПДШ — 1 pnevmonamunaolgich va ДБ — 1 bo'lgichdan tuzilgan, bir necha konstruktiv o'zgarishlarga ega. Bu asbob olinmalarni tanlash, don • namunalarini tuzish, ularni aralashtirish va tahlil uchun o'lchanma ajratish ishlarini jadallashtiradi. U yuqori namlikdagi va yirik aralashmalar bilan ifloslangan don massasidan olinma olishga moslashmagan.

4-§.  Jamoa xo'jaliklari va dehqon-fermer xo'jaliklari 

hamda uyushmalaridan namuna qabul qilish
Don qabul qilish korxonalariga g'alla topshirish mavsumida donni tahlil qilishga ketadigan vaqtni qisqartirish ahamiyatga molik vazifadir. Chunki vaqtni tejash — g'alla topshiruvchilarning uzoq kutib turishlari va transport vositalarining navbat kutib turishining oldini oladi. G'alla qabul qiluvchi korxonalarga topshirilayotgan donni tahlil qilishga sarflanayotgan vaqtni qisqartirishda don partiyasi sifatini kunlik o'rtacha namuna asosida aniqlash katta ahamiyat kasb etadi.
Don partiyasini kunlik o'rtacha namuna asosida qabul qilish faqat bir majburiy shart asosida amalga oshiriladi. Shart shundan iboratki, kun davomida bir jinsli don partiyalari qabul qilinishi kerak. O'rtacha kunlik namuna tuzish uchun bir xil ekin doni, bir xil navli (navli donlar uchun), bir xil tipli va sifat jihatdan bir xilda bo'lgan donlar bir jinsli don partiyasi deb yuritilib, kunlik o'rtacha namuna olishga yaroqli hisoblanadi.

Qoldiq

Bo‘lgich moslamada namunani aralashtirib sifatni aniglash uchun
o‘lchanma (namuna gismi) ajratish.

13- rasm. O'rtacha moslamada namunani tuzish va uni tahlil
gilish sxemasi.





Qabul qilinayotgan don partiyasining namligi va zararlanganligi bo'yicha bir xil ekanligi laboratoriya tahlili natijalari asosida, qolgan ko'rsatkichlar esa organoleptik usulda aniqlanadi. Kun davomida bir necha xil ekin va bir necha xil partiyadan iborat bo'lgan donlar qabul qilinganda, qabul qilingan don korxona laboratoriyasi tomonidan tuzilgan don miqdoriga teng kelishi kerak. Don sifatini kunlik o'rtacha namuna asosida aniqlash 13-rasmda berilgan sxema asosida olib boriladi.

Наг bir mashinadan alohida olinma ajratilib, dastlabki namuna tuziladi. Olinmalarni ajratish va namunalar tuzishda «Don. Namunalarni tanlash va o'lchanmalarni ajratish» to'g'risidagi Davlat standard qoidalariga rioya qilingan holda ish yuritiladi.
Namuna laboratoriyaga keltirilib, aralashtiriladi va undan quyidagi sifat ko'rsatkichlarini aniqlash uchun o'lchanmalar ajratiladi: donning namligi, rangi, hidi, ta'mi, ombor zararkunandalari bilan zararlanganligi, namunaviy tarkibi. Bu ko'rsatkichlar yuqorida aytib o'tganimizdek, don partiyasining bir jinsliligini tasdiqlash va don partiyasini to'g'ri joylashtirish maqsadida aniqlanadi. Yuqorida sanab o'tilgan ko'rsatkichlardan tashqari don topshirishga kelgan dastlabki mashinadan namuna olinib, hajmiy og'irlik aniqlanadi. Olingan kunlik o'rtacha namuna og'irligi jihatidan hajmiy og'irlikni aniqlashga kamlik qilgan taqdirdagina yuqoridagidek ish tutiladi.

O'lchanmalar ajratilib, yuqorida ko'rsatilgan sifat ko'rsatkichlari aniqlangach, namuna aralashtiriladi va undan o'rtacha kunlik namuna uchun teng qism ajratiladi. Buning uchun 200 sm3 hajmga ega bo'lgan o'lchagichdan foydalaniladi. Birinchi o'lchagich 1,5 t yuk ko'tarish qobiliyatiga ega bo'lgan yuk mashinasidan olingan namunadan to'ldirib, keyingi ikki o'lchagich esa 3 tonnali va boshqa don partiyalaridan to'ldirib olinadi.

O'lchagichda olingan don g'alla topshiruvchi uchun ajratilgan maxsus idish (qopqoqli quti yoki bankaga va hokazo) ga solinadi. Bu idishga yorliq yopishtirilib, yorliqda g'alla topshiruvchi jamoa xo'jaligi yoki dehqon - fermer xo'jaligi va ekinning nomi ko'rsatilgan bo'ladi. O'rtacha kunlik namunadan o'rtacha namuna ajratib olinadi va u tahlil qilish uchun tavsiya qilinadi. Tahlilda quyidagilar aniqlanadi: namlik, ifloslanganlik, namunaviy tarkib, hajmiy og'irlik (agar bu ko'rsatkichni aniqlash uchun don yetarli bo'lsa).
Har bir mashinadan olingan namunalar aralashmasidan o'rtacha kunlik namuna bo'yicha sifatni aniqlashda o'lchanmalar olish va namuna qismlarini ajratish ishini qo'lda ham bajarish mumkin, ammo bu ishni Bash bo'lgichi, ППД — 1 yoki ДБ - 1 bo'lgichida bajarish ish sur'atini tezlashtirib, vaqtni tejash imkonini beradi.

5-bob. DONNING YAXSHI SAQLANGANLIGI  KO'RSATKICHLARI
Donning tozaligi uning rangi, yaltiroqligi, hidi va mazasi bilan izohlanadi. Tozalik ko'rsatkichi tajribalariga tayangan holda don​ning pishib yetilishidagi shart -sharoitlar, noto'g'ri ishlov berish natijasida ko'rsatilgan salbiy ta'sir hosilni yig'ib olish va saqlash jarayonlari borasida alohida ma'lumotlar beruvchi manba sifatida xizmat qiladi.
Donning organoleptik ko'rsatkichlari uni saqlashdagi chi-damlilik, qayta ishlashdagi holati va nihoyat, donning kimyoviy tarkibi, shuningdek, uning ozuqaviy qiymati to'g'risida anchagina ma'lumotlar beradi. Istalgan don mahsulotlari partiyasi sifatini baholashda tozalik ko'rsatkichlarining barchasi hisobga olinishi shart.
l-§. Rang va yaltiroqlilik
Istalgan turkum, tur, xil, hatto navning doni o'ziga xos rang va yaltiroqlilik xususiyatiga ega. Bular barqaror botanik belgilar hisoblanadi. Masalan, loviyaning bo'yoqli va oq urug'lari, bug'doyning oq donli hamda qizil donli turlari, tariqning sariq, qizil, kulrang turlari va boshqalar mayjud. Shu sababli donning boshqa belgilari bilan bir qatorda uning ranggi ham standartda qabul qilingan tovarlik tasnifiga asoslangan. Bu, ayniqsa, bug'doy, suli, makkajo'xori, tariq va dukkakli ekinlar standartlarida qo'llaniladi.
Donning rangi uning muayyan texnologik ko'rsatkichlari, ma'lum darajada uning ozuqaviy va yem-xashaklik qiymatiga bog'liq. Masalan, qizil donli bug'doyning rangi, shaffofligi va tarkibidagi oqsil orasida muayyan bog'liqlik mayjud. Odatda, qizil donli bug'doyda don tabiiy rangining to'qligi uning o'ta yuqori shaffofligi va tarkibida oqsilning ko'pligidan dalolat beradi. Donda mavjud rang va yaltiroqlilikning o'zgarishi donni saqlash, qabul qilish texnologiyasi buzilganligi yoki o'sish sharoiti, hosilni yig'ish jarayonlarida noqulay sharoitning birlamchi belgisi bo'lib hisoblanadi.
Don rangiga quyidagilar ta'sir ko'rsatishi mumkin: ayozda ildizda qolish (donning tashqi yuzasi to'rsimon bo'lib, yaltiroq tusga kiradi) qurg'oqchilik natijasida (bunday don, odatda, yaltiroqlikka ega bo'l-maydi, tashqi yuzasi xira, bujmaygan bo'ladi), donni toshbaqa kanasi zararlaganda (donda och rangli dog'lar paydo bo'ladi), donni quritishda issiqlik tartibining buzilishi natijasida (qorayish) yuz beradi. Donni noqulay sharoitlarda saqlaganda mikrobiologik jarayonlarning faollashuvi natijasida donning rangi qizil qo'ng'irdan qoragacha o'zga-rib boradi. Rangi o'zgargan donning kimyoviy tarkibi me'yoriy dara-jadagidan farq qiladi, shuningdek, qobiq tuzilishining ham shakli o'zgargan bo'ladi. Bunday don, odatda, donli aralashmalar partiyasiga kirib, oziq-ovqat va texnikaviy don tarkibi me'yoriga to'g'ri keladi. Odatda, donning rangi quyosh nurida etalon namunalariga solishtirib aniqlanadi.
2-§. Donning hidi
Har bir ekin donining o'ziga xos hidi mavjud. Ko'pincha bu hid juda past bo'lganligidan uni bazo'r sezish mumkin (g'alla donlarida). Ayrim hollarda esa bu hid juda kuchli bo'ladi (masalan, efir moyli o'simliklar urug'ida). Donga xos bo'lgan hidlarning keskin pasayishi ikki sababga ko'ra yuz berishi mumkin: donning sorbsion xususiyatlari natijasida; don tarkibidagi kimyoviy moddalarning va don uyumi boshqa komponentlarining buzilishi, hamda aynishiga olib keluvchi jarayonlar natijasida.
Sorbsion xususiyatlar natijasida yuzaga keladigan donning hidi. Donning katta faollikka ega bo'lgan tashqi yuzasi kapillyar-g'ovak tuzilishda bo'lib, havo tarkibidagi bug',-gaz va turli moddalarni yutadi, bu hodisa sorbsiya jarayonidir. Ayrim hollarda, hatto, xemosorbsiya hodisasi bo'lib, bunda yutilgan gaz va sorbent moddalari orasida o'zaro kimyoviy ta'sir hodisasi yuz beradi (masalan, donning ayrim insektitsidlar bilan gazlanishida).
Kuchli hidlarni o'zlashtixib olish hollari hosilni yig'ib olish paytida efir moylariga ega bo'lgan kashnich, donnik, yowoyi sarimsoq, shuvoq, o'rmonsitari va begona o'tlarning donga aralashib ketganida yuz berishi mumkin. Qishloq xo'jaligi sharoitida donga qattiq qorakuya sporasi butun xaltachasi bilan tushishi mumkin, u tuzlangan baliq hidiga ega. Trimetilamin sporalari mavjud bo'lgan sharoitda don zudlik bilan bu hidni yutadi.
Donni tashish jarayonida ifloslangan transport vositalaridan, saqlash, ishlov berishda neft mahsulotlari, tutun hidi (yoqilg'i to'liq yonmagan issiqlik bilan quritish jarayonida) insektitsidlar hidini o'zlashtirib olishi mumkin. Donning sorbsion qobiliyati bilan bog'liq bo'lgan ayrim hidlarni uni quritish yoki shamollatishda oson ketkazish mumkin (efir moylari hidi), ayrim hidlarni ketkazish ancha qiyin (tutun hidi), ba'zi hidlar umuman ketmaydi (neft mahsulotlari hidi).
Donni qayta ishlash natijasida olinadigan mahsulotlar — un, yorma va nonda yot hidlar bo'lmasligi kerak, donga xos bo'lmagan hidlarning mavjudligi don sifatini pasaytiruvchi omillardan biridir. Don qabul qilish korxonalari shamollatish, tozalash va quritish natijasida bartaraf etish mumkin bo'lgan sorbsion hidlarga ega don -larni qabul qiladi.
Don uyumi komponentlari hayot faoliyatiga bog'liq bo'lgan hidlar — bu chirindi hidiga ega boiib, fiziologik va mikrobiologik jarayonlar natijasida yuzaga keladi. Amaliy faoliyatda don sifatini baholashda chirindi hidi donning shikastlanganlik darajasini ifodalaydi. Bir necha xil sifatdagi don kimyoviy tarkibi bilan farq qiladi, bunda ozuqaviylik va yem-xashaklik qiymatini yuqotadi. Shu sababli bunday dondan foydalanish nihoyatda chegaralangan. Shikastlangan don sifatini belgilaganda birgina uning hidiga tayanmaslik kerak, donning sifat ko'rsatkichini ifodalovchi boshqa belgilari hamda qo'shimcha ravishda hidlarning eng ko'p tarqalgan turlari bilan ham tanishish lozim.
Ombor hidi — donni uzoq vaqt davomida aralashtirmasdan saqlash natijasida uyumda paydo bo'ladi. Bunday hid dondagi sorbsion faoliyat mahsuli bo'lib, donning anaerob (kislorod bo'lmagan sharoitda) nafas olishi natijasida yuzaga keladi. Shamollatish natijasida hidni oson ketkazish mumkin. Shuning uchun bunday hid don​ning qiymati va sifatiga ta'sir ko'rsatmaydi. Bu hid don uyumida fiziologik faollikning oshganligidan dalolat beradi.
Solod hidi (unib chiqqan maysa hidi) — o'tkir va hatto yoqimli hid bo'lib, yuqori namlik sharoitda don uyumida kechadigan fiziologik, biokimyoviy, mikrobiologik jarayonlar natijasida paydo bo'ladi. Kelib chiqish sabablari turlicha. Ko'pincha o'sishning dastlabki sharoitlarida paydo bo'ladi (ayniqsa, bug'doy va javdarda). Aniqlanishicha, bu hid paydo bo'lishi bilan donda aminobirikmalar va tez achiydigan moddalar miqdori ortib boradi. Solod hidli don quyi texnologik sifatga ega bo'lib, ozuqaviy qiymati past hisoblanadi.
Namiqqan va mog'orsimon nam hidi — yoqimsiz va barqaror hid bo'lib, donni saqlash tartibi buzilganda, don uyumida mikroorganizmlar rivojlanishi (mog'or zamburug'lari) natijasida paydo bo'ladi.
Zamburug'lar hayot faoliyatining mahsuloti, dondagi azotli moddalarning parchalanishi bo'lib, donda barqaror turadigan va qayta ishlash mahsulotlari (yorma, un, pishirilgan non)ga ham o'tadigan yoqimsiz hid. Namiqish hidining kimyoviy tabiati bir qancha urinishlarga qaramay, shu paytgacha to'liq aniqlanmagan. Faqat bizning hid sezish qobiliyatimiz tufayligina eng ko'p miq-dordagi toksik moddalar hidini sezish mumkin. Bu 50 ml havo tarkibida hammasi bo'lib, grammning ikki yuz trillion qismidan bin miqdorida bo'lsa seza olamiz. Boshqacha qilib aytganda, namiqish hidi donda uning kimyoviy tarkibida biror o'zgarish bo'lmay turib paydo bo'ladi. V.L. Kretovich, A.P. Proxorova zamonaviy tadqiqot usullarini qo'llab, buzilish darajasiga qarab unda aminobirikmalar va ammiak miqdori ortadi, shuningdek, tez achiydigan moddalar miqdori ham ko'payadi, xulosasiga kelishgan.
Namiqish hidiga ega bo'lgan don nuqsonli sanalib, ozuqa yoki yem-xashak sifatida ishlatishga yaramaydi. Bunday don spirt ishlab chiqarish sanoatida xomashyo sifatida ishlatilmaydi.
Ombor zararkunandalari rivojlanishi tufayli yuzaga kelgan hidlar. Ombor zararkunandalarining jadal rivojlanishidan to'plangan tanalari va chiqitlari donda chiriganlik hidini paydo qiladi. Donda uzoq vaqt o'z-o'zidan qizish jarayoni yuz berganda ham unda chirindi hidi paydo bo'lishi mumkin. Chirindi va namiqish hidi donning ma'lum darajada ayniganligini bildiradi.
Don uyumida mikrobiologik va fiziologik jarayonlar tufayli yuzaga keluvchi, ketkazish qiyin bo'lgan yoki umuman ketmaydigan (barqaror) hidlar mavjud bo'lsa, don qabul qilish muassasalari alohida ruxsatsiz bunday donni qabul qilishmaydi. Bunday ruxsatnoma berilganda ham uning xarid narxi (25 — 40 %gacha) chegiriladi.
Hidni don butunligida ham, yanchilganda ham aniqlash mumkin. Hidni aniqlashning eng yaxshi usuli bir hovuch (100 g) donni olib nafasingiz bilan isitib yoki uni bug' ustida tutgan hplda ustidan suv quyib, aniqlash mumkin.
3-§. Donning ta'mi
Donning tabiiy ta'mi kuchsiz bo'ladi. Asosan u chuchuk ta'mli bo'lib, efir moyli o'simliklar urug'i ta'mi uning unish jarayonida paydo bo'ladi, bu amilolitik fermentlar (a, (3 - amilazalar) faoliyati natijasida yuzaga keladi. Bunda kraxmal dekstrin va dondan o'zining morfologik tuzilishi bilan ham farq. qiladi. U unib chiqqan nish va ildizchaga ega. Bunday donlar aralashma tarkibi aniqlanganda donli aralashmalarga kiritiladi. Bundan tashqari pishib yetilmagan va sovuq urgan don ham shirin ta'mga ega, chunki bunday donlarda kraxmalning sintez jarayoni tugallanmagan bo'lib, qand miqdorining ko'pligi kuzatiladi. Bunday donlar ham donli aralashmalaiga kiritiladi.
Achchiq ta'm, awalo, don uyumiga tarkibida achchiq moddalar bo'lgan shuvoq tushib qolishi natijasida yuzaga kelishi mumkin. Shuvoqning quruq qismlari donga aralashishi natijasida yoki uning sharbati sachrashidan donda achchiq ta'm bo'ladi. Saqlash jarayonida don uyumida shuvoqning ho'l tanalaridan achchiq ta'm donga shimiladi. Achchiq ta'mli donlar qabul qilish muassasalari tomonidan olinadi, faqat qayta ishlashdan oldin uni yuvish tavsiya etiladi.
Nordon ta'm donda mog'orlash natijasida paydo bo'ladi. Ayrim hollarda namiqish bilan nordon ta'm yuzaga keladi. Odatda, don​ning hidi va ranggi uning yaxshi saqlanganligidan dalolat beradi. Shuvoq hidi sezilganda, donda achchiq ta'm ham mavjud bo'ladi. Ta'mni aniqlash uchun oz miqdorda (2 g) aralashmalarsiz yanchilgan don chaynab ko'riladi.

6-bob. DONNING NAMLIGI
l-§. Namlik turlari
Donda mavjud bo'lgan gigroskopik (erkin va bog'langan) suvlarning don aralashmalari bilan birgalikda umumiy og'irligiga nisbatan foizlarda ifodalangan miqdori donning namligi deb yuritiladi. Don partiyasining sifatini baholashda bu asosiy ko'rsatkich hisoblanadi. Namlik dondagi kimyoviy moddalar bilan bog'langan bo'lib, uning anatomik tuzilishi turlichadir. Suv bug'lanishining keng tarqalgan shakli P. A. Rebinder tomonidan tasnif qilingan. Bu tasnifga ko'ra, turli materiallarda suv quyidagi ko'rinishda bo'ladi.

Kimyoviy bog'langan suv. Bu suv moddalardagi molekulalar tarkibida qat'iy nisbatdagi miqdorda bo'ladi. Masalan, uglevodlar, oqsillar, yog'lar va boshqa organik moddalar tarkibida. Bunday suvni don moddasiga kimyoviy ta'sir ko'rsatish, toblash yoki qizdirish bilan ajratib olish mumkin. Bunda modda tarkibi (tuzilishi)ning buzilishi  yuzaga keladi.

Fizik-kimyoviy bog'langan suv. Bunday suv material tarkibida turli qat'iy bo'lmagan nisbatlarda mavjuddrr. Bu shakldagi bog'-lanishlarga osmotik—yutilgan, adsorbsion—bog'langan va namlik kiradi.

Namlanuvchi kolloidlar yutgan suv molekulasi erituvchanlik xususiyatini yo'qotadi, kimyoviy reaksiyalarda ishtirok etishi va aralashishi qiyin bo'ladi. Fizik-kimyoviy bog'langan suv, shu sababdan, bog'langan suv deb nomlanadi. Tarkibida faqat bog'langan suv mavjud bo'lgan dondagi fiziologik jarayonlar juda sekin kechadi.
Donga o'rnashib olgan mikroorganizmlar ham faqat bog'langan suv bo'lgandagina rivojlanish imkoniga ega bo'lmaydi. Bog'langan suvni uning tarkibidagi moddadan quritish yo'li bilan ajratib olish mumkin.

Mexanik bog'langan suv. Bu suv donning mikro va makro-kapillarlarida joylashgan. U o'zining barcha xususiyatlarini saqlab qoladi, shu boisdan erkin suv deb yuritiladi. Bunday suv quritilganda oson ajraladi.

Shuni alohida ta'kidlash lozimki, suv bilan kapillar g'ovak kolloid tana orasidagi bog'lanish shakllari turli xil bo'lib, ular o'zaro bir-biridan farq qilmaydi. Osmotik yutilgan va tarkibiy suv adsorbsion bog'langan suvga nisbatan materialga sust bog'langan bo'lib, ular gel hosil bo'lishida ishtirok etadi va katta harakatla-nuvchanlikka ega. Va aksincha, 105 sm. dan kichik diametrda mikrokapillarlar bilan bog'langan suv o'z xususiyatlariga kovra bog'langan namlikka yaqin bo'ladi.

Don sifatini baholashda mavjud suvning miqdori aniqlanganda barcha turdagi namliklar: fizik-kimyoviy va mexanik bog'langan, umuman olganda, bog'langan va erkin suvlarning yig'indisi nazarda tutiladi. Ammo bir qator holatlarda ularning o'zaro nisbatini bilish muhim ahamiyatga ega. Chunki erkin suv donda kechadigan fiziologik va mikrobiologik jarayonlarning faollashuviga sharoit yaratib
beradi.
G'alla qabul qilish korxonalarida topshirilgan donning namligi turlicha bo'ladi. Turli iqlim sharoitlarida yetishtirilgan har xil ekinlar urug'i va don partiyalari 7— 9 %dan 25—30 %gacha va hatto undan yuqori namlikka ega bo'lishi mumkin. Yangi yig'ib olingan dondagi namlik nafaqat uning gigroskopik xususiyatlaridan dalolat beradi, balki donning yig'ib olish davridagi yetilish darajasini ham ko'rsatadi. Pishishning o'rta davrida bug'doy donining namligi 25—45 %ni, to'la pishib yetilish davrida esa 15—20 % tashkil etadi.
Yomg'irli ob-havo donning namligiga sezilarli ta'sir etadi. Ammo yog'ingarchilik paytida o'zlashtirilgan namlik, kun isishi bilan tezda bug'lanib ketadi. Donni tashish va saqlashda havo orqali turlicha namlikka ega bo'lgan donlar bilan o'zaro ta'sir natijasida uning namligi o'zgarishi mumkin (havoning nisbiy namligi ta'sirida
vahokazo).
Don va don mahsulotlarida namlik muhim sifat ko'rsatkich-laridan biri hisoblanadi, chunki uning tarkibida inson uchun qim-matlisi suv emas, aksincha, quruq moddalardir. Namlik miqdori donning ozuqaviy qiymati va daromadligiga ta'sir ko'rsatar ekan, faqat muayyan namlikdagi don qabul qilinadi.

Namlik miqdori asosiy g'alla ekinlari uchun ular yetishtirilgan tumanlarga qarab 14—17 % gacha o'zgarib turishi mumkin. Namlik miqdori asosiy konditsiya me'yorlarida o'z ifodasini topgan bo'lib, u me'yordan oshsa, don qabul qilishda uning fizik og'irligidan (foizga foiz) va qiymatidan chegiriladi. Asosiy konditsiya me'yor-laridan past namlikdagi don qabul qilinganda, muvofiq ravishda uning og'irligiga qo'shimcha qo'shiladi.

Namlik miqdori donning ozuqaviy qiymatiga ta'sir etadi. Donda rivojlanish uchun qulay sharoit vujudga keladi. Natijada o'z-o'zidan qizish, ayrim hollarda donning unib chiqishiga olib keladi. Bu jarayonlar don sifati va og'irligida katta miqdorda yo'qotishlarga sabab bo'ladi. Namlik donni qayta ishlashda ham muhim ahamiyatga ega bo'lib, donni yanchishda eng qulay namlik 15,5—16 % atrofida. O'ta yuqori namlikda tegirmonning unumdorligi keskin pasayadi, don yassilanib, uni yanchish uchun quwat sarfi oshadi yoki umuman unga aylantirib bo'lmaydi. Aksincha, juda quruq donda qobiq o'z elastikligini yo'qotadi va mag'iz bilan birga unga qo'shiladi. Tegirmonlarda qobiqni ajratish uchun, donni yanchishdan oldin uni kerakli miqdorgacha namlanadi.
2-§. Namlikning me'yorlanishi
Donni saqlashdagi chidamliligi va qayta ishlashda qulayligiga qarab, Davlat standartlarida namlik bo'yicha donning to'rt xil holati qayd qilingan. Bug'doy, javdar, arpa va grechixa uchun namlik bo'yicha bu holatlar foizlarda quyidagicha ifodalanadi:
	Holati
	Namlik (%)

	Quruq
	14 gacha

	O'rtacha quruq
	14 dan yuqori 15,5 gacha

	Nam
	15,5 dan yuqori 17 gacha

	Ho'l
	17 dan yuqori


Moyli ekinlar urug'i uchun bu ko'rsatkichlar pasayib borsa, ayrim dukkakli ekinlar urug'i uchun ko'tarilib boradi. Boshoqli ekinlar doni uchun yuqorida qayd etilgan namlik ko'rsatkichi (14 %dan 17 %gacha) suvning don bilan bog'lanish shaklini belgilaydi. «Quruq» holatdagi don yaxshi saqlanadi, hatto uyum balandligi yuqori (30 metrgacha) bo'lganda ham sifati buzilmaydi. Bunday dondagi suv gidrofil kolloidlari bilan mustahkam bog'langan, qo'zg'almas va moddalar almashinuvi reaksiyalarida ishtirok etmaydi. Shu sababli, dondagi hayot faoliyati (nafas olish va shu kabilar) o'ta past va mikroorganizmlar rivojlanishi uchun sharoit yetarli emas. Bu holatda qayta ishlashdan oldin don 15,5—16 % gacha namlanadi.
«O'rtacha quruqlik» holatidagi donda oz miqdorda bo'lsa ham, ayniqsa namlik 15—15,5 % bo'lganda erkin namlik paydo bo'ladi. Erkin namlik hosil bo'lgan namlik darajasi kritik namlik deb yuritiladi. Bu namlik hosil bo'lishi bilan donning nafas olish quwati ortadi va mikroorganizmlar rivojlanishi uchun (ma'lum sharoitlarda) qulay sharoit yuzaga keladi.

Erkin namlikning hosil bo'lish chegarasi turlicha bo'lib, u don turiga, kimyoviy tarkibi va anatomik tuzilishining o'ziga xos xususiyatlariga bog'liq. Bug'doy, javdar va arpa uchun kritik namlik 14,5—15,5 %, makkajo'xori uchun 13—13,5 %, tariq uchun 12—13 %, moyli ekinlarda 8—10 %, hatto yangi sermoy navlar uchun esa 7—9 %gacha bo'ladi. Moyli ekinlar donida kritik namlikning past ko'rsatkichlarda bo'lishi moy va lipidlarni o'zida suvni saqlamasligi tufayli ular dondagi gidrofil moddalardan o'rin olishi bilan izohlanadi. Tegirmonlarda, kritik namlikka yaqin holatda don qayta ishlanadi. «O'rtacha quruq» holatidagi don uzoqqa tashishga va yuqori balandlikdagi uyumlarda uzoq saqlashga yaroqli hisoblanadi.

«Nam» holatdagi va undan yuqori namlikdagi, ya'ni «ho'l» don tarkibida erkin namlik mavjudligi bilan ajralib turadi. Bu esa qulay haroratda barcha fiziologik jarayonlarning jadallashuviga olib keladi, shuningdek, mikroorganizm va kanalar rivojlanadi. Natija-da, bunday donlar saqlash davomida o'zining ozuqaviy va urug'-boplik qiymatini butunlay yo'qotadi. Ayniqsa, «ho'l» holatdagi donda namlik 19—20 % dan ortganda yuqoridagi holat yuz beradi.
3-§. Namlikni aniqlash usullari
Namlik miqdorining don va don mahsulotlari sifatiga, shu​ningdek, uni saqlashda miqdor va sifat jihatdan turli o'zgarishlarga olib kelishi namlikning asosiy ta'siri hisoblanadi. Bu ta'sir sifat ko'rsatkichi moslashuvi va saqlanayotgan donni og'irlik ko'r-satkichining o'zgarishi bilan belgilanadi. Saqlash davrida donga ko'rsatadigan salbiy ta'sirning oldini olish uchun yuqoridagi ko'rsatkichlar va namlikni don bilan olib boriladigan barcha ish jarayonlarida muntazam ravishda tekshirib turishga to'g'ri keladi. Namlikni aniqlashning turli xil usullari mavjud. Bu usullarni ikkiga ajratish mumkin:

1. Bevosita.
2. Bilvosita.
Namlikni bevosita aniqlash usuli — bunda (distilatsiya usuli) muayyan o'lchanmadan donni maxsus asbobda suvni haydashga asoslanadi.

Dondan haydalgan suv hajmiga ko'ra namlikning foizlardagi miqdori aniqlanadi (14-rasm.)

Namlikni bunday aniqlash usuli xalqaro don savdosi va ayrim mamlakatlarda ham qo'llaniladi. Masalan, Kanada va AQSHda don
[image: image14.png]yj]

e

14- rasm. Donning namligini distillatsion usulda aniglash apparatining
prinsipial sxemasi:

1 —kolba; 2~ suv qobig‘i; 3 — sovitkich; 4 —gradiurlangan menzurka;
5—qo‘zg‘aluvchan qizdirgich; 6~ don namunasi; 7—yog'. *

25 minut davomida maxsus apparat yordamida 180°C harorat ostida mineral moyda qizdiriladi. Haydalgan suv qabul qilgichda to'plangach o'lchanadi.

Namlik miqdorini aniqlashning bilvosita usuli birmuncha keng qo'llanilib, quyidagi turlarga bo'linadi: quruq qoldiq bo'yicha elektrik va kimyoviy usullar.

Mahsulot o'lchanmasini quritish usuli bilan namlik miqdorini aniqlash (quruq qoldiq bo'yicha). Bu usulning juda ko'p turlari mavjud. Bu turlar bir-biridan vaqt, qizdirish harorati, o'lchan-madagi donning butun yoki yanchilgan bo'lishi, shuningdek, yanchilish darajasi va shu kabilar bilan farq qiladi. Qo'llaniladigan barcha turlar donni iloji boricha suvsizlantirish va bunda quruq moddalarga zarar yetkazmaslikni ko'zda tutadi.

Donni quritishda eng aniq natijani ko'rsatuvchi usullardan biri bu donni 100— 105°C haroratda o'zgarmas og'irlikkacha qizdirishdir. Ammo bu usul juda ko'p vaqtni talab qilishi tufayli (5—6 soat), ishlab chiqarishda qo'llanilmaydi.

Mamlakatimizda asosiy (standart) usul sifatida yanchilgan don (yanchish kattaligi Davlat standarti bo'yicha me'yorlanadi) o'lchanmasini termoregulyatorli elektr quritgich shkafida 40 minut davomida 130°C haroratda quritish usuli qo'llaniladi. Ko'pgina mamlakatlarda quritish xuddi shu haroratda, ammo bir soat davomida olib boriladi. Tajribalar shuni ko'rsatadiki, haroratni oshirish hisobiga quritish muddatini qisqartirish mumkin emas (130°C dan yuqori).

Namlik quyidagi formula asosida aniqlanadi:

bunda, w — namlik, %; a — bug'langan namlik og'irligi (o'lchan-maning qurish kattaligi), g; b — quritish uchun maydalab olingan don o'lchanmasining massasi, g.

Quritish jarayonlari СЭШ — 1 va СЭШ — 3 qurituvchi shkaflarda olib boriladi. СЭШ — 1 elektr toki bilan qiziydigan qurituvchi kamera va ish o'rnida haroratni avtomatik sozlovchi moslamadan iborat bo'lib, uning korpusi issiqlikni saqlovchi
[image: image16.png]15- rasm. C3II — 1 elektr quritish
shkafi:

1 —quritish shkafi eshigi; 2— byukslarni
yuklash va bo‘shatishda quritish kamerasi
stolini aylantirish uchun shayba; 3— gar-
dishida shkafda o‘rnatish mumkin bo‘lgan
haroratni bildiruvchi, 105, 130, i60 sonlari
ko'rsatilgan ebont gardishi; 4 — kontaktli
simobli termometr; 5 — uchta ventilatsion
teshik; 6 — ichida quritish kamerasi bo‘lgan
korpus; 7 — elektr gizdirgich; & -~ qizil
shisha ostidagi signal chirog'i; 9— vilkali
ulash simi; 70— eleker kaliti.





izolatsiya bilan qoplangan, o'lchanma byuksni qo'yish uchun eshikcha va quyida aylantiriladigan buriluvchi stolcha va qiz-dirgichdan iborat (15-rasm).
СЭШ — 3 quritgichning СЭШ — 1 dan farqi shundaki, unda buriluvchi stolcha mexanik ravishda aylanadi. Aylanishda u parrakli reproduktor moslamadan o'tadi. Shkafda havoning jadal almashtirib turilishi yon tomonda joylashgan elektro<$vigatel tomonidan harakatga keltiriladigan ventilator yordamida amalga oshiriladi. Elektrquritgich. shkafda maxsus sovitkich bo'lib, u quritilgan namunalarni (quritgichdagi dastlabki namlikni aniqlash uchun) sovitadi (16-rasm).

quritish shkafi.




Donning namligi 18 %dan ortiq bo'lsa, yanchishdan oldin donda dastlabki quritish tadbiri o'tkaziladi. Demak, yanchishdan oldin ho'l dondan namlikning bir qismi yo'qotiladi. Bunda butun donlar o'lchanmasi (20 g) 30 minut davomida 105°C haroratda dastlabki quritgichdan o'tkazilib, keyin don xona haroratigacha sovitilib o'lchanadi va shundan keyingina yanchiladi. Yanchilgan dondan ikkita parallel 5 grammli o'lchanma olinib, 130°C haroratda 40 minut davomida o'lchanma quritilib, quyidagicha aniqlanadi:

bunda, g— 20 grammli yanchilmagan o'lchanmaning dastlabki

quritishdan keyingi massasi, g; g — grammli o'lchanmaning qu​ritishdan keyingi massasi, g.
Elektrik usul. Don uyumida namlik o'zgarishi bilan uning elektr o'tkazuvchanligi va dielek-trik sezgirligi o'zgarib borishiga asoslanuvchi usuldir. Hozirgi paytda mamlakatimizda va xorijda keng qo'llaniladigan elektronam o'lchagich asboblar yuqoridagi tamoyillarga asoslanadi. Mamlaka​timizda ВП-4, ВЭ-2, ВЭ-2М elektronam o'lchagichlar keng qo'llaniladi va ular don namligini elektr o'tkazuvchanlik xususiyatiga qarab aniqlaydi. Aniq ma'lumot olish uchun o'lchanma muayyan hajmgacha qisiladi. Misol tariqasida ВЭ — 2M nam o'lchagichning ish jarayoni bilan tanishamiz (17- rasm).
ВЭ—2М don o'lchanmasi solinadigan elektrodli moslama; don o'lchanmasini qisuvchi viritli press; presslangan namunaning elektr qarshiligini aniqlab o'lchovchi asbobdan iborat. Namo'l-chagich quruq batareya yoki elektr tarmog'iga to'g'rilagich-stabilizator orqali ulanib, elektr tokini oladi. Dielektrik sig'imni o'lchashga asoslangan namlikni aniqlash usuli yuqori chastotali o'zgaruvchan elektr maydonida amalga oshiriladi. Bu tamoyilga asoslangan asboblardan ВЭБ (MDHda), Steynlayt (AQSH) va boshqalarni misol tariqasida aytish mumkin.

Elektrik usullarning yutug'i shundaki, uning yordamida ko'z-langan maqsadga tezda erishish mumkin. Malakali ishchi bunday asbob yordamida o'lchanmaning namligini 1—3 minutda aniqlay oladi. Ammo namlik ko'rsatkichining aniqligi faqat nam o'lchagich asbobning sozlanishiga bog’liq bo'lmay. ishchining namning donda bir tekisda ekan-ligiga, ya'ni o'lchanmada turli aralashmalar mavjudligiga ham bog'liqdir. Namlikni aniqlashning kimyo-viy usullari. Bu usullar juda xil-ma-xildir. Misol tariqasida un yoki dondagi kalsiy karbidning suv bilan re'aksiyaga kirishib, atsetil gazi hosil bo'lishiga olib keluvchi usulni aytib o'tish mumkin. Bun-da ajralib chiqqan gaz hajmiga ko'ra mahsulotdagi suv miqdori hisob-lanadi.

Mamlakatimizda don va don mahsulotlari sifatini baholash jarayonida namlik quritish (quruq qoldiq bo'yicha) yoki elektrik usulida aniqlanadi. Aytib o'tilgan usullar va namlikni aniqlash texnikasi to'g'risidagi to'liq ma'lumotlarni «Don. Namlikni aniqlash usullari» to'g'risidagi davlat standartlaridan bilib olish mumkin. Shuni alohida ta'kidlash lozimki, don mahsulotlari namligini aniqlashda olib boriladigan barcha ishlarga jiddiy yondashish, aniq ma'lumotlarga erishish va usullarga qo'yilgan talablarga qat'iy rioya etish zarur, chunki namlik foizi katta bo'lmagan o'lchanmalarda aniqlanadi (ko'proq 5 g. dan 2 martada).

7-bob. DON UYUMINING IFLOSLANGANLIGI
l-§. Aralashmalarning umumiy tavsifi
Mamlakatimizdagi g'alla qabul qilish muassasalari, tegir-monlar, yorma zavodlari donni saqlash va qayta ishlash korxo-nalariga turli aralashmalar va asosiy ekinlar donidan iborat bo'lgan don partiyalari, don uyumlari qabul qilinadi. Tovar partiyalarida ko'zga (asbob-uskunasiz) ko'rinib turuvchi don uyumi tarkibiy qismlari ikki guruhga bo'linadi:
1. Asosiy don uyumining katta qismini tashkil etadi va qayta ishlab undan tayyor mahsulot olinadi (un, yorma va boshqalar.).
2. Don uyumining qolgan qattiq tarkibiy qismlari aralash-malardir, Aralashmalar qayta ishlash mahsulotlari olishda ishlatilmaydi, ishlatilganda ham asosiy don bilan birgalikda aniq chegaralangan miqdorda ishlatiladi.
Don partiyasi tarkibidagi aralashmalar miqdorining foizlarda ifodalanishi don uyumining ifloslanganligi deb yuritiladi. Bu ko'rsatkich har bir don partiyasi sifatini baholaganda, albatta, hisobga olinishi shart.
Ozuqabop, yem-xashakbop va texnikaviy donning asosiy don partiyalari amaldagi standartlariga quyidagilar kiradi:
a) asosiy ekinning butun, to'la qiymatli, turli rangdagi, kattalik va to'liqlikdagi doni;
b) asosiy ekinning kam qiymatli doni, to'liq qiymatli dondan anatomik va nishlangan don (unayotgan), to'liq bo'lmagan (puch), kichik va boshqa tarkibi bilan farq qilib, endosperma va qobiqni o'zaro nisbatining foizlardagi ifodasi bilan ham farq qiladi;
d) asosiy ekin donining mexanik zararlanishi natijasida yarmidan ko'p qismi qolgan bo'lsa, singan hisoblanadi. Bu holda don texnologik maqsadlar uchun to'liq qiymatli hisoblanadi va don uyumi tozalanganda ko'pchilik qismi asosiy don bilan qoladi. Donning sinishi va yorilishi donni yig'ib olish jarayonida ro'y beradi;
e) texnologik qiymati asosiy dondan yuqori bo'lgan boshqa madaniy o'simliklar doni aralashgan bo'lsa, u yoki bu maqsadda asosiy don bilan birga ishlatish mumkin bo'lsa (javdarda bug'doy bo'lishi).
Don partiyalarida uchraydigan aralashmalar tarkibi xilma-xil. Ularning ba'zilari olinadigan mahsulot sifatiga past darajada ta'sir ko'rsatsa, ba'zisi yuqori salbiy ta'sirga ega. Ayrimlari zaharli bo'lib, yanchish yoki yorma tayyorlash oldidan don uyumidan butunlay ajratib olinishi kerak.

Ko'pgina aralashmalar don uyumini saqlashda salbiy ta'sir ko'rsatadi. Masalan, yowoyi o'simlik urug'i don uyumiga yig'im jarayonida tushadi va aksariyat hollarda donli ekinlar urug'iga nisbatan kechroq yetilishi sababli namligi ham nisbatan yuqori bo'ladi. Natijada don uyumida o'z-o'zidan qizish hodisasi yuzaga keladi, mikroorganizmlarning rivojlanishi uchun qulay sharoit tug'iladi. Bu esa donning buzilishiga olib keladi. Barcha turdagi aralashmalar don uyumida o'z-o'zidan navlarga ajralish xususiyatiga ega boiib, donni saqlashda uning chidamliligini pasaytiradi. Shunga ko'ra ifloslangan don partiyalarini saqlashda alohida e'tibor bilan tez-tez don uyumi holatini nazorat qilib turish zarur bo'ladi.
Tarkibida muayyan aralashmalar miqdori bo'lgan don uyumini saqlash va tashish iqtisodiy jihatdan ham zarar keltiradi: saqlash va tashish uchun ma'lum darajada ko'proq idish va tashish vositalaii talab etiladi. Mamlakat miqyosida esa ifloslangan donni tashish uchun minglab mashina va boshqa ulov vositalariga ortiqcha sarf-xarajatlar qilishga to'g'ri keladi. Shundan xulosa qilish mumkinki, don uyumidagi aralashmalarni yig'im mavsumidayoq ajratib olishni boshlash kerak.
Aralashmalarni ajratib olish uchun turli xil don tozalash mashinalari mavjud. Ulardan eng mahsuldorlari elevator va tegirmonlarga o'rnatilgan. Donli aralashmalardan tozalash uchun katta mablag' va kuch sarflanadi. Tegirmondagi ishchi binolarning 1/3 qismini donni tozalash bo'limi egallaydi. Tarkibida aralashmalar miqdori kam bo'lgan don partiyalarini olish qishloq xo'jaligi ishlab chiqarishida eng muhim vazifa hisoblanadi.
2-§. Aralashmalar tasnifi
Turli don va urug' partiyalari tarkibida uchraydigan aralash​malar minerallarga, o'simliklarga va hayvonlarga xos bo'lishi mumkin. Shuning uchun, don partiyalari tarkibidagi har xil aralash​malar donning saqlanishi va sifatiga turlicha ta'sir ko'rsatadi. Don tarkibidagi aralashmalarni ikki guruhga bo'lib o'rganamiz. Oziq-ovqat, yem-xashak va texnik maqsadlarga mo'ljallangan g'alla ekinlar
doni grechixa va dukkakli o'simliklar urug'i partiyasida uchraydigan aralashmalar ifloslantiruvchi va donli aralashmalar deb yuritiladi.
Moyli o'simliklar urug'i partiyasi aralashmalarini ifloslanti​ruvchi va moyli yoki efir moyli turlarga bo'linadi. Aralashmalarni bu ikki asosiy guruhga bo'lish u yoki bu aralashmaning mahsulot sifati va chiqishiga, yem uchun mo'ljallangan donda esa uning ozuqaviy qiymatiga ko'rsatadigan ta'sir darajasiga asoslangan.
Donni qayta ishlashda tayyor mahsulot chiqishini pasayti-ruvchi va uning sifatini keskin yomonlashtiruvchi aralashmalar ifloslantiruvchi aralashmalar guruhiga kiradi. Sifatli mahsulot olish uchun don uyumidagi bu guruhga tegishli ayrim aralashmalar to'liq bartaraf qilinishi, ayrimlari esa qisman ajratib olinishi lozim. Olinajak mahsulot sifatiga va yemning ozuqaviy qiymatiga past darajada salbiy ta'sir ko'rsatuvchi aralashmalar donli aralashmalarga kiradi. Shuning uchun bunday aralashmalarning bir qismi qayta ishlash yoki hayvonlarni boqish uchun mo'ljallangan don uyumida qoldirilishi mumkin.

Ifloslantiruvchi aralashmalar. Bu guruhga quyidagi aralashma turlari kiradi. Mineral aralashmalar, ya'ni tuproq, kesak, qum va boshqalar. Mineral aralashmalar don uyumiga kombaynda bir fazali yig'im jarayonida tushib qoladi. Bunda kombayn xederi (kesuvchi qism) bo'rtib turgan tuproqni qisman kesib oladi. Tozalanmagan transport vositalarida donni tashish jarayonida ham bunday aralashmalar don uyumiga tushib qolishi mumkin. Mineral aralashmalarni don uyumidan, albatta, ajratib olish kerak. Aks holda yorma, un, yopilgan non yoki bo'tqani iste'mol qilganda, tishlar orasida g'ijirlab turadi. Mahsulotda g'ijirlik aniqlanganda, u yomon sifatli deb baholanadi.

Organik aralashmalar tarkibi o'simlik poyasi qismlari, boshoq tuki, qiltiq, gul qobiqlaridan iborat bo'ladi. Bu aralashmalarda chang va mikroorganizmlar ko'p miqdorda to'planadi. Asosan, u yog'ochga aylangan kletchatkadan iborat bo'ladi, shu sababli hattoki yem-xashaklik qiymati ham juda past.

Kichik teshikli g'alvirlar elanmasi. Bug'doy va javdar uchun teshiklari diametri 1 mm.li g'alvir qo'llaniladi. Elanma, asosan, mineral va organik aralashmalarning mayda qismlaridan, begona mayda o't urug'laridan, singan urug'lardan iborat bo'ladi. Bunday aralashmalar don zararkunandalarining hayot kechirishi uchun qulay muhit hisoblanadi, mineral aralashmalarning g'alvirdan o'tmagan mayda qismlari mahsulotga g'ijirlash xususiyatini beradi. Shuning uchun bunday aralashmani don uyumidan to'liq ajratib keyin belgilangan maqsadlarda ishlatish lozim.

Begona urug'lar bu—yowoyi va madaniy o'simliklarning asosiy donga, donli va zararli aralashmalarga mansub bo'lmagan urug'lardir. Ularning don partiyalari sifati va chidamliligiga ko'rsatadigan ta'siri haqida yuqorida aytib o'tildi. Yana shuni ta'kidlab o'tish joizki, mamlakatimizning turli tumanlarida yetishtirilgan donlar tarkibida uchraydigan alohida begona o'tlar mavjud bo'lib, bu begona o't donning ishlab chiqarilgan joyi haqida ma'lumot bera oladigan manbadir. Shu bilan bir qatorda «kosmopolit» begona o'tlar ham mavjud bo'lib, ularni hamma joyda uchratish mumkin.
Asosiy ekin donining yaqqol buzilgan yadrosi. Bu fraksiyaga chirigan, mog'orlagan, quritish jarayonida kuyib sirti ko'mirga aylangan donlar kiradi. Bunday donlar mag'zi o'z qiymatini butunlay yo'qotgan, hattoki, mavjud moddalari yoqimsiz ta'm va hidga ega bo'lib, ularni ifloslantiruvchi aralashmalarga mansub deb hisoblash zarur/ Donning buzilganligini ko'rsatuvchi belgi uning rangi bo'lib, don qobig'i va yadrosi qoramtir jigarrangda bo'ladi. Bu fraksiya donni saqlashning keyingi bosqichlarida uning sifatini buzib, unboplik xususiyatlarini tushiradi, olinadigan mahsulot sifatini keskin pasaytiradi.

Zararkunandalar yeb ketgan asosiy ekin doni. Bunday donlar-dan faqat qobiq qolgan bo'ladi, shu sababli ular ozuqaviy va yem-xashaklik qiymatiga ega bo'lmaydi.

Zararli aralashma. Zararli aralashmalarga quyidagilar: qorakuya, qorakosov, turli rangli bujun, ugritsa, pushti talxak, talxak- sofora, geliotrop, kampirchopon va boshqalar kiradi.

Aralashmalar ichida o'ta zaharlilari ham uchraydi, ularning tarkibida inson va hayvonlar uchun zararli moddalar mavjud. Yoki shunchalik achchiqki, hatto bu xossa unga va yopilan nonga ham ta'sir ko'satadi. Don qabul qilish korxonalarida qabul qilingan don tarkibida zararli aralashmalar konditsiya talablaridan yuqori yoki past bo'lsa, donning fizik og'irligiga 0,1 % miqdorida ustama yoki chegirma amalga oshiriladi. Bundan tashqari donni sotishda bazis konditsiyadan yuqori bo'lgan har 1 % begona aralashmani tozalash uchun bahosidan 0,3 % miqdorida narx undiriladi.
Donli aralashma. Unda quyidagi fraksiyalar bor: zararku-nandalar yegandan keyin yarim qismi qolgan zararlangan asosiy ekin doni. Unda mag'izning bir qismi mavjud bo'lib, u ham foydalanishga yaroqli bo'lishi mumkin. Bu donlar saqlashga chidamli emas, chunki tezda namlanadi, ularda mikroorganizmlar oson rivojlanib kana va hasharotlar uchun qulay ozuqa hisoblanadi.
Asosiy ekinning ungan doni — nish urgan don, maysa o'sib chiqqan ungan don, unish natijasida qobiqning rangi o'zgargan don. Bunday donlar donning unboplik sifatini, unning nonboplik xususiyatlarini keskin kamaytirgani bois saqlashga chidamli emas.
O'z-o'zidan qizish va noto'g'ri quritish natijasida zararlangan don. Qobig'ining rangi o'zgarib, mag'iziga ham zarar yetgan boiadi. Bunday donni belgilangan maqsadda ishlatish mumkin. Quritish jarayonida shishgan yoki bo'rtib hajmi kattalashgan, donning qobiq va mag'iz tarkibining o'zgarganligi bilan ajralib turadi, yoriqlar mavjud bo'ladi.
Puch va to'liq yetilmagan asosiy ekin doni. Odatda, bunday donlar o'lchami kichik, tashqi yuzasi burmali qobig'i yaxshi rivojlangan, mag'zi (endosperma) esa to'liq yetilmagan bo'ladi (18- rasm). Puch donlar noqulay ob-havo sharoiti natijasida paydo bo'ladi (masalan, qurg'oqchilik natijasida). Puch donlar mahsulot chiqishini pasaytiradi.
Sovuq urgan don. Bunday donlar yuqori namlik sharoitida ildizda sovuq urishi natijasida paydo bo'ladi. Sovuq urgan don ham puch, deformatsiyalangan (shakli o'zgargan) rangsiz yoki qoramtir bo'ladi. Sovuq urgan don mahsulot chiqishi va sifatini keskin kamaytiradi. Tarkibida sovuq urgan donlar mavjud bo'lgan don partiyalari saqlashga chidamli emas.

Asosiy ekinning yashil doni. O'simlikdan ajratib olingan bunday donda pishib-yetilish jarayoni hali tugamagan bo'ladi. Donlar hosilni erta yig'ib olishda yoki ekin maydonlarida o'simliklarning bir xilda rivojlanmasligi natijasida paydo bo'ladi. Bunday donlarda hali ham xlorofill mavjud bo'ladi. Yashil donlarda ko'p miqdorda suvda eriydigan moddalar va faol holatdagi fermentlar mavjud bo'ladi. Yashil donlar saqlashga chidamsiz, qayta ishlash jarayonida esa unning nonboplik xususiyatini pasaytiradi.
Ezilgan don. Zararkunandalar uchun eng yaxshi ozuqa bo'lib, mikroorganizmlar rivojlanishida qulay muhit yaratib, mahsulot chiqishini kamaytiradi.
Boshqa ekinlar doni. O'zining kimyoviy tarkibi, qo'llanilishi imkoniyatlari jihatidan asosiy ekin doniga yaqin bo'lgan, muayyan maqsadlarda ishlatilishi ко'zlangan. donlar donli aralashmalarga kiradi. Partiyalarda ko'plab ekinlar doni aralashma sifatida qo'llaniladi. Masalan, bug'doy uyumidagi javdar va arpa donli aralashmalar hisoblanadi.
Qobiqli ekinlar tarkibidagi donli aralashmalarga shu turdagi ekinlarning archilgan doni kiradi. Saqlashda donning texnologik xususiyatlari va saqlashga chidamliligiga ta'sir etuvchi aralashmalar miqdori mahsulotni davlatga sotishda va qayta ishlashda qat'iy belgilangan me'yorlarga rioya etiladi.
Donli aralashmalar donga va qayta ishlangan mahsulotlar sifatiga begona aralashmalarga nisbatan oz darajada ta'sir ko'rsatsa ham, sotish jarayonida bazis konditsiyasidan yuqori bo'lgan har 1 % donli aralashma uchun don narxidan 0,1 % miqdorida chegiriladi. Aralashmalar uchun don vaznidan chegirilmaydi.
3-§. Donning ifloslanganligini aniqlash
Donning ifloslanganligini Davlat standartida belgilangan usulda donning turidan va asosiy ekin urug'idan bog'liq holda 2 g.dan 200 g.gacha o'lchanma olib tahlil etish yo'li bilan aniqlanadi. Don​ning mutlaq og'irligi qancha past bo'lsa, o'lchanma miqdori ham shuncha oz bo'ladi. Shunday qilib, ko'knor urug'i tahlili uchun 2 g, bug'doy va javdar uchun — 50 g, xashakbop dukkaklilar uchun esa — 200 g miqdorida o'lchanma olinadi.
Zararli va alohida qayd etilgan aralashmalar miqdorini aniqlash uchun alohida o'lchanma olinadi, uning miqdori qancha ko'p bo'lsa, shuncha aniq ma'lumot olish mumkin. Bug'doy va javdarda qorakuya, plevel borligini aniqlash uchun 200 g o'lchanma olinadi. Arpada shag'al pushti talxak, ko'kmaraz (geleotrop), kampircho-pon va boshqalar mavjudligini aniqlash uchun 500 g miqdorida

о Ichanma olinadi. Aralashmalar miqdori va ularning turga tegishli tar-kibini aniqlash qiyin. Muayyan raqamli g'alvirdan o'tkazilgan don o'lchanmasi aralashmalari bilan bir-galikda, albatta, qo'lda ham ajra-tiladi. Hozirgi paytda aralashmalarni mexanik ajratish usullari va ularning yangicha tasnifi ishlab chiqilgan. Ushbu maqsadda ЗЛС laboratoriya separatori qo'llaniladi. 1 kg don o'lchanmasi (bug'doy uchun) se-paratorning qabul qiluvchi cho'-michi (kovshi)ga solinadi va valik orqali don separatorning g'alvirli korpusiga uzatiladi (19-rasm).
Don uyumi separatorda havo g'alvirli ajratishga uchraydi. Havo oqimi yordamida yengil aralashmalar va chang ajratiladi, don massasi va nisbatan og'ir aralashmalar g'alvirning to'rt yarusidan o'tadi. Bu usul yengil ajraluvchan aralashmalar muammosini hal etib, ifloslanganlikni aniqlash tahlilini soddalashtiradi, chunki bunda faqat ikki fraksiya — asosiy ekinning sog'lom va shikastlangan donlari aniqlanadi xolos. Boshqa barcha fraksiyalar yot aralash​malar hisoblanib, unchalik e'tiborga olinmaydi.
4-§. Zararli aralashmalar tavsifi
Don uyumida uchraydigan zararli aralashmalar kelib chiqishiga ko'ra, quyidagi turlarga bo'linadi:
1) parazit zamburug'lar (mikozalar), ya'ni qorakuya va qorakosov;
2) hayvonlardan kelib chiqadigan aralashmalar, ya'ni ugritsa, bug'doy g'uddasi;
3) begona o'tlarning zaharli urug'lar — rang-barang bujun, pushti talxak, sofor talxagi, kampirchopon va boshqalar.
Qorakosov (Claviceps purpurea Tul mikozalar) — xaltachali zamburug'lar sinfiga mansub bo'lgan parazit. Javdarni juda ko'p zararlaydi, bug'doy va arpani esa kamroq, suli va boshqa g'alla ekinlarini juda oz miqdorda zararlaydi. Javdarda gullash davrining uzoq cho'zilishi va gul tuzilishining o'ziga xosligi (javdar guli chetdan changlanadi va uzoq vaqt gul ochiq turadi) uning qorakosov bilan eng ko'p zararlanishiga sabab bo'ladi. Don uyumida qorakosov uzunchoq shoxchalar shaklida bo'lib, qo'ng'ir binafsha rangda shoxchaning ichki qismi esa pushti rang yoki oq rangda bo'ladi. Ularning uzunligi 6 mm. dan 30 mm. gacha bo'ladi (20- rasm).

Qorakosov shoxchalari hosilni yig'ib olish paytida boshoqdan ekish davrida esa don bilan birgalikda yerga tushadi. Shu tariqa o'simliklar bu kasallik bilan zararlanadi. Bahorda ular tuproqda bo'rtadi va о'sib chiqadi. Shoxcha yuzasida boshcha ko'rinishidagi ipsimon oyoqchali zamburug'tana o'sib chiqadi.

Javdarning iullash davrida zamburug'tana boshchasidagj/ipsimon sporalar yetiladi. Ular otilib chiqib, shamol yordamida javdar guliga o’tadi Umg'chi turnshuqchasiga tushgan spora urug' donga o'tib, zamburug’tana paydo bo'ladi. Zamburag'tana shiri yopishqoq suyuqlik ajratib, sporalar hosil qiladi. Bu suyuqlik o’ziga hasharotlarni  jalb qiladi.va ular sopralarni boshqa o'simliklarga  tasmydi. Shu tariqa o’simliklarni  zararlaydi. Gul urug'donda don o'rnida shoxchalar juda ko’p miqdorda bo’lishi  mumkin.Yog’i.ngarchilik  ко 'p bo'lgan yillarda o'sgan javdarning gullash davri nisbatan uzoq cho'ziladi, shunday davrda yetishtirilgan donda shoxcnalar eng ko'p miqdorda bo'ladi. Qorakosov hosil ko'lamini kamaytiradi. Bu kasallik bilan zararldnganda don o'rnida shoxchalar o'sir, o’simlik, kuchsizlanib qoladi Shu sababdan hosildorlik kamayadi. Qorakosov shoxchalari tarkibida alkoloidlar guruhiga kiruvchi zaharli rnoddalar mavjud bo'lib, gaming miqdori 0,1 % dak 0,4 % gacha boladii Qorakosov alkoloidlarnmg barchasi ergoalkolmalar deb umumiy nom bilan nomlanadi. Ergoalkoloidlarga quyidagilar kiradi: ergotamine (C33N3H35 O5 N5 ), ergokristin
(C35H3905N5), ergolmptin C32H4105N5),ergokornin (C31H3905N5), ergometrin (C19H2302N3)  va ulaming stereoizornerlari 

Tarkibida ma'lum miqdorda qorakosov mavjud bo'lgan undan tayyorlangan nonni iste'mol qilish ergotizm kasalligini qo'zg'atadi. Ergotizm bosh aylanishi, darmonsizlanish va hushdan ketish singari belgilar bilan boshlanadi. Bu kasallik nafas olish tizimining falaji natijasida o'limga olib kelishi mumkin. Ba'zi hollarda qorakosovning zaharli moddalari bilan zaharlanish tufayli qo'l-oyoqlar gangrenasi ham rivojlanadi yoki bu konsulsiv holat (tomir tortishishi) deb nomlanib, juda og'riqli kechadi, to'qimalarning o'lishiga olib keladi.
Donni qayta ishlash mahsulotlarida qorakosov miqdori 0,05 % dan oshmasligi kerak. Don quritilganda zaharli moddalari kuch-sizlanadi, shunga qaramay, zaharli moddalar inson, hayvon va qushlar uchun o'ta xavfli hisoblanadi. Qorakosov bilan zaharlangan hayvonlar o'ladi yoki homilasini tushiradi. Tarkibida 0,2 % qora​kosov mavjud bo'lgan un kepagi bilan hayvonlarni boqish o'ta xavfli, bunday ozuqani hayvonlarga chegaralangan miqdorda berish kerak. Korakosov kasalligi boshoqli don ekinlarida juda kam uchraydi, shuning uchun uni keng tarqalgan kasallik deya olmay-miz.
Qorakuya. Bazidial zamburug'lar sinfi keltirib chiqaradigan kasallik bo'lib, Ъагспа o'simliklarni zararlashi mumkin. Boshoqli ekinlarning qorakuya bilan zararlanishi hosildorlikni sezilarli darajada pasaytiradi. Qorakuya sporalari hayvonlarning ichaklaridagi ichki shilliq pardani buzishi, zararlashi mumkin.
Bug'doy doni qorakuyaning uch xil turi bilan zararlanishi mumkin:
a)
ho'l qorakuya, sassiq qorakuya, qattiq qorakuya (21-rasm);
b)
chang qorakuyasi (22-rasm);
d) poya qorakuyasi.
[image: image24.png]21- rasm. Bug‘doy qorakuyasining rivojlanish bosqichi:

a — gorakuya xaltachalari joylashgan boshog; b — qorakuya hujayralari
joylashgan xaltacha; 4 — yuqori gismida qorakuya hujayralari bo‘lgan bug‘doy
donlari; ¢ — bug'doy doni yuqori gismida rivojlanayotgan hujayra;

f — qorakuya hujayralari (mikroskop ostida).




Ho'l qorakuya ta'sirida don buzilib, uning qobig'igina qoladi. Don qora va surkaluvchi sassiq qorakuya sporasi bilan to'lgan xaltachaga aylanadi. Sporalar don va unni bulg'aydi. Spora massasidan trimetilaminning yoqimsiz hidi anqib turadi. Ho'l qorakuya sporasi
[image: image25.png]22- rasm. Changli gorakuya tivojlanish bosgichi:

a — qorakuya hujayralari bilan o‘ralgan boshoqning poyasi;
b — gullayotgan bug‘doy boshog‘iga qorakuya hujayralarining tushishi;

d — gulning don shaklianadigan joyida rivojlanayotgan hujayra; e — ichida
qorakuya grebnitsasi (zamburug'chisi) rivojlanayotgan don; f— bug‘doy
doni hujayralaridagi grebnitsasi (zamburug'chisi); g — qorakuya bilan
zararlanib o‘sayotgan bug‘doy doni; 4 — qorakuya gribnitsasi
(zamburug'chisi).




unga aralashsa, undan yoqimsiz aynigan hid kelib, rangi bo'g'iq bo'ladi. Qorakuya aralashgan undan tayyorlangan nonning ta'mi shirin, hidi yoqimsiz bo'lib, non pishirish ancha qiyinlashadi. Hosilni yig'ib olish paytida zudlik bilan donitii ho'l qorakuya xaltachalaridan ajratib olish kerak.
Poya qorakuyasi kleykovina miqdorini kamaytirib uning sifatini yomonlashtiradi. Chang qorakuyasi boshoqni zararlaydi, boshoq qorakuya sporasining qopqora changi bilan qoplanadi. Tashqi ko'rinishidan zararlangan don bujmaygan va g'adir-budir ko'rinishga ega bo'lsa ham aniqlash qiyin. Don Uchida zamburug' uyasi bor. Ayrim hollarda bunday don puch bo'ladi. Chang qorakuyasi yopiq holda zarar keltiradi: urug'ning dalada unib chiqish qobiliyatini pasaytiradi (4 %dan 22 %gacha), zang kasalligiga moyillikni 10—30 % gacha kuchaytiradi.
Javdar, arpa va sulining ho'l qorakuyadan zararlanish belgilari bir-biriga o'xshash. Makkajo'xori pufakli va chang qorakuyasi bilan kasallanadi. Pufakli qorakuya bilan kasallamishda so'talarda pufakchalar hosil bo'ladi, oqish-kulrang pardacha bilan o'ralgan pufakcha ichida qora rangli spora to'lg'azilgan bo'ladi. Chang qorakuyasi so'tani butunlay shikastlaydi, faqat so'ta qobig'I qoladi. Kasallanmagan so'talar ham sporaga bulg'angani bo'ladi.
Tariq to'pgullari chang qorakuyasi bilan zararlanganda yupqa oq po'stga o'ralgan tolqon (ezilgan) singari massadan iborat bo'ladi. Sog'lom tariqlar ham hosilni yig'ib olishda sporaiga bulg'anadi.
Fuzariozlar — qishloq xo'jaligi o'simliklari onasida keng tarqal-gan. Fuzarium turkumiga xos zamburug'lar 5'2 oilaga mansub bo'lgan 200 turga yaqin madaniy o'simliklami zairarlaydi, u asosan ildizni chiritib, o'simliklami qovjiratadi. Donning sifatiga eng ko'p ta'sir ko'rsatuvchi fuzarioz kasalligining bir ne<cha turini ko'rib chiqamiz.
Fuzariy yoki «mast qiladigan non» kasalligimi boshoq fuzariy zamburug'i tarqatadi. U ko'pincha bug'doyni, javdar, suli va arpaш esa ayrim hollarda zararlaydi. Bunday donda puishti-qizg'ish yoki oqish-pushti fuzarioz zamburug'ining qatlami paydo bo'ladi. Har doim ham donda bunday zamburug И zahar qatlami bo'lmaydi, ayrim hollarda don yetarlicha pishib yetilmaydi. Donning sutli-dumbul davrida fuzarioz bilan zararlansa, don puch, boshoq pardasi zararlangan, donning sifati va unuvchanlik qobiliyati juda past bo'ladi.
Zararlanish xususiyatiga ko'ra donni quyidagicha ajratish mumkin: a) fuzarioz bilan to'liq zararlangan; b) fuzarioz deb taxmin qilinuvchi don—yashirin belgilari pishib yetilishining oxirgi bosqichlarida zararlanish tufayli hosilni yig'ib olishda (infeksiya) kasallikning donga yuqishi nam donni saqlash natijasida paydo bo'ladi. Bunda zamburug'li qatlam donning sirtiga, ya'ni meva va urug' qobiqlariga ham yoyiladi.
Yashirin holatdagi fuzariozni aniqlash qiyin. Uning belgilari donning qizg'ish yoki pushti rang bo'lishi, donning ajinli yoki shishganligi bilan farqlanadi. Donning unib chiqishida, deyarli barcha qizg'ish va pushti rangdagi donlarda fuzarioz zamburug' tanasini uchratish mumkin. Ajinli va kichik ajinchalarga ega bo'lgan, me'yordan ortiq kattalikdagi (shishgan) donlarning ko'pchiligi yashirin fuzarioz bilan zararlangan hisoblanadi.
Donlarning bakterial — fuzariozning ochiq shakli bilan zararlanishi ham o'rab turadi. Bunda zamburug'laming alohida turi bilan zararlangan donning tashqi qoplami qisman yoki butunlay qorayadi. Donni saqlashda fuzariya zamburug'ining (ochiq shakli) tanasi (mitselliy) o'sib don massasini qattiq kesakka aylantirib qo'yadi.
Donni saqlashda fuzariozning oldini olish maqsadida namlikni 13—14 %dan oshirmaslik zarur. Nam ob-havo sharoitida yig'ib olingan hosil va zamburug' bilan zararlangan donlarni sog'lom donga qo'shmaslik kerak. Hali shu paytgacha «mast qiladigan non»dagi zaharli moddalar sababi aniqlanmagan. Tarkibida zamburug' mitselliysi bo'lgan undan tayyorlangan non iste'molga yaroqsiz hisoblanadi. Bunday non bilan zaharlanish sarxushlik, ya'ni mastlikka o'xshaydi. Zaharlangan kishining boshi aylanadi, qusadi, uyqu bosadi, hushini yo'qotadi, aqldan ozib, o'z hara-katlarini boshqara olmaydi. Hayvonlarga (zamburug' bilan kuchli zararlangan) shu nondan berilganda, ularda zaharlanish, hazm organlari faoliyatining buzilishi, og'ir asabiy holat (kuchli qo'z-g'alish, harakatlarni boshqarolmaslik, ko'rish qobiliyatining buzilishi va hokazo)lar kuzatiladi.
Otlarda vaqtinchalik quturish kuzatiladi. Kasallangan don kam berilganda ham otlar, cho'chqalar va itlarda zaharlanish alomatlari kuzatiladi. Yirik shoxli mollar va uy parrandalari shunday donlarni bemalol yeyishsa-da ularda kasallik belgilari kuzatilmaydi.
Dondagi pushti rang har doim ham fuzarioz belgisi bo'la olmaydi. Balki, dondagi boshqa kasalliklar tufayli ham don pushti rangli bo'ladi. Ko'pincha bug'doy va javdarning ayrim turlarida qizil va pushti rang donlar uchraydi. Bunda yaxshi pishib yetilmagan puchak donlar butunlay qizil rangda, yorug' joyda esa pushti rang singari ko'rinadi. To'liq donlarning murtagida uning rangi aniq seziladi. Ivitishda pushti-qizg'ish rangli donlar o'z bo'yog'ini tezda yo'qotadi, ya'ni bo'yoq suvga o'tadi. Bunday holatda xulosa shuki, bakteriyalar qizil tunning rivojlanishi natijasida yuqoridagi holat yuzaga kelgan. Donning qizg'ish-pushti pigmentatsiyasi, pushti bakteriyalar turini rivojlantiradi, lekin dondan non tayyorlash sifatini yomonlashtirmaydi.
Fuzarioz yoki qurib qovjirashda makkajo'xori so'talari pushti qalin o'rgimchak o'simtasi bilan qoplanadi. Puch donlar ko'p bo'lib, 1000 dona donning massasi kamayadi. Kuchli zararlangan donlar g'ovak, qora-qo'ng'ir tusda oson yoriluvchan bo'ladi.
Aspergillotoksikozlar. Bu kasallik dunyoning ko'pgina mamlakatlarida keng tarqalgan, jumladan, mamlakatimizda ham borligi kuzatiladi. Aspergillam (A. Fumgatus, A. Flavus, A. Niger) zamburug'larining sanoat xomashyosi va yemlarda bo'lishi insonning kasallanishiga sabab bo'ladi. Aspergillning ko'p turlari inson va hayvonlarda teri zamburug' (dermomikoz)larini qo'zg'atuvchi sifatida sharhlanadi.
Zamburug' (H.Flavus)\ar yem-xashak olinadigan donlarni zaharlovchi aflotoksinlarni ishlab chiqaradi. Bu zamburug'lardan zararlanish   barcha   mog'or zamburug'laridan zararlanishning 26—66 %ini tashkil etadi. Aflotoksinlar inson va hayvon uchun toksik, rak kasalligini keltirib chiqaruvchi xususiyatga ega. Aspergil​lotoksikozlar respirator va allergik yo'l bilan hosil bo'ladi.
Pensillioislandiotoksikoz zamburug' (Penicillium islandicum Sopp) yapon mutaxassislari tomonidan o'rganilgan. Bu zamburug' toksinlar miqdoriga qarab, organizmda jigar (sirroz) kasalligini keltirib chiqaradi. AQSHda turli yem-xashak aralashmalarida keng tarqalgan. Otlar va cho'chqalarda (asosan, yoshlarida) makkajo'xori iste'mol qilganda shunday toksikozlar kuzatiladi. O'tkir zahar​lanish 1—2 soatdan keyin, kuchsiz zaharlanish 10 soatlardan keyin boshlanib, asosan, jigar va buyrakka zarar yetkazadi.
Nigrosporioz. Makkajo'xori so'talarini nigrospora zamburug'-lari zararlaydi. Kasallik makkajo'xori ekinlariga katta zarar keltiradi, u Ukraina cho'llarida keng tarqalgan. Zararlangan so'talar o'smay qoladi, puch va yengil bo'ladi. Don asosi va so'talarda zambu-rug'larning qora sporasi tomchilari paydo bo'ladi. Kasallik kuchli rivojlanganda don qatorlari orasida oq yoki kulrang zamburug'tana paydo bo'ladi.
Makkajo'xori beli. Makkajo'xorida uchraydigan bu kasallikni tashuvchi va qo'zg'atuvchisi aniqlangan emas. Bu kasallikda ayrim donlar qobig'i va mag'zi yoriladi. Yoriqlar unchalik sezilarli bo'lmasa-da, chuqur va yarasimon bo'ladi. Ularda soqolchali shishlar paydo bo'lishi mumkin. Kasallangan donlar oson mog'orlaydi. Kuchli zararlangan donlar unib chiqish qobiliyatini yo'qotadi.
Makkajo'xori diplodiozi. O'taxavfli va taqiqlangan kasalliklarga kiradi. Diploidiya zamburug'larining potakamil turiga kiruvchi zamburug'larbu kasallikni keltirib chiqaradi. Bunda so'ta donlari orasida va o'rama qobig'i ichida oq, qalin, paxtasimon zamburug'tana rivojlanadi. Don xira, kulrang yoki jigarrang bo'ladi. Bunday donlar unuvchanligini yo'qotadi yoki o'simtalar chiqarib, yuza qatlamga chiqquncha nobud bo'ladi.
Makkajo'xori so'talarining mog'orlanishi. Bu kasallik noqulay sharoitda o'stirish yoki saqlash natijasida kelib chiqadi. Ularni anternariya va pensilliyning saprofit zamburug'lari qo'zg'atadi. Bunday zamburug'lar havo va tuproqda ko'p miqdorda mavjud. Mog'orlashda don va so'talar yashil, kulrang yoki to'q-zaytun rangdagi duxobaga o'xshash zamburug' tana bilan qoplanadi. Kuchli zararlanishda don butunlay buziladi.
Chiziqli yokipoya zangi. Barcha boshoqli donlarni zararlaydi. Zang kasalligining ayrim o'simliklarni zararlaydigan turlari ham mavjud. Qo'ng'ir zang kasalligi bug'doy va javdarni zararlaydi. Zang qo'zg'atuvchilar poyachali zamburug'laming turli xillari bo'lib hisoblanadi.
Zang kasalligining barcha turlari hosildorlikni pasaytiradi. Don sifati yomonlashadi, don puch bo'lib qoladi, 1000 dona donning massasi kamayadi, unuvchanlik pasayadi, javdar va sulida qobiqdorlik kuchayadi. Bug'doyning hajmiy og'irligi 15 — 20 % zararlanganda — 742 g/1; 50 — 70 % zararlanganda — 705 g/1; zararlanmaganda — 803 g/l.ni tashkil etadi. 1000 dona donning massasi yuqoridagi ko'rsatkichlarga mos ravishda 26,6 g; 23 g; va 31,5 g bo'ladi. Xamirning fizik xususiyatlari yomonlashganda, don​ning kleykovinasi va shaffofligi o'zgarmaydi.
Bug'doy va javdarning gelmintosporioz kasalligi. Bu kasallikni nomukammal zamburug'lar qo'zg'atadi. Kasallik belgilari dog'li, murtagi qora va ildizi chirigan bo'ladi.
Qora murtak. Qattiq bug'doy, javdar va arpa bu kasallikka ko'proq chalinadi. Ko'pgina alternarioz (Alternaria tenuis Nees) zamburug'lari, ayrim hollarda esa gelmintosporioz (Helminthosporium Sativum P.K. et B) zamburug'lari bu kasallikni keltirib chiqaradi. Donning meva qobig'i, murtak atrofi qora rangda bo'ladi. Murtak ko'pincha zararlanmay qoladi. Donda amilolitik va proteolitik faollik kuchayadi, kuldorlik yuqori bo'ladi va urug'boplik qobiliyati pasayadi. Qora murtakli don toksik emas, uni oziq-ovqatlar tarkibida ishlatish mumkin. Qora murtakli don aralashganda un sifati yomonlashadi.
Kasallik zararlangan dondan sog' donga yuqmaydi. Tarkibida qora don 8 % (qattiq bug'doyda)dan 30 % (yumshoq bug'doy)gacha qo'shilgan donlarni navlarga ajratmasdan qayta ishlashga yuborish mumkin. Tarkibida qora murtakli donlar yuqoridagidan ko'p bo'lganda, donni, albatta, navlarga ajratib, so'ngra qayta ishlashga yuborish mumkin. 

Oqqirov kasalligi. Bug'doy, javdar va sulini zararlaydi. Kasallikni xaltachali zamburugiar sinfiga xos yerisif zamburug'i qo'zg'atadi, zararlangan boshoq oq rangli zamburug'tana bilan qoplanadi va vaqt o'tishi bilan u qorayib qoladi. Don yetilmaydi.
Askoxitozyoki dog'dor no'xat kasalligi. Piknodial zamburug'​lar qatorining nomukammal zamburug'lari bu kasallikni qo'zg'a​tadi. Zararlangan dukkaklar yuza qismida chuqur o'rnashgan, doira shaklidagi, qora dog'lar bo'ladi. Urug'lar pishib yetilmaydi va unuvchanligi pasayadi.
Sklerotinioz yoki oq chirish, kungaboqar kasalligi. Qo'zg'a-tuvchi-xaltachali sklerotiniya libertiana zamburug'i. Zararlanganda to'pgul savatchasi buziladi. Urug'larning ko'pchiligi bo'sh va puch bo'ladi. Urug'lar sochilib, dalani iflos qilish hollari kuzatiladi. Bu kungaboqarda keng tarqalgan kasalliklardan biridir.
Kulrang chirish, kungaboqar kasalligi. Kungaboqar yetishtiri-ladigan tumanlarda keng tarqalgan zamburug'li kasallik. Kasallik unuvchanlikni, poyani va to'pgul savatchasini zararlaydi. Zararla-nish vaqtining erta yoki kechligiga qarab, texnologiya sifatiga bu kasallik o'z ta'sirini o'tkazishi mumkin.
Bakteriozlar. Qo'zg'atuvchilar — fitopatogen bakteriyalar. Bu bakteriyalar bir necha yil yashashi mumkin, fitopatogen bakteriyalar urug'da, kasallangan o'simlik to'qimalari va turli narsalarda qishlaydi. Eng ko'p uchraydigan bakteriozlar haqida quyida ma'lumot beramiz.
Blek-chaf, bug'doyning qora po'st bakteriozi. Donajinliva puch bo'ladi. Ayrim hollarda bakteriyalar joylashgan sariq chiziqlar don yuza qatlamida paydo bo'ladi.
Bug'doyning tub bakteriozi. Donning rivojlanishi to'xtaydi va u puch bo'lib qoladi. Murtak uchi qorayib murtak nobud bo'ladi.
Bug'doyning jigarrang bakteriozi. Don rivojlanishdan to'xtaydi va puch bo'lib qoladi. Donning tashqi qobig'i jigarrang bo'lib, yaltiroq bo'yoq bilan bo'yagandek ko'rinadi.
Arpa endospermasi bakteriozi. Gul pardachasi silliqlashib, qoramtir moyli donachalar ko'rinib turadi. Gul pardachalari ©'s-maydi va oson uzilib ketadi.
Arpaning dog'li bakteriozi. Don massasi kamayadi. Don yuzasida aylana to'q jigarrangdan qora ranggacha bo'lgan dog'chalar paydo bo'ladi.
Sulining qo'ng'ir yoki qizil bakteriozi. Unuvchanlik va o'sish energiyasi pasayadi. Ayrim hollarda don chiriydi va oq-sariq rangdagi shilimshiq modda hosil bo'ladi.
Makkajo 'xorining bakterial so 'lishi yoki bakterial vilt. Kuchli zararlanishda don ajinli va puch bo'ladi.
Makkajo 'xori so 'talari bakteriozi. So'taning yuqori qismidagi donlar zararlanadi. Donning yuqorisida ichiga botgan dog'lar bor. Ular kichik ajinli qo'ng'ir-sariq yoki kulrang qumsimon bo'ladi.
Loviya bakteriozi. Dukkaklar quriganda qizg'ish-jigarrang tus oluvchi namli dog'lar bilan qoplanadi. Urug'ning ustki qatlami to'kilganda lokli bo'yoqni eslatuvchi sariq dog'lar bilan qoplanadi. Ko'pincha urug'lar ajinli bo'ladi.
G'o'zalarning yelimli (gommoz) kasalligi. Ko'saklar ustida jigarrang yoki qora dog'lar paydo bo'ladi. Urug'larning unuvchanligi past yoki umuman unmaydigan bo'ladi.
Kashnich mevalarining bakterial qorayishi. Mevalar puch bo'lib, efir moylari olish miqdori kamayadi. Mevalar ichiga botgan, qora dog'lar ustki qismidan ko'rinib turadi. Urug'larda unuvchanlik bo'lib o'sish energiyasi sezilarli darajada pasayadi.
Virusli kasalliklar. Yuqumli kasalliklar guruhiga kiradi. Filtrlovchi viruslar bu kasallikni qo'zg'atadi. Boshoqli ekinlarda virusli kasalliklarning 25 xilga yaqini uchraydi. Eng muhimi va ko'p tarqalgani  livaniye nomi bilan mashhur bo'lgan turidir.
Kasallik madaniy boshoqli ekinlarni zararlaydi. Kasallikning ko'pgina belgilari sulida yaqqol ko'rinadi. Kasallangan suli kichrayib, hosil bermaydi va kichik poyachalari ko'payib ketadi. Viruslar tuproq va donda bo'lmaydi, balki qora sikadka (chirildoqcha). tanasida, o'simlikning qishlovchi organlarida qishlaydi.
Mozaika. U bahorgi va kuzgi bug'doyni zararlaydi. Ukraina va Rossiyaning markaziy viloyatlarida keng tarqalgan. Kasallik o'simlikni nobud qiladi. Kasallangan o'simlik pakana, boshoqlanishi sust,
bepusht, me'yorsiz shoxlar chiqaradi. Bug'doy mozaikasi arpa, javdar, suli, tariq, sholi va boshqa boshoqli ekinlarini ham zarar​laydi.
Loviyada mozaika tipidagi barglar xlorizi. Bu virusli kasallik-dir. Barglar ayrim joylarda yashil dog'lar qoldirib sarg'ayadi. O'simlik o'sishdan to'xtaydi,  hosildorlik pasayadi,  urug'lar kichrayadi.
Gulparazitlari. Boshqa o'simlik qismlariga o'rnashib olib qisman yoki to'la o'sha o'simlik hisobidan oziqlanuvchi yuksak o'simlik-larning ayrim turlari gul parazitlariga kiradi. Gul parazitlaridan chirmoviq, shumg'iya, dala maryannigi, katta shaqildoqlar donli ekinlarni zararlovchi va eng ko'p uchraydigan parazitlarga kiradi.
Chirmoviqning 215 xil turi bor, ulardan 36 xili sobiq Ittifoq hududida uchraydi. Ularning hammasi parazit o'simliklar bo'lib, eng yovuz va taqiqlangan begona o'tlar sirasiga kiradi. Ular xrofillardan mahrum, ildiz va yaproqqa ega emas, boshqa o'simliklar shirasi va sharbatini so'rib oziqlanadi. Ipsimon yoki arqonsimon tanasi shoxdor bo'lib boshqa o'simliklarni o'rab-chirmab oladi, ularning sharbatini so'rg'ich (gaustoriya)lari bilan so'rib oladi. Uning barglari qipiqchalarga aylangan, gullari juda kichik bo'ladi. Chirmoviq madaniy o'simliklarga ziyon yetkazib ularni butunlay quritadi. Chirmoviq urug'lari zaharli bo'lib, tarkibida kuskutin, glikozid alkaloidlari mavjud. Chirmoviq aralashgan xashak va urug'lar uy-hayvonlarini zaharlashi mumkin. Chirmoviq urug'i aralashgan ta'mga ega. Hayvonlar uni ochiqqanda majburan yeydi.
Xashaklarga ko'p miqdorda chirmoviq aralashishi natijasida uzoq davom etuvchi kasalliklar paydo bo'ladi, hatto, surunkali ichak kasalliklaridan otlar o'lishi mumkin. Yirik shoxli mollar esa otlarga nisbatan kamroq zarar ko'radi. Shumg'iya (zarazika)lar ko'plab madaniy va yowoyi o'simliklarni zararlaydi. Shumg'iyaning uch xil turi keng tarqalgan: oddiy shumg'iya, shoxdor shumg'iya, mutelya.
Oddiy yoki kungaboqar shumg'iyasi, asosan, kungaboqarni zararlaydi. Shuningdek, sailor, nasha, perillu, kunjut va zig'irni ham zararlaydi. Oddiy shumg'iya kungaboqarning eng ashaddiy paraziti sanaladi. U kungaboqarga katta zarar yetkazadi. Zararlangan kungaboqar savatchasi keskin qisqarib, undagi urug'lar salmog'i ham kamayadi. Shumg'iya ko'p urug'liligi bilan ajralib turadi. Shumg'iyaning 18 ta guldor poyasi bir kungaboqar poyasi urug'larini 4 martaga kamaytiradi, 60 guldor poya esa kungaboqar hosilini butunlay yuqotadi.

Shoxdor shumgiya nasha o'simligini, oq xantal, zarduq, qashqarbeda, xashaki no'xat, dukkakli o'simliklar, kashnich kabi o'simliklarga ziyon keltiradi. Mutelya esa xashaki no'xat, oq xantal va bedaga zarar yetkazadi.

Dala maryannigi — bir yillik yarim parazit o'simlik bo'lib, u ildizidagi so'rg'ichlar yordamida boshqa o'simlik ildizidan uning sharbatini so'rib oziqlanadi. Dala maryannigi urug'i tarkibida glikozid xususiyatiga ega bo'lgan rinantin—zaharli moddasi bor. Dala maryannigi urug'i aralashgan nonni iste'mol qilganlarda bosh aylanishi va miya faoliyatining buzilishidan darak beruvchi belgilar kuzatiladi. Nonda binafsharang va aniq chiziqli dog'lar bo'ladi. Katta qo'ng'iroq, xo'roztoji kabilar yarim parazit bir yillik o'simlik. Katta qo'ng'iroqning ildiz shoxchalarida kichik shishchalar bo'lib, ular yordamida qo'shni o'simliklar ildizidan sharbatlarni so'rib, kun ko'radi. Kuzgi va bahorgi ekinlarni, ayniqsa, javdarni zararlaydi, dalalar yaqinida, bo'z yerlarda, maysazor va kesilgan o'rmonlarda uchraydi. Bunday o'simlik urug'i aralashmasi bo'lgan non iste'mol qilinganda, rinantin zaharli moddasi bilan zaharlanish mumkin.
8-bob.   DONNING    O'LCHAMI,   TEKISLIGI   VA   HAJMIY   OG'IRLIGI

Oldingi boblardan ma'lumki, donning texnologik, ozuqaviy va xashakboplik qiymati quruq moddalar miqdori bilangina emas, balki uning tabiiy xususiyatlari hisobga olingan holda baholanadi. Donda yuqori ozuqaviy qiymatga ega bo'lgan uglevodlar (qand, kraxmal) bilan birgalikda kletchatka, gemiselluloza singari ozuqaviy xususiyatga ega bo'lmagan moddalar ham mavjud. Ma'lumki, urug' va donlarning mag'zi, urug'pallasiga qaraganda, uni qoplab turuvchiqobiq to'qimalirida inson organizmi o'zlashtirishi qiyin bo'lgan moddalar miqdori anchagina. Don qismlarining o'zaro nisbati uning ozuqaviy qiymatini baholovchi ko'rsatkich bo'lib, ular quyidagilar: donning o'lchami, ayrim hollarda uning shakli, mutlaq, solishtirma va hajmiy jihatdan bir-biriga tengligi (tekisligi), bir xilligi muhim amaliy ahamiyat kasb etadi. Bu ko'rsatkichlar har bir don ekin partiyasi uchun alohida belgilanib, muayyan maqsadlarga qaratilgan bo'ladi.

l-§. Donning o'lchamlari va shakli
Don va urug'larda shakl tushunchasi har bir ekin uchun alohida nav hamda turlarning o'ziga xos ma'lum xususiyatini ko'rsatuvchi belgidir. Donli ekinlarining sharsimon, yumaloq, uzunchoq, tuxumsimon va yasmiqsimon shakllari mavjud.
No'xat, xantal, raps, surepka (sariq gulli yowoyi o't) urug'lari sharsimon shaklda bo'ladi. Tariq, jo'xori va chumiza urug'lari yumaloq shaklga ega..Bug'doy, arpa, javdar urug'lari uzunchoq, yasmiq, xashaki no'xat urug'larining shakli esa yasmiqsimon bo'ladi. Bir xil ekinning o'zi ham navga va turga qarab turli shaklda bo'lishi mumkin. Masalan, yumshoq bug'doy doni yumaloq, cho'zinchoq shaklda, qattiqbug'doy doni esa uzunchoq shaklda bo'ladi (23-rasm).
Ayniqsa, loviya donining shakli turli xilda bo'lishi ko'p kuzatiladi. Loviya urug'lari sharsimon, ovalsimon, buyraksimon, silindrik

shaklda bo'lishi mumkin. Don shakli lining to'liqligiga ham bog'liq. Masalan, bir xil navli bug'doylarning to'liq bo'lmaganlariga qara-ganda, yaxshi to'lig'i ovalsimonroq bo'ladi.
Donni turli aralashmalardan tozalashda, un yoki yorma olishda, qobiq va qobiqlardan tozalashda lining shakli, albatta inobatga olinishi kerak. Asosiy ekin donining shaklini hisobga olgan holda donni tozalovchi va qayta ishlovchi mashinalarning ishchi uskunalari loyihalashtiriladi.
Turli ekinlarning doni va urug'i har xil o'lchamda bo'ladi. (7-javdal). Sharsimon shakldagi donlarning o'lchami uning diametri bilan ovalsimon va uzunchoq shakldagi donlar o'lchami esa ularning uzunligi, kengligi va qalinligi bilan o'lchanadi. Donning turi, navi va o'sish sharoitiga qarab, bir xil ekin donining o'lchamlarida katta farq bo'lishi mumkin. Masalan, yumshoq bug'doyning bo'yi 5—8,5 mm, qattiq bug'doyning bo'yi esa 7—12 mm.

	7-javdal Turli ekinlar urug'i va donining o'lchamlari (mm.da)

	Don turi
	Uzunligi
	Kengligi
	Qalinligi

	Bug'doy
	4,0-8,0
	1,6-4,0
	1,6-3,3

	Javdar
	4,8-9,0
	1,5-3,2
	1,1-3,2

	Suli
	8,0-18,0
	1,4-4,0
	1,1-3,5

	Arpa
	7,0-13,0
	2,8-4,3
	3,3-3,6

	Makkajo'xori
	6,0-18,0
	'    5,0-11,0
	3,0-8,0

	Tariq
	2,0-2,5
	1,5-2,0
	1,4-1,8

	Sholi
	4,0-10,0
	2,8-4,2
	1,2-2,7

	Grechixa
	6,0-7,2
	3,8-5,0
	—


O'simlikning rivojlanishi uchun qulay sharoitlarda o'stirilgan donlar ancha yirik va to'liq bo'ladi. Bunday donlar qayta ishlan-ganda, a'lo sifatli mahsulot olinib, mahsulot chiqishi ham ko'pa-yadi. Urug' va donlarning o'lchami uning shakli singari donni tozalashda muhim ahamiyat kasb etadi. Asosiy ekin doni uzunchoq teshikli silliq g'alvirdan d'tkazilib, aralashmadan tozalaganda uning qalinligi asos qilib olinadi. Dondan uzunligi bo'yicha farqlanuvchi aralashmalar maxsus mashinalar triyerlarda ajratiladi. Donni yanchish, maydalash, qayroqlash va silliqlashda don o'lchamlari hisobga olingan holda mashinalarning ishchi uskunalari sozlanadi. Don va urug'larning geometrik o'lchami teshiklar shakli hamda o'lchami turli xil bo'lgan g'alvirlar to'plamidan o'tkazish yo'li bilan va mikrometrlar yordamida aniqlanadi.
2-§. Donning solishtirma og'irligi
Donning solishtirma og'irligi uning kimyoviy tarkibi va anatomik tuzilishiga bog'liq. Don tarkibiga kiruvchi moddalar turlicha solishtirma og'irlikka ega: kraxmal— 1,5; shakar 1,46—1,61; oqsil 1,24—1,31; yog' 0,9—0,98 g/sm3. Don tarkibida kraxmal va oqsil miqdori qancha ko'p bo'lsa, donning solishtirma og'irligi shuncha yuqori bo'ladi (8-jadval).
	8-jadval 

Turli ekinlar doni va urug'ining solishtirma og'iriligi

	Don turi
	Solishtirma og'irlik,  g/cm3
	Don turi
	Solishtirma og'irlik, g/cm3

	Bug'doy
	1,30-1,46
	No'xat
	1,35-1,50

	Javdar
	1,25-1,40
	Yasmiq
	1,40-1,50

	Arpa
	1,21-1,27
	Kungaboqar
	0,80-0,96

	Suli
	1,10-1,15
	Zig'ir
	1,09-1,20

	Makkajo'xori
	1,20-1,30
	Ko'knor
	0,90-0,95

	Grechixa
	1,24-1,30
	Kanakunjut
	0,77-0,94


G'alla ekinlarida kraxmalga boy bo'lgan mag'izning solishtirma og'irligi katta; hujayralari kletchatkadan iborat bo'lib, oziq moddalarga
ega bo'lmagan qobiqning solishtirma og'irligi nisbatan kichik bo'ladi. Masalan, 1,374 g/sm3 solishtirma og'irlikka ega bo'lgan kuzgi bug'doy donida mag'izning solishtirma og'irligi—1,472 g/sm3; murtakning solishtirma og'irligi esa—1,275 g/sm3, qobiqning solishtirma og'irligi— 1,106 g/sm3 ni tashkil etadi. Dukkakli ekinlar donida kraxmal va oqsilga boy urug'palla eng ko'p solishtirma og'irlikka ega.
Ichi bofsh, ammo qobiq va po'sti yaxshi rivojlangan don hamda urug'ning solishtirma og'irligi past bo'ladi. Har bir xil, tur va navning tuzilishida solishtirma og'irlikka ta'sir ko'rsatuvchi o'ziga xos xususiyatlar mavjud. Bunday xususiyatga ega bo'lgan kungaboqar urug'i fikrimizga dalil bo'la oladi. Iste'mol qilishga (chaqishga) mo'ljallangan kungaboqar urug'ining mag'zi qobiqning bir qismini egallaydi, moy olishga mo'ljallangan kungaboqar mag'zi esa qobiqni to'liq egallaydi. Shuning uchun, moyli kungaboqar urug'ining solishtirma og'irligi chaqishga mo'ljallangan kungaboqar urug'iga qaraganda yuqori bo'ladi. Turli ekinlar urug'ining anatomik tuzilishi, kimyoviy tarkibida uchraydigan farqlar, hatto bir tur va navlar ichida solishtirma og'irlikning turli xilda bo'lishiga olib keladi.
Asosiy ekin donini begona o'tlar donidan tozalashda madaniy ekinlar va begona o'tlar donlarining solishtirma og'irligi orasidagi farqlarni bilish qo'l keladi. Masalan, begona o't hisoblanuvchi bug'doyiq (pireya) urug'ining solishtirma og'irligi 0,6—0,9 g/sm3, javdardoni esa 1,25—1,40 g/sm3 solishtirma og'irlikka ega. Bunday holatda javdar doni uyumidan bug'doyiq urug'ini havo yordamida oson ajratib olish mumkin. Donning solishtirma og'iriligini don ivimaydigan yengil suyuqliklar (toluol, ksilol, kerosin va bosh-qalar)ga botirish usuli bilan aniqlash mumkin.

3-§. Donning mutlaq og'irligi
(1000 dona don og'irligi, vazni)

Mutlaq og'irlik deganda, 1000 dona dondagi quruq moddalar rniqdorining grammlardagi ifodasi tushuniladi. Ko'pgina ekinlarning meva va urug'lari juda kichik vaznda bo'ladi, shuning uchun dastlab 1000 dona donning og'irligi aniqlanadi va shu miqdordan har bir donning o'rtacha og'irligi kelib chiqadi.

Har bir ekinning 1000 dona doni og'irligi turli sabablarga ko'ra o'zgarib turishi mumkin. Bu sabablarga ekin turi, navi, yetishtirilgan tumani, tabiiy-iqlim sharoitlari misol bo'lishi mumkin (9- jadval).
	9-jadval

 Turli ekinlar doni va urug'ining 1000 dona doni og'irligi

	Ekin turi
	1000 dona don yoki urug' og'irligi, g
	Ekin turi
	1000 dona don yoki urug' og'irligi, g

	Bug'doy
	20-60
	Soya
	45-400

	Javdar
	15-30
	Dukkaklar
	200-2600

	Makkajo'xori
	50-110
	Kungaboqar
	50—180

	Arpa
	22-50
	Zig'ir
	3-6

	Suli
	20-45
	Nasha
	12-22

	Sholi
	18-35
	Kanakunjut
	300-1000

	Tariq
	4-8
	Xantal
	2-6 t

	Marjumak (grechixa)
	18-25
	Zarduq
	0,7-1,6

	No'xat
	60-300
	Ko'knor
	0,3-0,7

	Yasmiq
	20-60
	Kunjut
	2,3-5,0

	Loviya
	100-1300
	Kashnich
	5-7


Deyarli barcha qishloq xo'jaligi ekinlarining yirik donli navlari mavjud bo'lib, ular mutlaq og'irlikka (1000 dona don og'irligi) ega, mayda donli navning mutlaq og'irligi esa past bo'ladi. Ekinning pishib yetilish sharoitlari donning mutlaq og'irligiga katta ta'sir ko'rsatadi. Qulay sharoitlarda o'sgan donlar nisbatan yirik, to'Jiq va mutlaq og'irligi ham yuqori bo'ladi. Qobiqdor ekinlarda 1000 dona don og'irligiga qobiqdorlik ham ta'sir ko'rsatadi. Bir xil o'lchamdagi donlarning qobiqdorligi turli darajada bo'lsa, qobiqdorlik yuqori bo'ladi. Bir xil ekin donining mutlaq og'irligi ko'pincha to'liqligiga va undagi oziq moddalar miqdoriga qarab turli xilda bo'ladi. Mutlaq og'irlik ko'pincha bir xil ekin donining to'liqligi va undagi oziq moddalar miqdorining yetarli darajada to'planganligidan dalolat beradi. Ammo bu fikrimiz doim ham to'g'ri bo'lavermaydi. Masalan, yirik, lekin yaxshi to'lishmagan don o'rtacha o'lchamdagi to'liq don bilan bir xil mutlaq og'irlikka ega bo'lishi mumkin. Shuning uchun don partiyasini baholaganda, 1000 dona don og'irigi bilan birgalikda boshqa sifat ko'rsatkichlarini ham hisobga olish maqsadga muvofiq bo'ladi. Donning ozuqabop va urug'boplik xususiyatini tahlil qilganda, mutlaq og'irlikka ham e'tibor berish zarur. Bu ko'rsatkich urug'bop donning sifatini baholaganda muhim ahamiyat kasb etadi, chunki mutlaq og'irlik har bir murtakning o'sishi uchun zarur ozuqalar miqdori haqida aniq ma'lumot beradi. Bundan tashqari muayyan o'lchamdagi maydonga qancha miqdorda urug' sarflash ham urug'ning absolut og'irligiga bog'liq bo'ladi. Donning mutlaq og'irligi qancha ko'p bo'lsa, muayyan maydonga shunchalik ko'p miqdorda urug'Hk ekish talab etiladi va aksincha, donning mutlaq og'irligi qancha past bo'lsa, 1 m2 maydonga belgilangan urug'lik me'yoridan kam miqdorda sarflanadi.
Mutlaq og'irlik ikki xil miqdorda, ya'ni 500 va 1000 donadan namuna olish yo'li bilan aniqlanadi. Muayyan namlikdagi ekin doni uchun uyumning istalgan yeridan saylamasdan namuna olinadi va 1000 dona dondagi quruq moddalar miqdori quyidagi formula asosida aniqlanadi:

bunda, g— 1000 dona donda mavjud bo'lgan quruq moddalar miqdori, g; G— muayyan namlikdagi 1000 dona don og'irligi, g; w — donning namligi, %.
Donning mutlaq og'irligini aniqlash texnikasi xususidagi to'liq ma'lumotlarni belgilangan standartlardan bilib olishingiz mumkin.

4-§. Don tekisligi (baravarligi)
Donning tekisligi deganda, don partiyasidagi donlarning kattalik jihatdan baravarligi, ya'ni bir xilligi tushuniladi. Agar don partiya​sidagi donlar o'lchami jihatidan, asosan, bir xil bo'lsa, bunday don partiyasi tekis deb yuritiladi. Don partiyasida donlarning tekis bo'lishi quyidagi omillarga bog'liq: tuproq va iqlim sharoitlari, olib borilgan agrotexnik tadbirlar va ekilgan urug'ning urug'likka mo'ljal-langan nav bo'lishi. Agar urug'bop don ekilsa, olinadigan yangi hosil boshqa navdan ekilgan donga nisbatan ancha tekis bo'ladi.
Don partiyasidagi donlar o'lchamining turli xilda bo'lishi donlarning boshoqda, ruvakda yoki shingilda bir xil vaqtda pishib yetilmaganligidan dalolat beradi. Shingil yoki ruvakdagi gullar bir vaqtda gullaydi. Shuning uchun donlarning bir qismi boshqa donlarga nisbatan kichik hajmda bo'ladi. Natijada, don partiyasida donlarning notekisligi vujudga keladi. Agrotexnik tadbirlarni uyushqoqlik bilan o'tkazish don partiyasining tekis bo'lishini ta'minlovchi omillardan biridir.
Qishloq xo'jaligida don partiyalari tekisligini ta'minlash maqsadida g'alla qabul qilish korxonalari va elevatorlarda donning o'lchami bo'yicha navlarga ajratish ishlariga katta ahamiyat berish zarur. Donlarni turli aralashmalardan tozalash yorma zavodlarida qayta ishlash jarayonida don partiyasining tekisligi muhim ahamiyat kasb etadi. Boshoqli va dukkakli ekinlar partiyasining tekisligi ularni ekishda ham zarur shartlardan biri sanaladi.
Tekis donlarni aralashmalardan havo oqimi va g'alvirlar yordamida tozalash notekis bo'lgan donga qaraganda ancha oson kechadi. Notekis don tozalanganda esa, aralashmalarning ko'p miqdori asosiy don tarkibida qolib, ko'pgina qismi chiqindiga chiqishi mumkin. Tekis donni qayta ishlaganda mahsulot chiqishi va uning sifati yuqori darajada bo'ladi. Masalan, notekis don partiyasi qayta ishlanganda, nisbatan yirik donlar ezilib chiqindiga chiqadi, kichik donlar esa ko'pincha pardada qoladi, bu hoi
mahsulot sifatini yomonlashuviga olib keladi. Dukkakli donlar ko'p hollarda qayta ishlanmasdan oziq-ovqat mahsulotlari tayyorlashda ishlatiladi. Shuning uchun dukkakli donlarning pishishi ularning tekisligiga bog'liq, chunki donlar tekis bo'lsa bir vaqtda pishadi va aksincha. Don qancha tekis bo'lsa, maysa sifati shuncha yashxi bo'ladi. Tekis donlarni ekish juda yaxshi natija beradi. Donning tekisligini ikki xil usul bilan aniqlash mumkin. Birinchi usul — donni g'alvirlar to'plamidan o'tkazish. Bunda donning ko'p qismi bir g'alvirda yoki bir-biriga yaqin 2 ta g'alvirda qolsa, bu don tekis don partiyasi deb hisoblanadi. G'alvirda elash usuli, g'alvirlar raqami va elash vaqti standartlarda ko'rsatilgan. Ikkinchi usul — 1000 dona donning absolut og'irli-gini 1000 dona yirik don og'irligi bilan qiyoslashga asoslangan. Qiyoslashda farq qancha oz bo'lsa, don shuncha tekis hisoblanadi yoki aksincha.
5-§. Mayda (kichik) donlarning mavjudligi
Ayrim ekinlar don partiyalari tahlil qilinganda, ularda mayda donlar borligi aniqlanadi. Umuman olganda, mayda donlar deyarli har bir partiyada mavjud bo'lib, ular kam yoki ko'p miqdorda bo'lishi bilan farqlanadi. Bunday holni donning notekisligi deb izohlash maqsadga muvofiqdir.

Mayda donlarning qiymati past bo'ladi. Birinchidan, don partiyalarini tozalaganda, ular kichik aralashmalarga qo'shilib chiqindiga chiqadi va mahsulot chiqishini pasaytiradi. Ikkinchidan, qobiqdor ekinlarning mayda donlarida pardalar nisbatan yaxshi rivojlangan, ochiq (yalong'och) donlarda esa qobiq yaxshi rivojlangan. Binobarin, unda oziq moddalar juda kam miqdorda bo'ladi. Natijada, don partiyasi muayyan navdagi un yoki yorma olish maqsadida qayta ishlanganda, partiyadagi mayda donlar tayyor majisulot chiqishini pasaytiradi. Uchinchidan, mayda donlar yaxshi uzilmaydi (hosilni yig'ganda) yoki gul qobig'i bilan birga uziladi, qayta ishlaganda mahsulot sifatini pasaytiradi. Mayda donlar endo-spermasi yaxshi rivojlanmagani uchun ekishga yaroqsiz hisoblanadi, chunki u yosh o'simlikni ta'minlovchi oziq moddalarga ega emas. Qayta ishlashga mo'ljallangan bug'doy va javdar, yorma olishga mo'ljallangan suli, un va yorma olinadigan arpa doni partiyalarida mayda donlar miqdori aniqlanadi va muayyan me'yorga solinadi. Masalan, suli va arpa olishga mo'ljallangan don partiyasida mayda donlar miqdori 5 %dan oshmasligi kerak.

Don partiyasidagi mayda donlar miqdori muayyan o'lchamdagi g'alvirlarda elash yo'li bilan tahlil qilinadi. Donlar muayyan o'l​chamdagi g'alvirdan o'tsa, ular mayda hisoblanadi. Bunday tahlilda kichik don miqdori bilan birgalikda donning ifloslanganligi ham aniqlanadi. Masalan, sulidagi mayda donlar •miqdorini uzunchoq teshikli 1,8 x 20 mm. li g'alvir yordamida aniqlash mumkin.
Ifloslanganlik aniqlanganda, ayrim mayda donlar asosiy donga, ayrimlari esa donli aralashmalarga va hattoki ifloslantiruvchi aralashmalarga mansub bo'ladi. Tariqning mayda doni puch bo'lib, 1,2 x 20 mm.li g'alvir elanmasi ifloslantiruvchi aralashma hisob​lanadi, teshiklari 1,4 x 20 mm. li g'alvir elanmasi donli aralash​ma hisoblanadi. Yormabop tariqda 1,4 x 20 mm yoki 1,2 x 20 mm.li g'alvirlar elanmasi hosil yetishtirilgan tumanga qarab ifloslantiruvchi aralashma deb hisoblanishi ham mumkin.
6-§. Donning hajmiy og'irligi (naturasi)
Donning naturasi yoki hajmiy og'irligi deganda, muayyan hajmdagi don uyumining og'irlik birliklaridagi ifodasi tushuniladi. Mamlakatimizda hajmiy og'irlik bir litr donning grammlar yoki bir gektolitr donning kilogrammlardagi ifodasiga tengdir.

Hajmiy og'irlik maxsus asbob, ya'ni litrli purkada aniqlanadi. Bizda va ko'pgina mamlakatlarda 1 litrli yoki 20 litrli purkalar qo'llaniladi. 20 litrli purkalar eksport qilishga mo'ljallangan don partiyalarini baholashda qo'llaniladi (24- rasm.) AQSHda hajmiy og'irlik ingliz funtlarida (bir funt — 453 g) ifodalanib, bushelda o'lchanadi (35,4 litr). Bug'doy, javdar va sulining hajmiy og'irligi hozirgi kunda tahlil qilish yo'li bilan aniqlanadi (10-jadval).
	
	10-jadval Donning hajmiy og'irligi

	Ekin turi
	Hajmiy og'irlik, g.da
	O'rtacha sifatli donning hajmiy og'irligi, g.da

	Bug'doy
	725-810
	745-775

	Javdar
	670-735
	680-715

	Arpa
	530-640
	545-605

	Suli
	440-590
	460-570


Donning hajmiy og'irligi uning solishtirma og'irligi va to'liqlik ko'rsatkichlaridan biridir. Yirik hajmdagi don yuqori baholanadi, chunki unda, odatda, mag'iz katta qismni egallaydi, bu esa qayta ishlash jarayonida mahsulot chiqishini orttiradi. Hajmiy og'irlik (hajm) bu don sifatining eng ko'hna ko'rsatkichlaridan biridir. Bu ko'rsatkich hajmiy o'lchamni og'irlik o'lchamiga aylantirishda qo'llaniladi. Shuningdek, qadimda g'alla ekinlari savdosi, asosan, hajmiy o'lchamda bo'lgan. XIX asrning boshlarida «hajmiy og'irlik» tushunchasi paydo bo'lib, u sifat ko'rsatkichini ham belgilaydi.

XIX asrning oxirlarida «hajmiy og'irlik» tushun​chasi don sifatini baho-lashda keng qo'llanilgan.
Hajmiy og'irlikning or-tishiga bir necha omillar 'ta'sir etadi. Don hajmiy og'irligining ortishi uni to'-liqligi hamda yuqori darajada ekanligidan dalolat beradi. Hajmiy og'irlik ko'rsatkichiga hajm o'lchanadigan idish-ning katta yoki kichikligi, donning idishdajoylashuvi u yoki bu darajada ta'sir etadi (1 litr, 20 litr va hokazolar).
Idishda donning joylashUviga don shakli, donning tekislanganligi, don partiyasi tarkibidagi aralashmalar miqdori va xossalari, dor qobig'ining xossalari, donning namligi ta'sir ko'rsatadi.
Uzunchoq donga qaraganda, yumaloq shaklga ega bo'lgan donlai zichroq joylashadi. Donning namligi oshishi natijasida, итщ solishtirma og'irligi pasayganidek, hajmiy og'irligi ham pasayadi, donning hajmi kattalashib, donlar sochilganda ular orasidag: ishqalanish kuchayadi. Qobiqdor ekinlarda namlik 15—16 % gacfc ortganda hajmiy og'irlik ham ortadi, namlik ko'rsatkichi yuqor ko'tarilishi bilan esa hajmiy og'irlik ko'rsatkichi pasayib boradi.
Hajmiy og'irlikka don uyumida uchraydigan aralashmalai turlicha ta'sir qilishi mumkin. Organik aralashmalar don иуиггитщ zichligini kamaytiradi, natijada hajmiy og'irlik ham kamayadi, mine​ral aralashmalar esa hajmiy og'irlikni oshiradi. Shuningdek, begora o'tlarning mayda urug'lari asosiy ekinning yirik donlari orasigЈ joylashib hajmiy og'irlikni oshiradi. U yoki bu turdagi aralashmala] don uyumida qancha ko'p bo'lsa, toza don va aralashmali dor orasidagi farq shunchalik yuqori  bo'ladi (25-rasm).

Tekis donga qaraganda notekis don zichroq joylashadi; chunki notekis donlar tarkibidagi mayda donlar yirik donlar orasidagi bo'shliqni (to'ldiradi) kamaytiradi. Donning solishtirma og'irligi qancha yuqori bo'lsa, lining hajmiy og'irligi ham shuncha yuqori bo'ladi. Haroratning hajmiy og'irlikka ta'sirini harorat keskin kamayganda, bir don partiyasidan yoki bir namunadan ham sezish mumkin. Xona haroratidagi donga qaraganda, sovuq don​ning hajmiy og'irligi katta bo'ladi.

Zararlangan (masalan, toshbaqa-kana bilan zararlagan, sovuq urgan) don partiyasining hajmiy og'irligi sezilarli darajada past bo'ladi. Hajmiy og'irlik qancha past bo'lsa, don partiyasida zarar​langan, qiymati past donlar shuncha ko'p degan xulosaga kelish mumkin. Yuqorida berilgan ma'lumotlarga qaraganda, hajmiy og'irlik ko'pgina omillarga bog'liq ekan. Demak, hajmiy og'irlik har doim ham donning to'liqligi, mag'iz va tashqi qoplamning nisbati haqida aniq ma'lumot bera oladi, deyish nojoizdir. Amaliyotda don to'liqligi katta ahamiyatga ega bo'lib, don partiyasida organik aralashmalar ko'p miqdorda mavjud bo'lganligi uchun donning hajmiy og'irligi o'rtacha bo'lgan hollar kam uchraydi. Shuning uchun don partiyasi tarkibidagi aralashmalarni laboratoriya separatori yordamida ajratib olingandan keyin donning hajmiy og'irligini o'lchash maqsadga muvofiq bo'ladi.

Hajmiy og'irlik ko'rsatkichi foydalaniladigan omborlar hajmini aniqlashda muhim ahamiyat kasb etadi. Bir xil og'irlikda olingan yuqori hajmiy og'irlikdagi donni saqlash uchun past hajmiy og'irlikdagi donga nisbatan kichik hajmli ombor talab etiladi. Natijada yuqori hajmiy og'irlikdagi donni saqlash qiymati arzonga tushadi. Masalan, hajmiy og'irligi 1 litrda 750 g bo'lgan 100 tonnabug'doy
doni partiyasini saqlashda don uyumi hajmi -^ = 133 m bo'ladi; hajmiy og'irligi 1 litrga 450 g bo'lgan 100 tonna suli doni partiyasini saqlash uchun don uyumi hajmi i2!L = 222 w3 bo'ladi. 222-133=89 m3   demak, suli doni uyumining hajmi 89 m3 ga ortiq, 100 tonna sulini saqlash uchun bug'doyga nisbatan 89 m3 ortiqcha ombor sig'imi talab etiladi.

Hajmiy og'irlik ko'rsatkichi vagonlar, yuk kemalari hamda omborlarning hajmiy sig'imini hisoblaganda qo'llaniladi. Donning hajmiy og'irligi va omborning hajmini bilgan holda qancha og'irlik miqdoridagi don partiyasini bu omborga joylashtirish mumkinligini bemalol hisoblab, muayyan don partiyasi bu omborda qancha maydonni egallashini aniqlash mumkin.

Hajmiy og'irlik ko'rsatkichi davlatga g'alla sotishda ham hisobga olinadi. Dehqon-fermer xo'jaliklaridan, shirkat xo'jaliklaridan olingan bug'doy davlatga sotilayotganda bug'doy, arpa, suli, javdar donlarining bazis konditsiyasidan yuqori bo'lgan har 10 g hajmiy og'irligi uchun uning qiymatiga 0,1 % miqdorida qo'shimcha pul to'lanadi. Aksincha, bazis konditsiyasidan past bo'lgan har 10 g hajmiy og'irlik uchun donning qiymatidan 0,1% miqdori chegirib qolinadi. Hajmiy og'irlik ko'rsatkichi g'alla qabul qilish korxonalarida, shuningdek, tegirmonlarda yaxshi sifatli un chiqishini aniqlash uchun hisobga olinadi.

Ayrim ekinlar uchun standart bo'yicha hajmiy og'irlik ko'rsatkichining uch xil kategoriyasi belgilangan (11- jadval). Pivo olishga mo'ljallangan arpa uchun to'rt xil kategoriya belgilangan.
	11-jadval
Donning hajmiy og'irligi  bo'yicha kategoriyalari,
(g/1 da)

	Ozuqabop
va xashakbop
donning turi
	Yuqori hajmiy og'irlik
	O'rtacha hajmiy og'irlik
	Past hajmiy og'irlik

	Arpa
	605 dan yuqori
	545 dan yuqori 605 gacha
	545va undan past

	Suli
	480 dan yuqori
	420 dan yuqori 480 gacha
	420 va undan past

9-bob. DONNING ZARARKUNANDALARDAN ZARARLANISHI
l-§. Zararlanganlikni aniqlash
Don uyumida don mahsulotlafi zararkunandalarning rivojla-nish bosqichidan qat'iynazar, namunada mavjudligi don partiyasi zararlangan, degan aniq xulosaga kelishimizga asos bo'ladi. Bu ko'rsatkich istalgan don partiyasini saqlash va sifatini baholashda aniqlanadi. Don uyumi turli hasharot va kanalarga yashash obyekti sifatida xizmat qilishi mumkin. Ularning ko'pchiligi don saqlovchi omborlarda birday hayot kechiradi, ba'zi bir turlari esa ombarlarda o'z rivojlanish davrini tugatadi.
Zararkunandalarning umumlashtiruvchi xususiyati bu don uyumi komponentlari bilan oziqlanishi, don uyumida, omborlarda ham yashay olish qobiliyatidir. Bu xususiyat esa ularning uzoq o'tmishdan ombor zararkunandalari deb nomlanishiga sabab bo'lgan. Don uyumiga tasodifan tushib qolgan dala zararkunan​dalari (masalan, toshbaqa-kana va boshqalar) uni zararlangan, deb xulosa chiqarishga asos bo'la olmaydi.
Don mahsulotlari zararkunandalari hasharot yoki kanalar olamiga mansub bo'lib, ayniqsa, hasharotlar xavflidir. Qulay sharoitlarda (qulay haroratda ularning ko'pchiligi, don, un yoki yorma bilan oziqlanib) jadal ko'payadi. Bu don mahsulotlari massasi va unuvchanligini yo'qotish hisobiga amalga oshadi. Don uyumining muayyan qismida zararkunandalarning to'planib qolishi natijasida shu qismida namlik va haroratning ortishi kuzatiladi, bu esa o'z-o'zidan qizish jarayonining boshlanishiga olib keladi.
Demak, zararlanganlik donning qiymati va saqlanishini belgilovchi ko'rsatkich bo'lib, bu ko'rsatkich bo'yicha don va don mahsulotlari zaxiralarini muntazam nazorat qilib turish talab etiladi. Bundan tashqari don saqlovchi muassasalar va hududlarda ombor zararkunandalari bilan zararlanishning oldini olish maqsadida muntazam tekshiruvlar o'tkazilib, zarur chora-tadbirlar qo'lla-nib turiladi.

Donning zararlanganligi o'rtacha namunadan aniqlanadi. Bun-da donni g'alvirlar to'plami (pastki elak teshiklari diametri 1,5 mm va yuqorigi elak teshik diametri 2,5 mm)dan qo'lda 2 minut davomida minutiga 120 aylanma harakat yoki mexanizatsiyalashtirilgan usulda 1 minut davomida minutiga 150 aylanma harakat qilgan holda o't-kaziladi. Zararlanganlikni mexani-zatsiyalashgan usulda aniqlash uchun ПОЗ—1 moslamasidan foydalanish mumkin (26-rasm).
G'alvirdan o'tkazilgach dast-lab donning yirik turdagi hasharotlardan zararlanganligi aniqlanadi (masalan, un mitasi, mav-ritan qurt-qumursqasi va boshqalar). Bunda diametri 2,5 mm.li g'alvir qoldig'i tahlil doskasi ustiga yupqa qatlamda bir tekisda yoyilib, unda qolgan zararkunandalar aniqlanadi. Keyin shu g'al​vir elanmasi tahlil doskasining oq shishali tomonida ko'rib chiqiladi (uzuntumshuqlilar va ularga yaqin kattalikdagi hasharotlar ajratib olinadi) va nihoyat tahlil doskasining qora shishali tomonida diametri 1,5 mm.li g'alvirning elanmasi tekshirib ko'riladi. Bunda elanma yupqa qatlam holiga keltiriladi va 4—4,5 marta kattalash-tiruvchi konussimon lupa yordamida undagi mayjud kanalar miqdori aniqlanadi.
Donning hasharotlar bilan zararlanganligi 1 kg donda mayjud bo'lgan tirik zararkunandalar soni va turini belgilab beruvchi ko'rsatkichdir. Don uyumi tarkibidagi tirik bo'lmagan zararku​nandalar ifloslantiruvchi aralashma deb hisoblanadi, zararlanganlikni aniqlash jarayonida ular hisobga olinmaydi. Nisbatan keng tarqalgan zararkunandalar uchun 1 kg donda mayjud tirik nusxalar miqdoriga ko'ra zararlanganlik darajasi belgilangan. Masalan, donning kanalardan zararlanganlik darajasi quyidagicha belgilangan:
I
daraja — 1   kg donda 20 tagacha kana bo'lganda;
II
daraja — 1 kg donda 20 tadan ortiq kana bo'lganda;
III
daraja — bunda kanalar shu darajada ko'p bo'ladiki, ular
kigizdek qatlam hosil qiladi va sanab bo'lmaydi.
Donning uzuntumshuqlilardan zararlanganlik darajasi quyida-gicha belgilangan:

I
daraja — 1 kg donda 1 tadan 5 tagacha uzuntumshuq bo'lsa;
II
daraja — 1 kg donda 6 tadan 10 tagacha uzuntumshuq bo'lsa;
III
daraja — 10 dan ortiq uzuntumshuq bo'lganda.
Don sifatini tavsiflovchi hujjatlarda zararlanganlik ko'rsatkichi haqida ma'lumot berilishi shart. O'rtacha namunada tirik zararku-nandalar topilmagan taqdirda, bu holat hujjatda «zararkunanda topilmadi» deb belgilab qo'yiladi. Hujjatlarni bunday rasmiy-lashtirishdan maqsad shuki, katta partiyadagi dondan faqat o'rtacha namunada olib tahlil etish mumkin, bunda sanoqli miqdorda mavjud bo'lgan zararkunandalar o'rtacha namunaga tushmay qolishi mumkin. Bundan tashqari ayrim zararkunandalar (masalan, ombor va sholi uzuntumshug'i, no'xat qo'ng'izi, don kuyasi) donni yashirin sur'atda zararlaydi, chunki ularning rivojlanish jarayoni don ichida o'tadi.

G'alla qabul qilish korxonalari hasharotlar bilan zararlangan donni qabul qilmaydi. Kanalar bilan zararlangan donlar bundan mustasno. Agar don kanalar bilan zararlangan bo'lsa, uni xarid narxidan chegirgan holda qabul qilish mumkin. Ushbu darslikda hasharot va kanalar dunyosiga xos bo'lgan don mahsulotlari zararkunandalarining barcha turlari va ularga qarshi kurash choralari atroflicha o'rganib chiqiladi. Bunda don sifatini baholash jarayonida zarur bo'lgan ma'lumotlar berib boriladi.

2-§. Asosiy don zararkunandalari haqida qisqacha ma'lumotlar. Kanalar
Kanalar o'rgimchaksimonlar sinfiga mansub. Don saqlovchi ombor va don mahsulotlarida kanalarning 30 ga yaqin turi uchraydi. Ularning hammasi aylana, ovalsimon yoki uzunchoq gavda tuzilishiga ega bo'lib, kattaligi 1 mm. Ularning gavdasi 2 qismdan tuzilgan: ko'krakbosh va qorin. Butun hayoti davomida 4 juft oyoqqa ega bo'ladi.

Ko'pchilik kanalar jinsiy yo'l bilan ko'payadi. Urg'ochisi tuxum qo'yadi va tuxumdan boshlang'ich o'sish davridagi kana qurti chiqadi. Muayyan muddat o'tgach, u birinchi nimfa deb nomla-nuvchi ikkinchi o'sish davridagi kana qurtiga aylanadi. Birinchi nimfa po'st tashlab, ikkinchi nimfaga aylanadi. Ikkinchi nimfa tullangandan keyin yetilgan urg'ochi yoki erkak kanaga aylanadi. Yashash uchun noqulay sharoit vujudga kelganda birinchi nimfadan gippopus deb nomlanuvchi kanalar o'sishining alohida davri hosil bo'ladi. Bu davr (ya'ni, gippopus) noqulay yashash sharoitiga juda chidamli hisoblanadi. 

Qulay sharoitlar vujudga kelishi bilan gippopuslar ikkinchi nimfaga o'tadi. Kanalarning rivojlanish davri muhitga bog'liq bo'lib, ikki haftadan bir necha oygacha cho'zilishi mumkin. Ularning

rivojlarushi uchun eng qulay harorat 18—27°C atrofida bo'ladi. Kanalar 14—15 %dan yuqori namlik sharoitida yaxshi rivojlanib, asosan don changi va sinig'i bilan oziqlanadi.
Don uyumining dastlabki zararlanishi, odatda, hosilni yig'ib olish jarayonida yuz beradi, chunki kanalar tabiatda keng tarqalgan. Asosan kemiruvchilar, qushlar va hasharotlar kanalarni tashuv-chilar hisoblanadi. Don mahsulotlarida eng ko'p uchraydigan kanalar quyidagilar: un kanasi, Rodionova kanasi, qora oyoqli kana, ingichka kana, oddiy junli kana, silliq va qo'ng'ir kana. 27-rasmda un kanasining rivojlanish bosqichlari ko'rsatilgan.
3-§. Qo'ng'izlar
Qo'ng'izlar otryadiga xos hasharotlar qalin va kuchli xitin moddasi bilan qoplangan old qanotlarga ega bo'lib, ust qanot deb nomlanadi. Qo'ngizlarda orqa qanotlar yupqa bo'ladi. Qo'ngizlar kemiruvchi tipidagi og'izgaega. Qo'ng'izlarning rivojlanish bos​qichlari quyidagicha: tuxum, qurt, g'umbak, qo'ng'iz.
Saqlanishi lozim bo'lgan mahsulotiarga uzuntumshuqlilar oilasiga kiruvchi qo'ng'izlar zarar yetkazadi. Bu qo'ng'izlar quvurga o'xshash cho'ziq va uzun bosh tuzilishiga ega bo'lganliklari uchun uzuntumshuq nomini olganlar. Ombor va sholi uzuntumshug'i shu oila vakillari hisoblanadi.
Ombor uzuntumshug'i (Calandra granaria L) gavda uzunligi 3 mm.dan 5 mm. gacha. Gavdasi ingichka va cho'zinchoq shaklda (28-rasm) bo'lib, uning rangi to'q jigarrang yoki yaltiroq jigarrang bo'ladi. Ombor uzuntumshug'ining ostki qanotlari uchish qobiliyatini yo'qotgan bo'lib, bu qo'ng'izlar umuman uchmaydi. Urchishda urg'ochisi o'z tuxumini boshi bilan uygan dondagi maxsus teshikchaga qo'yadi va shu zahotiyoq maxsus yopishqoq suyuqlik bilan teshikchaning ustki qismini yopadi. Bu suyuqlik tezda qotib, tiqin (probka) hosil qiladi. Don ichida qolgan tuxumdan qurt hosil bo'lib, qurt o'sib oq rangdagi g'umbakka aylanadi. G'umbakdan qo'ng'izcha chiqadi, donning esa faqat qobig'i qoladi. Qulay sharoitda (harorat 27°C va don namligi 14 %dan yuqori bo'lganda) rivojlanish

bosqichlarining hammasi uchun (tuxum, qurt, g'umbak, qo'ng'iz) 28 — 30 kun kerak bo'ladi. Urg'ochi qo'ng'iz o'zining butun hayoti davomida 250 taga yaqin tuxum qo'yishi mumkin. Shuningdek, uzuntumshuqlilar 10—12 % namlikdagi quruq donda ayrim hollarda bundan ham past namlikda rivojlana oladilar.
Sholi uzuntumshug'i (Calandra Ozyzae L) qanotlari ustida simmetrik joylashgan to'rtta malla-sariq dog'lari bor. U yaxshi uchadi. Omborlarda ham, ildizdagi donda ham bir xilda uchraydi. Ujuda issiqsevar va serurug' hasharot hisoblanadi.
Uzuntumshuqlilarning rivojlanish davri don ichida boradi, shuning uchun zararlanganlik sezilmaydi, u yashirin holatda bo'ladi. Yashirin holatdagi zararlanganlikni aniqlash uchun 50 ta butun don egatcha bo'ylab uzunasiga kesib ko'riladi. Bu donlar o'rtacha namunadan saylanmay (tanlanmay) olinadi. Kesilgan donlar lupa ostida tekshiriladi. Qurt, g'umbak yoki qo'ng'iz topilganda don zararlangan hisoblanadi.
Zararlanganlikning yashirin shaklini tiqin (probka) rangiga qarab aniqlash usuli ham mavjud. Uzuntumshuq maxsus uygan teshikchasiga b'z tuxumini qo'yib, keyin teshikcha og'zini yopish-qoq suyuqlik bilan yopadi. Bu suyuqlik tezda qotib tiqin hosil qiladi. Suvda ivitib shishgan donga kaliy maiganesli eritma bilan ishlov beriladi. Bunda tiqinlar qora tusga kirib, donning tashqi yuzasida yaqqol ko'zga tashlanadi. Bunday aylana dog'lar uzuntumshuq oziqlanishi yoki tuxum qo'yishi uchun teshgan o'yiqlar arofida bo'lib, hali tuxum qo'yilmagan don ichida esa ochiq rangda bo'lib, ular hisobga olinmaydi, ya'ni zararlangan deb hisoblanmaydi. Donni qayta ishlash natijasida olinadigan mahsulotlarga qo'ng'izsimonlar oilasiga xos bo'lgan qo'ng'izlar katta zarar yetkazadi: kichik un mitasi, yirik un mitasi, va mitalarning boshqa turlari.
Kichik un mitasi (Tribolium Confusum Duv) uzunchoq gavda tuzilishiga ega bo'lib, malla jigarrang tusda uzunligi 3,0—3,5 mm. Bu qo'ng'iz o'zining serurug'ligi bilan ajralib turadi. Urg'ochisi 500 tadan 1000 tagacha tuxum qo'yadi. Rivojlanish davri qulay sharoitlarda 27—35 kungacha davom etadi. Qurti va qo'ng'izi juda ko'p miqdordagi mahsulot bilan oziqlanadi, shuning uchun kichik un mitasi eng xavfli zararkunandalardan biri hisoblanadi (29-rasm).

Katta un mitasi {Tenebrio molitor L.) don mahsulotlarining qo'ng'izsimon zararkunandalari orasida uchraydigan hasharotlarni eng yirigi hisoblanadi. Uning gavda tuzilishi kichik un mitasiga o'x-shaydi, lekin uzunligi 13—16 mm. gacha yetadi (30- rasm).
Rangi timqora — qo'ng'ir tusda. Urg'ochisi 280—500 tagacha tuxum qo'yadi. Qurtining o'sishi nihoyat uzoq davom etuvchi jarayon hisoblanib, uning gavda uzunligi 2 mm. dan 25—30 mm. gacha o'sadi. Ular egiluvchan va yirik bo'lib, kepak va un uyumida erkin, tez harakat qiladi. Don mahsulotlarida yassitanalilar oilasiga kiruvchi qo'ng'izlardan malla va Surinam unxo'rlari ham uchraydi.
Malla unxo'r (Laetophloss testaceus F) — kichik qo'ng'iz, uning gavdasi silliq ingichka va malla rangli bo'lib, uzunligi 1,5—2,5 mm.gacha bo'ladi (31- rasm). U butun donlarni zarar-lamaydi. Unda va yormada yaxshi rivojlanadi.
Surinam unxo'ri {Orizaephilus surinamensus L) tabiatda keng tarqalgan bo'lib, daraxtlar po'stlog'i ostida ko'p uchraydi. Ombor-larda asosan ezilgan, singan, nam va zararkunandalar zararlagan donlar bilan oziqlanadi. Qo'ng'izning uzunligi 2,5—3,5 mm (32-rasm).
Don mahsulotlari zararkunandalari orasida don chaxlovchilar oilasiga kiruvchi qo'ng'izlar ham mavjud. Bu oilaga kiruvchi qo'n-g'izlar asosan ovalsimon, juvasimon yoki tuxumsimon gavda tuzilishiga ega 

[image: image33.png]31-rasm. Malia unxo'r. 32- rasm. Sutinam unxo'ri:
1~ qo'ng'iz; 2— qurt; 1—qo‘ng'iz; 2— qurt;
3—g‘umbak. 32— g‘umbak.




siljishni, aralashishni sezgan taqdirda mug'ombirlik bilan o'zlarini o'lik qo'ng'iz holatiga soladi. Bunday qo'ng'izlarning mug'ombir qo'ng'iz va don chaxlovchi singari turlari don mahsulotlari zararkunandalari orasida uchrab turadi.
Mug'ombir-o'g'ri erkak qo'ng'izning gavda uzunligi 2,8 — 4,3 mm, urg'ochisining gavda uzunligi esa 2,7—3,1 mm bo'ladi. Urg'ochisining qanotlari ustida oq dog'lari bor. Qo'ng'izlarning oyoqlari uzun va yon tomonga cho'zilgan. Bu qo'ng'izning tashqi ko'rinishi o'rgimchakni eslatadi. U eng keng tarqalgan zarar-kunandalardan hisoblanadi (33-rasm).
Don chaxlagich {Sitodrepa paniceum L.) qo'ng'izlarining uzunligi 1,7 — 3,7 mm bo'lib, juvasimon shaklda, malfa - jigarrang tusda bo'ladi (34-rasm). Old ko'kragi o'sib boshining ustki qismini to'sgan bo'ladi. Qo'ng'iz o'z hayoti davomida oziqlanmaydi, chunki u qurtlik va g'umbaklik davrida to'plagan oziq moddalarni iste'mol qiladi. Ular don, yorma, va boshqa qattiq mahsulotlar (tolqon, pechenye, qotirilgan kulcha, non dori-darmonlar)ni kemiradi va ularning ichki qismiga kiradi (34-rasm).
Dukkakli o'simliklar donini, asosan, don qo'ng'izi oilasiga kiruvchi qo'ng'izlar zararlaydi, bu qo'ng'izlarning qurti urug'da rivojlanadi.
No'xat qo'ng'izi {Bruchus pisonim L). Gavda tuzilishi ovalsimon, qora rangda, 4—5 mm uzunlikda, orqa qismida oq dog'i va oq chiziqlari bor. Qo'ng'izcha zararlagan no'xat vaznini 35 %gacha yo'qotadi, unuvchanlik qobiliyatini ham deyarli yo'qotadi. No'xat qo'ng'izi yoki bruxus — dala zararkunandasi bo'lib, o'zining rivojlanish davrini omborda nihoyasiga yetkazadi. Hosilni yig'ib olish davrida zararlangan donlardagi qo'ng'iz g'umbak holatida bo'ladi. No'xatning qo'ng'iz bilan zararlanganligini ko'rsatuvchi belgi no'xat urug'larida 2—3 mm.li yumaloq silliq o'yiqchalarining mavjudligidir. No'xat ichiga kiruvchi bu o'yiqchada qo'ng'iz yoki quit bo'lishi mumkin (35-rasm).
No'xat qo'ng'izi zararlagan urug'larning foizlardagi miqdoriga qarab zararlanganlikning to'rt xil darajasi belgilanadi.
. Bu oilaga xos qo'ng'izlar shovqin yoki don uyumida

[image: image34.png]33+ rasm. Mug'ombir-o'g'ri qo'ng'izi:

1 — erkagi; 2— urg‘ochisi; 3 — qurti; 4 — g‘umbak.

34- rasm. Don chaxlagichi:

1— qo'ng'iz (yonboshdan 35- rasm. No'xat qo‘ng'izi:
ko‘rinishi); 2-— qo'ng'iz 1— qo‘ng‘iz; 2— voyaga yetgan
(yuqoridan ko‘rinishi}; qunt; 3 — zararlangan no‘xat

3 — qurt; 4 — g'umbak; donlari.




I daraja — 3 %gacha zararlanganda;
II daraja — 3 %dan 5 % gacha zararlanganda;
III daraja — 5 %dan 10 % gacha zararlanganda;
IV daraja — 10 %dan ko'p zararlanganda.
No'xatning yashirin zararlanganligini aniqlash uchun 500 ta urug'ni 1 %li yodning kaliy yoddagi eritmasi bilan bo'yash usuli qo'llaniladi. Natijada zararlangan urugiarning tashqi yuzasida diametri 1—2 mm.li yumaloq qora dog'lar hosil bo'ladi.
Loviya qo'ng'izi. Loviya qo'ng'izi no'xat qo'ng'iziga o'xshash bo'ladi. Bu zararkunanda asosan loviya bilan oziqlanadi, ayrim hollarda no'xat, yasmiq urug'i bilan ham oziqlanishi mumkin.
4-§. Kapalaklar
Don va don mahsulotlari zararkimandalari orasida kapalaklar ham uchraydi. Hasharotlar sinfi orasida o'ziga xos xususiyatlari quyidagilar:
1) kapalaklarning og'iz apparati so'rishga moslashgan, shuning uchun kapalaklar qattiq ozuqalarni iste'mol qila olmaydi;
2) ularning 2 juft pardasimon qanotlari mavjud bo'lib, bu qanotlar qipiqchali bo'ladi. Kapalaklar ham qo'ng'izlarga o'xshash rivojlanish bosqichiga ega, ya'ni tuxum, quit (kapalak qurti) g'umbak va voyaga yetgan kapalak. Mahsulotlarni kemirib va ular bilan oziqlanuvchi asosiy zararkunanda kapalak qurtidir.
Ombor (yoki g'alla) kuyasi (Tineagranella L.) oilasiga kiradi, odatda ular tabiatda uchramaydi, asosan don omborlarida mavjud. Gavda uzunligi 6—8 mm bo'ladi. Old qanotlari kumushsimon kulrang, qora dog'li to'q jigarrang, ko'ndalang yo'li bo'lib, qanot qoqqanda 9—14 mm. ni tashkil qiladi. Orqa qanotlari esa qo'ng'ir va keng popukka ega. Kapalaklar o'z tuxumlarini bevosita don yuzasiga qo'yadilar. Ombor kuyasi kapalak qurtining uzunligi 7—10 mm bo'ladi. Kapalak qurti don mag'zining katta qismini yeydi.Ular chiqargan o'rgimchaksimon iplar o'nlab donlarni bir-lashtirib qumaloqchalar hosil qiladi. Don uyumining ustki qatlamida bunday qumaloqchalarning ko'zga tashlanishi uning ombor kuyasi bilan zararlanganligidan dalolat beradi. Bir yilda ikki avlod beruvchi ombor kuyasi, don mahsulotlarining asosiy zararkunandasi hisoblanadi (36-rasm).

[image: image35.png]36- rasm. Ombor kuyasi qurtidan hosil bo‘lib, yopishib qolgan
don lo‘ndalari.





Don kuyasi (Sitotroga Cerealella Oliv) uymaqanotli kuyalar oilasiga kiradi. Bu kapalaklar uncha katta emas (4 mm.dan 6 mm gacha), qanot qoqqanda qanotlari 11 — 16 mm.gaeha yetadi, qanotlari kulrang sariq tusda bo'ladi (37-rasm).
Don kuyasi urug'larni dalada zararlaydi va o'z rivojlanish bosqichlarini omborda nihoyasiga yetkazadi. Kapalak o'z tuxumini bevosita donning yuza qismiga qo'yadi. Kapalak qurtlari esa donni kemirib, uning ichiga kiradi va keyingi taraqqiyot davrida don mag'zining to'rtdan uch qismini yeydi. Qurt g'umbakka ayla-nishdan oldin don qobig'ini ichki qismidan kemirib kapalak chi-qishi uchun yb'l ochadi.
[image: image36.png]37- rasm. Don kuyasi:

1 - don va shu dondan chiggan kapalak; 2— don ichidagi qurt;y..
3 — don ichidagi g‘umbak.




Tegirmon qizil kapalagi (Ephezia Kuchniella Zell) — qizil kapalaklar oilasiga kiradi. Qayta ishlangan don mahsulotlarini zararlovchi zararkunanda bo'lib, uni o'rganish muhim ahamiyat kasb etadi. Kapalakning gavda uzunligi 10 — 14 mm bo'ladi. Qanotlari kichik xolli, ko'ndalang qora siniq chiziqli qoramtir kulrang tusda bo'ladi (38-rasm). Kapalak qurtlari 20 — 35 mm. gacha bo'lib, tanasi sarg'ish-oqimtir, bosh qismi qizil-qo'ng'ir rangda bo'ladi. Kapalak qurtlari juda harakatchan, turli-tuman don mahsulotlari bilan oziq-lanadilar, ular ko'p miqdordagi mahsulotlarni kemirib yeydilar. Ular tegirmon moslamalari (stanok jo'vasi, aspiratsion va o'z oqimi bilan oquvchi trubalar va hokazolar)ga o'rnashib oladilar. Elakka tushib, ipakg'alvirlarni kemiradilar. Kapalaklar haroratgabog'liq holda bir yilda bir yoki bir necha avlod berishi mumkin.
Don boyqushchasi( Trachea basilinea Sehiff) Boyqushcha oilasiga kiradi. Kapalakning tana uzunligi 17—20 mm. qanotlari sarg'ish-jigarrang, orqa qanotlari kulrang qo'ng'ir rangda bo'ladi (39-rasm). Kapalak qurti don uyumiga o'rim-yig'im paytida, asosan,
[image: image37.png]38- rasm. Tegirmon qizil kapalagi:

I — kapalak; 2— qo‘nib turgan holatdagi kapalak; 3 — qurt; ’
4 — g'umbak.




[image: image38.png]J9- rasm. Don boyqushchasi: 7 — kapalak; 2 qurt.




tunda tushadi. Kapalak qurti donni yuza qismidan kemiradi. G'umbakka aylanish oldidan qurtlar ombor devorining o'yiqlari, pol osti va teshiklarga kirib yashirinadi.

Nazorat savollari
1. Fotosintez jarayoni nima va u qanday ifodalanadi?
2. O'simliklar hosilining necha foizini fotosintez mahsulotlari tashkil etadi?
3. Ishlatilish maqsadiga ko'ra donlar qanday tavsiflanadi?
4. Kimyoviy tarkibiga ko'ra meva va urugiar qanday guruhlarga bo'linadi?
5. Botanik belgilariga ko'ra donlar qanday tavsiflanadi?
6. Boshoqlilar oilasi qanday umumiy belgilar bilan ajraladi?
7. Tuganak bakteriyalar nima va ularning o'simlikni o'sishidagi roli qanday?
8. Meva va urug'larning morfologiyasi hamda anatomiyasi deganda nimani tushunasiz?
9. Perikarpiy nima?
10. Perisperm nima?
11. Don uyumi xususiyatlarini ayting.
12. Don sifatini aniqlashning qanday usullarini bilasiz?
13. Qanday pnevmatik namuna olgichlarni bilasiz?
14. Donning namligi nima? 
15. Kimyoviy bog'langan suv nima?
16. Mexanik bog'langan suv nima?
17. Namlik bo'yicha donning necha xil holati mavjud va qanday?
18. Namlikni aniqlashning qanday usullarini bilasiz?
19. Don tarkibidagi aralashmalarga nimalar kiradi?
20. Qorakosov va qorakuyaning donga, insonga ko'rsatadigan ta'siri qanday?
21. Donning solishtirma og'irligi deganda nimani tushunasiz?
22. Donning mutlaq og'irligi deganda nimani tushunasiz?
23. Don naturasi nima?
24. Don tarkibida uchraydigan zararkunandalarni bayon eting.
25. Ekin turi va zararkunanda turidan bog'liq holda urug'larning zararlanish darajalarini izohlang.

Ikkinchi bo 'lim. DON KIMYOSI
10-bob. DONNING   MINERAL MODDALARI
Don va urug'larning qiymati dastlab ularning kimyoviy tarkibiga qarab belgilanadi. U yoki bu moddaning don tarkibida mavjudligi tufayli donning texnologik sifati va xalq xo'jaligida qo'llanishga muvofiqligi aniqlanadi. Shuning uchun donning kimyoviy tarkibi yuzasidan o'tkaziladigan nazorat ishlari qishloq xo'jaligida yangi ekin navlarini yetishtirishdan boshlab, agrotexnik usullarni ishlab chiqish, donni saqlash, unga ishlov berish va qayta ishlashgacha bo'lgan barcha bosqichlarda olib boriladi.
l-§. Mineral moddalar tarkibi
Donda organik birikmalar va suv bilan birgalikda tuzlar yoki organik birikmalar tarkibiga kiruvchi mineral moddalar mavjud bo'ladi. Don tarkibida quyidagi elementlarning birikmalari mavjud: fosfor (P), kaliy (K), magniy (Mg), kalsiy (Ca), natriy (Na), temir (Fe), kremniy (Si), seriy (S) va xlor (CI). Juda oz miqdorda uchraydigan birikmalarga esa: marganes (Mn), rux (Zn), nikel (Ni), kobalt (Co) va boshqalar kiradi.
Bu elementlar don va don mahsulotlari tarkibida fosfor kislotasi tuzlari (K^HPO^ KH2P04, CaHP04 va boshqalar), sulfat kislotasi ayrim hollarda esa xlorid kislotasi shaklida bo'ladi yoki turli organik moddalar tarkibida uchraydi. Donda mavjud bo'lgan fosfor umumiy miqdorining 85 %ga yaqinini oqsil, moysimon modda va boshqa shu kabi organik birikmalar tashkil etadi. Shuning uchun bu moddalar mineral moddalar, donni kuydirganda hosil bo'lgan bu moddalarning kulsimon qoldig'i esa kul moddasi deb ataladi.
Kul moddalarning o'simliklar uchun ahamiyati katta. O'sim-likda murakkab oqsillar, fosfatidlar va fitinlar hosil bo'lishi uchun fosforning muhim o'rni bor; kaliy moddalar almashinuvi va o'simlikning o'sishi uchun zarur, temir moddasi o'simlikda xlo-rofill hosil bo'lishini, marganes esa o'simlikning o'sishini ta'min-laydi. Don va uni qayta ishlab olinadigan mahsulotlar inson va hayvon organizmi uchun zarur bo'lgan mineral moddalar manbai hisoblanadi. Organizmning bir maromda ishlashi uchun mineral moddalar kerakli miqdorda va zarur nisbatda bo'lishi kerak. Mine​ral moddalar, asosan, organizmdagi suyak to'qimalari tuzilishi uchun zarur bo'lib, tarkibiga mineral moddalarning 80—83% kiradi, odatda, kalsiy, magniy, fosfor va boshqalar birikmasidan iborat bo'ladi.
Xuddi shu elementlarning o'zi ko'pgina fiziologik jarayon-larning bir maromda kechishini ta'minlaydi. Temir oksidlanish jarayonida muhim rol o'ynovchi qator birikmalar — gemoglo-bin, mioglobin, peroksidaza va katalaza fermentlari jigarda mavjud bo'lgan oqsil tarkibiga kiradi. Mahsulotlarda mavjud bo'lgan elementlar miqdori 100 g mahsulotga nisbatan foizlarda yoki milligrammlarda ifodalanadi. Mahsulotlar tarkibida uchraydigan juda kam miqdordagi elementlar mikroelementlar deb yuritiladi. Ularning 1 kg mahsulot tarkibidagi miqdori milligram yoki 100 g mahsulot tarkibidagi miqdori gamma (1 gamma = 0,000001 gramm) larda ifodalanadi.
Organizm uchun mikroelement ham, makroelement ham birday zarur. O'rta yoshli kishilarning 1 sutkada iste'mol qiladigan oziq-ovqati tarkibida (yoshi va shug'ullanadigan ishiga qarab) quyidagicha mineral moddalar miqdori bo'lishi kerak (mg.da):
	fosfor
	1500-2000;

	kalsiy
	800-1000;

	temir
	15-17;

	mis
	1-2;

	yod
	0,15-0,3.


Inson organizmi uchun zarur bo'lgan mineral moddalar manbai asosan nondir. 12- javalda 1 kg non tarkibidagi ayrim mineral moddalar miqdori (mg.da) ko'rsatilgan.



	12- jadval
Jaydari va 1- navli bug'doy unidan tayyorlangan non tarkibidagi mineral moddalar miqdori

	Undan tayyorlanadigan non
	1 kg nondagi miqdori, mg. da

	
	fosfor
	kalsiy
	temir

	Jaydari bug'doy uni 1- nav
	2465 1312
	261 146
	27 11


2-§.  Mineral moddalar miqdori
Don va don mahsulotlari tarkibidagi mineral moddalar miqdori donni 600—900°C gacha kuydirishdan hosil bo'ladigan kul miqdori bo'yicha aniqlanadi. Don o'lchanmasining quruq moddalarga nisbatan foizlarda ifodalangan kul miqdori donning kuldorligi deyiladi. . Ishlab chiqarish laboratoriyalarida kul miqdori tezlatgichsiz (asosiy usul) va tezlatgichli 1,2 solishtirma og'irlikka ega bo'lgan magniy atsetatning spirtli aralashmasi yoki solishtirma og'irligi 1,2 bo'lgan azot kislotasi yordamida aniqlanadi. Don va uni qayta ishlashdan olinadigan mahsulotlar kuldorligi GOST 10847—64 bo'yicha aniqlanadi.
Boshoqli ekinlarning kuldorligi 1,5 %dan 4,5 %gacha bo'lishi mumkin, faqat sholidagina 5,0—6,0 %gacha bo'ladi.
	13 – jadval

 Turli ekinlar donining kuldorilgi
(quruq moddalarga nisbatan % hisobida)

	Ekin turi
	Kuldorlik
	Ekin turi
	Kuldorlik

	Bug'doy
	1,6-2,3
	Sholi
	5,0-6,3

	Javdar
	1,7-2,2
	No'xat
	2,8-3,6

	Makkajo'xori
	1,4-1,9
	Yasmiq
	2,4-3,0

	Arpa
	2,4-3,0
	Soya
	4,5-5,6

	Suli
	2,8-3,6
	Kungaboqar
	3,0-4,0

	Tariq
	'     3,0-4,5
	Kanakunjut
	2,6-3,5


U yoki bu don ekinining kuldorligi don yetishtiriladigan hudud tuproq iqlim sharoiti, ekinni parvarish etish, qo'llanilgan o'g'it, sug'orish usuli hamda don naviga bog'liq отШаг ta'sirida o'zgarishi mumkin. Masalan, bug'doy doni kuldorligi 1,6% dan 2,5 %gacha (qobiqsiz bug'doyda) bo'lishi mumkin. 14- jadvalda qattiq va yumshoq bug'doy doni uchun kuldorlikning maksimal, minimal va o'rtacha darajasi hamda don anatomik qismlarining kuldorlik ko'rsatkichlari berilgan. Bir xil navli donlar to'liq yoki puchligiga qarab turli xil kuldorlikka ega bo'ladi: birinchisiniki — past, ikkin-chisiniki—yuqori.

	
	
	
	
	14-jadval

	Don va uning anatomik qismlari kuldorligi
	

	(quruq moddalarga i
	lisbatan % hisobida)
	

	Bug'doy navi
	Kuldorlik
darajasi
	Kuldorlik, % da

	
	
	            don
	murtak va qalqonda
	aleyronli qatlam  va po’stloqda
	mag’izda (endosperma)



	«Lyutessens 62»
	O'rtacha
	1,92
	6,23
	8,69
	0,38

	
	Maksimal
	1,94
	6,65
	9,48
	0,41

	
	Minimal
	1,52
	5,96
	8,30
	0,36

	«Ukrainka»
	O'rtacha
	1,84
	6,05
	8,69
	0,42

	
	Maksimal
	2,00
	6,12
	9,63
	0,46

	
	Minimal
	1,64
	5,03
	7,48
	0,40

	«Melyanopus 69»
	O'rtacha
	1,98
	6,35
	8,32
	0,50

	
	Maksimal
	2,02
	6,71
	10,12
	0,60

	
	Minimal
	1,91
	5,12
	7,34
	0,46


Jadvaldan ko'rinib turibdiki, mineral moddalar donning turli qismlarida turlicha miqdorda bo'ladi. Boshoqli donlardagi mineral moddalarning eng ko'p miqdori qobiqda, aleyron qatlam va murtakda bo'lib, mag'izda esa u eng oz miqdorni tashkil etadi.
Donning turli qismlarida mineral moddalar faqat umumiy miqdori jihatdan turli xil bo'libgina qolmay, balki tarkibi jihatdan ham turlichadir. Donning mag'ziga qaraganda, uning qobig'ida magniy lOmartako'p. Kaliy miqdori donning markaziy qismlariga qaraganda aleyron qatlami va mag'izning yuza qismida ancha ko'proq bo'ladi.
Qobiqli ekinlar donida silliq donlarga nisbatan kuldorlik yuqori. Turli ekinlar kulining elementlar tarkibi turli xil bo'lishi mumkin. Masalan, tariq va suH donida bug'doy doniga nisbatan ko'p miqdorda kremniy (Si) mavjud.
Kuldorlik dondan un tortishda uning sifat ko'rsatkichini baholovchi nisbiy ko'rsatkichdir. Donning yuqori kuldorlikka ega bo'lgan qismida kletchatka va gemisellulozaning asosiy qismi joylashgan bo'lib, ular unga o'tishi bilan unning sifatini yomon-lashtiradi. Unning kuldorlik darajasiga qarab, uni donning qaysi qismidan olinganligini aniqlash mumkin. Agar donning kuldorligi past bo'lsa (muayyan ekin uchun), bu donda mag'iz yaxshi rivojlanganligidan dalolat beradi. Kuldorligi past donlar tegirmon sanoatida qimmatbaho xomashyo sanaladi. Chunki bunday donni qayta ishlash natijasida yaxshi navli un olish mumkin. Shuningdek, kuldorlik bilvosita don qismlarining nisbatini ko'rsatuvchi ko'rsat​kichdir.
Don qismlarining kuldorligi turg'un bo'lsa, dondagi mag'iz va qobiqning nisbati quyidagicha hisoblanadi, % da:
bug'doy donining kuldorligi
—    1,9;
bug'doy doni mag'zining kuldorligi
— 0,42;
bug'doy doni qobig'iva aleyron qatlami kuldorligi  —   7,5.
Donda endosperma miqdori (x) ni quyidagicha aniqlash mumkin.

[image: image39.png]1,9 - 100 = (100~ x) - 7,5+0,42 - x;
x=79,1%.




Bir navning o'zida don qismlari kuldorligi katta farq etishi mumkin, shuning uchun kuldorlikka, ko'ra don qismlari nisbatini aniqlab bo'lmaydi. Donda endosperma, ya'ni mag'izning miqdorini tez va aniq topish usuli topilmagan. Kletchatka va gemiselluloza miqdorini topish esa aniqlanmagan. Shuning uchun tegirmonlarda kuldorlikdan donning sifat ko'rsatkichi xossasi sifatida foyda-laniladi.
Javdar va bug'doyning kuldorligi tayyor mahsulot chiqimini hisoblashda asosiy ko'rsatkichlardan biridir. Uning liar bir navi uchun muayyan kuldorlik chegarasi belgilangan. Agar donning kuldorligi me'yoridan ortiq bo'lsa, unga donning qobiq qismlari ko'proq tushib qolganligidan dalolat beradi. Un navlarining kuldorligi ularning chiqishiga qarab belgilanadi. Un chiqishi qancha ko'p bo'lsa, unga kuldorligi yuqori bo'lgan don chekka qismi shuncha ko'p tushadi va kuldorlik me'yori shuncha yuqori bo'ladi.
Tegirmonlar ishini nazorat qilishda ham kuldorlik katta ahamiyatga ega. Agar tegirmonda sifati bo'yicha standartga javob beradigan yuqori chiqishga ega un va yuqori kuldorlikka ega kepak olishga erishilsa, bu endospermadan to'liq un ajratib olinayot-ganligidan va korxonada texnologik jarayon yaxshi yo'lga qo'yil-ganligidan dalolat beradi.
11-bob. DONNING AZOTLI MODDALARI
Har qanday tirik organizmda bo'lganidek, meva va urug'lar tarkibida ham azotli moddalar mavjud bo'ladi. Donning tarkibiy qismiga oqsilli va nooqsil azot moddalari kiradi. Ularning asosiy qismini oqsil moddalar tashkil qilib, ular tirik organizmlar hayotida muhim o'rin tutadi. Oqsillar hujayra yadrosi va protoplazma tarkibiga kirib, ular tirik organizmda yuz beradigan muhim jarayonlarning barchasida ishtirok etadi. Oqsilsiz tirik organizmning yashashi mumkin emas.
Tirik organizmda kechadigan moddalar almashinuvi jarayonida oqsillar doimiy sarflanib turadi va uning zaxiralari tiklanib turishi kerak. Inson organizmida to'qimalar qurilishi va oz miqdorda energiya manbai sifatida 1 sutka davomida 100—120 g oqsil talab etiladi. 1 g oqsilning parchalanishi va oksidlanishi uchun organizmda 5,5 kkal issiqlik ajratiladi.
O'simliklarda oqsil quyosh energiyasi va xlorofillar ishtirokida suv va azotli tuzlardan, karbonat angidrid gazidan sintezlanadi. Shuningdek, anorganik azotli moddalar va uglevodlar dissimilat-siyasi mahsulotlaridan ikkilamchi sintez yo'li bilan ham oqsillar hosil bo'lishi mumkin. Inson va hayvon organizmi noorganik mod-dalardan oqsillarni sintezlash qobiliyatiga ega emas. Shuning uchun ularni tayyor holda oziq-ovqat iste'mol qiladi.
l-§. Oqsil laming elementar va kimyoviy  tarkibi
Oqsil molekulalarining tuzilishi. Oqsillar tarkibiga quyidagi asosiy elementlar kiradi: uglerod, vodorod, azot, kislorod, oltin-gugurt. Ayrim oqsillar tarkibida fosfor, temir va boshqa elementlar ham mavjud bo'ladi. Turli xil oqsillarning fizikaviy va kimyoviy xususiyatlari turlicha bo'lsa ham elementar tarkibi bir-biriga yaqin bo'ladi. Oqsilda asosiy elementlar quyidagicha miqdorda o'zgarishi mumkin (oqsil og'irligiga nisbatan % hisobida):
uglerod    -
50,0 - 55,0;
vodorod
6,5 — 7,3;
azot
15,0-18,0;
kislorod
19,0-23,5;
oltingugurt
0,2 — 2,5.
Oqsil elementar tarkibining doimiyligi ularning miqdorini aniqlashda qo'llanilladi. Oqsillar miqdorini aniqlash azotning minerallashuviga asoslanadi, bunda konsentrlangan oltingugurt kislotasi bilan qaynash natijasida oqsil parchalanishi yuz beradi. Bu usulda aniqlangan azot miqdori (Kyeldal usuli) 6,25 yoki 5,7 koeffitsiyentiga ko'paytiriladi va turli xil oqsillarda mavjud bo'lgan azot miqdori aniqlanadi. Dondagi va uni qayta ishlash mahsu-lotlaridagi oqsil miqdori Davlat standarti bo'yicha aniqlanadi.
Ko'pgina urug' va mevalar oqsilidagi azot miqdori 16 %ga yaqin
bo'ladi. Bug'doy doni oqsilida esa u 17,5 % ni tashkil etadi. Bunda bo'lish amalini bajarish orqali kerakli koeffitsiyentlar aniqlanadi:

Oqsillar murakkab yuqorimolekular organik moddalar sirasiga kiradi. Ularning molekular og'irligi 15000 dan 100 minggacha, hatto milliongacha bo'ladi. Oqsillarni fermentlar, shuningdek, kislotalar yoki ishqorlar bilan gidrolizlaganda qaynash natijasida dastlab uncha murakkab bo'lmagan moddalar — peptonlar, polipeptidlar, keyinchalik esa aminokislotalar hosil bo'ladi. Hozirgi paytgacha 40 ga yaqin aminokislotalar o'rganilgan, biroq turli xil oqsillarni gidrolizlaganda 23 ga yaqin aminokislotalar aniqlangan bo'lib, ular oqsil molekulalarning doimiy tarkibiy qismi sanaladi.
Oqsillar tarkibiga quyidagilar kiradi:
· monokarbon monoaminokislotalar, ularning tarkibida bitta karboksil va bitta amin guruhi mavjud bo'ladi;

· dikarbon monoaminokislotalar, ularning tarkibida ikkita karboksil va bitta amin guruhi mavjud bo'ladi;

· monokarbon diaminokislotalar, bularning tarkibida bir karboksil va ikkita amino guruhi mavjud;

· geterosiklik aminokislotalar — o'z tarkibida geterosikllarga ega. Quyida oqsillar tarkibiga kiruvchi ayrim aminokislotalarning formulalari keltirilgan.
Oqsil molekulasida aminokislotalar bir-biri bilan peptid bog'lari orqali bog'langan. Oqsil molekulasida peptid bog'laridan tashqari disulfid bog'langan bog'lar ham bo'lishi mumkin. Aminokislotalar bog'langan polipeptid zanjirining tuzilishiga ko'ra, ular turli ko'ri-nishdagi spiral holatida, oxirgisining shakli esa cho'zinchoq yoki shar shakliga o'xshash bo'ladi.

Oqsil molekulalari shakliga ko'ra, globulyar va fibrillyar turlarga bo'linadi. Globulyar oqsillar sharsimon yoki sigarasimon shaklga ega bo'lgan molekulalardir. Odatda, bunday shakl o'simlik va hayvon oqsilariga xosdir. Fibrillyar oqsillarning molekulasi tolasi-mon shaklga ega bo'lib, ular ipakjun va soch oqsillariga xosdir.

2-§. Oqsillarning oziqlanishdagi ahamiyati
Oqsillarning dastlabki hosil bo'lish jarayoni faqat o'simliklarda yuz beradi. Insonvva hayvon organizmi ayrim muhim hayotiy aminokislotalarni sintezlash qobiliyatiga ega emas, shuning uchun ular oziq-ovqatlardagi oqsillar tarkibida tayyor holda iste'mol qilinadi.

Oqsillarning aminokislotali tarkibi oziq-ovqatlarning ozuqaviy qiymatini belgilovchi muhim ko'rsatkichlaridan biridir. Xususan, ovqat iste'mol qilinganda uning tarkibidagi oqsil hazm organlariga tushib, fermentlar yordamida aminokislotalargacha gidrolizlanadi va ulardan yana shu fermentlar ishtirokida inson uchun zarur bo'lgan turli xil oqsillar hosil bo'ladi.
Oqsillar qurilishi uchun organizmga muayyan aminokislotalar kerak bo'ladi. Oqsillar hosil bo'lishi uchun zarur bo'lgan ayrim aminokislotalar organizmga ovqat bilan tushmasligi mumkin, biroq ular organizmda boshqa aminokislotalardan hosil bo'ladi. Ularni sintezlanadigan yoki almashinadigan oqsillar deb nomlash mumkin. Shunday aminokislotalar ham mavjudki, ular inson organizmida hosil bo'lmaydi, ular almashinmaydigan aminokislotalar deb nomlanadi. Agar almashinmaydigan aminokislotalar ovqat tarkibidan inson organizmiga tushmasa, organizmda oqsil yetishmasligi seziladi, chunki organizm o'z hayot faoliyati uchun zarur oqsillarni mustaqil hosil qilolmaydi.
Almashinaydigan aminokislotalar sakkiz xil: lizin, triptofan, fenilalanil, leysin, izoleysin, metionin, valin va treoninlardan iborat. Tarkibida almashinmaydigan aminokislotalar yetarli miqdorda mavjud bo'lgan oqsillar to 'la qiymatli oqsillar, agar oqsil tarkibidagi bir yoki bir necha almashinmaydigan aminokislotalar yetishmasa, ularni tola qiymatsiz oqsillar, deb yuritamiz. To'la qiymatsiz oqsillar bilan bir tomonlama oziqlanish natijasida organizmda moddalar almashinuvi buziladi va turli kasalliklar kelib chiqishi mumkin.
Hayvon va o'simlik oqsillarini o'zaro qiyoslaganimizda, hayvon oqsillarining ko'proq to'la qiymatga ega ekanligiga guvoh bo'lish mumkin. Ko'pgina o'simliklarning meva va urug'lari ham to'la qiymatga ega. Masalan, dukkaklilar urug'i, grechixa, suli, bug'doy, javdar, sholi donlari oqsili shular jumlasidandir. Tariq va makkajo'xori oqsillari esa to'la qiymatsiz hisoblanadi.
Turli ekinlar doni tarkibidagi oqsillar ular tarkibiga kiradigan aminokislotalarning miqdor va sifat ko'rsatkichJari jihatidan tubdan farq qiladi. Hattoki, bir ekin doni oqsillari ham aminokislotalar tarkibi jihatdan farq qilishi mumkin. 15- javdalda ayrim oqsillarning tarkibidagi aminokislotalarning o'rtacha miqdori xususida ma'lumot berilgan.
	15-jadval Oqsillar tarkibidagi aminokislotalar (% da)

	Aminokislotalar
	
	Oqsil
	

	
	makkajo'xori zeini
	bug'doy gliadini
	nasha edostini

	Glikokol
	0
	1,0
	—

	Alanin
	9,8
	2,5
	4,3

	Valin
	1,9
	3,0
	5,7

	Leysin va izoleysin
	25,0
	6,0
	4,7 va 7,5

	Fenilalanin
	7,6
	2,5
	5,5

	Prolin
	9,0
	13,2
	4,3

	Oksiprolin
	0,8
	—
	—

	Metionin
	2,4
	2,3
	2,4

	Sistin
	0,9
	2,3
	0,9

	Serin
	1,0
	0,1
	6,3

	Treonin
	—
	3,0
	3,9

	Tirozin
	5,9
	3,1
	4,3

	Tri ptofan
	0,2
	0,9
	1.5

	Asparagin kislotasi
	1,8
	1,4
	12,0

	Glyutamin
	31,3
	46,0
	20,7

	Arginin
	1,6
	3,2
	16,7

	Gistidin
	0,8
	2,1
	2,9

	Lizin
	0
	0,6
	2>4 ,


3-§. Oqsillarning fizik-kimyoviy xususiyatlari
Oqsillar, odatda, qattiq holatdagi rangsiz yoki sarg'ish kukunsimon bo'ladi. Hozirgi paytda ko'pgina oqsillar kristall holatda olingan (globulyar shakldagi oqsillar). Oqsillarga rangli reaksiyalar xos bo'lib, bular biuret, ksanto -protein va boshqalardir. Biuret reaksiyasi binafsha rang hosil bo'lishi bilan tavsiflanadi, ishqorli eritmadagi oqsilga mis kuporosi eritmasidan tomizilsa, u binaf-sharang hosil qiladi. Bu reaksiya oqsil molekulasida politeptid bog'lanish borligi bilan izohlanadi. Ksantoprotein reaksiyada oqsilga azot kislotasi bilan ishlov beriladi, bunda sariq rang hosil bo'ladi. Bu reaksiyani tarkibida benzol halqasi bo'lgan aminokislotali oqsillar yuzaga keltiradi.
Oqsillar suvni yutish va nisbatan katta miqdordagi suvni saqlab turish qobiliyatiga ega. Bunda oqsillar yutgan suv erkin suvdan farq qiladi, xususan u erituvchanlik xususiyatini yo'qotadi. Quruq don bog'langan sorbsiyalangan namlikka ega. Shuning uchun quruq donda barcha fiziologikjarayonlar o'ta past darajada o'tadi, mikroflora esa rivojlana olmaydi. Katta miqdordagi namlik xamir hosil bo'lishida bug'doy vajavdar oqsillari bilan bog'lanadi. Yuqori darajada bo'kish natijasida oqsillar kolloid eritmalar hosil qiladi. Uzoq vaqt davomida saqlash natijasida oqsillarda bo'kish qobiliyati pasayadi. Bu hoi, asosan, dukkakli ekinlar donini uzoq saqlaganda kuzatiladi.
Kolloid eritmasidagi suv bo'lakchalari uni o'rab turgan oqsil molekulalarining bir-biriga yaqinlashib kattaroq bo'lakchalarga aylanishiga halaqit beradi. Agar oqsil eritmasiga suvda yaxshi eriydigan moddalarni qo'shsak, u suvni oqsildan ajratib oladi, natijada yirik bo'lakchalardan iborat cho'kma hosil bo'ladi. Bu koagulatsiya deb yuritiladi. Ishqoriy metallar tuzi oqsil koagulatsiya-sini yuzaga keltiradi. Tuzlar yordamida kechadigan oqsillar koagulatsiyasi tuzlanish deb nomlanadi. Tuzlanish — qaytar jarayon hisoblanib, tuz konsentratsiyasi kamayganda oqsil yana eritmada erib o'z holiga qaytadi.
Ultrabinafsha nurlar, kislota, ishqor, spirt va boshqa moddalar ta'sirida, shuningdek, qizdirish natijasida oqsillarda qaytmas cho'kish yuz beradi, bu jarayon denaturatsiya deb nomlanadi. Amaliyotda donlar uchun issiqlik denaturatsiyasi muhim ahamiyat kasb etadi. Bunda dondagi oqsil moddalarda namni yutish qobiliyati o'zgaradi, eruvchanligi yo'qoladi. Don oqsilining issiqlik denatu​ratsiyasi tezligi va darajasi haroratga, qizdirishning uzoq yoki qisqa vaqt davom etishiga va donning namligiga bog'liq bo'ladi. Nam bug'doy oqsili kuchli gidratlangan bo'lib, unga yuqori harorat tez ta'sir etadi. Bug'doy oqsilini denaturatsiyalashda quritish qoidalariga rioya qilinmagan taqdirda, bunday don yoki un kleykovinasi ajralmaydi, ajralganda ham kam miqdorda va sifatsiz bo'ladi. Ko'pgina donlar denaturatsiyasi asosan 60—70°C da boshlansa, bug'doy doni 50°C gacha qizdirilganda denaturatsiya seziladi.
Ishqor, kislota va fermentlar ta'sirida oqsillar gidrolizlanadi. Oqsillar gidrolizida oraliq mahsulotlar: dastlab murakkab, keyin ancha sodda va nihoyat sxema bo'yicha aminokislotalar ajraladi:
Oqsil
> albumozlar  
> peptonlar
> poli peptidlar
dipeptidlar
> aminokislotalar
Oqsillar gidrolizi donda unib chiqish davrida kechadi va qisman o'z-o'zidan qizish jarayonida ham yuz beradi.
Oqsillar-amfoter moddalardir va ular eritmada kislota yoki ishqorga o'xshash xususiyatlarga egadirlar. Bu hoi oqsil molekulasida kislotali (-COOH) va ishqorli (-NH2) guruhlar mavjudligi bilan izohlanadi.
4-§. Oqsillar tasnifi
Qabul qilingan ushbu tasnifga ko'ra oqsillarning kimyoviy tarkibi va emvchanligini hisobga olgan va barcha oqsil moddalar ikki katta guruhga bo'linadi:
1. Proteinlar yoki sodda oqsillar, ularning gidrolizida faqat aminokislotalar hosil bo'ladi.
2. Proteidlar yoki murakkab oqsillar, bunda sodda oqsillar biror-bir modda bilan birikkan holda bo'lib, gidrolizlanganda aminokislotalar va boshqa bir necha moddalar hosil bo'ladi. 
Proteinlar eruvchanligiga qarab quyidagicha kichik guruhlarga ajratiladi:
Albuminlar — suvda eriydigan oqsillar. Bu guruh oqsillari o'simlik va hayvon organizmida uchraydi. Ushbu guruh vakili sifatida bug'doy leykozinini keltirish mumkin. Albuminlar to'la qiymatli oqsillar bo'lib, o'zida barcha almashinmaydigan aminokislotalarni ushlaydi.
Globulinlar — kuchsiz tuzli eritmalar (NaCl, K2S04 va boshqalarning 3—5 %li eritmasi)da eriydigan oqsillardir. Globu​linlar barcha ekinlar donida mavjud bo'lib, moyli va dukkakli ekinlar donida ko'p miqdorda bo'ladi. Globulinlar to'la qiymatli oqsillar qatoriga kiradi.
Prolaminlar — 60 — 80 % etil spirtida eriydigan oqsillardir. Bu guruh oqsillari boshoqlilar donida juda ko'p miqdorda mavjud bo'ladi. Eng ko'p uchraydigani bug'doy va javdardagi gliadinlaridir. Arpa prolamini — gordein, suli prolamini — avenin, makkajo'xori pro-lamini esa zein deb nomlanadi. Prolaminlar biologik jihatdan albuminlar va globulinlarga nisbatan past qiymatli oqsillar bo'lib, ularning tarkibida lizin kam miqdorda yoki umuman mavjud emas, ayrim hollarda esa uning tarkibida triptofan ham bo'lmasligi mumkin.
Glyutelinlar — ishqorlarning kuchsiz eritmasida (0,2 %li) eriydigan oqsillar. Boshoqli donlarda mavjud. Bug'doy va javdar glyutenini shu guruh oqsillari turkumiga kiradi. Glyutelinlarning ozuqaviy qiymati albumin va globulinlarga nisbatan ancha past.
Boshoqli ekinlar doni va dukkakli ekinlar urug'i oddiy oqsillar (proteinlar) ga ega. Biroq proteidlarning ham ma'lum ahamiyati bor.
Proteidlar. Ular tarkibiga kiradigan nooqsil moddalarning kimyoviy xususiyatiga qarab kichik guruhlarga bo'linadi. Donli ekinlarni o'rganishda proteidlarning barcha guruhlaridan quyida-gilar alohida ahamiyatga molik:
Lipoproteidlar — oqsillarning moysimon moddalar — lipoid-lar bilan birikishini namoyon etadi. Bu oqsillar hujayra proto-plazmasi tarkibiga kiradi. Protoplazmaning turli xil moddalarni o'tkazuvchanlik qobiliyatini tiklashda muhim ahamiyat kasb etadi. Nukleoproteidlar — nuklein kislotalarining oqsil bo'lmagan guruhlari sifatida mavjud. Ular hujayra yadrosi va protoplazmasida bo'ladi. Hujayrada moddalar almashinuvi va irsiy belgilarning o'tmishida faol ishtirok etadi.
5-§. Don va uning qismlarida oqsil moddalar miqdori
Turli ekinlar donida oqsil miqdori turlicha bo'ladi. Boshoqli donlarda 5 %dan 24 % gacha oqsil mavjud bo'lib, dukkaklilar urug'ida esa 20 %dan 40% gacha oqsil bo'lishi mumkin. Boshoqli donlardan oqsilga eng boyi bug'doy hisoblansa, eng oqsili kami esa sholidir. Turli ekinlar donidagi oqsil miqdori 16- jadvalda keltirilgan.
	16-jadval
Turli ekinlar doni va urug'ida oqsil miqdori
(quruq moddalarga nisbatan % hisobida)


	Ekin turi
	Oqsil
	Ekin turi
	Oqsil

	Bug'doy
	13,0-16,0
	Sholi
	7,0-10,0

	Javdar
	11,0-14,5
	Grechixa
	10,0-14,5

	Suli
	11,0-14,0
	No'xat
	20,0-14,0

	Makkajo'xori
	10,0-12,0
	Yasmiq
	22 -28,0

	Tariq
	10,0-13,0
	Soya
	30,0-36,0


Bir ekin donida mavjud bo'lgan oqsil miqdori hosil yetish-tirilgan hudud, tuproq-iqlim sharoiti, sug'orish usuli, mahsulot navi va donning to'liqligiga qarab turlicha bo'ladi. Bug'doy donida 8 %dan 24 %gacha oqsil bo'lishi mumkin. Umuman olganda, janubi-sharqiy hududlarda yetishtirilgan bug'doy nisbatan oqsilga boy bo'ladi. Javdar donining turli xil navlaridagi oqsil miqdori 17- jadvalda keltirilgan.
	17- jadval
Turli navdagi javdarning oqsil miqdori
(quruq moddalarga nisbatan % hisobida)

	Javdar navi va namunaning turi
	Oqsil

	«Vyatka» «Lisitsinsk» «Lisitsinsk» «Qozon — 5 + 6» «VoronejskSXI»
	14,63 13,37 11,53 12,00 9,58


Hosilnmg yetilish davnda yog mgarchiliknmg ко p bo asm oqsil miqdorining nisbatan kam bo'lishiga olib keladi. Dukkakli va boshoqli ekinlar doni tarkibida oqsil moddalarining ko'pligi tufayli ular qimmatli oziq-ovqat mahsuloti bo'lib, qayta ishlashda esa qimmatli xomashyo sifatida muhim ahamiyat kasb etadi. Ammo spirt, pivo va kraxmal qiyomi ishlab chiqarishga mo'ljallangan don partiyalari o'zining kraxmalga boyligiga ko'ra baholanadi.
Turli xil ekinlarning oqsili aminokislotalar tarkibiga ko'ra turlicha bo'ladi. Oziq-ovqat uchun to'liq qiymatliligiga ko'ra suli, grechixa, soya, no'xat va boshqa dukkakli ekinlarning oqsili birinchi o'rinda turadi. Binobarin, don sifatini baholash jarayonida nafaqat oqsilning umumiy miqdorini, balki uning sifatiy tarkibini ham e'tiborga olish lozim. Oqsillar donda bir tekisda taqsimlanmaydi. Boshoqli donlarda eng ko'p oqsil miqdori murtakda bo'ladi. Oqsil miqdoriga ko'ra keyingi o'rinlarda aleyron qatlam va urug' qobiqlari hamda mag'iz turadi. Meva qobig'ida esa oqsil eng kam miqdorda bo'ladi (18- jadval).
	18-jadval
Bug'doy donining turli qismlaridagi oqsil miqdori
(don qismlarining og'irligiga nisbatan % hisobida)

	Don   qismlari
	Oqsil

	Butun don
Mag'iz
Aleyron qatlam va   qobiq
Murtak
	13,0 -16,0 10,0 - 13,0 25,0 - 30,0 33,0 - 40,0


Murtakda, asosan, albumin, globulin va murakkab oqsillar mavjud bo'ladi. Aleyron qatlam — globulinga, mag'iz — prolamin va glyutelinga ega. Hatto alohida qismning ichida oqsil bir tekisda bo'lmaydi. Masalan, mag'izning yuza qismida uning markaziga qaraganda ko'proq oqsil joylashadi. Dukkakli va moyli ekinlardagi oqsil moddalarining katta qismini globulinlar tashkil etadi.
6-§.  Donning nooqsil azotli moddalari
Donning tarkibiga oqsil moddalaridan tashqari nooqsil azotli moddalar ham kiradi, bular, asosan, aminokislota va amidlardir. Pishib yetilgan donda bunday moddalar kam miqdorda bo'ladi, odatda, donda 2—3 %gacha azotli moddalar bo'ladi, ayrim hollarda bundan ham oz miqdorda bo'lishi mumkin. Normal donlarda nooqsil azotli moddalar, asosan, aleyron qatlam va murtakda joylashgan bo'ladi.
Don tarkibida oqsil va nooqsil azotli moddalar miqdori orasidagi nisbat yetilish, o'sish va o'z-o'zidan qizish natijasida o'zgarishi mumkin. Donlarning yetilish davrida nisbatan oddiy azotli mod​dalar bargdan urug'ga o'tadi va u yerda oqsilga aylanadi. Shu boisdan yetilish darajasiga qarab nooqsil azotli moddalar miqdori kamayib, oqsil moddalar miqdori oshib boradi. O'z-o'zidan qizish, o'sish natijasida don tarkibidagi oqsil moddalar fermentlar ta'sirida nooqsil azotli moddalarga aylanib, natijada azotli moddalar miqdori oshib boradi, yuqoridagi ma'lumotlardan shu narsa aniq bo'ladiki, don​ning tarkibida azotli moddalar miqdorining ko'payshi uning buzilishi, aynishi yoki yetilish jarayonining tugamaganligidan dalolat beradi.
Alkoloidlar. Yuqorida ko'rib o'tilgan nooqsil azotli moddalardan tashqari alkoloidlar ham azotli moddalarga kiradi. Alkoloidlar o'simliklar dunyosida keng tarqalgan bo'lib, fiziologik faol moddalar hisoblanadi. Ba'zi alkoloidlar kuchli zaharlar hisoblanadi. Alkoloidlar saqlovchi ba'zi urug'larning oziq-ovqat mahsulotiariga yoki ozuqabop donlar tarkibiga tushib qolishi hayvonlar va insonlarning zaharlanishiga olib kelishi mumkin. Shuning uchun tarkibida alkoloidlar mavjud bo'lgan donlar qat'iy belgilangan me'yor asosida nazorat qilinadi. 

Turli-tuman alkoloidlarning ma'lum miqdori qorakuya shox-chalarida mavjud. U bilan zaharlanganda insonlarda tutqanoq holatlari yuz beradi. Alkoloidlarning muhim manbai tibbiyotda keng qo'llaniladigan opiy ko'knorining sutli shirasidir. Unda morfin alkoloidi va boshqalar mavjud.
12-bob. FERMENTLAR
Tirik organizmlarda, shu jumladan, urug' va donlarda kecha-digan turli-tuman reaksiyalar biologik katalizatorlar hisoblangan— fermentlar enzimlar yordamida tezlashtiriladi va boshqariladi. Fermentlar tirik organizm hujayralarida sintezlanadi. Rus olimi I. P. Pavlov fermentlarni shunday baholagan edi: «Bu moddalar hayot faoliyatida muhim ahamiyat kasb etib, o'zlarida shunday kimyoviy jarayonlarga sharoit yaratadilarki, faqat shu jarayonlar tufayligina hayot mavjuddir. Ular to'la ma'noda hayotning qo'zg'atuvchilaridir».
Akademik A. I. Oparin o'simlik xomashyolari texnologiyasi va ularni saqlashda fermentlarning muhim ahamiyatini ochib bergan. Xususan, o'simlik shu jumladan, donli xomashyolarini qulay sharoitlarda saqlash, shuningdek, qayta ishlash bilan bog'liq tex-nologik va xomashyoda kechadigan fermentativ jarayonlar xususiyatini hamda unga ta'sir ko'rsatuvchi omillarni chuqur o'rganishga asoslangan bo'lishi kerak.
l-§. Fermentlar tabiati
Fermentativ jarayonlar insonlar tomonidan qadim zamon-lardan qo'llanila boshlangan. Ammo bu moddalarning kimyoviy xususiyatlarini o'rganishga XIX asr oxirlarida kirishilgan. Hozirgi paytda shu narsa aniq bo'ldiki, bu murakkab molekulali organik modda o'z tabiatiga ko'ra oqsil xususiyatlariga ega. Fermentlarning bir qismi oddiy oqsillar guruhiga xosdir. Bu fermentlarda oqsilning o'zidagi molekulalar tarkibiga kiruvchi muayyan kimyoviy guruhlar faol guruh rolini bajaradi. Bu guruhdagi bir qator fermentlar kristall ko'rinishida olingan (amilaza, proteaza va boshqalar). Qolgan fermentlar esa murakkab oqsillar (proteidlar)ga xosdir. Bu fermentlar tarkibiga oqsil va faol guruh hisoblangan birikmalar kiradi. U prostetik guruh deb nomlanadi. Kimyoviy tabiatiga ko'ra prostetik guruhlar xilma-xil bo'ladi. Oqsil va prostetik guruhni bir-biridan ajratish mumkin, ammo bunda fermentlarning faolligi yo'qoladi.
2-§. Fermentlarning umumiy xususiyatlari va ularning  

faolligiga ta'sir ko'rsatuvchi  omillar
Fermentlar xususiyatlarining murakkabligi ularning tabiatan oqsillar tarkibiga kirishi va biologik katalizator deb qabul qilinishidir. Ular muhitda kechadigan har qanday reaksiyalarga o'ta beriluvchan, eritmada oson cho'kadi, harorat o'zgarishlariga o'ta sezgir.
Kristall shaklida olingan fermentlar, oqsillarga xos ko'rinishga ega. Fermentlar oqsillarga xos rangli reaksiyalarni beradi. Oddiy oqsillarga xos bo'lgan fermentlar gidrolizida aminokislotalar hosil bo'ladi. Murakkab oqsillarga xos fermentlar gidrolizida esa amino​kislotalar va prostetik guruh tarkibiga kiruvchi bir qator moddalar hosil bo'ladi. Yuqorida aytib o'tilganidek, fermentlar tirik hujayrada sintezlanadi, shuningdek, u hujayradan sun'iy yo'l bilan ajratib olinganda ham faoliyatini davom ettirishi mumkin.
Ayrim hollarda hujayralarning o'zi fermentlarni tashqi muhitga chiqarishi mumkin. Fermentlar kimyoviy reaksiyalarda katalizator sifatida qo'llaniladi va kimyoviy reaksiya tezligini o'zgartira oladi. Shuningdek, fermentlarning kam miqdori ko'p miqdordagi mod-dalarni boshqa moddalarga aylantirish xususiyatiga ega (muhitni o'zgartiradi). Masalan, bir qism (vazn hisobida) amilaza kraxmal-ning million qismigacha (vazn hisobida) miqdorini maltozaga aylantirishi mumkin.
Reaksiya tugashi bilan reaksiya natijasida hosil bo'lgan mahsulot tarkibiga kirmasdan, fermentlar alohida ajralib qoladi. Fermentlar qat'iy o'ziga xos (alohida, turiga qarab) harakatlanish xususiyatiga ega. Har bir ferment muayyan tarkib va tuzilishiga ega bo'lgan moddalarga ta'sir ko'rsatadi. Masalan, saxaroza fermenti faqat saxarozaga ta'sir etadi, laktoza yoki maltozaga ta'sir qilmaydi.
Qaytarilish xususiyati fermentlarga xos bo'lib, reaksiya sharo-itiga ko'ra ayrim fermentlar bir moddaning o'zini sintezlash yoki aksincha, parchalash xususiyatiga ega. Donning pishishida lipaza fermentlari ishtirokida moylar hosil bo'ladi, ammo ularni saqlash va donning unib chiqish jarayonida yana shu ferment ta'sirida moylar gidrolizi (parchalanishi) yuz beradi. Fermentlarning faoliyatiga muhitning harorati, namligi va kislotaliligi, shuningdek, fermentlarning aktivator va paralizatorlari ham ta'sir ko'rsatadi.
Muhitning harorati. Muhitda haroratning ko'tarilishi bilan fermentativ jarayonlar tezligi oshadi. Fermentlar uchun eng qulay harorat optimumiga erishilganda, fermentativ jarayonlar maksimal tezlikka ega bo'ladi. Ko'pgina fermentlar uchun eng qulay harorat 35—50°C atrofida bo'ladi. Haroratning bundan keyingi 60—80°C ga ko'tarilishi natijasida fermentlarning oqsil qismi buziladi (denaturatsiyalanadi) va ular katalizator sifatidagi faoliyatlarini to'xtatadi. Namlik past bo'lgan muhitda esa fermentlar juda yuqori haroratga ham chidamli bo'ladi. Haroratning 0°C dan kamayishi natijasida fermentlar zararlanmaydi, ammo fermentativ jarayonlar sekinlashadi. Fermentlar faolligiga haroratning ta'sir etishi donni saqlash va quritish jarayonlarida aniq hisobga olinishi kerak. Donni yaxshi saqlash uchun uni sovitish, ya'ni sovitilgan holda saqlash zarur. Donni quritishda esa ferment molekulalarining oqsil qismida buzilish (denaturatsiyalanish) yuz berishini oldini olish, harorat tartibiga qat'iy rioya qilish, qizigan quritgich kameralarida don​ning kuyib qolishidan ehtiyot bo'lish zarur.
Muhitning namligi. Namlik yuqori bo'lgan muhitda fermentlar o'ta faol bo'ladi. Chunki, namlik turli fermentativ jarayonlarda ishtirok etuvchi modda va muhit sanaladi. Donda namlikning ko'tarilishi bilan fermentlar faolligi ortadi, gidrolitik jarayonlar kuchayib, donning nafas olishi jadallashadi. Bu holat donda erkin namlik hosil bo'lishi bilan bu namlik esa moddalar almashinuvida ishtirok etib, hujayradan hujayraga o'tish qobiliyatiga ega ekanligi bilan izohlanadi. Donda erkin namlik hosil bo'lish darajasidagi namlik kritik namlik deb yuritiladi. Donning namligi kritik namlikdan yuqori bo'lganda fermentlar faolligi ortadi. Boshoqli donlarda kritik namlik 14,5—15,5 % atrofida bo'ladi. Don namligining kritik namlikdan pasayishi don sifati va og'irligi jihatidan yo'qotishlarni keskin kamaytiradi. Shuning uchun donni quruq holatda saqlash eng qulay va keng tarqalgan usul hisoblanadi.
Muhitning kislotaliligi. Faol kislotali muhit fermentlar faolligiga katta ta'sir ko'rsatadi. Har bir ferment uchun turlicha qulay pH muhit mavjuddir. Ayrim fermentlar — ishqorli muhitda faol bo'lsalar, boshqalari neytral muhitda, ba'zi birlari esa kislotali muhitda faol bo'ladilar. Masalan javdar a — amilazasi harakatlari uchun faol kislotalilik uchun eng qulay 5 hisoblansa, (3 — amilaza uchun 4, maltoza uchun bu ko'rsatkich 4,5 ga teng.
Fermentlarning aktivator va paralizatorlari. Ayrim moddalar fermentlar faolliyatini kuchaytiradi va ular aktivatorlar deb nom-lanadi. Yana shunday moddalar mavjudki, ular fermentlar faoli-yatini susaytirgani uchun paralizatorlar deb nomlanadi. Fer​mentlarning aktivatorlariga oqsillarni parchalovchi sistein amino-kislotasi, glyutation tripeptid va hokazo shunga o'xshash mod​dalar kiradi. Oqsillarda erimaydigan cho'kmalar hosil qiladigan og'ir metallar tuzi: simob, mis, kumush, qo'rg'oshin va boshqalar fermentlarning paralizatorlari hisoblanadi. Shuningdek, parali-zatorlarga tirik hujayralardagi fermentlar faoliyatini to'xtatib qo'yadigan antifermentlar deb nomlanuvchi biologik moddalar ham kiradi.   ,
3-§. Fermentlarning   tasniflanishi
Fermentlar o'z tarkibiga ko'ra, bir komponentli va ikki komponentli bo'lishi mumkin. Bir komponentli fermentlar faqat oqsillardan iborat bo'ladi. Ikki komponentli fermentlar esa oqsil va u bilan birikkan biror bir modda bilan birgalikda bo'ladi. Fermentlar harakat qilish usuliga ko'ra, hujayra ichida va tashqarisida harakatlanuvchi endofermentlar (hujayra ichida) va ekzofermentlarga (hujayra tashqarisida) bo'linadi.
Ko'pchilik hollarda fermentlar muayyan bir moddaning katalizator bo'lishi yoki modda molekulasida muayyan kimyoviy bog'ga ta'sir etishi mumkin. Fermentlar harakatining xususiyligini ularning tasnifiga asoslanib izohlash mumkin. 
Fermentlar o'z harakatining xususiyatiga ko'ra olti guruhga bo'linadi: gidrolazalar va fosforilazlar, parchalovchi fermentlar, oksidlovchi-qaytaruvchi fermentlar, tashuvchi fermentlar, izomerlovchi fermentlar va kondensatsiyalovchi fermentlar. Bu guruh ichida fermentlar muayyan guruhdagi moddalarga ta'sir etishiga qarab o'zaro bir - biriga bog'lanib turuvchi kichik guruhlarga bo'linadi. Qulaylik tug'dirish maqsadida har bir ferment reaksiyada ishtirok etuvchi substrant nomiga «aza» qo'shimchasini qo'shib nomlanadi.
Gidrolazalar va fosforilazalar. Bu fermentlar tarkibida suvli birikma (gidrolazalar) yoki fosfor kislotasi qoldiqlari bo'lgan (fosforilazalar) moddalarning parchalanishi reaksiyasida katalizatorlik qiladi. Ta'sir

ko'rsatuvchi moddalariga qarab, gidrolazalar quyidagi kichik guruh fermentlariga bo'linadi: karbogidrazalar, proteazalar, esterazalar. 

Karbogidrazalar polioz va glukozidlarning gidroliz reaksiyasini - katalizlaydi. Bularga ko'p miqdordagi fermentlar kiradi. Disaxaridlarga ta'sir etuvchi fermentlarining vakili sifatida saxaroza va maltozani misol qilib olishimiz mumkin. Saxaroza (invertaza) saxarozani glukoza va fruktoza hosil bo'lguncha

 II qator polisaxandlanga ta sir etuvchi iermentlar vakili siiatida don tarkibidagi mavjud bo'lgan amilaza va sellulozani misol tariqasida olish mumkin. Amilaza ikki xil turga ajratiladi; a — amilaza asosan Maltoza fermenti   maltozani gidrolizlaganda ikki molekula glukozaga ajraladi

kraxmalni dekstrinlargacha parchalaydi, (3 — amilaza esa kraxmalni maltozaga aylantiradi. Bu fermentlarning ikkalasi ham pivo va spirt sanoatida, boshqa ishlab chiqarish sohalarida, non pishirish va donning unib chiqish jarayonlarida muhim ahamiyatga ega. Ildizdagi gidrolizlaydi

bug'doyni zararlaydigan toshbaqa-kana so'lagida faol amilaza mavjud boiadi. Selluloza sellulozani qand sellobiozigacha parcha​laydi. Ular odatda, mikroblarda uchraydi.
Proteazalar (proteolitik fermentlar) oqsillarni aminokislotalarga parchalanish reaksiyasida katalizatorlik qiladi. Proteazalarga fermentlarning quyidagi asosiy guruhlari kiradi: oqsillarni pepton-largacha, peptidlargacha va erkin aminokislotalargacha gidro-lizlaydigan proteinazalar; peptidlarni parchalaydigan peptidazalar. Yaxshi pishib yetilgan va mo'tadil sharoitlarda saqlangan donlarda proteazalar faol emas. Ularning faolligi donning unish davrida oshadi. Juda faol proteolitik fermentlar toshbaqa-kana so'lagida mavjud bo'ladi.
Esterazalar — murakkab efirlarni parchalovchi fermentlardir. Esterazalarga lipazalar, fosfatazalar va boshqa fermentlar kiradi. Lipazalar moylarni glitserin va moyli kislotalarga gidrolizlaydi.
Fosfatazalar fosfor kislotasini fosfatidlardan ajratib olish reaksiyasida katalizatorlik qiladi. Fosforilazalar H3P04 — fosfor kislotali murakkab organik birikmalarning parchalanishida katalizatorlik qiladi. Bu guruhga kraxmal fosforilazasi kiradi, u glukozaning fosforoksidli efiri hosil bo'lishi bilan uni parchalaydi.
Tirik organizmlarda fosforilazalar muhim ahamiyatga ega, ular ishtirokida murakkab uglevodlar sintezlanadi.
Parchalovchi fermentlar. Bu guruh fermentlar uglerod atomlari orasidagi bog'larning uzilishi yuz beradigan reaksiyalarda, shuningdek, suv va ammiakning ajralib chiqishida katalizatorlik qiladi.
Parcholovchi fermentlarga quyidagilar kiradi: katalaza, karbo-ksilaza, aldolaza va boshqalar. Katalaza vodorod perekisini suv va kislorod molekulasiga ajratadi. Bu bilan katalaza hujayralarda hosil bo'ladigan vodorod perekisining organizmga ko'rsatadigan zaharli ta'siridan saqlab qolish vazifasini bajaradi.
Karboksilaza vino kislotasidan karbonat angidridni nafas olish jarayonida hosil bo'ladigan oraliq mahsulot sifatida ajratib oladi. Karboksilaza ikki komponentli ferment bo'lib, lining tarkibiga faol guruh sifatida B, vitamini ham kiradi.
Oksidlovchi-tiklovchi fermentlar. Bu guruhga oksidlanish qaytarilish reaksiyalarida katalizatorlik qiluvchi fermentlar kiradi. Bunda vodorod atomlari yoki elektronlar oksidlanuvchi moddadan qaytariluvchi moddaga o'tadi. Oksidlovchi qaytariluvchi fermentlar quyidagilar: degidrazalar, oksidazalar va boshqalar.
Degidrazalar oksidlanuvchi moddadan vodorodni ajratib olishda katalizatorlik qiladi. Degidrazalar ishtirokida reaksiyani quyidagi sxemada ifodalash mumkin:

Oksidazalar oksidlanuvchi moddadan vodorodni ajratib, uni kislorodga olib berish natijasida suv yoki perekis vodorodi hosil bo'ladigan reaksiyalarda katalizatorlik qiluvchi fermentlardir. Oksidazalar meva va urug'larning aerob nafas olish jarayonida muhim ahamiyatga ega.
Tashuvchi fermentlar. Bu guruh fermentlari kimyoviy guruh-larning bir moddadan parchalanib chiqib, boshqasiga o'tishi natijasida yangi moddalar hosil bo'ladigan reaksiyalarda katalizatorlik qiladi. Tashuvchi fermentlarga aminoguruhlarning (—NH2) o'tish reaksiyalarida katalizatorlik qiluvchi aminoferazalar misol bo'la oladi.
Izomerlovchi fermentlar. Bu fermentlar organik moddalarning bir izomerdan ikkinchisiga aylanish reaksiyalarida katalizatorlik qiladi. Ularning ahamiyatini organizmda moddalar almashinuvi — nafas olish jarayonida yoki bijg'ish jarayonlarida va boshqalarda ko'rish mumkin.
Kondensatsiyalovchi fermentlar. Bu fermentlar organik birik-malar molekulalari kondensatsiyalanuvchi reaksiyalarida

 katalizatorlik qiladi. Asetosirka kislotasi hosil bo'lishi bilan sirka kislotasi ikki molekulasining o'zaro kondensatsiyalanish reaksiya-sida katalizatorlik qiladi. Bu jarayonni limon kislotasi hosil bo'lishi bilan shovul va sirka kislotali molekulalari hamda boshqalarning kondensatsiyalanishida kuzatish mumkin.
4-§.  Fermentlarni aniqlash usullari
Fermentlar katalizatorlik qiladigan biror turdagi reaksiya natijasida moddalarning o'zgarishiga qarab, u yoki bu turdagi fer​ment mavjudligi to'g'risida xulosa chiqarish mumkin. Reaksiya tezligiga ko'ra, fermentlar miqdorini ham aniqlash mumkin.
Tekshirilayotgan materialdan olingan, ekstraktlarning muay-yan moddaga ta'siri orqali fermentlar faolligini o'rganish usuli eng keng tarqalgan usul hisoblanadi. Masalan, kraxmal eritmasi amilaza ta'sirini aniqlashda, oqsil esa proteoletik fermentlar ta'sirini aniqlashda, moylar esa lipazalar va hokazolar ta'sirini aniqlash maqsadlarida qo'llaniladi. Don va uning qayta ishlangan mahsulotlarida ma'lum sharoitlarda un fermentlari faoliyati natijasida hosil bo'ladigan maltozalar miqdoriga qarab, diastatik faollikni aniqlasji usuli eng ko'p tarqalgandir.
13-bob. DON TARKIBIDAGI  UGLEVODLAR
Uglevodlar — organik moddalarning katta guruhini tashkil etadi. Ular o'simlikning yashil qismida fotosintez natijasida hosil bo'ladi. Organik moddalarning bu guruhi С, Н, О elementlaridan tashkil topgan bo'lib, tabiatda keng tarqalgan. Ular o'simliklar organizmining 85—90 %ni tashkil etadi. Meva va urug'lar tarkibida turli xildagi uglevodlar mavjud. Ulardan ko'pchiligi ozuqaviy jihatdan (qand, kraxmal) katta ahamiyatga ega. Ular tirik organizmlarning asosiy energiya manbayidir. 1 g o'zlashtirilgan uglevod 4,1 kkal issiqlik beradi. Uglevodlarning dondagi miqdori (ayniqsa, kraxmal miqdori) donning ozuqaviy qiymatini belgilaydi. Xamirda achitqining rivojlanishi uchun qand va kraxmal kerak. 
Bu esa o'z navbatida non sifatini belgilovchi g'ovaklik, hajm, ta'm va boshqa ko'rsatkichlarini yaxshilaydi. Bundan tashqari kraxmal oqsil bilan birgalikda xamirning kolloid xususiyatlarini belgilaydi va non sifatiga ta'sir ko'rsatadi.
Don tarkibidagi o'zlashtirilmaydigan uglevodlar (kletchatka va gemiselluloza) uning ozuqaviy qiymatini kamaytiradi.
l-§. Uglevodlar tasnifi
Uglevodlar tarkibiga ko'ra ikki katta guruhga bo'linadi: oddiy uglevodlar yoki monozlar (monosaxaridlar) va murakkab uglevodlar yoki poliozlar (polisaxaridlar).
Monozlar molekulasi tuzilishini (strukturasini) buzmasdan gidrolizlanmaydi. Molekulasidagi uglerod atomlari soniga qarab quyidagi turlarga bo'linadi: triozlar — uch uglerod atomiga, tetrozlar — to'rt uglerod atomiga, pentozlar — besh uglerod ato​miga, geksozlar — olti uglerod atomiga ega.
O'simliklar dunyosidagi eng keng tarqalgani va ahamiyati katta bo'lganlari geksozalar (C6H1206) va pentozalar (C5H10O5) dir.
Poliozlar — suv molekulasini ajratib, polimerlash yo'li bilan oddiy uglevod molekulalaridan hosil bo'ladi. Poliozlar ikki guruhga ajratib o'rganiladi: I qator polisaxaridlari (qandsimonlar), II qator polisaxaridlari (qandsimon bo'lmagan).
Qandsimonlarga ikki, uch yoki to'rt molekula manozlardan tashkil topgan poliozlar, qandsimon bo'lmagan guruhga esa beshta va undan ko'p bo'lgan manozlar molekulasidan tashkil topgan poliozlar kiradi.
2-§. Qand moddalar
Monozlar. Monozlar ko'p atomli spirtlarning hosilalari bo'lib, o'z molekulasida spirt guruhlari — OH bilan bir qatorda
О
aldegid —// — yoki   keton — С = О guruhlarini ham saqlaydi.
-C-H
'

Tarkibida gidroksil, aldegid va keton guruhlarining mavjudligiga qarab, monozlar turli xil xususiyatlarga ega bo'ladi. Ana shu xususiyatlarning ba'zilari quyida keltirilgan.
1. Monozlar oddiy va murakkab efirlarni hosil qilish xusu-siyatiga ega. Masalan, nafas olish jarayonida muhim ahamiyat kasb etuvchi fosfor kislotasi efirlarini hosil qiladi.
2. Monozlar mos sharoitlarda ko'p atomli spirtlar hosil qilib, qayta tiklanish xususiyatiga ega.
3. Barcha monozlar feling suyuqligini qaytarib, Cu20 ni hosil qiladi va oksidlanish qobiliyatiga ega.

Bunda tarkibida aldegidli guruhi (aldozalar) mavjud bo'lgan qand moddalari bir asosli kislotagacha oksidlanadi, keton (ketozalar) guruhiga ega bo'lgan qand moddalari esa molekula-larining tarqalib ketishi bilan oksidlanadi.
Monozlarning bu xususiyatlari ularning miqdorini aniqlashda qo'llaniladi. Feling suyuqligi yordamida monozlar oksidlantirilib, hosil bo'lgan Cu20 miqdoriga qarab, mahsulotdagi tiklovchi qandlar miqdori oichanadi.
4. Monozlar tabiiy sharoitlarda davriy siklik shaklga ega. Masalan, glukoza kristall holatda davriy xususiyatga ega. Davriy shaklga o'tishda davrning paydo bo'lishi spirt guruhidagi vodorod-ning aldegidli yoki ketonli guruhga o'tish yo'li bilan spirtli guruhdagi kislorod hisobidan kislorodli bog'lar hosil bo'lishi bilan kechadi. Geksozlarning aldegid guruhi bilan birikishi olti a'zoli yoki besh a'zoli davr hosil qilish bilan o'tadi. Olti a'zoli davrda glukozalarning davriy tuzilishi birinchi va oltinchi uglerod atomlari o'zaro davriy tutashadi va bu piranoz tuzilish deb yuritiladi. Olti a'zoli sikldagi manozlarni geterosiklik birikishidan hosil bo'lgan piranlar, besh a'zoli geterosiklik birikishdan hosil bo'lganda esa furanlar deb hisoblanadi. Piranoz shakl barqaror. Manozlarning besh a'zoli (furanozli) davriy tuzilishi juda noturg'un (davr birinchi va to'rtinchi uglerod atomlari orasida birikadi). Ketozalarda esa barqaror davriy tuzilish ikkinchi va oltinchi uglerod atomlari orasida birikadi.

Pentozalar (C5#]O05). O'simliklarga xos bo'lgan mahsulotlarda L— arabinoza, D — ksiloza, D — riboza singari pentozalar uchraydi. Arabinoza va ksiloza pentozanlarning (C5#804)n murakkab uglevodlari ko'rinishida meva va urug'larda topilgan.
Araban pentozan ko'rinishidagi L — arabinoza pektin moddalar tarkibiga kiradi. Ksilan ko'rinishidagi D — ksiloza meva va urug'lar qobig'i va makkajo'xori so'tasining tarkibiy qismlariga kiradi. Quyimolekulyar pentozalar ko'rinishidagi arabinoza va ksiloza donning yelimlari tarkibiga kiradi.

Geksozalar (C6Hn06). D —glukoza, D —galaktoza, D — mannoza va D — fruktoza tabiatda eng keng tarqalgan geksozalardir.
D — glukoza (dekstroza yoki uzum qandi) meva va urug'lar tarkibida erkin holatda bo'ladi, shuningdek, kraxmal, kletchatka, disaxarid kabi polisaxaridlar tarkibiga ham kiradi.
D — galaktoza o'simliklardagi yuqorimolekular galakta ugle-vodlar tarkibiga kiradi.
D — mannoza meva va urug'larda erkin holatda bo'lishi ham mumkin, yoki yuqorimolekular uglevodlar — mananlar tarkibida ham bo'lishi mumkin.
D — fruktoza (levuleza yoki meva qandi) meva va urug'larda erkin holatda mavjud bo'ladi, ayrim hollarda glukoza bilan birgalikda yoki polisaxaridlar (saxarozalar, levulozanlar va boshqalar) tarkibida ham uchraydi.

Barcha geksozalar o'ziga xos xususiyatlarga egadir. Ulardan eng muhimi geksozlarning bijg'ishidir. U mikroorganizmlar ta'sirida amalga oshadi. Geksozlarning bijg'ishi — bu energiya ajralib chiqish hisobiga uglevodlarning dissimilatsiyasi, biroq bu energiya ularning oksidlanishi natijasida ajralib chiqadigan energiya miqdoridan ancha kamdir. Bijg'isjming uch xil usuli keng tarqalgan: spirtli, sutli va moyli achitqili.
Bijg'ish juda murakkab jarayon bo'lsa ham, odatda, u quyi-dagicha qisqartirilgan formula bilan ifodalanadi:
Spirtli bijg'ish formulasi

[image: image51.png]C,H,,0———2C0, + 2C,H,0H + 28 kkal.

geksoza karbonar  etil spirt
angidrid




Spirtli bijg'ish, asosan, achitqi zamburug'lari ishtirokida amalga oshadi. Uglevodlarning qisman geksozalarning parchalanishiga o'xshash jarayon anaerob nafas olish deb nomlanadi. Meva va urug'lar kislorod yetishmaydigan sharoitlarda saqlansa, ularda ham anaerob nafas olish jarayoni yuz berishi mumkin. Sutli achitqili bijg'ish sut achituvchi bakteriyalar ishtirokida amalga oshadi va quyidagicha ifodalanadi:

[image: image52.png]C,H,0, —— 2 CH,CH(OH)COOH + 22,5 kkal.

geksoza sut kisfotasi
Moyli achitgili bijg‘ish quyidagi tenglama bilan tavsiffanadi
CiH,,0y ———— CH,CH,CH,COOH +2 CO,+ 2H,+ 20 Kkal.

geksoza moyli achitgi karbonat
angidrid




Bijg'ish qator texnologik jarayonlar asosini tashkiJ etib, qadim zamonlardan buyon insonlar uni non pishirish, spirt ishlab chiqarishda qo'llab keladilar.

I tartibli polisaxaridlar (qandsimon poliozlar)
Qandsimon polisaxaridlarning tabiatda eng keng tarqalgan turlari disaxaridlar: saxaroza, maltoza, laktoza va boshqalar. Saxaroza (shakarqamish yoki qand lavlagida) bir molekula glukoza va fraktoza qoldig'idan hosil bo'lgan moddadir. Uning strukturaviy formulasi quyidagicha:

[image: image54.png]CoH,0, + H0 > CH,0, + CHLO,
saxaroza glukoza Sfruktoza




Saxarozaning kislota yoki saxaroza fermenti ta'siridagi gidrolizi natijasida teng miqdordagi glukoza va fruktoza hosil bo'ladi. Bu jarayon inversiya deb nomlanadi, hosil bo'lgan glukoza va fruktozaning teng miqdordagi aralashmasi invert qand deyiladi.
Saxaroza feling suyuqligini qaytarmaydi. Boshoqli donlarda saxaroza boshqa qand moddalariga nisbatan qand miqdorining ko'pligi bilan farq qiladi. Maltoza (solod qandi) ikki molekula glukoza qoldig'idan hosil bo'ladi, uning tuzilish formulasi:

Maltoza kislotalar yoki maltoza fermenti ta'siri ostida glukoza hosil bo'lguncha gidrolizlanadi. Maltoza feling suyuqligini qayta tiklaydi. Meva va urug'lar tarkibida maltoza juda kam miqdorda bo'ladi yoki umuman bo'lmaydi, ammo u kraxmalning amilaza fermenti ta'sirida gidrolizlanganda hosil bo'ladi. Bunday jarayon donning unib chiqishida, o'z-o'zidan qizishida, shuningdek, xamir tayyor-lashdayuzberadi.

Sellobiozlar glukoza molekulasining ikki qoldig'idan hosil bo'lib, maltoza molekulasiga qaraganda boshqacha birikkan. O'simliklarda kletchatkaning sellobiaz fermentlari ta'siridagi gidrolizi natijasida hosil bo'ladi.
Qandlarning umumiy xossalari
Qandlar (monozlar va qandsimon poliozlar) bir necha umumiy xossalarga ega. Ulardan eng muhimlari quyidagilar:
1. Shirin ta'm. Turli xil qandlar turlicha shirinlik darajasiga ega. Agar saxarozalar shirinligini 100 deb qabul qilsak, unga nisbatan taqqoslaganda boshqa qandlaming shirinligi quyidagi ko'rsatkichga ega:
fruktoza
— 173;
saxaroza
— 100;
glukoza
                    — 74;
maltoza
                    — 32;
raffinoza
                    — 23.
2. Suvda oson erish xossasiga ega bo'lib, vino spirtida nisbatan yomon eriydi.
3. To'yingan eritmalardan kristallanish xossasiga ega bo'lib, har bir qandning o'ziga xos kristall shakli mavjud.
4. Gigroskoplikka, ya'ni havodagi suv bug'larini yutish xususiyatiga ega. Fruktoza ular orasida eng kuchli gigroskoplik xossasiga ega.
5. Qattiq tusga kirish xususiyatiga ega. Bu xossa uning molekulasida assimetrik uglerod atomlari borligi bilan izohlanadi.
6. Qandlaming karamellanishi ularni yuqori haroratgacha qizdirganda yuz beradi. Karamellanishdan olinadigan mahsulotlar qoramtir tusga kiradi. Bu jarayon solodni quritishda yoki non yopishda sodir bo'ladi. U non chekkasining sarg'imtir jigarrang yoki to'q jigarrangda bo'lishi bilan izohlanadi.
Me'yorida pishgan boshoqli don, grechixa va dukkaklilar urug'ida qand miqdori ko'p bo'lmaydi. Meva va umg'larda qand miqdori mahsulot naviga, o'sish sharoitiga va hududiga hamda pishib yetilish darajasiga bog'liq holda o'zgarib turishi mumkin.

                                                                                                 19-jadval 

Boshoqli donlarda va dukkakli ekinlar urug'ida qand miqdori
(quruq moddalarga nisbatan % hisobida)
	Ekin turi
	Qand miqdori

	Bug'doy
	2,0-5,0

	Javdar
	2,0-7,0

	Arpa
	3,3-7,0

	Tariq
	0,6-1,8

	No'xat
	3,2-6,3


Boshoqli donlar va dukkakli ekinlar urug'i tarkibida turli xil qandlar mavjud boiib, ulardan miqdor jihatdan salmoqlisi saxarozadir, bevosita qandlaming o'zi esa juda oz miqdorda bo'ladi. Masalan, bug'doy doni tarkibidagi turli guruhga xos bo'lgan qandlar miqdori quyidagicha (umumiy qand miqdoriga nisbatan % hisobida): glukoza va fruktoza 5 %ga yaqin, saxaroza 60—70 %, maltoza   tipidagi qandlar 25—40 %gacha.
Donning turli qismlarida qand miqdori bir tekisda bo'lmaydi. Boshoqli donlaming murtagi qandga boy bo'ladi. Masalan, bug'doy doni murtagida 20 %dan 25 %gacha (murtak umumiy og'irligida nisbatan %da), javdar doni murtagida 18 %dan 25 %gacha qand mavjud bo'ladi. Saxaroza murtakda va donning boshqa qismlarida eng ko'p miqdorda bo'ladi. N. P. Kozmina va V. L. Kretovichning ma'lumotlariga qaraganda, saxaroza bug'doy murtagida 16,2 %, javdar murtgida esa 22,9 % miqdorida bo'ladi.
Sovuq urgan, nish urgan, pishib yetilmagan donlarda yaxshi pishgan va me'yordagi donga nisbatan ko'p miqdorda qand mavjud bo'ladi. Pishib yetilmagan yoki sovuq urgan donlarda qand miqdorining ko'pligi, murakkab uglevodlar hosil bo'lish jara-yonining tugamaganligi bilan izohlanadi. Bu xil donlarda qandlaming sifat tarkibi ham boshqachadir. Unda bevosita qaytaruvchi qandlar bo'ladi. Unayotgan donda murakkab moddalarning fermentlar ta'sirida parchalanishi hisobiga qand miqdori oshib boradi. Unayotgan donda eng ko'p miqdorda maltoza va dekstrin bo'lib, urug'ning o'sishida kraxmal amilaza fermenti ta'sirida maltoza va dekstringa aylanadi. Yuqorida ko'rsatib o'tganimizdek, qand katta energetik ahamiyatga ega, ammo qandning donda juda ko'p miqdorda bo'lishi donning nonboplik va unboplik sifati pastligidan hamda donning nuqsonlarga ega ekanligidan dalolat beradi.
3-§.   II tartibli  polisaxaridlar
(qandsimon bo'lmagan poliozlar)
Kraxmal don uglevodlarining zaruriy asosiy zaxirasi bo'lib hisoblanadi. Uning empirik formulasi (C6Hl0O.)n; to'liq gidrolizda kraxmal glukozaga parchalanadi. Boshoqlilar donida va grechixa urug'ida kraxmal, asosan, endosperma hujayralarida, dukkaklilar urug'ida esa uning urug'pallasida mavjuddir. Hujayralarda kraxmallar kraxmal donachalari ko'rinishida bo'ladi.
Turli ekin donlarining kraxmali turli xil shaklga va turlicha o'l-chamga ega. Masalan, bug'doy kraxmali aylana ovalsimon yoki yasmiqsimon shaklda, javdarda esa ovalsimon va o'ziga xos yoriqchalarga ega bo'ladi. 20- jadvalda kraxmal donachalari o'lchami berilgan.
	20-jadval Kraxmal donachalari o'lchami

	Ekin turi
	Kraxmal donachasi o'lchami, mk

	Javdar
	40-50

	Bug'doy
	25-40

	Arpa, makkajo'xori
	20-25

	Suli
	3-10

	Sholi
	2-5



[image: image56.jpg]40- rasm. Kraxmalli donlar:

a —bug‘doy: b— javdar; d — suli; e — arpa; f— sholi





Kraxmal donachalari oddiy (bug'doy va javdarda) va murakkab (suli va sholida) tuzilishga ega bo'ladi. Murakkab kraxmal donachalari bir xil tuzilishga ega bo'lmaydi, balki bir-biriga birikkan kichik kraxmal donachalaridan tuziladi (40- rasm).
Kraxmal donachalari, asosan, kraxmaldan (96,1 %), kam miqdordagi mineral moddalardan (0,2—0,7 %) va moy kislota-laridan (0,6 %gacha) tashkil topadi. Kraxmal molekulalarining tuzilishi va xossalari bilan bir-biridan farq qiluvchi ikki modda— amiloza va amilopektindir.
Amiloza kraxmal donachalarining ichki qismini, amilopektin esa yuza qismini tashkil etadi. Amiloza va amilopektin turli ekinlar kraxmalida turlicha nisbatda bo'ladi va bu nisbat ko'p jihatdan kraxmalning xossalariga bog'liq. Bug'doy kraxmalida 24 %ga yaqin amiloza va 76 % amilopektin, sholi kraxmalida 17 % amiloza va 83 % amilopektin mavjud. Amilozaning molekular og'irligi 10000— 160000 ga teng va glukoza qoldiqlari uning molekulalari bilan tarmoqlanmagan zanjir ko'rinishida bog'langan (41-rasm). Amiloza yod ta'sirida ko'k tusga kirib, qaynoq suvda oson eriydi. Amilopektin 400000 ga yaqin molekular og'irlikka ega bo'lib, uning molekulalari glukoza qoldiqlari bilan bir necha tarmoqlangan zanjir ko'rinishda bog'langan.

[image: image57.png]-

41- rasm. Amilaza (a) va
amilopektin {5) molekulasining
tuzilish sxemasi.




Amilopektin yod ta'sirida qizg'ish binafsha rang tusga kirsa-da, qaynoq suvda yaxshi erimay-di, yopishqoq eritma hosil qiladi. Kraxmal donachalaridagi mineral moddalar, asosan, fosfor kislota-sidan iborat bo'lib, lining mav-judligi kraxmalning muayyan miqdordagi ishqorlar bilan birikish xossasi bilan izohlanadi. Kraxmal donachalarida uchraydigan moy kislotalari quyidagilar: palmitin,
stearin, olein, linol va boshqalar.
Kraxmalning xossalari. Kraxmalning solishtirma og'irligi 1,5 ga yaqin. Yod ta'sirida kraxmal ko'k rangga kiradi. Uning bu xossasi uni kleykovinadan ajratib olish jarayoni to'liq amalga oshirilganini tekshirish maqsadida qo'llaniladi.
Xona haroratidagi suvda kraxmal erimaydi. Qizitish natijasida suvda kraxmalning kleysterlanishi yuz beradi. Bu jarayonda kraxmal donachalari awal sekinlik bilan, keyin tezda bo'rtib, kraxmalning bir qismi eriydi. Harorat ko'tarilib borgan sari kraxmal donachalari shaklsiz xaltachalar ko'rinishiga ega bo'lib, yelimshak (kleystr)ning yopishqoqligi ortib boradi. Turli ekinlar kraxmalining yelimshak-lashuvi harorati turlicha bo'ladi. Ko'pincha bu harorat 60— 70°C atrofida bo'ladi. Boshoqli ekinlardan makkajo'xori kraxmalining yelimshaklashuv harorati eng yuqori hisoblanadi. Kraxmal yelimshagi yopishqoqligi (bir xil sharoitlarda olingan) har xil kraxmallarda turli xilda bo'ladi. Kraxmal gigroskopik xususiyatga ega bo'lib, o'z og'irligining 70 %gacha suvni yutishi mumkin. Kraxmalning bu xossasi donning gigroskoplik xususiyatini keltirib chiqaruvchi bir necha omillaridan biridir. Kraxmal kuchsiz kislotalarda qaynaganda oson gidrolizlanadi, gidroliz mahsuli esa glukozadir. Kraxmal a va fi — amilaza (diastoz) fermentlari ta'sirida maltoza qandi hosil bo'lguncha gidrolizlanadi. Kraxmalning fermentlar ta'siri ostidagi gidrolizi donning o'z-o'zidan qizib, o'sish jarayoni va boshqalarda yuz beradi.
Kraxmalning fermentli gidrolizida oraliq mahsulot sanalgan — dekstrinlar hosil bo'ladi. Kraxmalning parchalanishida hosil bo'ladigan dekstrinlar to'rt guruhga ajratiladi:
1. Amilodekstrinlar o'ta murakkab va kraxmalga yaqin modda bo'lib, yod ta'sirida ko'k rangga kiradi.
2. Eritodekstrinlar yod ta'sirida qizg'ish-binafsha tusga kiradi.
3. Axrodekstrinlar yod ta'sirida ranggini o'zgartirmaydi.
4.
Maltodekstrinlar yod ta'sirida rangini o'zgartirmaydi.
Pishib yetilgan donda dekstrinlar juda kam miqdorda bo'ladi.
Boshoqli ekinlar donida ular don og'irligining 0,4—0,6 % miqdorida bo'ladi. Donning o'sishi va qizishi natijasida dekstrinlar miqdori oshishi mumkin. Chunki dekstrinlar kraxmal gidrolizi natijasida to'planib, ko'payib boradi. Dekstrinlarning hosil bo'lishi va ko'payishi xamirning bijg'ishida hamda non pishirishning dastlabki davrida yuz beradi.
Donda kraxmal miqdori. Kraxmal meva va urug'larning zaxira moddasi bo'lib, u katta miqdorda to'planadi. Yuqorida ko'rib o'tganimizdek, boshoqli donlar, grechixa urug'i va dukkakli ekinlar (soya va yeryong'oqdan tashqari) kraxmalga boy. Donlardagi kraxmal miqdori 21- jadvalda keltirilgan.
	21-jadval
Turli ekinlar donida kraxmal miqdori
(quruq moddalarga nisbatan % hisobida)

	Ekin
	turi
	Kraxmal
	Ekin turi
	Kraxmal

	Bug'doy
	
	58-76
	Sholi
	70-75

	Javdar
	
	57-66
	Makkajo'xori
	60-70

	Suli
	
	50-60
	No'xat
	38-50

	Arpa
	
	56-66
	
	


Bir ekin donining o'zida kraxmal miqdori uning navidan, o'sish sharoitidan, yetilish darajasidan bog'liq holda o'zgarishi mumkin. Yog'ingarchilik ko'p bo'lganda, kraxmal miqdori ham yiiqori boiadi.
Bir navdagi to'liq donda puch donga qaraganda kraxmal miqdori ko'p boiadi. Kraxmal, odatda, donning va urug' pallaning mag'zida bo'ladi, donning boshqa qismlarida kraxmal mavjud emas. Faqat makkajo'xori bundan mustasno, chunki murtagida uncha ko'p bo'lmagan miqdorda kraxmal bor. Mag'izda kraxmal bir tekisda taqsimlanmagan. Mag'izning markaziy qatlamlari kraxmalga eng boy hisoblanadi. Bir xil ekin doni mag'zidagi kraxmal miqdori ekin navi, yetishtirilayotgan hududga bog'liq ravishda katta qiymatlarda o'zgarib turadi. Bu ma'lumotlar 22-jadvalda keltirilgan.

	22-jadval Turli navli bug'doy doni mag'zidagi kraxmal miqdori

	Bug'doy navi
	Kraxmal

	«Lyutessens 62» (Rostov navi)
	75,83-80,01

	«Ukraina» (Rostov navi)
	82,54-82,95

	«Ukraina» (Krasnodar navi)
	77,58-79,82

	«Melyanopus 69» (Rostov navi)
	80,67-81,67


Don va uni qayta ishlash natijasida olinadigan mahsulotlardagi kraxmal miqdori polyarimetrik usul bilan aniqlanadi. Buning uchun mahsulotga kuchli tuz kislotasi bilan ishlov beriladi va olingan aralashmada polyarimetr yordamida qutblanish tekisligining aylanish burchagi aniqlanadi. Bu esa xuddi shunday sharoitda eritmadagi glukoza konsentratsiyasiga bog'liq bo'ladi.
Kletchatka. Kletchatka yoki selluloza quyidagi empirik formulaga ega: (C6#lo05)n. U o'simlik hujayralari devorini tashkil etuvchi asosiy moddadir. Shuningdek, barcha urug' va mevalar tarkibiga kiradi. Kletchatka meva va urug'larda asosiy qurilish ashyosi (materiali) sifatida muhim ahamiyat kasb etadi, chunki kletchatka ularning skletini hosil qiladi. Kletchatka molekulasi 1400 — 10000 glukoza qoldiqlaridan tashkil topgan. Molekulalar bir bog'ga birikib — mitsella hosil qiladi. Har bir mitsella taxminan 60 molekuladan tashkil topadi. Bunday tuzilish kletchatkaning mustahkamligini ta'minlaydi.
Kletchatkaning solishtirma og'irligi 1,5 ga yaqin. U spirt suv va bir qator erituvchilarda erimaydi. Kletchatka kuchsiz kislota va ishqorlar ta'siri ostida, hatto qizdirganda parchalanmaydi. Don va boshqa mahsulotlarda kletchatka miqdorini aniqlash uning shu xossasiga asoslanadi.
Tekshirilayotgan mahsulot o'lchanmasi oltingugurt kislotasi va ishqor (1,25 % konsentratsiyali) yordamida qizdirib ishlov beriladi. Bunda donning barcha moddalari gidrolizlanib, klet-chatkadan oson ajratiladi. Shundan keyin «ho'l» kletchatka miqdori aniqlanadi, bunda inkrustirlangan moddalar deb nomlunuvchi va qisman pentozanlar bilan birgalikdagi kletchatka nazarda tutiladi.
Konsentrlangan kislotalar ta'sirida kletchatka glukozagacha gidrolizlanadi. Selluloza ferment ta'sirida esa, sellobioz qandigacha gidrolizlanadi. Dondagi kletchatka miqdori 23-javdalda keltirilgan.
	23-jadval
Dondagi kletchatka va pentozalar miqdori
(quruq moddaga nisbatan % hisobida)

	Ekin turi
	Kletchatka
	Pentozanlar

	Bug'doy
	2,2-3,0
	5,0-8,0

	Javdar
	2,2 -2,8
	9,0-11,0

	Suli (qobiqda)
	11,2-17,1
	12,0-14,0

	Arpa (qobiqda)
	4,9-6,3
	9,0-12,0

	Makkajo'xori
	2,1-2,6
	5,5-7,0


Qobiqdor ekinlar donida kletchatka miqdori silliq donlarga nisbatan ancha ko'p. Bu donda gul qobiqlarining ko'p miqdorda mavjudligi bilan izohlanadi. Kletchatka donda bir tekisda taqsimlanmagan. Mag'izga qaraganda, donning ustki qatlamlarida kletchatka ko'p. Donning ustki qatlamlarida hujayra devorlari lining ichki qatlamlarining hujayra devorlariga qaraganda qalin, shuning uchun yuza qatlamda kletchatka miqdori ko'p. Kletchatka miqdori donning naviga, o'sish sharoitiga, hududiga, pishib yetilish dara-jasiga bog'liq. Don qismlarida kletchatka miqdori bir ekinning o'zida doimo bir xil bo'lmaydi. Bug'doy doni qismlarida kletchatka miqdori quyidagicha farqlar bilan o'zgarib turadi (har bir qism og'irligiga nisbatan % hisobida):
mag'iz
0,15;
murtak

3,5—4,5;
aleyron qatlam
10,0—12,0;
meva va urug' qobiqlari
20,0—25,0.
Insonning ovqat hazm qilish organlarida selluloza fermenti mavjud emas, shuning uchun kletchatka kishi organizmida hazm bo'lmaydi. Binobarin donni qayta ishlash mahsulotlarida klet-chatkaning ko'p miqdorda bo'lishi ozuqaviylikning pastligidan dalolat beruvchi ko'rsatkichdir. Dondan navli un tortishda, silliq-langan va sayqallangan yorma tayyorlashda kletchatka miqdori yuqori bo'lgan qismlar kepakka va chiqindiga chiqib ketadi. Shu zaylda ishlab chiqariladigan mahsulotning tarkibida kletchatka kam miqdorda, uning ozuqaviy qiymati esa yuqori bo'ladi.
Gemisellulozalar. Gemisellulozalar umumiy xossaga ega bo'lgan polisaxaridlarning katta gurahi hisoblanadi. Bular ham kletchatkaga o'xshab meva va urug'lar hujayrasi devori tarkibiga kiradi. Ular o'z xossasiga ko'ra kletchatka va kraxmal orasidagi oraliq xususiyatiga ega bo'lib, urug'larda ikki yoqlama ahamiyat kasb etadi. Bir tomon-dan ular kletchatka bilan birgalikda qurilish ashyosi sifatida xizmat qilinsa, ikkinchi tomondan zaxiraviy oziq modda hisoblanadi.
Gemiselluloza guruhiga quyidagilar kiradi: Pentoz (araban, ksilan) molekulasi qoldiqlaridan hosil bo'lgan pentozanlar kiradi, umumiy formulasi (C5H804)n va geksoz molekulasi qoldiqlaridan hosil bo'lgan (mannanlar, galaktinlar va boshqalar) geksozanlar kiradi. U (C6H10O5)n ko'rinishidagi umumiy formulaga ega. Don gemisellulozasining asosiy qismini pentozanlar tashkil qiladi (23- jadvalga qarang).
Yelimlar va levulezanlar. Asosiy guruh uglevodlari (qand, kraxmal, kletchatka, gemiselluloza)dan tashqari bir qator boshoqli donlar o'zida shilliq va levulezanlarni saqlaydi.
Yelim yoki o'simlik yelimi (gummi) oq massa ko'rinishidagi toza aralashma bo'lib, kolloidli polisaxariddir. Shilliqlar suvda sekin erib, yopishqoq eritma hosil qiladi, suvda bo'kish darajasi yuqori. Javdar doni tarkibida ko'p miqdorda (2,0 — 2,5 %) shilliq mavjud. Javdar doni shilliq tarkibida aradinoz va ksiloz molekulalari qoldig'idan hosil bo'lgan pentozanlar 75—80 %ni tashkil etadi. Javdar noni mag'zida namlikning yuqori bo'lishiga asosiy sabablardan biri ham, javdar unida pentozan va shilliq miqdorining ko'pligidir.
Levulezanlar — fruktozani gidrolizlash natijasida hosil bo'la-digan kolloidli uglevodlar. Levulezanlar javdar donida 1,5 %gacha mavjud bo'ladi. Yetilmagan bug'doy va javdarda levulezanlarning ko'p miqdorda borligi aniqlangan, biroq ular yetilgani sari, asosan, kraxmalga aylanib boradi. Tadqiqotlarga ko'ra, levulezan​lar xamirning achishida muhim ahamiyat kasb etadi.
Lignin va pektin moddalar. Lignin meva va urug'lar hujayra devorlarida mavjud bo'lgan inkrustirlovchi deb ataluvchi moddalarga xos. Hujayra devori, asosan, kletchatka va gemisellulozadan iborat. Biroq bu moddalar sof holda hujayra devorini tashkil qilmaydi, balki ular inkrustirlangan moddalar bilan birgalikda uni tashkil qiladi. Lignin — rangsiz, amorf kukun bo'lib, suvda erimaydi. Lignin kletchatkaga qaraganda konsentrlangan kislota va ishqorlar ta'siriga chidamli, ammo ligninni parchalay oladigan pigment hali topil-ganicha yo'q. Pektin moddalar hujayralararo plastinka hosil qilib, don hujayralarining bir-biriga yopishib turishida muhim ahamiyat kasb etadi. Pektin moddalar uglevodlarga yaqin turadi.
14-bob. DONDAGI LIPOID VA MOYLAR
l-§.  Moylar
Moylar o'simliklarning barcha organlarida mavjud bo'lib, asosan meva va urug'larida juda ko'pdir. Moylar, oqsil va uglevodlar bilan bir qatorda oziq moddalar zaxirasi bo'lib, murtakning rivojlanishi hamda o'sishi jarayonida sarflanadi.
Moylar organik moddalar bo'lib, uning tarkibiga uglerod, vodorod va kislorod kiradi. Ular moyning umumiy og'irligiga nisbatan quyidagicha miqdorda bo'ladi: uglerod 73 — 76 %, vodorod 11—13 % kislorod esa 11 — 13 %. Shuni alohida ta'kidlash lozim-ki, moylar uglerod va oqsillarga nisbatan kam oksidlanuvchi modda bo'lib, to'liq oksidlanganda juda ko'p miqdorda issiqlik ajralib chiqadi.
Moylar uch atomli glitserin spirti va moy kislotalari birikishi-dan hosil bo'ladigan murakkab efir (glitserid)lar aralashmasidir. Moy umumiy og'irligining 10 %ga yaqinini glitserin tashkil etadi. Uning formulasi quyidagicha:
[image: image58.png]CH,0H — CHOH — CH,0H




Ko'rinib turibdiki, o'simlikda moylarning hosil bo'lishi uglevodlarning parchalanishi hisobiga amalga oshadi.
Quyidagi sxemada bu jarayonning asosiy bosqichlari ko'rsatilgan:
[image: image59.png]glitserin

Glitserin uch atomli spirt bo'lib, bir necha turdagi glitserin hosil qiladi: monoglitseridlar, diglitseridlar va triglitseridlar. Glit-seridning har bir turi moyli kislotalarning molekulasida turlicha joylashgan qoldiqlari bilan bog'langan izomerlarga ega bo'lishi mumkin.
[image: image60.png]Monoglitseridlar quyidagi ko‘rinishda bo‘lishi mumkin:

bu yerda, R — moyli kislotalarning bir valentli radikali, uning umumiy formulasi — RCOOH.

Diglitseridlar moyli kislota qoldiqlarning joylashish tartibi hamda bu kislotalar xususiyati bilan faqrlanishi mumkin. Diglitseridlar bir kislotali va aralash (ikki kislotali) bo'lishi mumkin. Ulaming formulasi quyidagicha:
[image: image62.png]Moyli kislotalar formulasi

Palmitin kislota CH{(CH),CO0H
Stearin kislota CH(CH,) ,COOH

Endigina pishib yetilgan urug'lar moyi tarkibiga, asosan, bir kislotali hamda aralash (ikki va uch kislotali) triglitseridlar kiradi. Tarkibida faqat aralash triglitseridlar mavjud bo'lgan o'simlik moylari ham bor. Moylar tarkibiga quyidagi moyli kislotalar kiradi: palmitin, stearin, olein, linol, linolen. Palmitin va stearin — to'yingan kislo​talar, olein linol va linolen — to'yinmagan kislotalar bo'lib, ya'ni ular uglerod atomlari orasida qo'sh bog'li bog'lanishga ega.
Tabiiy sharoitlarda ikki bog'li bog'lanish bo'lgan o'rinlarda kislorod bilan birikishlar birmuncha oson yuz beradi. Uch qo'shbog'ga ega bo'lgan linolga, ayniqsa, lenolen kislotasiga kislorodning birikishi bu kislotalarni qattiq mahsulotga aylantiradi. Maxsus gidrogenizatsion zavodlarda noma'lum moy kislotalarini saqlovchi suyuq o'simlik moylari qo'shbog'li bog'lanishli joylariga vodorodning birikishi natijasida qattiq moylarga aylanadi.
Meva va urugiarning turli moylari har xil glitseridlarning aralashmasidan iborat bo'ladi. Bug'doy doni moyida ko'p miqdorda linol kislotasi glitseridlari, ozroq miqdorda esa palmitin va stearin kislotalari mavjud. Javdar moyi tarkibida palmitin, olein, stearin kislotalari glitseridlari bor.
O'simlik moylari tasnifi. O'simlik moylari yog'lar texnikasida ko'p qo'llaniladigan suyuq va qattiq turlarga bo'linadi. Boshoqli don va dukkakli ekinlar moyi, moyli ekinlar meva va urug'larining moyi suyuq moylardir. Какао, palma, kokos va boshqa to'yingan, qattiq moy kislotalarga ega bo'lgan yog'lar esa qattiq o'simlik moylaridir. Asosan, to'yinmagan kislotalarga ega bo'lgan suyuq moylar qurish xususiyatiga ko'ra uch guruhga bo'linadi: quri-maydigan; yarim qurish xususiyatiga ega bo'lgan; quriydigan.
Qurimaydigan yog'lar (moylar) ko'p miqdorda olein kislotasi glitseridlarini va oz miqdorda hamda va linolen kislotalari glitserid-larini saqlaydi. Bu yog'lar ochiq havoda parda hosil qilmaydi, ya'ni qurimaydi. Kunjut, yeryong'oq, xantal, raps, surepka, kanakunjut va boshqa o'simliklar moyi qurimaydigan yog'lar guruhiga kiradi.
Yarim qurish xususiyatiga ega bo'lgan yog'lar tarkibida ko'p miqdorda olein va linol kislotasi mavjud bo'ladi. Bu yog'lar ochiq havoda sekinlik bilan parda hosil qiladi. Kungaboqar, ko'knor, soya, paxta, maxsar (saflor) zarduq, makkajo'xori va boshqa o'simliklar moyi yarim qurish xususiyatiga ega bo'lgan yog'lar guruhiga kiradi.
Quriydigan yog'lar tarkibida o'ta to'yinmagan kislotalar (linol va linolen)ning glitseridlari ko'p miqdorda mavjud bo'ladi. Ular ochiq havoda oksidlanib, tezda qalin va qattiq parda hosil qiladi. Zig'ir, nasha, perilla kabi o'smliklar moyi quriydigan yog'lar guruhiga kiradi.
Moylarning bunday tasniflanishi o'simlik moylarini turli maqsadlarda qo'llash jarayonida muhim ahamiyat kasb etadi. Quriydigan yog'lar bo'yoq va loklar ishlab chiqarish sanoatining qimmatli xomashyosi hisoblanadi.
Moylarning xossalari
Moylar tarkibida hammasi bo'lib, 10 %ga yaqin glitserin mavjud. Shu sababli ayrim moylarning turli xil xossalari, awalo, moyli kislotalar tarkibiga, ularning nisbatiga va moylarga yo'ldosh bo'lgan turli-tuman moddalar (lipoidlar, pigmentlar)ning mavjudligiga qarab aniqlanadi. Moylar qator umumiy xossalarga ega. Kimyoviy toza moylar ta'msiz, rangsiz, hidsiz va bug'lanmaydi. Moylarning solishtirma og'irligi 0,9 — 0,98 oralig'ida bo'ladi. Ular ma'lum darajada yopishqoqlik xususiyatiga ega, shuning uchun ulardan ayrimlari surkash moddalari sifatida ishlatiladi.
Moylar suvda erimaydi, ular suv bilan uzoq aralashtirish natijasida emulsiya hosil qiladi. Moylar efir, oltingugurt uglerodi, benzinda, xloroformda, to'rt xlorli uglerodda, uch xlor etilenda, dixlor etanda va boshqa moddalarda eriydi. Moylar xona haroratiga ega boigan etil spirtida erimaydi (kanakunjutdan tashqari), ammo qaynoq spirtda esa yaxshi eriydi. Miqdoriy aniqlash usuli moylarning organik erituvchilarda erishiga asoslangan.
Tekshirilayotgan o'lchanmadagi moy organik eritmalar ishti-rokida past qaynash haroratida ajratib olinadi (ko'pincha efir bilan). Moy ajratib olingandan keyin erituvchi haydaladi va moy esa quritiladi. Shu usulda olingan moylar tarkibida namlik boimasa ham, shartli ravishda «ho'l» deb yuritiladi. Bunday atamaning qo'llanilishiga sabab, ekstraksiyalangan moddalar tarkibida nafaqat glitseridlarni balki eruvchanligi jihatdan moylarga yaqin bo'lgan kichik foizlardagi mavjud boshqa moddalarni ham saqlaydi.
Moylarni miqdoriy aniqlashda ekstraksiyalash usulidan tashqari refraktometrik usul ham qo'llaniladi. Refraktometrik usulda sindirish ko'rsatkichi bo'yicha eritmada moylarninig konsentratsi-yasini aniqlashga asoslangan. Moyli ekinlarda moy miqdori GOST 1085 — 64 bo'yicha aniqlanadi.
Harorat 250 — 300°C bo'lganda moylarning parchalanishi boshlanadi, 300°C dan yuqori haroratda esa moylar alangalanib yonadi. Moylar issiqlikni yomon o'tkazadi. Moyning alangalanish harorati juda yuqori — 1 g moy to'liq oksidlanganda 9,3 kkal issiqlik ajratadi. Moylar ishqorli eritmalarda fermentlar ta'sirida qaynatilganda gidrolizlanadi. Urug'larda moylar gidrolizi unib chiqayotganda kechadi, bu esa rivojlanayotgan yosh o'simliklarda moyning singishini oshirishda katta ahamiyatga ega.
Gidrolizlanganda moylar tarkibiy qismlari hisoblangan glitserin va moyli kislotalarga ajralib, quyidagicha ifodalanadi:
[image: image63.png]CGH(OCOR), + 3H,0 = C,H{OH), + 3RCOOH.




Moylarning ishqorlar ta'sirida parchalanishi sovunlanish deb aytiladi, chunki bu reaksiya natijasida glitserin va moyli kislotalar tuzi — sovun hosil bo'ladi.
Quriydigan moylarni ochiq havoda saqlaganda oksidlanib, yuza qismida linoksin moddasidan tashkil topgan qalin qobiq hosil bo'ladi. Moyning ochiq havoga bevosita tegib turadigan yuza qismi qanchalik yirik bo'lsa, uni oksidlash jarayoni ham shunchalik tez bo'ladi.
Oksidlanishda triglitseridlarning buzilishi issiqlik ajralishi va uchuvchan mahsulotlarning hosil bo'lishiga olib keladi. Bu jarayonda kislorodning birikishi tufayli moyning massasiortadi.
Moylar taxirlanish xossasiga ham ega. Bu jarayon moyning kimyoviy tarkibi va organoleptik ko'rsatkichlar (qo'lansa hid va yoqimsiz ta'm paydo bo'lishi) o'zgarishi bilan namoyon bo'ladi. Moylarning taxirlanishi kimyoviy jarayon sifatida quyosh, suv va havo ta'sirida yoki biologik jarayon mikroorganizm va fermentlar ta'sirida ham yuz berishi mumkin. Don mahsulotlarini saqlash jarayonida moylarning taxirlanishini hisobga olish lozim, chunki ayrim yormalar (tariq va suli yormalari) va un  3—4 oy saqlan-gandan keyin taxirlanishi mumkin. 

Don mahsulotlarining taxirlanish jarayoni tezligi uning namligiga, saqlanish haroratiga, havoning va quyosh nurining tushishiga bog'liq. Yormalarda taxirlanish jarayonining rivojlanishi yorma olinadigan donning turi va qayta ishlash usuliga bog'liq bo'lsa, unda esa mahsulotning chiqishiga bog'liq bo'ladi. Navli un tarkibida moy kam miqdorda bo'lsa ham jaydari unga nisbatan tez taxirlanadi, chunki jaydari unda murtak bilan birga antioksid-lovchilar mavjud boiib, ular moylarning taxirlanish jarayoniga qarshilik ko'rsatadi.

Moylarnmg barqaror fizik-kimyoviy ko'rsatkichlari
Moylarning asosiy fizik-kimyoviy ko'rsatkichlari quyidagilar: solishtirma og'irlik, erish harorati, qotish harorati, sindirish koeffitsiyenti, parchalanish koefitsiyenti, sovunlanish soni, yodlilik soni, kislotalilik soni, asetillik ko'rsatkichi. Bu ko'rsatkichlar yordamida moyning va u mavjud bo'lgan urug'larning sifati to'g'risidagi ma'lu-motga ega bo'lish mumkin. Shuningdek, moylarni u yoki bu maq-sadda ishlatilishi ham ularning fizik-kimyoviy barqarorligiga bog'liq. Moyning solishtirma og'irligi 0,9 dan 0,98 gacha bo'lib, u moyning tozaligini aniqlash imkonini beradi. Suyuq moylarning solishtirma og'iriligi 15°C haroratda aniqlanadi. Raps va surepka (0,911-0,918) hamda yeryong'oq (0,911—0,925) moylari past solishtirma og'irlikka ega. Zaytun (Kastorovoye) moyi yuqori solishtirma og'irlikka ega (0,955—0,976). 

Erish harorati - bu shunday haroratki, bunda moy suyuq holatga o'tadi va shaffof bo'ladi. Moyning tarkibida quyi molekulali suyuq va to'yinmagan kislotalar qancha ko'p bo'lsa, uning ensh harorati shuncha past bo'ladi. Qotish harorati- moyning suyuq holatdan qattiq holatga o'tadigan eng yuqori haroratidir (bunda moy qattiq massaga aylanadi). Moyning qotish harorati uning ensh haroratidan bir necha gradusga past bo'ladi.
Sovunlanish soni 1 g moyda mavjud bo'lgan erkin va bog'langan moyli kislotalarning neytrallashuvi uchun zarur bo'lgan o'yuvchi kaliy miqdorining milligrammlardagi ifodasidir. Sovunlanish ko'rsatkichi moy tarkibiga kiruvchi moyli kislota​larning molekular og'irligini tavsiflaydi. Sovunlanish soni qancha yuqori bo'lsa, moyda quyi molekulali moyli kislotalar shuncha ko'p bo'ladi. Yuqori sovunlanish soni yeryong'oq (185—206,7), makkajo'xori (185,7-206,1) va boshqa moylarga xos.
Yodlilik soni-100 g moyda mavjud bo'lgan to'yinmagan moyli kislotalarning to'yinishi uchun zarur bo'lgan yod miqdorining grammlardagi ifodasi bilan izolilanadi. Bu ko'rsatkich yordamida moydagi to'yinmagan moy kislotalarining miqdorini aniqlash mumkin. Yodlilik soni qancha yuqori bo'lsa, moyda to'yinmagan kislotalar miqdori shunchalik ko'p bo'ladi. Yodlilik soni qurimaydigan moylarda odatda 100 dan ortmaydi, yarim qurish xususiyatiga ega bo'lgan moylarda esa 100-145 oralig'ida bo'ladi. Quriydigan moylarda esa to'yinmagan moyli kislotalarning to'yinishi uchun 145 dan yuqori bo'lgan miqdorda yod kerak bo'ladi.
Kislotalilik soni—1 g moy tarkibidagi erkin moy kislotalanni neytrallash uchun zarur bo'ladigan uyuvchi kaliy miqdorining milligramlardagi ifodasi bilan izohlanadi. Kislotalilik soni moyning aynimaganligini aniqlash imkonini beradi. Aynimagan moyda erkin kislotalar miqdori kam va dondagi moylarning kislotalilik soni 1 dan 6 mg qiymatgacha o'zgarib turadi. Moylarning buzilishi yoki aynishi natijasida glitseridlar parchalanadi va erkin moyli kislotalar miqdori oshadi, bunda kislotalilik soni 30 ga teng va undan yuqori bo'lishi mumkin. Kislotalilik soni pishib yetilmagan moyli ekinlar donidan olingan moylarda ham yuqori bo'lishi mumkin. Urug'lardagi moyning kislotalilik soni GOST 10858—64 bo'yicha aniqlanadi. 

Meva va urug'Iarda moy miqdori hamda uning taqsimlinishi
Turli ekinlarning meva va urug'laridagi moy miqdorini tavsiflovchi moylilik ko'rsatkichi bir xilda bo'lmaydi. Moyli ekinlar o'simliklarining meva va urug'larida yog' juda ko'p miqdorda mavjud bo'ladi. Boshoqli don va dukkakli urug'lar (soya va yeryong'oqdan tashqari) esa moyga boy emas. Moyli ekinlardan kanakunjut, kungaboqar, kunjut va ko'knor urug'lari moyga eng boy hisob-lanadi.
Urug'lardagi moy miqdori va kimyoviy tarkibiga ularning yetishtirish hududi va tuproq-iqlim sharoiti katta ta'sir ko'rsatadi. Binobarin, yuqori namlik sharoitidagi tuproqda moy miqdori ortadi, shuningdek, shimoldan janubga qarab harakatlanganda (bir xil sharoitlarda) moy miqdori ko'pincha kamayib boradi. 24-jadvalda meva va urug'lardagi moyning o'rtacha miqdori to'g'risida ma'lumotlar berilgan.
	24- jadval 

Meva va urug'Iarda moy miqdori  (%da)

	Ekin turi
	Moy
	Ekin turi
	Moy

	Bug'doy
	"'      1,7-2,3
	Kungaboqar
	25-58

	Javdar
	1,7-2,2
	Zig'ir
	30-40

	Tariq
	3,5-6,0
	Nasha
	30-38

	Makkajo'xori
	3,5-8,0
	Xantal
	25-30

	Sholi
	1,8-2,5
	Paxta
	20-30

	No'xat
	1,9-2,5
	Lyaslemansiya
	35-40

	Yasmiq
	1,7-2,3
	Ko'knor
	40-55

	Soya
	15-25
	Kunjut
	48-60

	Yeryong'oq
	40-50
	Kanakunjut
	50-70


Moy meva va urug'larning turli qismlarida bir tekisda taqsim-lanmagan. Boshoqlilar donining murtagi va aleyron qatlami moyga eng boy qismlardir. Mag'izda moylar kam miqdorda bo'lib, qobiqda esa umuman bo'lmaydi. Masalan, bug'doy murtagida murtak vaznining 12—15 %gacha moy mavjud bo'ladi. Makkajo'xorida esa murtak vaznining 30— 35 %gacha,bug'doyning aleyron qatlamida 9—11 %, mag'zida esa mag'iz vaznining 0,8—1,0 %gacha moy mavjud.

Donda fosfatid va sterollar
Urug'lardan olingan moylar kimyoviy toza emas, ular murak-kab moddalarning aralashmasi bo'lib, bu aralashmaning eng katta foizini moylar tashkil etadi. Bu aralashma tarkibida moydan tashqari fosfatidlar, sterollar, mumlar, pigmentlar va boshqa moddalar mavjud.

Fosfatidlar — bu fizikaviy xossalari va kimyoviy tarkibi jihati-dan moylarga o'xshash moddalar. Fosfatidlar glitserinning moyli kislotalar bilan birikmasidan iboratligi bilan moylarga o'xshaydi, ammo bundan tashqari ularning tarkibiga o'z navbatida azotli asoslar bilan birikkan fosfor kislotasi ham kiradi. Fosfatidlar har bir o'simlik hujayrasi tarkibiga kiradi va protoplazma tuzilishida muhim ahamiyat kasb etadi.

Fosfatidlarning xususiyatlari. Fosfatidlar spirt, efir, benzol va boshqalarda eriydi. Ishqorlar ta'sirida fosfatidlar o'z tarkibiy qismlariga ajraladi, lipaza fermenti ta'sirida esa undan moyli kislotalar ajralib chiqadi. Glitserofosfataza fermenti glitserin va fosfor kislotasi orasidagi bog'lanishni parchalaydi. Fosfor kislotasining organik moddalardan ajralib chiqishi fosforning minerallashuvi deb nomlanadi. Bu jarayon don va don mahsulotlarini saqlashda yuz berishi mumkin. Bunda don va don mahsulotlarining kislotaliligi ortadi.

Meva-urug'larda fosfatidlar guruhidan letsitinlar va kefalinlar uchraydi. Letsitinlar tarkibiga glitserin, moy kislotalari (ko'proq palmitin, stearin va olein) va azotli asos — xolin kiradi. Letsitinlar-ning umumiy formulasi quyidagicha:

Meva va urug‘larda letsitin migdori 25- jadvalda keltirilgan.




	Meva va
	25-jadval urug'larda letsitin miqdori (% da)

	Urug' (don)
	Letsitin
	Urug' (don)
	Letsitin

	Bug'doy (don) Bug'doy (murtak) Soya
No'xat
	0,65 1,55 1,84 1,23
	Xashaki no'xat (vika) Zi^'ir urug'i Nasha urug'i Ko'knor urug'i
	1,22 0,88 0,88 0,25


Soya urug'i letsitinga juda boy. Meva va urug'larda esa ularning murtagi moyga eng boy hisoblanadi. Kefalin letsitindan molekulasi tarkibiga xolin o'rniga kolamin kirishi bilan farq qiladi. O'simlik to'qimalarida letsitin, odatda, kefalin bilan birga bo'ladi.
Sterollar urug'lardan moy bilan birgalikda ajratib olinadi, ammo sterollarning asosiy qismi sovunlanmagan fraksiyalarda qoladi. Qator fizikaviy xususiyatlari bilan sterollar moylarga o'xshaydi, ammo kimyoviy tarkibi jihatdan moylardan tubdan farq qiladi. Sterollar bir atomli yuqori   molekular alkogollarga kiradi. O'simlik organizmida, shuningdek, meva va urug'larda fitosterollar mavjud bo'ladi. Bug'doy, javdar va makkajo'xori tarkibidagi fitosterollar — sitosterollar deb nomlanadi. Urug'larda sterollar miqdori 0,03 %dan 0,07 %gacha bo'ladi. Urug'larning murtagi va aleyron qatlami sterollarga boy bo'ladi.
2-§. Efir moylari
Ko'pgina gullar, mevalar va o'simliklarning o'ziga xos hidi ularda efir moylari mavjudligidan dalolat beradi. Efir moylari har biri muayyan hidga ega bo'lgan moddalar guruhidir.
Efir moylari suvda erimaydi, ammo organik eritmalarda yaxshi erib, suv bug'i yordamida ajratiladi. Ular turli-tuman kimyoviy tuzilishga ega bo'lgan moddalar aralashmasidir. Ular umumiy formulasi Cl0//16 bo'lgan terpenlar deb nomlanuvchi to'yinmagan uglevodorodlarga ega. Terpenlar ochiq uglevodorod zanjiri bog'lariga, shuningdek, bir, ikki, uch halqali siklik bog'larga ega. Tabiiy efir moylari tarkibiga turli xil kislorodli erkin terpenlar ham kiradi.
Efir moylari attorlik va sovun ishlab chiqarish sanoatida, turli qandolat mahsulotlari, ichimliklar ishlab chiqarishda hamda tibbiyotda keng qo'llaniladi. Efir moylariga ega bo'lgan ayrim xushbo'y ziravorlar non ishlab chiqarish sanoatida ishlatiladi (kashnich, qora zira). Donni davlatga sotish jarayonida uning tarkibida efir moyli begona o'tlarning aralashmalari (polin, donnik, yowoyi sarimsoq va boshqalar) uchrab turadi.

15-bob. PIGMENTLAR, VITAMINLAR
l-§. Pigmentlar
Bu moddalarning nomi lotincha pigmentum — bo'yoq so'zidan olingan. Pigmentlar o'simliklarning hayot faoliyatida muhim o'rin egallaydi: ular fotosintez jarayonida ishtirok etib, o'simlik yoki uning biror qismi rangini hosil qilib o'simlikning muhitga moslashuvini ta'minlaydi. Pigmentlar don va don mahsulotlari rangini hosil qiladi: donda, asosan, moddalar rangsiz (uglevodlar, moylar, oqsillar) yoki oq rangda bo'ladi. 

Meva va urug'lardagi pigmentlar o'zining kimyoviy tabiatiga ko'ra, quyidagi guruhlarga mansub.
1. Parfirinlar (parfin hosilasi). Bu guruhga xlorofill kiradi.
2. Karotinoidlar — sariq, zarg'aldoq va qizil rangli pigmentlar. Bu guruhga ksantofil, karotin, zeaksantin va boshqalar kiradi.
3. Antotsianlar va flavonlar.
4. Don va don mahsulotlaridagi ayrim moddalarning oksidlanish mahsuloti hisoblangan pigmentlar.
Parfirin va karotinoidlar moylarda eruvchandir.
Xlorofill meva va urug'larga yashil rang beradi. Odatda, xlorofillar pishmagan donlarda bo'ladi, ammo nasha va javdarning pishgan doni ham yashil rangda bo'ladi. Boshoqlilar donida xlorofill meva qobig'ining ko'ndalang hujayralarida mavjud.
O'simliklarda xlorofillarning quvidagi turlari uchraydi

Karotinoidlar — pigmentlarning bu guruhi sariq-zarg'aldoq rangga ega. O'zining kimyoviy tabiatiga ko'ra, ular kuchli to'yin​magan uglevodorodlardir. Karotinoidlar turli ekinlar doni va urug'idagi urug' qobig'i va ayrim hollarda meva qobig'iga rang be-ruvchi vositadir. Karotinoidlarning eng muhim vakillaridan biri karotindir.
Karotin sariq yoki zarg'aldoq rangli pigment bo'lib, uning formulasi — C40H56. Karotinlarning uch xil izomeri mavjud: a—, (3—, y— karotin. U pishgan va xom mevalarda mavjud bo'lsa-da, biroq undagi karotin xlorofill bilan qoplanganligidan uni sezish qiyin bo'ladi. Inson va hayvon organizmida karotin A vitaminiga aylanadi, shu boisdan u A provitamini deb nomlanadi.
Ksantofil] sariq pigment bo'lib, uning formulasi — C40H54(OH)2.
Zeaksantin — sariq pigment bo'lib, makkajo'xori donida mavjud. Antotsianlar — qizil, ko'k, binafsha rangli pigmentlar bo'lib, gullar, barglar ayrim ekinlar doni va urug'i (masalan, xashakbop dukkaklilar va boshqalar)da bo'ladi.
Flavonlar — sariq va zarg'aldoq rangli pigmentlar.
Melanin — tirozin aminokislotalarning fermentlar ishtirokida oksidlanishi natijasida hosil bo'ladigan qoramtir modda. Bu jarayonda faol ishtirok etuvchi javdar uni fermentlari fikrimizga dalil bo'ladi, chunki javdar xamiri va nonining qoramtir rangi javdarda melanin moddalari mavjudligi bilan izohlanadi.
Melanoidinlar — jigarrangning turli tuslardagi moddalari bo'lib, aminokislotalarning tiklanuvchi qandlar bilan o'zaro ta'siri natijasida hosil bo'ladi. Melanoidinlar donning o'z-o'zidan qizishida, shuningdek, non pishirishda, yormalarni qovurish jarayonlarida hosil bo'ladi. Sholi doni yadrosining sarg'ayishi unda melanoidin-larning hosil bo'lishi bilan izohlanadi.
Donda bo'yoq moddalarining mavjudligi va ularning miqdoriy tarkibi, ekin turi, yetishtirish sharoiti, urug'ning pishib yetilish darajasiga bog'liq. Pishish davrida urug' va mevalarda xlorofill bo'ladi. Pishib yetilgan boshoqli donlarda esa karotinoid guruhiga xos bo'lgan pigmentlar mavjud. Kuzgi yumshoq bug'doy yadrosidagi karoti-noidlar miqdori 100 g quruq moddaga nisbatan 0,17 dan 0,36 mg. gacha bo'lishi mumkin. Odatda, don qismlarida pigmentlar tekis taqsimlanmaydi. Pigmentlar donning biron-bir qismida yoki barcha qismlarida turlicha miqdorda mavjud bo'ladi. Bug'doyda karotinoidlar urug' qobig'ida va murtagida eng ko'p bo'lib, mag'izi (endosperma)da esakam miqdordadir.
Meva va urug'larning rangi ularning sifatini belgilovchi ko'r-satkich bo'lib, ko'pgina ekin donlarining texnologik xususiyatlari bilan bog'liq. Qoramtir-qizg'ish bug'doy, odatda, yuqori texnologik afzalliklarga egaligi bilan ajralib turadi. Bug'doyning rangi undan foydalanishda e'tiborga olinadi. Makaron uni ishlab chiqarishda tarkibida ko'p miqdorda karotinoidlar (makaronlarga kremli bo'yoq berish uchun) bo'lgan bug'doy doni ishlatiladi.
2-§.  Vitaminlar
Bu moddalarning nomi lotincha Vita, ya'ni hayot so'zidan olingan. Kimyoviy tabiatiga ko'ra, turlicha bo'lib, oziq moddalar tarkibida kam miqdorda bo'lgan, ammo inson va hayvon organizmining hayot faoliyati uchun juda muhim hisoblanuvchi organik birikmalar guruhi vitaminlar deb yuritiladi. Ayrim mikroorganizmlar va taraqqiy etgan o'simliklar ham vitaminlarga ehtiyoj sezadi.
Organizmda vitaminlar tanqisligi moddalar almashinuvi jarayonining buzilishi natijasida avitaminoz deb umumiy nomla-nuvchi, bir necha xil vitaminlarning yetishmasligi esa umumiy poliavitaminoz nomi bilan yuritiluvchi kasalikni keltirib chiqaradi. Vitaminlarning qisman yetishmasligi eng ko'p uchraydigan kasallik bo'lib, gipovitaminoz deb nomlanadi. Avitaminozning har bir turi muayyan belgisi bilan ajralib turadi.
Inson va hayvonlarning oziq mahsulotlari tarkibida oqsillar, uglevodlar, moylar, mineral moddalardan tashqari vitaminlar ham bo'lishi shart. Vitaminlarning asosiy manbai o'simliklar bo'lib, asosan, ularning bargi va mevalarida ko'p miqdorda vitaminlar va provitaminlar to'planadi. Inson organizmi vitaminlarni bevosita o'simlik yoki hayvonlardan olingan oziq moddalardan (hayvonlar tirikligida o'simliklardan to'plagan vitaminlar) oladi.
Vitaminlar lotin harflari bilan belgilanadi: A vitamini, В vitamini va hokazo. Hozirgi kunga qadar 30 ga yaqin turdagi vitaminlar aniqlangan, ulardan 20 ga yaqinini hayvonlar ozuqalar-dan oladi. Qolgan vitaminlarni esa hayvonlarning o'zi sintezlaydi. Inson organizmining vitaminlarga bo'lgan kunlik o'rtacha ehtiyoji quyidagicha tavsiflanadi:
A vitamini
1—2 mg;
B, vitamini
2—3 mg;
B2 vitamini
2 mg;
С vitamini
50—75 mg;
PP vitamini
15 — 25 mg;
E  vitamini
1 mg. ga yaqin.
Hozirgi paytda ayrim vitaminlar biologik katalizatorlar— fermentlar tarkibiga kiradi.
Vitaminlar tanqisligi organizmda u yoki bu ferment hosil bo'lishiga to'sqinlik qiladi, bu esa o'z navbatida moddalar almashinuvining buzilishiga olib keladi. Inson va hayvonlar organizmi uchun vitaminlarning zarurligi 1880-yilda rus shifokori
N. I. Lunin tomonidan isbotlab berilgan. Vitaminlar eruychanligiga qarab ikki guruhga bo'linadi: yog'da eravchi vitaminlar — A, D, E, К va boshqalar; suvda eruvchi vitaminlar — Bp B2, B6, B12, H, C, P, PP va boshqalar.
Yog'da eruvchi vitaminlar
Yog'da eruvchi vitaminlarga xos umumiy xususiyat unda vitamerlarning, ya'ni bir xil biologik ta'sirga ega, ammo kimyoviy tarkibi bir muncha farq qiluvchi moddalarning mavjudligidadir.
A vitaminlar guruhi. Ularning tanqisligi bo'y o'sishini sekinlashtiradi, organizmning yuqumli kasalliklarga qarshiligini susaytiradi, ko'z soqqasini quruqlashtirib, ko'rish qobiliyatini yomonlashtiradi, terming quruqlashib qolishiga sabab bo'ladi. Bu moddalarning yetishmasligi qorong'ida ko'rish qobiliyatining yo'qolishiga sabab bo'lib, shabko'rlik kasalligini keltirib chiqaradi.
A, vitamini — akseroftol spirti, uning formulasi — C20H29OH.
A guruhiga xos vitaminlar faqat hayvonlardan olingan mahsulotlarda mayjud bo'ladi. O'simlik mahsulotlarida esa A provitamini — karotin mavjud bo'lib, u hayvon va inson organizmida A, vitaminiga aylanadi. A guruhiga xos bir qancha vitaminlar o'rganib chiqilgan, bular A{, A^va. hokazolar.
D vitaminlar guruhi. D vitaminlarning tanqisligi organizmda kalsiy tuzlarining to'planishini buzadi, natijada suyaklar hosil bo'lish jarayoni buzilib, raxit kasalligini keltirib chiqaradi. D vitaminlar to'yinmagan davriy spirtlardir. Organizmda mavjud bo'lgan ergosterollar ultrabinafsha nurlarning ta'siri ostida D vitaminlarini hosil qilishi mumkin. Ergosterollar D provitamini deb nomlanadi. D vitaminlar guruhi D2, D3, D4 vitaminlari aralashmasidan iborat.
E vitaminlar guruhi. E vitaminlarning organizmda tanqisligi bepushtlik, asab tizimining buzilishi singari kasaliklarni keltirib chiqaradi. Ular yuqori molekulali spirtlar — tokoferollarga xos bo'lib, uning formulasi C29H50O2 dir.

E vitamini o'simlik mahsulotlarida keng tarqalgan, ayniqsa urug'lar murtagida ko'p miqdorda mavjud. Masalan, bug'doy murtagida 100 g mahsulotga nisbatan 30 mg. ga yaqin bo'ladi. E vitamini oksidlanishga qarshi xususiyatga ega bo'lib moylarni taxirlanishdan saqlaydi.
К vitaminlar guruhi. К vitaminlarning tanqisligi qon aylani-shining sekinlash uviga olib keladi. Uning formulasi CnH802. К vitaminlari tabiatda keng tarqalgan.
Suvda eriydigan vitaminlar
В j vitamini (tiamin, anevrin). Organizmda B, vitamini tanqisligi beri-beri kasalligini keltirib chiqaradi. Bu kasallik shishlar paydo bo'lishi, yurak qon-tomir va asab tizimining buzilishi bilan boshlanib, odatda falaj yoki o'lim bilan tugaydi.
B, vitamin efirli fosfor kislotasi ko'rinishida bo'lib, oqsillar bilan birikkan holda karboksilaz fermentini hosil qiladi. Bu fer​ment uglevodlar almashinuvida faol ishtirok etib, pirouzum kislotasini parchalaydi. Aks holda karboksilazalar to'planib, organizmga zaharli ta'sir ko'rsatadi.
Bj vitamini meva va urugiarda ko'p miqdorda uchraydi, ayniqsa, boshoqli donlarning murtak qalqonchasi va aleyron qatlami В j vitaminiga boy bo'ladi. U qizdirishga chidamli va don quritilganda yemirilmaydi. Unning turli navlari orasida Bt vitaminiga boy bo'lgani past navlilaridir.
B2 vitamini (riboflavin) flavin pigmentlari guruhiga kiradi. Uning formulasi C17H20N4O6 bo'lib, fosfor kislotasi bilan birikib, oksidlovchi-qaytaruvchi fermentlar (degidraz)ning faol guruhiga aylanadi. Organizmda B2 vitaminining tanqisligi oksidlovchi-qaytaruvchi jarayonlarini^g buzilishiga olib keladi. Natijada vaznning kamayishi, og'iz shilliq pardasining yallig'lanishi va ko'z ravshanligining yo'qolishiga olib keladi. Don va don mahsulotlarida B2 kam miqdorda bo'ladi.
V6 vitamini (pirodoksin) — C8HuN03. B6 vitamini aminoferaz fermentlari tarkibiga kiradi. Organizmda B6 vitaminining tanqisligi terming yallig'lanishi, umumiy darmonsizlik, uyqusizlikni keltirib chiqaradi. B6 vitaminni oziq-ovqat mahsulotlarida ko'p miqdorda bo'ladi. Ayniqsa, achitqi va bug'doy murtagi, sholi kepaklari B6 vitaminiga boy bo'ladi.
B12 vitamini — (kobalamin) qon hosil bo'hshida muhim o'rin tutadigan vitamin bo'lib, kamqonlik kasalligiga qarshi kurashda asosiy davolovchi vosita hisoblanadi. Bu vitamin tarkibida kobalt dementi bo'lib, qon hosil bo'lish jarayonida juda zarurdir. B12 vitaminni hayvonlardan olinadigan mahsulotlar tarkibida mavjud bo'ladi. Hayvon ichaklaridagi mikroorganizmlar B12 vitaminini sintezlash qobiliyatiga ega.
С vitamini (askorbin kislotasi), Singa kasalligiga qarshi vitamin bo'lib organizmda kechadigan oksidlovchi-qaytaruvchi jarayonlarda faol qatnashadi. Organizmda bu vitamin yetishmasa singa yoki skorbut rivojlanadi va umumiy darmonsizlanishiga olib keladi. O'zining kimyoviy tabiatiga ko'ra С vitamini monosaxaridlarga o'xshash bo'ladi. Uning formulasi C6H806 bo'lib, ko'pgina meva va sabzavotlar tarkibida mavjuddir. Ammo, u uzoq saqlashga chidamsiz, qaynatish yoki quritish jarayonida o'z xususiyatlarini oson yo'qotadi. Boshoqli donlarda unish jarayonida С vitamini hosil bo'ladi.
P vitamini (sitrin) ko'pincha С vitamin bilan birga bo'ladi va singa kasalligini tezda tuzatish xususiyatiga ega. U sitrus mevalarida, choy bargi va boshqalarda mavjud bo'ladi.
PP vitamini (nikotin kislotasi)— anti pellagrik vitamin. Orga​nizmda PP vitamini yetishmasligi pellagra kasalligi (шерщевая кожа)ш keltirib chiqaradi. Bu teri kasalligi bo'lib, hazm qilish faoliyati va markaziy asab tizimining buzilishidan dalolat beradi. PP vitamini oksidlovchi-qaytaruvchi fermentlar (degidraz) faol guruhi tarkibiga kiradi. Shu boisdan, organizmda PP vitamini tanqisligi moddalar almashinuvining buzilishiga olib keladi.
PP vitamini o'simlik va hayvonlardan olinadigan mahsulotlarda ko'p miqdorda bo'ladi. Ayniqsa, bug'doy doni (murtagi)da, bug'doy nonida, arpa donida, grechixa urug'ida va dukkakli ekinlarda ular serob bo'ladi. Nikotin kislotasi qizdirishga chidamli va mahsulotlarga issiqlik ishlovi berilganda yaxshi saqlanadi. Don mahsulotlari bilan oziqlanganda inson ko'p miqdorda В, Е guruhi vitaminlari va qisman A vitaminlarini o'zlashtirib olishi mumkin.
Vitaminlarni aniqlash
Vitaminlar miqdorini aniqlash uchun biologik va kimyoviy usullar qo'llaniladi. O'simlik va hayvonlarda vitaminlar miqdorini aniqlashda ham da tekshirishda dengiz cho'chqachalari bilan kalamushlar qo'l keladi. Bundan tashqari vitaminlar miqdorini aniqlashda, ayrim mikroorganizmlar miqdorining u yoki bu vitaminga alohida sezgirligiga asoslangan usullar ham ishlab chiqilgan.
B, vitaminini — Phycornyces blakeslelanus, B2 vitaminini — Lactobacillus casei, PP vitaminini — Lactobacillus arabinosuslar yordamida aniqlash mumkin. Ko'pgina vitaminlar miqdorini aniqlashda fizik-kimyoviy va kimyoviy usullar ham ishlab chiqilgan. Masalan, С vitamin miqdori rangsiz birikmada hosil bo'lgan havorang bo'yoqlar (2, 6- dixlorfenolindofenol) miqdoriga ko'ra aniqlansa, B, vitamini miqdori tioxrom temirli ko'kish kaliy bilan ishqorli muhitda oksidlanishiga ko'ra aniqlanadi. Tioxrom eritmasi ultrabinafsha nurlar havorang fluoressensiya hosil qiladi, uning ravshanligi shunga o'xshash sharoitlarda oksidlangan B, vitamini etaloni bilan taqqoslanadi.
16-bob. DONNING KISLOTALILIGI
Don tarkibida shunday moddalar mavjudki, ular ishqorni bog'lash qobiliyatiga ega. Don va don mahsulotlarida ishqorni — kislotalar, nordon tuzlar va amfoter moddalar bog'laydi. Don va don mahsulotlarida kislotalardan shovul kislotasi, olma kislotasi, aminokislotalar va moyli kislotalar mavjud. Nordon tuzlardan esa nordon fosfatlar, amfoter moddalarga xos bo'lgan oqsillar ham mavjud. Me'yordagi donlarda erkin kislotalar juda kam bo'lganligi uchun bunday dondan olingan don mahsulotlarining kislotaliligi juda past. Ular, asosan, nordon fosfatlar, amfoter moddalar va ozroq miqdordagi erkin moyli kislotalarning mavjudligiga bog'liq bo'ladi. Kislotajilik, odatda, graduslarda ifodalanadi. Turli ekinlar donining hatto bir ekin donining kislotaliligi ham turlicha bo'lishi mumkin. Masalan, bug'doyning kislotaliligi 3—4°, javdarniki esa 3—5° bo'ladi. Bu holat turli ekinlar donining turlicha kimyoviy tarkibga egaligi bilan izohlanadi. Hatto, bir turdagi donning o'zida ham kimyoviy tarkib katta farqlarga ega bo'lishi mumkin. Bir turdagi dondan oliagan turli navli unlarning kislotaliligi bir xil bo'lmaydi: yuqori navlctrning kislotaliligi o'ta past, past navli bug'doy unining kislotaliligi esa o'ta yuqori bo'ladi. Masalan, oliy navli bug'doy unining kislotaliligi 2—3°, ikkinchi navli bug'doy unida esa bu ko'rsatkich 3—3,5° ga yetadi.
Don va don mahsulotlarini uzoq vaqt saqlash natijasida ularning kislotaliligi asta-sekin ortib boradi. Chunki, don va don mahsulotlari hatto qulay sharoitlarda saqlanganda ham moy va moysimon moddalar gidrolizlanishiga moyil bo'ladi, natijada erkin moy kislotalari hosil bo'ladi. Saqlash natijasida don va don mahsu-lotlarining ki slotaliligi oshgan taqdirda bunday mahsulotni tezda iste'molga chjqarish zarur. Aks holda kislotalilik ortib borib, unning nonboplik qiymati pasayishi, shuningdek, unning achib qolishiga sabab bo'lishi mumkin. Don va don mahsulotlarining buzilishi fermentlar va mikroorganizmlar ishtirokidagi turli gidrolitik jarayonlar natijasida yuz berishi mumkin. Demak, donning kislotaliligi uning mog'orlashi, o'z-o'zidan qizishi va hokazolar natijasida oshishi mumkin.
Don va don mahsulotlarini saqlashda kislotalilik o'zgarishiga qarab donning yaxshi saqlanganligi haqida xulosa chiqarish mumkin. Binobarin, shimi ham unutmaslik kerakki, don buzilishining turli jarayonlarida kislotalilikning ortishi mahsulotda neytrallovchi nordon moddalarning yig'ilishi tufayli uning kamayishi bilan o'z o'rnini almashtirishi mumkin.
Un va yorrnaning yaxshi saqlanganligini belgilovchi o'ta sezgir ko'rsatkichlardan biri uning efirli yoki spirtli eritmada kislotaliligini aniqlash bo'lib, bunda yog'larning gidrolizlanishi natijasida ular parchalanadi va moyli kislotaga aylanadi.
Ishlab chiqarish laboratoriyalarida don va don mahsulotlari kislotaliligi titrji kislotalilik deb nomlanib, u hajmiy tahlil usulida aniqlanadi. Don va don mahsulotlarining titrli yoki umumiy kislotaliligi tekshirilayotgan mahsulot o'lchanmasida mavjud bo'lgan barcha kislotali moddalarni neytrallashga sarflanadigan muayyan konsentratsiyadagi ishqorlar miqdoriga mos keladi. Mahsulotning kislotaliligi gradusda yoki muayyan kislotaning foizlarida ifodalanadi. Kislotalilik ko'p hollarda graduslarda ifodalanadi. Kislotalilikning graduslarda ifodalanishi don va don mahsulotlari, non, makaron mahsulotlari va omixta yem uchun qabul qilingan. Kislotalilik gradusi deganda 100 g mahsulotdagi barcha kislotali moddalarni neytrallashga sarflanadigan me'yoriy ishqorning millilitriardagi miqdori tushuniladi.
Don va don mahsulotlarining kislotaliligi chayqatish (GOST 10844—64) usulida suvli eritma va spirtli eritmada aniqlana​di. Shunday qilib, don va don mahsulotlarining kislotaliligi ularning buzilmay yaxshi saqlanganligini belgilovchi obyektiv ko'rsatkich​lardan biridir.
Nazorat  savollari
1. Donda qanday mineral moddalar mavjud?
2. O'simliklarning o'sishi va rivojlanishida mineral moddalarning
roli.
3. Donning kullanish darajasi nima?
4. Boshoqli ekinlar kuldorligi necha foizgacha bo'lishi mumkin?
5. Oqsillar tarkibida qanday kimyoviy elementlar mavjud?
6. Oqsillar tarkibiga nimalar kiradi?
7. Oqsil molekulalari shakliga ko'ra qanday turlarga bo'linadi?
8. Oqsillarning inson va hayvonlar oziqlanishidagi ahamiyati nima?
9. Almashtirib bo'lmaydigan aminokislotalar qaysilar?
10. Denaturatsiya nima?
11. Albuminlar nima?
12. Globulinlar nima?
13. Prolaminlar nima?;
14. Glyutelinlar nima?
,
15. Murakkab oqsillarga nimalar kiradi?
16. Fermentlar nima?
17. Fermentlar faolligiga ta'sir ko'rsatuvchi omillarni ayting.
18. Fermetlar xususiyligi deganda nimani tushunasiz?
19. Uglevodlar nima va u o'simliklarda qanday paydo bo'ladi?
20. Uglevodlar qanday tavsiflanadi?
21. Kletchatka nima uchun inson organizmida hazm bo'lmaydi?
22. O'simlikda moylar qanday hosil bo'ladi?
23. Moylarning fizik-kimyoviy ko'rsatkichlariga nimalar kiradi?
24. O'simliklar hayot faoliyatida pigmentlarning roli qanday?
25. Meva va urug'lar tarkibidagi pigmentlar kimyoviy tabiatiga ko'ra qanday guruhlarga bo'linadi?
26. Vitaminlar deb nimaga aytiladi?
27. Organizmda vitaminlarning yetishmasligi qanday nomlanadi?
28. Inson organizmining vitaminlarga bo'lgan kunlik ehtiyoji qanday?
29. Eruvchanligiga ko'ra vitaminlar qanday guruhlarga bo'linadi?
30. Vitaminlar miqdori qanday usullar bilan aniqlanadi?
Uchinchi bo'lim. DON MIKROORGANIZMLARINING RIVOJLANISHI
17-bob. MIKROORGANIZMLARNING HAYOT FAOLIYATI
Mikroorganizmlaming rivojlanishi va hayot faoliyatining tezligi atrof-muhit bilan chambarchas bog'liq. Sharoit mikroorganizmlar uchun qanchalik qulay bo'lsa, u shuncha tez rivojlanadi va shu bilan uning hayot faoliyati shuncha yuqori bo'ladi.
Tashqi muhitning har bir omiliga bo'lgan munosabatiga ko'ra, mikroorganizmlaming rivojlanish tezligini belgilovchi uchta asosiy nuqtani olish mumkin. Agar mazkur omilning ta'siri minimumga yetsa, mikroorganizmlaming hayot faoliyati juda sekin boradi. Bu omilning ta'siri ortib, optimumgacha ko'tarilsa, mikroorganizm​laming hayot faoliyati juda tez boradi va omil kuchi maksimumga ko'tarilganda esa mikroorganizmlaming hayot faoliyati butunlay to'xtaydi.
Tashqi muhitning mikroorganizmlar rivojlanishiga yuqori ta'sir qiluvchi barcha omillarini uchta asosiy: a) fizik, b) kimyoviy, d) biologik gumhga bo'lish mumkin. Fizikaviy omillardan — namlik, suvda eriydigan moddalar konsentratsiyasi, harorat va yorug'lik; kimyoviy omillardan — muhit reaksiya va undagi oksidlanish — qaytarilish sharoiti; biologik omillardan esa biologik faol moddalar (antibiotiklar, vitaminlar va boshqalar) ehg muhim ahamiyatga ega.
l-§. Mikroorganizmlar haqida umumiy ma'lumot
Don massasi ham o'simlik va hayvonlardan olinadigan barcha mahsulot turlari kabi sterilizatsiyaning maxsus usullaridan o'tkazil-magan bo'lsa, haddan tashqiri mikroorganizmlarga boy bo'ladi. Istalgan 1 g don massasi tadqiq qilinganda, uning tarkibida bir necha o'ntadan bir necha yuz mingtagacha mikrobiologik olam vakillarini uchratish mumkin.
Bir qator olimlar tomonidan don massasida mikrofloralarning yig'ilish yo'llari, ularning tarkibi, don massasida mikroorganizm-larning rivojlanish sharoitlari va unda kechadigan mikrobiologik jarayonlarning borishi hamda don sifatiga mikroorganizm laming ta'siri aniqlangan. Bu masalalarni chuqur va har tomonlama o'rganish natijasida fanning don va don mahsulotlari mikrobiologiyasi maxsus tarmog'i yuzaga keladi. Quyidagi don aylanishining barcha zvenolarida don massalari bilan ishlashni to'g'ri tashkil qilishning zaruriyati bo'yicha shu tarmoqning asosiy ma'lumotlari bayon qilingan. O'simlikning o'sishi va rivojlanishi, ularda meva va urug'larning shakllanishi mikroorganizmlarga boy bo'lgan muhitda kechadi. Ma'lumki, tuproq mikrobiologik olamning turli vakillariga boy. Tuproqning tarkibi qanday usulda aniqlanmasin lining 1 grammida bir necha o'n milliondan milliardgacha turli xil mikrofloralarni uchratish mumkin. Ularning bunday katta qiymatda tebranishi tuproq turiga, lining strukturasiga, mahsuldorligiga va boshqa sababalarga bog'liq. Tuproq tarkibida organik qoldiqlar miqdori qancha ko'p bo'lsa, unda mikroorganizmlar shuncha ko'p bo'ladi. 1 g kuldor qo'riq yerda 300—600 mln. tagacha 1 g madaniylashtirilgan qora tuproq va bo'z yerlarda esa 3 mlrd. gacha mikroblar mavjud.
Tuproqdagi o'simlik va hayvon qoldiqlari, shuningdek, tuproq organik moddasining nechog'li tez parchalanishi bir qancha sabablarga bog'liq. Mikroorganizmlarning faolligiga tuproq harorati, aeratsiya va uning faol reaksiyasi yoki oksidlanish-qaytarilish imkoniyatiga emas, balki mikroorganizmlar uchun oziq bo'ladigan har xil mineral elementlarni o'zlashtirish uchun nechog'li qulayligi ham katta ta'sir ko'rsatadi. Ana shu omillarning hammasi mavjud bo'lgandagina, tuproqda parchalanish jarayonlari muayyan tezlikda boradi.
O'simlik ildizini o'rab turgan tuproq uchastkasidagi mikroblar ildizdan uzoqroq bo'lgan uchastkalarga qaraganda bir necha bor ko'p bo'lishi aniqlangan. Bu shu bilan izohlanadiki bunda negiz zonasida qulay sharoit yaratiladi. O'simlik negiz orqali organik birikmalar (shakar va kislotalar)ni ajratadi, negiz epidemiyaning o'lgan to'qimalarini chiqarib tashlaydi, negiz tolalari va negizning alohida qismlari o'ladi. Bu organik muhitlar mikroorganizmlarning rivojlanishini yuzaga keltiradi.
Tuproq mikroblarining bir qismi (ba'zi bakteriyalar va zam-burug'lar) rizosferadan o'simlikning yer usti organlari bo'lgan poya va bargga doimiy ravishda o'tib borishi hamda ularda rivojlanishi eksperimental hisoblangan. Bunday mikroorganizmlar o'simlikning to'qima yuzasiga chiqaradigan hayot faoliyati mahsuloti bilan oziqlanadilar yoki o'simlikning ichki qismiga kirib oladilar. Birinchisi o'simlikka sezilarli zarar yetkazish qobiliyatiga ega emas va o'simlik organlari yuzasida mayjudligi vaqtida epifit mikrofloralarning turi bo'yicha tartibi yetarlicha bir xil va u deyarli bakteriyalardan tashkil topgan. Bunday epifitlarning tipik vakili Enterobacteriacal (pog Enwinical) va Pseudomonadaceal (pog Pseu-domonas) oilasiga kiruvchi bakteriyalardir va quyida ularning tavsiflari keltirilgan.
Epifitlar tur tarkibining chegaralanganligi o'simliklar hayot faoliyati jarayonida to'qima yuzasiga ajratib chiqaradigan cheklangan miqdordagi ozuqaviy moddalarda ayrim mikroorganizmlarning faol rivojlanish qobiliyati bilangina tushuntirish mumkin. O'simliklar yuzasida cho'kuvchi, chang ajratuvchi ba'zi bir qismlar ham qandaydir darajada epifitlar uchun oziqlanish manbai boiib xizmat qiladi.
O'simliklardagi epifit mikrofloralarning soni ko'p sabablarga bog'liq: o'simlik jinsidan, iqlim sharoitidan, shuningdek, namlik-ning davriyligidan, miqdoridan va boshqalar. O'simliklarda hamma vaqt epifitlar mo'l. O'simliklarda meva va urug'larning shakllanishi jarayonida epifitlar joylashib oladi, shu bilan birga don va urug'larda mikroorganizmlarning yig'ilishi jadalligi ularning atrof-muhitdan himoyalanganlik darajasiga ham bog'liq.
Epifit va parazit mikrofloralardan tashqari donga chang, yomg'ir tomchilari bilan birga tuproqdagi mikroblar ham qisman qo'shiladi, hosilni yig'ishtirish jarayonida u dala changi bilan yanada to'yinadi, binobarin mikroorganizmlar miqdori ham ko'payadi 

Don va urug'larda chang va mikroorganizmlarning yig'ilishiga ularning morfologik xususiyati (g'adir-budir yuza, soqolcha va chuqurchalarning mavjudligi va boshqalar) ham imkon yaratib beradi.

O'simlikning normal rivojlanishi va o'z vaqtida hosilni yi-g'ishtirib olish davrida toza o'rilgan donning mikroflorasi, asosan, bakteriyalarning ma'lum turini namoyon qiluvchi epifit mik-roorganizmlardan iborat. Ko'p sonli tadqiqotlar natijasiga ko'ra boshqa turdagi mikroorganizmlar soni deyarli sezilarli emas. Y. I. Rautenshteyn olgan natijalarga ko'ra (26-jadval) toza o'rilgan don tarkibidagi barcha mikrofloralarning 90—99 %ni bakteriyalar tashkil qiladi.
	26-jadval
«Sezium 111» navli bug'doy donining turli yetilish davridagi mikrofloralari tarkibi

	Namunalar
	Yetilish davri
	Mikroor-ganizm-
ning soni, %
	Shuningdek
	

	
	
	
	bakteriya
	aktino-mitset
	mog'orli zamburug'

	Birinchi
	sut
	100
	98,0
	0,6
	1,4

	
	mum
	218
	98,5
	0,7
	0,8

	
	to'liq
	126
	99,9
	—
	0,1

	Ikkinshi
	sut
	100
	90,6
	7,5
	1,9

	
	mum
	67
	95,0
	0,5
	4,5

	
	to'liq
	220
	96,4
	0,6
	3,0


Guruhlar bo'yicha toza o'rilgan don massasidagi mikroblar sonining keltirilgan nisbati normal yetishtirilgan va o'rib olingan ekinlar (boshoqli, dukkakli va boshqalar) uchun ham bir xil. Toza o'rilgan don mikroflorasi tarkibidagi keskin farq makkajo'xori so'tasida kuzatiladi. So'talar sezilarli darajada nafaqat bakteriyalar bilan balki mog'or zambrug'lari bilan ham zararlangan bo'ladi. Bunda faqat don emas, balki so'ta negizi ham zararlanadi.
Don massasining tur tarkibi va xususan, miqdoriy tarkibi uni saqlash hamda tashishning noto'g'ri tashkil qilinishi natijasida, shuningdek, hosilni yig'ish jarayonida mikroorganizmlarning faol rivojlanishi uchun sharoit yaratilganda ham oshadi.
Donni temiryo'l vagonlari, avtomobil va boshqa transportlarda tashish jarayonida sanitariya-gigiyena talablariga javob bermasa, mikrofloralarning yig'ilishi sodir bo'ladi.

Don massasining mikroflorasi o'simliklarning yashash davrida unga moslashib oluvchi mikroorganizmlardan: har bir ekin turi va jinsiga xos bo'lgan epifit mikroorganizmlar, o'simlik hisobiga yashovchi parazit mikroorganizmlar; o'simlikka bexosdan tushib qoluvchi (chang va yomg'ir tomchilari bilan) va hayot faoliyatini ma'lum muddatga saqlab qoluvchi, shuningdek, don massasiga hosilni yig'ib olish davrida, xususan boshoqdan donni ajratishda, ya'ni don massasini hosil qilish davrida tushib qoluvchi mikroorga​nizmlardan tashkil topadi.

Barcha mikrofloralar sog'lom yetilgan don va urug'larning yuza qismida joyjashadi. Har bir don massasi mikroflorasi tarkibida hamma vaqt turli bakteriyalar va mog'or zamburug'lar bor. Ko'pgina partiyalarda aktinomitsetlar va ular avlodiga mos bo'lgan organizmlar, shuningdek, achitqilar mavjud.

Hayot kechirishi va don massasiga ko'rsatadigan ta'siriga ko'ra mikrorganizmlarni uch guruhga: saprofit, fitopatogen, inson va hayvon organizmi uchun patogen mikroorganizmlarga bo'lish mumkin. Don massasidagi mikroblarning asosiy qismini saprofitlar, ya'ni turli organik birikmalarga muxtoj metatrof mikroorganizmlar tashkil qiladi. Bu guruhning ba'zi vakillari ma'lum sharoitlarda dondagi organik moddalar bilan oziqlanish qobiliyatiga ega va oziqlanishi jarayonida donni qisman yoki to'liq yemiradi, uning fizikaviy xossalarini hamda kimyoviy tarkibini o'zgartiradi.
Alohida don partiyalarida o'simliklarda kasalliklarni keltirib chiqaruvchi fitopatogen mikroorganizmlarni uchratish mumkin. Ba»zan esa don massasiga inson va hayvon uchun patogen bo'lgan mikroorganizmlar ham tushadi. Biroq ularning don massasida mavjudligini don bilan ishlash amaliyotida e'tiborga olish zarur. 27-jadvalda don massasida uchraydigan asosiy guruh mikroorga-nizmlarning umumiy ma'lumotlari keltirilgan.
	
	
	
	27- jadval

	]
	Don massasi mikrofloralarining tarkibi

	Saprofit mikroorganizmlar
	Paratrof mikroorgariizmlar

	Epifitlar
	Boshqa saprofit
	Fitopatogenlar
	Hayvon va inson uchun patogenkr

	1
	2
	3
	4

	Bakteriyalar:
	Bakteriyalar:
	Etonni puch bo' -
	Hayvon va insonga

	E. herbicola
	B.subtilis
	lishiga olib
	kasallikkeltiruvchi

	P.fluorescens
	(pichan
	keluvchi
	bakteriyalar:

	
	tayoqchasi)
	bakteriozalar
	brutsellyoz.

	
	B. mycoides
	
	tulyaremiya,

	
	(chiruvchi
	
	sil,kuydirgi, manqa

	
	tayoqcha)
	
	va boshqa

	
	P. vulgaris
	
	kasalliklarni qo'z -

	
	(chiruvchi tayoqcha)
	
	g'atuvchi

	Dala zam-
	Kislotali bij-
	
	

	burug'lari:
	g'ish bakte -
	
	

	Alternaria
	riyalari;
	
	

	Cladosproium
	kokklar,
	
	

	Tnchothe-
	mikrokokk-
	
	

	ciut
	lar va sartsi -
	
	

	Helmintospo-
	nalar.
	
	

	rium va
	Aktinomitset -
	
	

	boshqalar
	lar va ularga
o'xshash
organizmlar
	
	

	
	
	27-
	jadvalning davomi

	1
	2
	3
	4

	Achitqnar:
	Saqlash
	Mikozlar:
	Insorilarda

	Torula turiga
	zamburug* -
	boshoqhla ruing
	kasalliklarni

	mansub oq va
	lari:
	turlixil
	chaqiruvchi

	pushti
	Mukor
	qorakuyasi,
	bakteriyalar:

	
	Mucor
	qorazamburug'lar
	qoqshol,

	
	mucedo,
	
	gangrena,

	
	Mucor
	
	>dringlatuvchi

	
	racemosus.
	
	kokklar va

	
	Phisopus
	
	boshqa kasallik-

	
	nigricans
	
	larni tug'diruvchi

	Ustki achish.
	Aspergu
	Fuzariumning
	Hayvonlar va

	
	niikroorga-
	turli ko'rinishlari
	insonlarda

	
	nizmlar
	Nigmspora,
	mikozalarni

	
	A. niger,
	Diplodia, Zeal va
	keltirib

	
	Aglaucus
	boshqalar
	chiqaruvchi

	
	Afitmigatus, Aflavus, Penicillium glaucum va
	
	zamburug'lar

	
	boshqalar
	


Tipik epifitlarga sog'lom o'simlikning rivojlanish jarayonida va bug'doyning shakllanishida o'rnashib oladigan mikroorganizmlar kiritilgan. O'simlik va donga tuproqdan hosilni yig'ishtirib olishda bexosdan tushib qoluvchi saprofit mikroorganizmlarni boshqa saprofitlarga kiritish mumkin. Biroq, shuni e'tiborga olish kerakki, malum sharoitda ba'zi saprofitlar o'simliklarda yarim parazit hayot kechirish qobiliyatiga ega va shuning uchun butunlay qat'iy chegara-lash bolishi mumkin emas. Yarim parazitlarga ba'zi zamburug'lar, masalan, Alternaria, Fusarium kabilarni kiritsa bo'ladi.
Saqlashda don partiyalari sifatining o'zgarishiga faqat saprofit va ba'zi yarim parazit mikroorganizmlar ta'sir qiladi. Ular qulay sharoitda rivojlanib, saqlanadigan don massasining holatini sezilarli o'zgartiradi. Saqlashda don massasida boshqa guruh mikroorganizm-larining mavjudligini don partiyasi sifatiga ko'rsatadigan ta'siri bilan e'tiborga olish lozim.

2-§. Saprofitlar tavsifi
Saprofit mikroorganizmlar. Don massasining saprofit mikrofloralari turli bakteriyalar, zambrug'lar va achitqilardan iborat.
Bakteriyalar. Buzilishga uchramagan barcha to'iq sifatli don massasida va toza o'rilgan donda hamma vaqt bakteriyalar son jihatdan ustunlikka ega. Epifit bakterial floralarning asosiy qismini sarg'ish rangli koloniyalarni hosil qiluvchi bakteriyalar guruhi tashkil qiladi. Bularning hammasi morfologik va fiziologik xossalari bo'yicha bir jinsli gumhni namoyon qiladi. Bu mayda (2—3 x 0,5—1 mkm) harakatlangan tayoqchalar o'rama qivchinlar bilan sporalar hosil qilmaydi, qat'iy aerob {pseudomonas) yoki fakultativ anaeroblar (Ervinia) hisoblanadi. Faol katalazalik qobiliyatini namoyon qilib, nitratlarni nitritlargacha tiklash qobiliyatiga ega. Go'sht-pentonli agarda ular koloniyalar hosil qiladi. Rangi awal kulrang, so'ngra sekin-asta oltinrang — sariqqa o'tadi. Bu guruh bakteriyalari ichida ancha keng tarqalgani E. herbicola va Var. herbicola.
[image: image66.png]42- rasm. E. herbicola mikroskop
ostida ko‘rinishi.




Mikroorganizmlarning faol rivojlanishiga yo'l qo'ymasdan saqlanadigan toza o'rilgan donda mavjud bo'lgan barcha bak-teriyalardan 92—95 %ni E.her​bicola miqdori tashkil qiladi. Bakteriyalar donni buzish qobi​liyatiga ega emas, biroq faol holatda va katta miqdorda mavjud bo'lib, ular nafas olishda ko'p issiqlik ajratadi va don massasida o'z-o'zidan qizish jarayonining boshlanishini yuzaga keltiradi. Ularning o'sishi uchun maqbul harorat 27-30°C.

Mog'or zambrug'lar va kokklar E. herbicolaga ta'sir qilishi va boshqa epifit mikroorganizmlar antagonistik ekanligi o'rganilgan. E. herbicolaning yo'qolishi yoki sezilarli miqdorda mavjudligi don massasida yoqimsiz mikrobiologik jarayonning yuzaga kelganligidan darak beradi. Shuning uchun E. herbicolaning dondagi miqdori bo'yicha uning tozaligi va saqlashdagi davomiyligi haqida xulosa chiqarish mumkin.

Dondagi epifit bakteriyalarning spora hosil qilmaydigan yana bir vakili P. Eluorescensdir. Bu tayoqchalar zich muhitda rivojlanib, mihitning flyuoressensiyasini chaqiruvchi rangsiz yoki kulrang koloniyalarni hosil qiladi. O'simlikning yashil qismiga va urug'iga rizosferaning spora hosil qiluvchi bakteriyalari (B. subtilis, B. mucoides va yana bir qanchalari) o'tadi. Bu chirituvchi bakteriyalarni toza o'rilgan va saqlanayotgan donda uchratish mumkin. Ularning soni kuchli changlangan yoki o'z-o'zidan qizishga uchragan don partiyalarida tez o'sadi.

Don va don mahsulotlari bilan ishlash amaliyoti uchun dondagi bakteriyalar, so'ngra esa 2—3 kun yoki bir necha soatlar ichida nonning buzilishini keltirib chiqaruvchi un bakteriyalari qiziqish uyg'otib kelmoqda Nonning mag'zi o'z egiluvchanligini yo'qotib, yopishqoq va tortishuvchaii qiladi, unda ingichka kumush tolalar hosil bo'ladi. Zararlangan qismida mag'izning rangi qoramtir bo'ladi. Bu o'zgarishlarning barchasi o'ziga xos (oldin meva, pishib o'tgan qovun), favqulodda yoqimsiz hid va ta'm hosil bo'lishi bilan kuzatiladi. Nuqsonning rivojlanishi natijasida non iste'molga yaroqsiz bo'lib qoladi. Bunday nuqson yopishqoq yoki kartoshka kasali deb nom olgan. Keyingi nomlanishiga sabab shundaki, bu kasallikni qo'zg'atuvchilar kartoshka tayoqchalari (Bac.mesentericus), shuningdek, pichan tayoqchalari (B. subtilis)dir.
Bakteriyalar tasnifiga ko'ra hozirgi paytda kartoshka tayoqchalari pichan tayoqchalari — В bilan o'xshash deb qaraladi. Biroq non pishirish sanoatida bu kasallik hozir ham kartoshka kasalligi deyiladi (43- rasm.)

B. subtilis — uzunligi 1 dan 6 mkm (ko'pincha 2 — 3 mkm) gacha va kengligi 0,5 — 0,8 mkm.gacha bo'lgan qisqa tayoqcha,
[image: image67.png]45- rasm. Aktinomitsetning
mitseliysi.




[image: image68.png]44- rasm. Pichan tayoqchasi
to‘dasi — mikroskop ostida
ko*rinishi.

43- rasm. Pichan tayoqchalari
mikroskop ostida ko‘rinishi.




aerob, gram musbat, ovalli-aylana shaklli spora hosil qiladi va yuqori haroratga chidamli. Shuning uchun ular non pishirishda yaxshi saqlanadi (44-rasm).
Ma'lum sharoitlarda (nonni pishirgandan keyin sekin sovitganda yoki uni yuqori qulay haroratda saqlaganda) B. subtilis non mag'izida tez ko'payadi, bunda u kraxmalni eruvchan uglevod va oqsillargacha gidrolizlaydi. B. subtilis 25 °C dan yuqori haroratda, xususan 33 — 42°C oraliqda yaxshi rivojlanadi. O'sishining maksimal harorati 45 — 55°C.
Agar unda bu batsillalarning ko'p sporalari mavjud bo'lsa, ular xamirda, so'ngra mag'izda rivojlanib, buzilishning tipik ko'rinishini keltirib chiqaradi. Xamirda tayoqchalar faoliyatining bosilishi uning kislotaligini oshiradi.
B. subtilis don massasida o'z-o'zidan qizish jarayonida yig'ilib boradi. Qizigan dondan olingan un hamisha nonda kartoshka kasalligining rivojlanishi uchun qulay xomashyo hisoblanadi. Don massasida chiritadigan jarayonlarning boshqa qo'zg'atuvchilari orasida Proteus vulgaris ham topilgan.
Donda hamma vaqt turli sutli achishni chaqiruvchi bakteriya-larni topish mumkin. Ular sut va moy kislotasini hosil qiladi. Donda yana shunday bakteriyalar borki, ular o'z faoliyatini makaron tayyorlash jarayonida namoyon qiladi. Shakllangan makaron xamirida 

(xususan, quritish rejimining buzilishida) ularning rivojlanishi makaron mahsulotlarining sezi-larli buzilishini — qavarishini keltirib chiqaradi. Don massasi-ning saprofit bakteriyalari orasida turli kokkli shakllari va aktino-mitsetlar uchraydi, ular don​ning o'z-o'zidan qizishida yaxshi rivojlanadi (45- rasm).
Aktinomitsetlar (Actinomy​ces) vakillarining asosiy belgisi ularning bir hujayrali shox-langan mitseliy shaklida o'sishi-dir. Mitseliysi ikki qismga bo'lin-
[image: image69.png]46- rasm. a — aktinomitsetlarda spora hosil bo‘lishi;
b — sporalari (1200 marta kattalashtirib ko‘rsatilgan).




gan bo lam. Bir qismi oziq substratiga kirgan bo lib, lkkinchi qismi esa substrat ustida havo mitseliysi shaklida ko'tarilib turadi. Bu mitseliy iplarininguchlarida konidiyalar (sporalar) hosil bo'ladi. Bu konidiyalar ko'payishi uchun xizmat qiladi va ularni hosil qiluvchi gifadan osongina ajralib chiqadi (46-rasm). Ko'pgina aktinomitsetlai; turli xil pigmentlar ishlab chiqaradi, shuning uchun ular pushti, qizil, och-yashil, qo'ng'ir va qora rangga bo'yalgan bo'ladi. Qattiq oziq muhitida aktinomitsetlar zich koloniya hosil qiladi. Aktinomitsetlarning sporalari qulay oziq substratiga tushib qolsa, o'sib yangi mitseliy hosil qiladi (47- rasm).

47- rasm. Aktinomitsetlar mitseliysining umumiy tuzilish xarakteri.
Mitseliy tiplari: @ — uzun gifali mitseliy; & — muayyan oziq muhitining
o'zidagi qisqa gifali mitseliy (sintetik agarda, 100 marta kattalashtirilgan).




Ko'pgina aktinomitsetlar tuproqdagi turli xil moddalarning o'zgarishida faol qatnashadi. Ularning ayrimlari tuproqda zaxira to'planishiga sababchi bo'ladi. Astinom chromogenes pentonli muhitda xinon (C6H402) hosil qiladi va chirindi moddalar hosil bo'lishida ishtirok etishi mumkin. Hamma aktinomitsetlar tipik aerob, ya'ni mikroaerofill organizmlar bo'lib, 32 - 37°C haroratda yaxshi rivojlanadi. Ular orasida birmuncha yuqoriroq haroratda o'suvchi shakllar ham uchraydi. Ularning sporalari yuqori temperaturaga juda chidamli bo'lib, 120°C gacha qizdirishga ham bardosh beradi. Ba'zi aktinomitsetlar patogen xususiyatga ega bo'lib, odam hamda hayvonlarda og'ir kasalliklarni (masalan, aktinomikozalarni) qo'zg'atadi. Bu kasallik to'qima va suyaklarni butunlay ishdan chiqaradi (Actinom bovis qo'zg'atadi). Aktino-mitsetlarning qolgan guruhi zararsiz bo'lib, tabiatda keng tarqalgan. Bulardan ayrimlari (Astinom gritseus) qimmatbaho antibiotiklar (stretomitsin) hosil qiladi va tibbiyotda ishlatiladigan antibiotik moddalar olish uchun ulardan sanoatda keng foydalaniladi.
Aktinomitsetlar va unga avlod bo'lgan organizmlar, (proakti-nomitsetlar, mikobakteriyalar, mikokokki), rizosferadajoylashgan bo'lib, don massasiga hosilni yig'ishtirish davrida tuproq bilan birga tushadi. Biroq ularning soni toza o'rilgan donda sezilarli emas.

Shu sababli ularning tur tarkibi don massasiga nisbatan qo'llaganda batafsil tadqiq qilinmagan. Aktinomitsetlar don massasida rivojlanib, unda o'z-o'zidan qizishni yuzaga keltiradi.
Zamburug'lar. Ko'pchilik zamburug'laming xarakterli xusu-siyati shundaki, ular gifadeb ataluvchi shoxlangan ip shaklida o'sadi. Bular zamburug'ning mitseliy deb ataluvchi vegetativ tana-sini hosil qiladi. Zamburug' tanasining bunday tuzilganligi uning tashqi muhitga tegib turish yuzasini haddan tashqari oshirib yuboradi. Bu hoi zamburug'ni tabiatdagi bir qancha organik birik-malarning o'zgarishida faol ishtirokchi qilib qo'yadi. Ba'zi zam-burug'larning gifalari oidiya, deb atalgan qisqa hujayralarga bo'linishi mumkin. Oidiyalar zamburug'laming vegetativ ko'payishi uchun xizmat qiladi. Xuddi shunday funksiyani turush zambrug'lar guruhi uchun juda xarakterli bo'lgan kurtaklanuvchi mitseliy ham bajaradi.
Zamburug'laming jinssiz ko'payishi alohida sporalar yoki konidiyalar hosil qilish yo'li bilan borishi mumkin. Hosil bo'lish tipiga qarab, sporalar endogen sporalarga (mog'or zamburug'larida sporangiy ichida hosil bo'ladi) va ekzogen sporalar yoki konidiyalarga bo'linadi. Keyingilari vertikal sterigmalar uchida hosil bo'ladi. Zamburug'lar jinsiy yo'l bilan ham ko'payishi mumkin. Bunda . ikkita hujayraning qo'shilishidan zigosporalar (xaltali zambu-rug'larda) va .bazidiosporalar (bazidiyali zambrug'larda) hosil bo'ladi.
Zamburug'lar bir qancha morfologik va fiziologik belgilariga ko'ra besh sinfga: 1) arximitsetlar 2) fikomitsetlar, 3) askomitsetlar, 4) ba'zi diomitsetlar va 5) takomillashmagan zamburug'larga bo'li​nadi. Bu mikroorganizmlarning hammasi bo'lib 70 mingdan ortiq turi ma'lum.
Toza o'rilgan don massasi mikrofloralari tarkibida u yoki bu miqdorda mikroskopik zamburug'laming sporalari mavjud bo'lib, mog'orli zamburug'lar nomini olgan. Asosan, ularning miqdori 1 g donda bir necha o'ntadan yuztagacha, ba'zan 1000 tagacha yetadi, ya'ni ularning soni mikroorganizmlar umumiy sonining 1—2 %ini tashkil qiladi. Qulay sharoitlarda (donning mos namligida, don massasi harorati va boshqalar) dondagi zamburug' sporalari o'sadi, mitseliya va urug' tashish organlari hosil bo'ladi (48- rasm).
[image: image71.png]48~ rasm. Gif ichida sporalarning
o'sishi: 7 — vetilgan spora;
2,3— o'sayotgan sporalar;
4— yosh giflarda to*siglarning hosil
bo'tishi; 5— mitseliy hosil bo‘lishi
va giflarning keyingi rivojlanishi.




Donda oddiy ko'z bilan ko'-rish mumkin bo'lgan oldin oq rangli, so'ngra urug' tashish or-ganlarining rangini beruvchi zamburug'lar koloniyasi hosil bo'ladi. Zamburug'laming bun-day rivojlanishi donda hali dalada-ligidayoq o'zagida va hosilni nam havo sharoitida yig'ishtirib olish-da, donlarni vaqtinchalik xirmon-lar va uyumlarda saqlaganda, don omborlarida statsionar saqlash sharoitida, shuningdek, donni suv yoki temiryo'l transportida tashish vaqtida sodir bo'lishi mumkin. Don massasida mog'or zamburug'larining ko'payishi hamma vaqt dondagi quruq massalarning yo'qolishi, sifatining pasayishi va donning to'liq buzilishi bilan kuzatiladi.
Dondagi organik moddalarni buzib, mog'orlar o'ziga xos yoqimsiz hidga ega bo'lib buzilgan mahsulotlarni hosil qiladi, shuningdek, donning rangi va mazasini o'zgartiradi. Zamburug' giflari qobiq va mag'izdan o'tib, donni oziq-ovqat va ozuqa uchun yaroqsiz qilib qo'yishi mumkin.
Barcha mog'or zamburug'lari atrof-muhit sharoitiga talabchan emas va don massasining keng diapazonli namligida va haroratida ko'payishga, qobiliyatli. Shuning uchun don partiyalari mog'or zambrug'larining sporalari va vegetativ organlari bilan qanchalik to'yingan bo'lsa, ularning sifati shunchalik tez tushadi.
Don massasida zambrug'laming 100 dan ortiq turini sanash mumkin. Donning chidamliligiga va sifatiga asosan Aspergillus va Penicillium jinsli zambrug'lar ta'sir qiladi, shuning uchun ular saqlash zamburug'lari yoki saqlash mog'orlari nomini olgan. Keyingisi rivojlana borib, boshqa katta guruh zamburug'larni 

[image: image72.png]49~ rasm. Mog'orli zamburug*:

1 — mitseliy sporangiy bifan;
2 — sporangiy qirqim ko'rinishida;
3, 4— o'sayotgan sporalar. 50- rasm. Mucor mucedo.




(Cladosprium, Trichothecium va boshqalar) ezadi, bular hamma vaqt toza o'rilgan donda mavjud va donni hali ildizidayoq zararlashi tufayli dala zamburug'i nomini olgan.
Donga uncha ko'p bo'lmagan darajada mukor va boshqa zamburug'lar vakillari ta'sir ko'rsatadi. 45—56- rasmlarda don massasida joylashib oluvchi ba'zi zamburug'laming bir-biridan farq qiluvchi belgilari (urug' tashish organlari, mitseliy tuzilishi va boshqalar) ko'rsatilgan. 58- rasmda Aspergillus flavus zamburug'ining mikroskop ostidagi ko'rinishi keltirilgan. Unda mitseliylar konidiyenossalari bilan yaxshi tasvirlangan. Bu zamburug' mikotoksinlarning keng tarqalgan produsentlaridan bin hisoblanadi.
Don partiyalarida mavjud bo'lgan pushti rang donlarda sterillangan ko'p to'qimali mitseliyli zambrug'lar (spora hosil qilmaydigan) topilgan va «Ordinning sterillangan mitseliysi» nomini olgan. Zamburug' mitseliysi, asosan, kulrang bo'yoqli, donning meva qobig'ida rivojlanib, pushti-qizil rang yoki g'isht-qizil rangli pigmentlar ajratadi. Oxirgisi donga fuzarium jinsli zamburug'lar
[image: image73.png]51- rasm. Mucor spinonus:

1— sporangiyenoslar sporangiylar bilan birga; 2-— sporangiyenoslar
kolonkalar bilan; 3 — kolonkalar; 4, 5, 6 — sporalar; 7— o‘suvchi giflardagi
xlamidosporalar.




[image: image74.png]52- rasm. Mucor racemosus:
1 — sporangiyenoslar;
2— sporangiy; 3 — yoqali
kolonka va sporalar; 4 — mukotli
achitqilar.



[image: image75.png]53- rasm. Rhizopus nigricans. Aylana 54- rasm. Penicillium glaucum.
diametrlari 150 — 275 mkm bo‘lgan
qora sporangiylar.




[image: image76.png]56- rasm. Aspergillus clavatus: 1, 2,

5 . Aspergillus g . J— harxil rivojlanish davridagi
55- rasm. Asp e’x.‘ ,"S giaucus konidiyenoslar; 4 — konidiyalar;
1—va 2—konidiyenoslar; 5, 6— konidiyalar hosil bo‘li-

3 — sterigma; 4— juda
kattalashtirilgan konidiyalar;
5 — mitseliyning bir qismi.

shining boshlanishi; 7 — sterigma;
& — kuchsiz kattalashtirilgan
mog'or goplamasi.




bilan zararlangan donga xos bo'lgan o'xshash rang beradi. Mitseliyning ba'zi bir uchastkalarida pigmentlarning yig'ilishi gifdan tashqarida granul (donador) va muft ko'rinishida kechadi. Donda bu zambrug'lar bilan pushti rangning hosil bo'lishi fuzarium jinsli zamburug laming nvojianism bilan umuman bog'liq emas. Ordinning sterillangan mitseliylari mikotoksinlarni ajratadimi yoki yo'qmi hozircha to'liq o'rganil-magan. Donda shu zamburug' tufayli pushti rang hosil bo'lish tabiatini o'rganish usuli ishlab chiqilgan. Achitqilar. Mikroskopik zam-burug'larga bir hujayrali va ko'p hujayrali organizmlar kiradi. Bir hujayralilar guruhiga, xususan, achitqilar (turushlar) kiradi. Achitqi hujayralari po'st, protoplazma

[image: image77.png]57- rasm. Aspergillus fumigatus: 38- rasm. Aspergillus flavus.
1, 2— konidiyenoslar; (konidiyenoslar bilan mitseliy;
’ '3 konidiyalar. ' konidiyenoslarning uzunligi 400 — 700
. mkm , eni 5 — 15 mkm; boshcha
yuqorisining diametri 10 — 30 mkm).




(qo'shilmalari bilan) va yadroga ega. Hujayralarning ichidagi moddalar dastlab bir xil, so'ngra esa ularning'markaziy qismida vakuola va granulalar paydo bo'ladi.
Achitqi hujayralarining protoplazmasidan sentrifuga yordamida mikrosoma deb ataluvchi juda ko'p granulalar ajratib olish mumkin.
[image: image78.png]59- rasm. Aspergillus flavus
(konidiyenos qirqim ko‘rinishida).




bu granuiaiarnmg Kattaiigi ^uu m ga yaqinlashadi. Ular tarkibiga oqsillar, nuklein kislota va lipoid-lar kiradi. Bulardan tashqari pro-toplazma tarkibida xondriosoma deb ataluvchi birmuncha yirik granulalar ham uchraydi. Tirik hu-jayra protoplazmasida uzluksiz da-vom etuvchi bir qancha biokimyo-viy jarayonlar mazkur tuzilmalar bilan mustahkam bog'liqdir. Bu, hujayra yuzasining strukturasi uning fiziologik faolligida muhim ahamiyatga ega ekanligini ko'rsatadi.
[image: image79.png]60- rasm. Boshqa zamburug'larning konidiyenos va konidiyalari:

1— Cladosporium; 2 — Trichothecium; 3 — Alternaria; 4 — Oidium lactis;
S — Moniiia.





Achitqi hujayralarida vakuolalar ham yaxshi ko'rinadi. Tirik hujayra mikroskopda uzoq vaqt kuzatilsa, vakuolalar o'zining shakli va ko'rinishini o'zgartirib turishini aniqlash mumkin. Hujayralar bo'linayotganda ular ona hujayra vakuolasidan ajralib chiqadi yoki yangidan hosil bo'ladi. Vakuola suyuqligi tarkibida har xil tuzlar, shuningdek, judakam disperslangan lipoidlar, glikogen vavalyuin bo'ladi. Bularning hammasi bakteriya, achitqi hamda mog'or zambrug'lari hujayralarining struktura tuzilishida katta farq borligini ko'rsatadi.
Achitqi va mog'or zamburug'larining protoplazmasi tuzilishida bir qancha xususiyatlar borki, ular mazkur organizmlarni yuqori o'simlik hujayralariga yaqinlashtiradi. Achitqilar bakteriyalarga qara-ganda yirikroqdir. Ko'pgina achitqilar ma'lum rivojlanish fazasida turli mitselial strukturalar hosil qilish qobiliyatiga ega. Zich muhit-larda, shuningdek, donda, ular pastasimon konsistensiya kolonnala-rini hosil qiladi. Donda uch guruh achitqilarni uchratish mumkin: askomitsetlar, bazidomitsetlar va mukammal bo'lmagan achitqilar. Biroq ularning dondagi umumiy soni ahamiyatsiz. Turlari orasida Torulopsus, Canduda, Sporobolomuces va boshqalar mavjud. Donda achitqilarning mavjudligi yuqori namlikda ifodalanadi. Ko'pgina tadqiqotchilarning fikriga ко'га, ularning donga ko'rsatadigan ta'siri mog'or zamburug'lariga qaraganda, uncha sezilarli emas. Biroq ular don massasida issiqlikni yuzaga keltiradi va donda ombor hidining paydo bo'lishidagi asosiy manbalardan biri hisoblanadi.
Don massasida saprofit mikroorganizmlar soni tekshirishning oddiy mikrobiologik usuli qo'llangan holda aniqlanadi. 10 gramm donni chayib, olingan suvning turli eritmalarini zich ozuqa qiy-matlarida (go'sht, pentonli agar, shinni agari, jo'xori agari va boshqalar) ekish va ma'lum haroratlarda o'sgan koloniyalarni sanash usuli. Turli bakteriyalarning eng ko'p miqdori jo'xori agari -da, mog'orlarniki esa shinnida va jo'xori agarida rivojlanadi. Don massasidagi anaerob mikroorganizmlarni hisobga olish uchun kislorodsiz muhitda ularning rivojlanishini ta'minlovchi usullar qo'llaniladi. Shuningdek, subepidermal, mikrofloralarning namo-yon bo'lish usuli ham ishlab chiqilgan.
3-§. Fitopatogen va to'qimali mikroorganizmlar tavsifi
O'simliklarda kasalliklarni keltirib chiqaruvchi mikroorganizmlar fitopatogenlar deyiladi.
Ularning ichida bakteriyalar (bu holda kasallik bakteriozlar deyiladi), zamburug'lar (zamburug'lar chaqiradigan kasalliklar mikozalar deyiladi) hamda viruslar ma'lum.
Fitopatogen mikroorganizmlar bilan zararlangan o'simliklar o'ladi, yoki yashil massali hosil beradi yoki olinadigan tola va urug'-ning miqdori va sifati kam bo'ladi.
Ko'pgina fitopatogen mikroorganizmlar donni saqlash davrida ko'paymaydi, biroq don massasini saqlashni tashkil etishda ulardan qaysi birlarining rivojlanishi don massasiga bevosita ta'sir ko'rsatishi qiziqish uyg'otadi. Bunday kasallanish, odatda, o'simlikning gulida va urug'ida namoyon bo'ladi. Bu hollarda zararlangan urug' yoki mikroblarning o'ziga xos hosil bo'lishi hosilni boshoqdan ajratishda don massasiga tushadi va uning oziq-ovqatlik, yem-xashaklik hamda urug'lik sifatlarini yomonlashtiradi.
Donning puch bo'lishiga yoki uning batamom yo'qolishiga olib keluvchi bakterioza va mikozalar ma'lum. Masalan, Bact. translucens bug'doy, javdar, arpa va makkajo'xori donlarida «kuyish»ni; jo'xori va sholida qovjirab qolishni; jo'xori, sholi, arpa va boshqalarda dog' paydo bo'lishini keltirib chiqaradi. Bu bakteriyalarning boshqa turi bug'doyda qora kasallik deb nomlangan buzilishning yuzaga kelishiga sabab bo'ladi. U boshoq tangachalarining yuqori qismida qorayish paydo bo'lishi bilan namoyon bo'ladi va u boshoq o'zagiga va poyaning yuqori qismiga tarqala boradi.
Bunday boshoq doni ildizda bujmayib qoladi, ba'zan ularda chuqurcha hosil bo'ladi, don qorayadi. Donda qora kasallik kuchli rivojlansa, don butunlay puch bo'ladi va 60—70 % massasini yo'qotadi. Bug'doy donining puch bo'lishiga olib keluvchi boshqa kasalliklar ham bor.
Keng tarqalgani mikozalar. Don massasida qorakuya va qorakosov kabi turli ko'rinishdagi mikologik kasalliklarni uchratish mumkin. Xususan, bu kasallikka makkajo'xori moyil bo'ladi. Bu ekinning doni va so'tasi pufakli korakuya, nigrosporoz, fuzarioz, qizil chi-rindi, diplodioz va boshqa kasalliklarga yo'liqadi. Don partiyalarini omborlarga joylashtirish va tashish jarayonida u yoki bu fitopatogen mikroorganizmlar bilan zararlanadi. Bundan tashqari alohida donlar va so'talarning bakterioza yoki mikozalar bilan zararlanishi donni qabul qilish korxonalarida ularni tarqatiladigan donga o'rnatilgan konditsiyaga yetguncha ularni maxsus tozalash zaruriyatini tug'diradi. Bu alomati bo'yicha urug'lik don sifati juda jiddiy normalashtiriladi. Ekishdan oldin urug'larni tozalash va dorilash — majburiy tadbirdir. Dorilash don mihsulotlari sohasida ham qisman qo'llaniladi. Maxsus zavodlarda gibrid va navli makkajo'xori urug'lariga ishlov berishda ular maxsus fungitsidlar bilan dorilanadi.
Shunday qilib, fitopatogen mikroorganizmlarning don massasi chidamliligiga ko'rsatadigan cheklangan ta'siriga qaramasdan, ularni to'g'ri joylashtirish, oqilona ishlov berish va realizatsiya qilish uchun don partiyalarida mavjudligi e'tiborga olinishi zarur.
Inson va hayvon uchun patogen mikroorganizmlar
Inson va hayvon uchun kasallik tug'diruvchi mikroorga​nizmlar — don massasining tasodifiy hamrohlaridir. Ular don
massasini saqlashda xavf tug'dirmaydi, biroq ular don tarkibida bo'lgani uchun uni amaliyotda e'tiborga olish kerak, chunki infek-siyalangan donni iste'mol qilish natijasida inson va hayvonlarning kasallanganligi ma'lum. Bu guruh mikroorganizmlari orasida faqat hayvon uchun patogen, inson uchun patogen va hayvon hamda inson uchun patogen shakllari ma'lum. Oxirgisi zoonoz nomini olgan. Bu shakldagi mikroorganizmlarga oqsim, manqa, brut-sellyoz, tuberkulyoz va boshqalar kiradi.
Patogen mikroorganizmlar donga tuproqdan yoki kasal hayvonlardan va infeksiya tashuvchilar orqali tushadi. Donning tuproq orqali zararlanishi hosilni yig'ishtirib olishdan oldin va hosilni yig'ishtirish vaqtida sodir bo'lishi mumkin. Patogen mikroblarning ko'pgina turi tuproqda juda qisqa vaqt yashaydi. Agar ular tuproqqa organik o'g'itlar bilan o'tgan bo'lsa, bunda hosilni yig'ishtirish vaqtigacha o'ladi.
Tuproqda uzoq vaqtgacha oqsim sporalari saqlanishi mumkin. Biroq karantin tadbirlarning mavjud tizimi tufayli bu qo'zg'atuvchi tuproqning haydaladigan qatlamida uchramaydi. Tuproq orqali don, shuningdek, qoqshol, gazli gangrena, tuberkulyoz va boshqa qo'zg'gatuvchilar bilan ham zararlanishi mumkin.
Don massasining sog'lom yoki kasal hayvonlardan zararla​nishi, uni yig'ishtirib olishda yoki omborda sanitariya-gigiyena talab-lariga rioya etilgan holda saqlash natijasida, infeksiyani tashuvchilar esa tashish vaqtida sodir bo'lishi mumkin. Bu sharoitda yuqorida ko'rsatilgan mikroblardan tashqari donga manqa, meningit, anemiya, tulyaremiya va boshqa qo'zg'atuvchilar tushishi mumkin. Don hayvonlar qumalog'i yoki so'lak tomchisi orqali zararlanadi. Kemiruvchilar (kalamush va sichqon) va uy hayvonlari infeksiya manbai va tarqatuvchilari bo'lishi mumkin.
Don massasida patogen mikroorganizmlarni aniqlash juda qiyin. Shuning uchun don qabul qiluvchi korxonalarda yuqoridagi kasalliklar aniqlangan xo'jaliklardan qabul qilingan don partiyalari uchun karantin tadbirlar qo'llaniladi.

4-§. Mikrofloralarning tur va miqdoriy tarkibini baholash
Don massasini saqlash sharoitiga bog'liq holda uning mikro-floralari turi va miqdoriy tarkibining o'zgarishi jihatdan turli tavsifga ega. Agar don massasi tarkibidagi mikroorganizmlarning faol rivojlanish imkoniyati yaratilmasdan saqlansa, bunda don massasi uzoq saqlanganda undagi mikroorganizmlar sekin-asta o'ladi va mikroblarning alohida turlari o'rtasida foizlar nisbati o'zgaradi.
Donni normal holatda saqlashda, ya'ni mikroorganizmlar rivojlanishi uchun sharoit yaratilmaganda, E. herbicola bakteriyalari miqdori kamayadi, mog'or zambrug'larining sporalari va spora hosil qiluvchi bakteriyalar saqlanadi. Biroq don massasi juda uzoq saqlansa ham (bir necha yil davomida quruq holatda) uning doimiy yo'ldoshi bo'lgan mikroorganizmlardan qutilib bo'lmaydi. Don massasini uzoq muddatga saqlaganda mikrofloralar tarkibi va miqdorining o'zgarishi 28- jadvalda keltirilgan. Bunda N. A. Voronets va M. P. Demyanenko ma'lumotlaridan foydalanildi. Ular nafaqat miroorganizmlar umumiy sonining kamayishini, balki ularning sifat tarkibidagi o'zgarishni, ya'ni bakteriyalarni sporasiz shakllari-ning yo'qolishini, uning natijasida sporalilar foizining oshishini namoyon qilishgan.
Amaliyot shuni ko'rsatadiki, don massasi mikroorganizm-larining rivojlanishi uchun noqulay bo'lgan sharoitda uzoq muddat saqlansa, u yoki bu sababga ko'ra, don massasida uning biror bir uchastkasida namlik oshsa, mikroorganizmlarning jadal rivojlanish imkoniyatini bartaraf etmaydi.
Toza o'rilgan, uzoq saqlangan barcha ekinlarning don va urug'larida mikroorganizmlarning rivojlanish imkoniyati uchun sharoit bo'lganda, odatda, eng awal, saqlash mog'orlari guruhi zambrug'lari rivojlanadi. Keyingisi  yiiqori bo'lmagan harorati optimumda (20—40°C) va ancha past haroratda (0—20°C) rivojlanish qobiliyati;

· aerob nafas olishda, don massasini saqlashda odatdagicha usul qo'llanganda kislorodning yetarlicha zaxirasiga ega;
· donning hujayra qatlamiga va don ichida joylashgan moddalarga jadal ta'sir etish qobiliyatiga ega bo'lgan katta miqdordagi gidrolitik fermentlar soni bilan.

Aspergillus va Penicillium jinsli, xususan saqlashda rivojla-nadigan mikroorganizmlar donni va lining hujayra qatlamini buzish, shuningdek, o'zining hayot faoliyati davrida ajratib chiqara-digan mahsulotlari bilan don sifatini o'zgartirish qobiliyatiga ega. Don massasini saqlashda mikroorganizmlarni ketma-ket rivojlani-shining umumiy sxemasini bug'doy misolida quyidagi ko'rinishda keltirish mumkin:
	Fazalar
	18% namlikka ega
don, ammo kritik
namlikdan yiiqori
	18—20 % namlikdan
yuqori bo'lgan don

	Anaerob
	Saqlash mog'or-
larining rivojlanishini
yuzaga keltiradi
	E.herbicola va dala
mog'orlarini siqib
chiqaruvchi saqlash mog'orlari va
kokklarning gurillab rivojlanishi. Sporali va
sporasiz bakteriya-larning,  ba'zan achit-
qilarning ko'payishi.

	Anaerobli (agar
uning yuzaga
kelishi uchun
sharoit yaratilgan
bo'lsa)
	Saqlash  mog'orlari va kislorod sarfiga sabab
bo'luvchi boshqa aer ob mikroorganizmlar,
anaerob mikroflon ilarning rivojlanishi.


Mikroorganizmlarning bunday ketma-ket rivojlanishi faqat tinch holatga o'tgan va faol shamollatishni talab qilmaydigan toza joylashtirilgan don massasida kuzatiladi.Mikroorganizmlarning rivojlanishi bir fazadan ikkinchisiga o'tishida don massasining turli qismida turli vaqtda: uning ichki qismida anaerob sharoit yaratilishi; uyumni omborlarda saqlaganda uning yuza qatlami hamma vaqt aerob sharoitda bo'lishi sodir bo'ladi. Don bilan ishlash amali-yotida shuni e'tiborga olish kerakki, bunda agar don massasida qachonlardir mikroorganizmlar faol rivojlangan bo'lsa, u barcha bir xil sharoitlarda saqlashga ancha chidamsiz bo'ladi. Bu esa donlar hayot faoliyatining pasayganligi, ularning don mikroorganizmlari bilan zararlanganligi va buzilganligi, saqlash mog'orlarining katta miqdordaligi hamda subepidermal mikrofloralarning o'sishi bilan tushuntiriladi.
Nazorat savollari
1. Mikroorganizmlarning yuzaga kelish sabablarini bayon eting.
2. Epifit mikroorganizmlarning don massasida paydo bo'lishiga nima sabab bo'ladi?
3. Tashqi muhitning mikroorganizmlar rivojlanishiga ta'siri qanday va ta'sir qiluvchi omillar necha guruhga bo'lib o'rganiladi?
4. Hayot kechirish va don massasiga ko'rsatadigan ta'siriga ko'ra mikroorganizmlar necha guruhga bo'linadi?
5. Saprofitlar nimalar?
6. Fitopatogen mikroorganizmlar qaysilar?
7. Paratrof mikroorganizmlarga nimalar kiradi ?
8. Bakeriyalarning don massasiga ko'rsatadigan ta'siri qanday?
9. Kartoshka kasalligi qanday paydo bo'ladi?
10. Antinomitsetlar nimalar?
11. Zamburug'larning xarakterli xususiyati nimada?
12. Zamburugiar qanday yo'l bilan ko'payadi?
13. Zamburug'lar morfologik va fiziologik belgilariga ko'ra qanday sinflaiga bo'linadi?
14. Qanday zamburug'lar saqlash mog'orlari nomini olgan?
15. Don massasida saprofit mikroorganizmlar sonini aniqlashning oddiy mikrobiologik usuli qanday?
16. Don massasida qorakuya va qorakosov kasalligini yuzaga keltiruvchi bakteriyalar qaysilar?
17. Inson va hayvon uchun patogen mikroorganizmlar qanday kasalliklarni keltirib chiqaradi?

